
SHIMFIDA
“A bamu na Allah......

A bamu na Annabi........ 4

‘Yar yarinyar ke fada cikin zazzakar muryarta kamar gyare, tana rike da jagorar
mahaifiyarta, a kofar wani shagon dinki dake cikin Tashar Dukku a cikin garin
Gombe.

Ta kara da cewa “.....Gafaranku dai bayin Allah, na Annabi muke nema........ "Ta
fada, tana mika dan kwanon bararsu.

Wani bawan Allah ya zaro naira hamsin daga aljihunsa ya saka mata cikin kwanon,
na kusa da shi ma ya jefa musu ashirin cike da tausayi, ganin yadda idanun ‘yar
yarinyar ya yi jajawur jikinta sai rawa yake yi sabida yunwa da wahala.

“Allah Ya karba......... "

Ta fada, harshenta na sassarkewa. Ta ja gorar mahaifiyarta suka bar shagon suka yi
gaba.

Mutumin da ya basu naira ashirin ya dubi mai shagon ya ce, “Almajirar nan da
‘yarta suna bani tausayi wallahi, kullum na shigo tashar nan sai na gansu. Duk
sammako na da asubancina sai sun riga ni. Watakila cikin tashar nan suke kwana”.

Mai shagon ya ce, “Karkashin gadar can nan ne makwancin su, ko tsoro basa ji. Ko
abin rufa basu da shi, komai sanyi ko zafi, haka za ka ga sun kankame juna suna
barci idan dare ya vyi.

Kai Allah mun gode maka, talaka yana cikin gararin rayuwa a wannan zamanin. Su
shuwagabannin babu ruwansu tunda su dai da iyalansu sun gama tsallake ‘Siradin
Rayuwa”.

Wani mai amsa sunan Haruna ya ce,

“Ni yarinyar ma na fi tausayawa, kada yaran banzan cikin tashar nan su lalata ta,
don ba kowa ke da imani ba”.



Mai shagon, wanda sunansa Abdu, ya ce, “Allah Shi ke kare bayinSa cikin kudura da
iradarsa. Ban da haka ko ita kanta makauniyar uwar tata ai za su iya far mata tunda
ba wani tsufa ta yi ba.

Sannan gasu kyawawa dasu, ban da dauda da rashin gyara da ya boye kyawun
halittar su. Ko ina uban? Oho!”.

Dayan ya ce, “Yanzu haka ya mutu”. Haka suka yi ta tattaunawa akan su.

“Kinga Umma mun samu naira dari kenan, muje in mai dake karkashin gada sai in
je in sayo mana dan wake”.

“A’a ‘Muhaseen’, muje tare mu sayo, sai mu koma tare, bana son ki dinga yin nisa
dani ko yaya ne”.

Ta kara damke hannun diyar tata.
“Wuce muje”.

Suka ci gaba da tafiya.

Muhasin ta mikawa lya Ladi mai dan wake naira hamsin tare da mika mata kwanon
su. Ta kirga dan wake ta zuba musu daidai kudinsu.

Ta ce, “Manja ko man kuli?”
Muhasin ta ce, “Man kuli”.
Ta gama zubawa ta mika musu, suka nufi karkashin gadar su.

Suka zauna suka ci dan waken suka koshi, Muhasin ta dauki robar ta je tuka-tuka da
ke nan kusa dasu ta daurayeta. Ta tara ta sha ta koshi, ba tareda ta damu da
maikon robar ba, sannan ta tarowa Umman ta.

Umma ta sha ruwa ta koshi ta yi gyatsa, ta yi hamdala ga Allah. “Yar ta zuba mata
ido tana kallon ta. Kafin ta amayo mata tambayar da ke zuciyarta.

“Wai ni Umma ina Babana ne? Umma ko ni bani da Baba ne?’

Ummar ta yi murmushi idanunta a bude tas, farare kal da su, amma ba ta ganin
komai sai inuwar diyar tata.

“Kin taba jin wanda ba shi da Baba Muhaseen? In ba wanda ya fado daga sama ba?”

“To in haka ne Umma ina ya ke? Umma ina so in ga Babana, Umma ko ni daga
saman na fado?”



Yarinyar ‘yar shekara goma, ta fadi, idanunta narai-narai da hawaye. Kana iya
karantar damuwar ta karara, cikin sautin muryarta.

Ummanta ta mika hannuwa ta jawota jikinta.

“Kada ki yi kuka Muhasin, kina da ubanki kamar kowa. Wata rana ko bayan raina
Allah zai hada ku. Nice dai baya so saboda ni ‘yar kauye ce ban yi karatun zamani
ba, makantar ma ta dalilinsa ne na same ta”.

Ta yi shiru.
“Ta dalilinsa Umma?” Muhaseen ta tambaya a kidime.
Ta yi murmushi ta ce,

“Kwarai, Babanki shi ya mai dani makauniya, sannan ya sake ni sakin wulakanci har
ukku, saboda ya nakasa ni. Shi yasa kika ga ko zancen shi bana so ki dinga yi mini.

Amma a yau zan baki labarina da na mahaifinki, sai dai hakan ba yana nufin zan
gaya miki don ki kullace shi bane, a’ah, sai don hankalinki ya kwanta. Ki san ko ke
wace ce? Daga ina kike? Ni wace ce? Shima mahaifinki wane ne? Saboda halin rai.

Ranar da babu ni, dole ki je ki nemi mahaifinki, don in ya ki ki saboda ni, iyayenshi
za su karbe ki muddin suna raye”.

“Umma ki daina fadin haka, insha Allah ke za ki binne ni, ba ni in ga mutuwarki ba”.

Umman ta yi murmushi ta mika hannu ta shafo hawayen fuskar Muhaseen,
wadanda ke zuba tarara! Kamar an kwance famfo.

Ta ce,

“Kuka Muhasin? Muhasin me yayi zafi na kuka?”’

Cikin rishin kuka ta ce,

“Ba ke ba ce kike cewa za ki mutu ki barni ba?” Ta idasa rushewa da kuka.

“Ki yi hakuri Muhasin, ban fada don in saki kuka ba. Amma ki sani mutuwa dole ce,
tana kan kowa. Ko ba dade ko ba jima zamu yi ta dukkanmu”.

“Ni kam bana sonta Umma, don Allah ki daina fadarta”.
“Na bari Muhasin, Allah Ya raya min ke, Ya yi miki albarka”.
“Amin Umma, to ki gaya min labarin ina sauraro”.

Ta yi murmushi ta soma.

FARKON LABARIN

Garin Dukku, dake cikin jihar Gombe, gari ne na Fulani masu asali da tushe, gari ne
da Allah Ya yiwa albarkar kasar noma da ciyayin kiwo, Ya kuma azurta Fulanin
wannan gari da shanu da tumaki masu albarka.

A wannan lokacin za ki samu saurayi dan shekaru ashirin da biyar da garken shanu
buka-buka nashi na kashin kansa, sai dai a wancan lokacin babu wutar nepa babu
ruwan famfo a Dukku, sai dai albarkar rijiyoyi, fadamomi da koramu da Allah Ya
bamu, dasu ne muke gudanar da al’amuran rayuwarmu na yau da kullum, cikin
wadatar zucci da godiyar Allah.

Ni da mahaifinki Umaru, ‘yan asalin garin Dukku ne, anyi mana aure tun ina da
shekaru sha biyu.

Aure irin na iyaye da kakanni, wanda babu sanayya ko wata soyayya a cikinsa. Ban
sanshi ba, bai sanni ba, sai ranar da aka kai ni.

Umaru dan sarauta ne a Dukku, mahaifinsa ke rike da sarautar San-Turakin Dukku.
Fulani ne usul, wadanda suka gaji Sarautar San-Turaki tun daga kakannin-
kakanninsu.

Yayin da ni na kasance diyar talakawa, mahaifinshi shi ya nemi Babana Malam
Sajoh da ya ba shi ni ya aurawa dansa Umaru, saboda kaunar da yake yiwa
mahaifina, da irin tarbiyyar da yayi mana.

Zamani ne farkon zuwan boko, lokacin da duniya ke kwance; abin nufi, laifuffuka
basu yawaita ba, haka boko bai fantsama ba. Sarakunan gargajiya sune suke mulki
ba Gwamnati ba.

Umaru da ‘yan tsirarun ‘yan’uwansa sune kadai suka samu damar yin ilimin boko a
Dukku, yayin da Turawan wayar da kai suka kawo ziyarar wayar da kai fadar Sarkin
Dukku.

Umaru shi ya fara cewa zai shiga, suka bude makarantun firamare da sakandire
wadanda basu samu goyon baya sosai ba daga al’'ummar garin, musamman
malaman addini, sai daidaiku irin su Umaru, da suke ‘ya’yan masarauta.



Sunana Halimatus-Sa’adiyyah, mahaifina Malam Sajoh manomi ne mai rufin asiri,
domin ya fi karfin abincin da iyalinshi za su ci, da sutturar da za su daura.
Mahaifiyata Innayo, (Habibah), ta rasu wurin haihuwar kanina Bello.

A lokacin ina da shekaru hudu, amma duk da karancin shekaruna ni ke kula da
Bello, har zuwa lokacin da Baffanmu ya auri Inna Baddo, a lokacin ita ma mijinta ya
rasu ba ta taba haihuwa ba.

Don haka ta kama mu ni da kanina Bello ta rungume tamkar ita ta haife mu. Don
haka zan iya ce dake ban tashi tare da mahaifiyata ba, amma kuma ban san maraici
ba.

Da zuciya daya Inna Baddo ke rike damu, har zuwa sanda mahaifina ya aurar dani
ga mabhaifinki.

Rana ta farko da ya shigo dakina ya fada min cewa shi fa ba sona yake yi ba,
saboda ni jahila ce, yana da wadda yake so a birni mai ilimi ‘yar’'uwarsa.

Don haka zai zauna dani ne kawai don ya zauna da mahaifinshi lafiya, don haka in
na ga zan zauna, in zauna, in ba zan zauna ba in koma gidanmu in ce bana son
auren. Amma ya ja kunne na kada in sake sunan shi ya fito a ciki.

Ban yi magana ba, har ya gama rashin arzikinshi ya tafi. Daga ranar ban kara ganin
keyarshi ba, ya tattara ya koma birni, inda ya ke karatu.

Sai da aka share watanni uku rannan sai gashi. A lokacin na yi nisa da sana’ar saka
da nake yi na kayan sanyin yara da huluna, don tun bayan tafiyarsa mahaifina ya
bani jarin sakar ya ce in riki sana’a kada in dogara da miji ko zaman banza.

Don haka ne duk wannan dadewa da Umaru ya yi bai waiwaye ni ba, ko a jikina.
Sakata da ibaduna kawai nake yi, kuma Allah ya sa min nasibi a ciki, ina samun
ciniki sosai.

Don in na gama a take ake sayewa, daga baya ma har kamu ake yi cewa da na
gama ana bukata.

Tunda Umaru ya dawo na aje saka gefe na shiga kula da al’amarinshi tsakanina da
Allah. Kamar yadda kowacce mace ta gari ke yiwa mijinta. Amma bana burge
Umaru ko kankani. Rashin arziki da rashin albarka iri-iri babu wanda ba ya yi min.

Abu kadan zan yi ya yi min gorin jahilci da kauyanci. Ke kya ce shi ba asalinshi
kauyen bane. A haka Allah ya nufe ni da samun cikin ki, inada shekaru sha shidda.
Na yi shiru ban fadawa kowa ba. A lokacin Baffanmu ya kai kanina Bello almajiranci
hannun wani babban malami a Maiduguri.

A hanyarshi ta dawowa Allah ya saukar da ajalinsa, domin mota ce DAF ta danne
karamar motar da suke ciki babu wanda ya tsira a cikinsu.



Tunda na samu wannan labari ne na fadi. Ban farfado ba sai a hannun Inna Baddo.
Tana kuka ina yi kamar ranmu zai fita. Babban tashin hankalinmu bamu san inda
Baffa ya kai Bello ba, ya dai ce da Inna Baddo Maiduguri zai kai shi. Maiduguri a ina?
Bamu sani ba.

Bayan Inna Baddo ta gama takaba ta koma garinsu Billiri. Amma ta yi min alkawarin
kawo min ziyara a duk lokac in da ta samu dama. Wani abin haushi irin nawa ko
Inna Baddo ban taba gayawa irin zaman da muke yi da Umaru ba, ba don komai ba
sai don wata nasiha da Baffa ya yi min a lokacin da za a kaini gidan miji, cewa in vyi
hakuri, shine jigon zaman aure, domin shi hakuri baya baci, kuma shine babban jari
a rayuwa.

Bayan rasuwar Baffanmu, San-Turaki (mahaifin Umaru) ya dauki dukkan kulawarshi
ya dora a kaina. A lokacin ne cikin dake jikina ya fito kowa ya gani.

Mahaifiyar Umaru kullum cikin yo min dafe-dafe take. Irin wadanda masu ciki ke
sha’awa. Watan Umaru biyar a birni bai zo ba, don haka har cikina ya cika watanni
bakwai bai sani ba.

Da ya tashi dawowa ya dawo da kyankyasheshiyar matarshi Hafsatu. Kwanan shi
uku cikin gidan bamu hadu ba, don bai neme ni ba, bai zo inda nake ba.

Na dai ga ana ta shiga da kaya daya sassan dake rufe. lya Ramatu (mahaifiyar
Umaru) ta aika na zo. Ta fara da bani hakuri da kalamai na kwantar da hankali, ta
gaya min Umaru ya kara aure in yi hakuri mu zauna lafiya, suma basu san da
neman auren ba sai Baffannin shi ya aikowa su je su karba mishi aure a birnin Kano.

Na ce da lya babu komai, Allah ya bamu zaman lafiya, ya hada kan mu. Ta ce,
“Amin, Allah Ya yi miki albarka Halimah”.

Bayan kwanaki bakwai da zuwan amarya Hafsatu, kamar yadda addini ya tsara, na
danne zuciyata na yi wanka na yi kwalliya na nufi turakar maigida, na yi sallama na
tura kofa na shiga.

Dukkansu su biyun suka zubo min ido kamar sun ga wani sabon abu, idanun Umaru
kyar a kan cikina, ita ma amaryar kallo na take.

Ban yi aune ba sai saukar wasu gigitattun mari na ji a kuncina dama da hagu. Na
rude na gigice na kidime, na nemi ji da ganina na wucin gadi na rasa.

Cewa yake, “Me zan gani haka? Ciki a jikinki Halimah? Uban wa ya yi miki?”

Na durkushe a nan ina dafe da kuncina ina kuka, yasa kafa ya yi fatali dani daga
cikin dakinsa zuwa waje, na kifa a kan dutsen da muke rufe rijiya da shi, a take na ji
wasu abubuwa sun tsinke a idanuna, suka fara zub da jini, ya yin da marata ta
daure tam!



Bai ji tausayina ba balle ya ji tsoron aika-aikar da ya yi, ya tankadani waje da
kafafunshi yana fadin.

“Ki tafi gidan ubanki ki nemi uban shegen cikinki, amma ba ni ba. Sau daya na taba
kusantarki kuma ban zuba kwai na a jikinki ba (azlu). Muddin kika sake kika doshi
iyayena sai kin yi nadamar zuwanki duniya, kuma sai na tona miki asiri. Ki san inda
za ki kai shegen cikinki tun wuri, amma ba gidana ba, bana iyaye na ba.

Na sake ki.... na sake ki.... na sake ki.....! Ya maimaita har sau uku.

Da yake dare ne kowa yana cikin gidansa. Babban tashin hankalina bana ganin
gabana bare bayana, face wani irin duhu. Ga ruwa da jini suna ta bulbula daga
idona. Ga tirtsetsen ciki ga ciwon mara da ya turnike ni. A haka na ci gaba da jan-
gindi na bar kofar gidan.

“Wane ne a nan?”

Malam Tanko makwabcinmu yake tambaya, yana haskani da cocilan dinsa.
“Subhanallahi! Halimah ce?”

Ya fada a hankali.

“Halimahh..... ",

Daga wannan ban kara sanin inda kaina yake ba.

Sai bude ido na yi na ganni rungume a jikin Ta-Birni matar Mal. Tanko.

Fadi take, “Ta farka Malam, maza kawo ruwa!”.

Na shafa cikina na ji wayam, babu, ai sai na fashe da kuka.

Ta-Birmi ta miko min wani abu kunshe cikin tsumma yana wutsil-wutsil ta ce,

“Karbi kyautar da Allah Ya baki Halima, ‘ya mace ce, mai kama da Ubanta.
Rungume ta sosai, ta ji dumin jikinki, bakwaini ce”.

Ta kwance tsumman da Mal. Tanko ya daure idanuna dasu ta ce, “Yanzu kina gani?”

Na kara rikicewa da kuka na ce, “Bana ganin komai sai inuwa”.



Malam Tanko hankali tashe ya fita ya dinga bugawa Umaru kofa kamar zai balle ta.
Daka ciki Umaru ya amsa.

“Wai wane mahaukaci ne ke buga min gida da asubahin nan?”
Malam Tanko ya ce,
“Ka bude sai ka gani”.

Jin cewa makocinshi ne ya san kwanan zancen. Ya bude kofar a fusace ya ce, “Mene
ne?”

Don takaici Malam Tanko kasa magana ya yi. Baram! Umaru ya doko kofa a kan
fuskarsa ya ce,

“In dai Halima ce na sake ta saki har uku, saboda ba zan karbi cikinta ba, ban san
wa ya yi mata ba.

Sannan ina gargadinka kada ka sake ka doshi iyayena a kan maganarta. ldan ba
haka ba wallahi-wallahi sai zaman garin nan ya gagare ka”.

Malam Tanko ya ce, “lyayenka kamar sun ji sun gama, sai in bana numfashi. Mugu
azzalumi. llimin Nasaran bai amfane ka da komai ba sai tabewa, insha Allahu sai
wata rana ka nemi ‘yar Halima da kanka. A lokacin da nadama ba za ta yi maka
amfani ba”.

Ina jin Malam Tanko yana gayawa Ta-Birni yadda su kai da Umaru. Ya kara cewa,
“Jira nake gari ya dan yi haske sai mu kai wa San-Turaki jaririyar, ita kuma Halima
mu kaita asibiti a duba idanunta. Har yanzu bakya ganin mu Halimah?”

Muryata ta dushe saboda kuka da bakin ciki na ce,

“Bana ganin kowa sai inuwar ku, na rokeku, ku bar min ‘yata, ku bar Umaru da
halinsa, in aka rabani da ita wa nake da shi a duniya?

Tunda ya ce ba ‘yarshi ba ce, suma iyayen babu amfanin sanar dasu. Na yarda ni
‘yata ce ni kadai, kuma ina so. Na gode da taimakon ka, na gode Malam Tanko”.

Na mike rungume da jaririya, ko mayafi babu a jikina. Ta-Birni ta ce, “Me kike nufi
Halima? Ina za ki je da jaririya bakwaini da danyen jego haihuwar fari? Ki yi hakuri in
yi muku wanka ko na sati biyu ne, lokacin kun ji kwarin jikinku, sai mu zauna a san
abin yi. Yanzu miko min ‘yar in goyata muje nan asibitin Dukku a duba idon ki".

Ban yi mata musu ba na mika mata ‘yar, ta sa zani ta goyata. Ta janyo mayafinta
jikin kyaure ta yafa, ta kama hannuna Mal. Tanko yana gaba muna binshi a baya
har dakin shan magani na garin Dukku.

Ya duba idon ya wanke da magani, ya like da bandeji, ya ce bayan sati daya a cire a
dawo ya kara sa maganin shi kenan zai washe.



Mal. Tanko ya biya kudi muka dawo gidansa. Ta-Birni ta tada wuta nan da nan ta
gargasa ni ta yi min wankan jego da runhu, sannan ta zuba min wanda zan zauna a
ciki, ta fito ta barni ta dawo kan jaririya ta yi mata wanka duk da kankantarta kuwa.

Sai dai an rasa suturar da za a sanya mata. Ta-Birni ta aika gidan ‘yarta Lami da
yake goyo take ta ba da kayan ‘yarta kala biyu aka sanyawa jaririyar, aka kunshe ta
cikin zani bayan ta yi mata gashin cibi.

Nan take ‘yar bakwaini ta yi barci. Ba ta ajiye ta ba, rungumeta ta yi a kirjinta har
na fito ina bin bango.

Ba zan taba mancewa da Ta-Birni ba, har ranar da na daina numfashi. A take ta
kama zabbinta biyu ta bararraka min farfesu.

Bayan magariba sai ga Mal. Tanko shi ma da gasasshen nama fal leda. Ta-Birni ta
shirbine shi da yajin daddawa ta sa min a gaba sai da na cinye shi tas sannan ta
kyale ni.

Ranar da muka yi kwana bakwai Mal. Tanko ya kama tikeken ragon sa da yake
kiwatawa na babbar sallah, ya yanka da sunanki dana zabar miki, sunan
mahaifiyata Habibah, nake kiranki MUHASIN. Wato (mai kyautatawa)

Haka bayin Allahn nan suka ci gaba da kula damu har tsayin sati biyu. Ido kuwa an
yi jelen asibiti har an gaji ba abinda ya canza.

Don haka na rungumi kaddara ta da hannu bibbiyu, idan jarrabawa ce Allah ya bani
ikon cinye ta.

Ranar litinin ita ce ranar da Malam Tanko ya yanke cewa zamu je gidan San-Turaki
don ga dukkan alamu basu san komai ba, domin babu wanda ya biyo baya.

Ba yadda ban yi da shi ba a kan ya bar zancen a tsakaninmu amma ya ki amincewa.
A cewarsa hakkin su ne ya sanar da su. Koda kuwa bazasu dauki wani mataki ba. Ni
kuma na kudire daga wannan rana na bar garin Dukku kenan har abada!

Ba don komi ba sai don in tsira dake, domin na tabbata muddin San-Turaki da lya
Ramatu suka ji karbar ki za su yi, tunda saki uku Umaru ya yi min, babu zancen a

gyara.

Burina kawai in bar garin Dukku in yi nisa da duk abin da zai raba ni dake Habiba-
Muhasin. Don haka Mal. Tanko na fita Ta-Birni ta shiga wanka na lalubo ki a
shimfidarki na goya ki, na yafa mayafin Ta-Birni, na dauki sandar da Mal. Tanko ya
saya mini ina dogarawa da ita na lallaba na fice.

Ina zuwa zaure na ji almajiri yana bara, na yi kiran shi na tambaye shi ko ya san
tasha? Ya ce, “Eh, ya sani”. Na roke shi ya taimake ni yai min jagora ya kai ni ya
sanyani a motar Billiri.



Niyyata in je in nemi Inna Baddo, in gaya mata abin da ya same ni, ta taya ni
jimamin rashin Baffa, ta taya ni rainon ki. Idan kika yi kwari sai in kara gaba zuwa
duk inda Allah ya kai ni.

Cikin sa’a muna zuwa motar Billiri saura mutum guda. Yaron nan ya sanya ni,
alhalin na san bani da ko sisi.

Sai da mota ta fara tafiya mai mota ya lura ni ban ba da kudi ba, ya ce, “Baiwar
Allah ina kudinki?’

Ban san sanda kuka ya kwace min ba, na ce, “Ka barni in je Billiri a motar ka sadaka
fisabilillahi. Bani da ko sisi”.

“Zancen banza kike Hajiya, kin san baki da kudi kika shigo mana mota?”

Gaba daya jama’ar motar suka maido hankalinsu kan mu. Ya soma kokarin tsai da
motar yana cewa.

“Wallahi sauke ki zan yi. Ku nakasassun nan kun dauka kowa ma mai matacciyar
zuciya ne irinku? To ni na abinci nake nema halalina ba masu bara nake taimako
ba”.

Yana kokarin bude murfin motar. Daga can baya wani mutum da ban san ko wane
ne ba ya ce.

“Haba bawan Allah, ka dubi jaririn dake bayanta, ka dubi lalurarta, zaka sauketa a
wannan kungurmin dajin? Wai me yasa mutane da yawa bamu da tausayi ne?”

Ya kirgo kudi a aljihunsa ya bashi. Mai mota ya amshe ya kalmashe yana cewa.

“Yanzu na ji magana, kai da kake da tausayi baka san zafin nema bane. Sai ki yi
hattara, in yau wani ya biya gobe babu mai kallon ki”.

Ya ja motar aka ci gaba da tafiya.

Na juya ina yiwa mutumin godiya, duk da ba ganinsa nake ba. Ya ce babu komai.
Mutanen motar babu wanda ya sanya mana baki, har aka iso kauyen Billiri.

“Baiwar Allah ki fito an zo”".

Muryar wanda ya taimake ni ne. Na daddogara na fito ya kama karshen sanda ta
yana cewa, “Ina kika nufa ne?”

Na ce, “Gidan su Inna Baddo”.

Ya yi dariya ya ce,



“Ai ba a sanin sunan mace, da dai kin san sunan maigidanta ko mahaifinta ko
samarin gidan”.

Wata sabuwa! Na ce,

“Wallahi ban sani ba. Don Allah ka taimaka ka sama min makwanci cikin tashar nan
inda ba zamu cutu ba, zuwa wayewar gari sai in shiga gari in yi ta tambaya”.

Tausayi ya kama shi, ya ce, “Kawo ‘yar kina ji tana ta kuka”.
Kememe na ki sakkota na ce,
“Nono take bida, ka samar min inda zan zauna sai in ba ta”.

A raina na ce, in baka ka yi kwallo da ita? Kamar yadda Umaru ya yi kwallo da ni,
itama ta makance?

Ai babu ni babu namiji, gaba daya na hada na yi musu jimillah, basu da adalci da
imani cikin zukatansu.

Ya ce, “To wuce muje in kai ki gidan Mai-gari, za su baki makwanci har zuwa lokacin
da za ki ga wadda kike nema, amma bai kamata ki kwana a tasha da wannan
jaririyar sabuwar haihuwa ba”.

Na yi masa godiya har da hawayena, ya kama gefen sandata yana yi min jagora har
gidan Maigari.

A zaure Maigari ne tare da wasu dattijai guda biyu. Mutumin ya umarce ni da in
tube takalmina mu shiga.

Sai a lokacin ne na tuna ashe kafata ko takalmi babu. Ya zube yana kwasar
gaisuwa, nima na yi yadda na ji ya vyi.

Sannan ya yiwa maigari bayanina yadda muka hadu daga Dukku har zuwa nan, da
cewa da na yi zan kwana a tasha. Shi kuma shine ya ga dacewar ya kawo ni nan
gare shi don kada na fada mugun hannu.

Maigari ya ce, ya kyauta kwarai. Sannan ya juyo gare ni.

“Jini ya taru cikin idanunki, me ya same ki? Ga idanunki a bude, amma ga dukkan
alamu ba kya gani”.

Na yi shiru ban amsa ba.
“Sakko yarinyar”.

Na sauke, amma na kankame ban baiwa kowa ba, na soma kici-kicin sanya mata
nono a baki, ta kama a hankali.



Suka ci gaba da tattaunawar da suke yi da jama’arsa, daga bisani ya sallame su,
shima mutumin da ya kawo ni sallama ya yi mana zai tafi.

Ya ce, in an kwana biyu zai bullo ya ji ko na samu ganin Baddon. Shi kuma maigari
ya ce in tashi mu shiga ciki.

Babban gida ne mai sassa daban-daban, wanda ke kunshe da matan aure hudu da
‘ya’yansu, jikokinsu da surukansu.

Wajen uwargida Hajiya Tafisu maigari ya kai ni, ina ji yana yi mata bayani da rokon
ta taimake ni kamin a binciko wadda na zo gurin ta. Ya kuma ce dani in saki jikina in
yiwa Haj. Tafisu bayani sosai, kada in ji ko dar, a kyakkyawan hannu nake, inda ba
za a cutar dani ba.

Hakkinsu ne taimakon jama’a ba nice ta farko ba. Na yi musu godiya ina hawaye.
Tafisu ta ce, “Bani ‘yar”. Ita da yake macece na mika mata ke.

Ta ce, “tubarkallah, Kyakkyawa da ita”. A take ta mike ta saki labulaye ta rufe kofa,
ta baki ruwan dumi ta goya ki ta fita ta dafa ruwa ta yi min jagora ta dinga zabga
min ganyen dalbejiya wadda suke da bishiyarta a nan cikin gidansu, amma mu can
Dukku da runhu akeyi.

Sannan ta barni ta ce in yi na sabulu. Kema ta wanke ki da sabulun salo data aika
jikanta ya sayo mata, ta lullube ki cikin kayan saki ta miko min ke, ta ce in ci gaba
da baki nono.

Ta fita ta kawo min tuwon dare, tuwon dawa mai sulbi da miyar karkashi, ta wadata
da yajin daddawa da man shanu.

Na kuwa kama ci kamar Allah ya aiko ni. Don har na manta rabona da abinci. Na ci
na koshi na sha ruwa, hankalina ya dawo jikina.

Wani daddadan barci ya soma fizgata, daga ni har jaririyata, ta yi min umarnin in
hau gadon bononta in kwanta ita za ta kwanta a na katakon, da yake gado biyu ne a
dakin. ‘Yan jikokinta kuma ta yi musu shimfida a kasa.

Bayan mun yi sallar asubahi da duku-duku Haj. Tafisu ta sake yi min wanka, ta kara
gasani ta bani kayan ‘yarta nasa.

Haka baiwar Allahn nan ta ci gaba da kula damu ba tare da ta san ko ni wace ce ba,
har na fita wanka wato kwana arba’in.

A ranar ne kuma muka zauna na ba ta labarina, na kuma kwatanta mata Inna
Baddo. Ta ce,

“Baddo da yawa a garin nan, ba zan iya ganewa ba.



Amma bari Dillaliya Dije ta zo, ba wanda ba ta sani a garin nan ba. Ki yi hakuri kuma
ki kwantar da hankalinki, wata rana sai labari.

Ni na gaya miki wata rana sai Umaru ya nemi abin da kika haifa da kafafunsa da
hawayensa”.

Muna zamanmu mai dadi a gidan Maigari kowa ya shigo gidan nan sai ya tanka ki
saboda kyau da koshin lafiya.

Haj. Tafisu tana shan tambaya a kanmu, amma ta ce ni din ‘yar’'uwarta ce.

Rannan muna zaune tsakar gida da yammaci, kina zaune jikin Asabe daya daga
cikin yaran gidan, aka yi sallama ana cewa, “Gafaranku dai masu gida, ga ‘yan
kunnaye da awarwaro ko da mai saya?”

Na yi saurin dagowa na dubi sashen da maganar ta fito, ko mutuwa na yi na dawo
ba zan mance muryar Innata Baddo ba.

Baddo na Baddon Bello, mai son mu mai kaunar mu. Ban san sanda kuka ya kece
min ba. Na ce,

“Inna Baddo!!!”

Ta yi hanzarin dubana da mamaki da tsoro, ta ce, “Halimahhh?”

Na ce, “Na’am Inna”.

Ta sauke kayan dake kanta ta iso ta rungumeni ta ce, “Ke da wa kika zo?”

Sam-sam Inna Baddo ba ta lura bana gani ba, saboda idanuna a bude suke tas. Jinin
da ya kwanta cikin su har ya washe. Ina kuka sosai nake gaya mata “yau watannina
uku a Billiri ina bulayin neman ki Innata”.

Na juya ga Haj. Tafisu na ce,

“Hajiya Alhamdulillahi, yau Allah ya takaita mana wahala, ga Inna Baddo da na zo
wurinta”.

Ta ce, “To, Alhamdulillahi, bari in je in fadawa Maigari”.

Tare suka dawo da shi, Inna Baddo ta gaishe shi cike da girmamawa, ta yi ta zuba
mishi godiya shi da mai dakinshi.

Ya ce, “babu komai”.



Sai kuma kewa ta kama mu ni da Haj. Tafisu, ta ce, “To yanzu Halima in kin tafi sai
yaushe?”

Inna Baddo ta ce, “Kada ki damu Hajiya, Halima bazata bar garin nan ba ta yi miki
sallama ba”.

Suka hada min sha tara ta arziki, muka fito muna hawaye Haj. Tafisu ta kasa
rabuwa da ke da kyar ta yadda ta baiwa Baddo ke ta goya ki.

Ta ce da Inna Baddo, “Ki kama ta ki yi mata jagora, ba ta gani”.

Inna Baddo ta yi salati ta sanar da Ubangiji, ta kamo ni ta rike ta soma kuka. Nima
sai ta karya min zuciya muka yi ta yi.

Ban taba jin tashin hankalin da ya same ni a kan idanuna ba sai yau. Hannuna ta ja
muka tafi, muna yiwa jama’ar gidan bankwana.

Tun bayan rasuwar Baffanmu Inna Baddo ba ta kara aure ba, tana tare da gyatumar
ta Inna Larai a gidansu na gado, don uban ya dade da rasuwa, tana saide-saiden ta
don samun na abinci.

Ta yiwa Larai bayanina, sannan ta nemi labarin abin da ya rabo ni da gida. Na
kwashe kaf na gaya mata ban rage komai ba.

Ta ce, “Bai cuce ki ba Halima, Umaru kansa ya cuta. Da sannu za ki ga sakayyar da
Allah zai miki, insha Allahu tun daga nan gidan duniya.

Gara da kika taho, dan nima ban laminci a rabaki da ‘yarki ba sanyin idaniyarki, da
kika ci wahalarta ke kadai ko sannu baki samu ba. Nima ba wata wadata ke gare ni
ba, amma ba zan gaza komai a rikon ki ba.

Allah Ya iya mana, bani ita nan in soma gwada mata nonon Akuya, yana sa yara
saurin wayo da saurin girma, musamman in kin hada shi da waken suya”.

Nan ta shiga hidima da mu da iyakar iyawarta.

Zamanmu a Billiri tare da Inna Baddo, zama ne mai dadi da fahimtar juna da
taimakekeniya.

Domin dai duk da na rasa idanuna, ban kwanta a daki na ce sai Inna Baddo ta min
komai ba. Da safe tana sai da waina da taushe, ni nake taya ta ayyukan, gashi tana
samun ciniki sosai. In yamma ta yi kuma ta tafi tallan kayan koli da ‘yan kunnaye
gida-gida haka take bi.

Yayin da za ta goya ki ta tafi dake. Tsakanina da ke sai shan nono. Inna Baddo ta
dauke min komai na rainon Ki....... "



Ta tsaya tana share hawayen da suka tsatstsafo mata da gefen mayafinta. Muhasin
ta kasa shiru ta ce.

“To yanzu ina Baddo ne muke kwana a karkashin gada?”

Ta yi wata ajiyar zuciya mai karfi ta ce, “Kin fiya ci da zuci Muhasin, a sannu ai zan
gaya miki”.

Ta ci gaba da cewa.

“Shekararki takwas da haihuwa Allah ya yiwa Baddo rasuwa, ta dawo daga cin
kasuwar Ladin Makoli, wata motar shanu ta bige ta a wajen ta rasu.

Mu dai muna zaune tare da Larai aka dinga sallama, aka shigo da gawarta. Jina na
yi kawai ana zuba min ruwa saboda sumewa na yi. A lokacin har an hadata an kaita
gidanta na gaskiya.

Tun daga wannan lokacin abubuwa suka tsaya. Na yi burin a ce da idanuna in ci
gaba da sana’ar Baddo ta sai da waina, (masa) haka Allah yake ikonsa.

Ga jinyar Larai da ta hau kaina, don ita ma tun daga lokacin ba ta kara lafiya ba.
Yau ciwon kafa gobe hawan jini, har ya zamanto Inna Larai sai dai a kwantar a
tayar, tunda babu kudin zuwa asibiti.

Dan jarin da Baddo ta mutu ta bari aka tattara aka bawa Larai, dasu muke samu mu
ci abinci.

Kan ka ce meye wannan babu ya kare, aka koma cin gayan tuwo. Wata ran ko
gayan ba za a samu ba sai a sha ruwa ayi hakuri.

Gashi ke baki san babu ba, kin saba ki ci waina da taushe da koko kullum ta Allah,
haka za ki sani a gaba ki yi ta ihun ba za ki ci gayan tuwo ba.

Daga karshe ma shi kansa gayan tuwon gagara ya yi. Wata ranar litinin na tatso
nonon akuya wanda ya zama abincinmu, na tada Larai zaune ina ba ta.

Sai na ji ta yi nauyi a hannuna, sannan madarar tana dawowa ta hancinta. Na kura
mata ido duk da ba ganinta nake ba, na dora hannu na a kirjinta, na tabbatar ba ta
numfashi.

Na kwantar da ita na rufe mata idanunta, na yi lullubi na tafi gidan maigarin Billiri
na sanar da shi rasuwar Larai.

Haj. Tafisu ce ta wanke ta, maigari ya sallace ta aka yi jana’izarta.

Bayan rasuwar Larai da kwana uku Haj. Tafisu ta zo gidan ta samu a gaba ta ce mu
koma wajen ta, ko mu yi mata bayanin inda dangina suke ta kai ni.



Nan kuka ya dawo sabo. Na ce da ita bani da kowa, sai kanina Bello da aka kai
karatun almajiranci Maiduguri.

Daga ita har maigidanta suka ce, to mu zauna tare dasu. Na ce, “A’a, tafiya zamu
yi”. Suka kada suka raya amma na ki. Don na san rikon mutumin da ba naka ba a
wannan zamanin ba karamin abu bane. Gara in nemi na kaina in dogara ga Allah in
tafi duk inda Allah Ya kai ni.

Haj. Tafisu tana kuka ina yi muka rabu. Ta ce, “To yanzu Halima ina za ku je? Yadda
duniyar nan ta lalace, satar dan mutum ta zamo kamar satar kaza, ke ba ido ba, ke
ba dangi ba”.

Na yi murmushi na ce da ita,

“Kada ki damu Hajiya, duk inda na fada ba zan manta daku da alkhairin ku gare ni
ba.

Wata rana insha Allahu zan zo mu gana muddin ina raye”.

Ta tattara mana ‘yan tsummokaranmu cikin Ghana Must Go, ta kawo naira dubu
uku ta bani ta ce in yi kudin mota, Allah ya hada fuskokinmu da alheri.

Kika kama sandata kina yi min jagora, da yake tuni ke kike min jagora zuwa duk
inda zamu. Yara sa’o’inki a Billiri kin sha kuka a kan su, kan kiranki da suke yi ‘yar
makauniya, don ke kam baki yarda a kirani da wannan sunan ba, dalili kenan da
kullum kike cikin hawaye a yawancin lokuta.

Da muka zo tasha muryar ‘yan kamasho na ji suna fadin, “Ina za ku je? Gombe,
Kano, Katsina ko Bauchi?”

Ban san sanda bakina ya furta Gombe ba. Don na sha jin labarin karamcin mutanen
garin wajen girmama bako. Na biya su kudin su na karbi canji muka fada motar
Gombe. Aka sauke mu a nan tashar Dukku muka fara bara.

Ke kika sama mana wannan karkashin gadar muke kwana. Ganin muna samun na
abinci bamu taba wuni bamu samu abin da za mu ci ba, da abin da zamu batar ba,
na yanke shawarar mu yi zaman mu a nan.

Ga kuma bayan gida (toilet) da masallaci a nan din na matafiya, ke kike min jagora
ki shigar dani bayan gida ki sama min ruwa, mu yi lalura mu yi alwala mu je
masallacin mata mu yi sallah. Zancen wanka dama babu shi, mun ma manta yadda
ake yin sa.

Ba tsana ba tsangwama, don duk wanda ke cikin tashar nan ya sanmu, yau shekaru
biyu kenan. Haka duk sanyi duk ruwan saman da ke zuba, bamu fasa kwana
karkashin gadar nan ba. To kin ji wannan shine tarihinmu”.



Muhasin da ta yi shiru tana sauraron mahaifiyarta, ta ce,

“Insha Allahu Umma sai nima na yi karatun boko na zama soja, nasa an kama Baba
Umaru. Sai na zama likita, na baki maganin ciwon ido. Sai na zama Alkali, na
hukunta Baba Umaru wata rana.....”

Umma Halimah, ta yi murmushi ta ce, “A’a, Muhasin, ni tuni na yafewa Baba Umaru.
Ina rokon Allah nima Ya yafe mani, ko ba komai ya zamo silar da na same ki.

Don haka bana bakin cikin komai a rayuwa, tunda ina da ke. Ki yi hakuri ki yafe
masa Allah yana son bayinsa masu afuwa”.

Muhasin ta yi shiru, ba ta ce da Umman komai ba, wanda ke nufin, ba ta dauki
nasihar ba.

Tayi suntum cikin fushi, zafin rai da kunar zuci, jikinta har rawa yake, idanunta sun
kada sun yi jawur. Ta cokano baki, tayi kankan da 8

Ya kai gwauro ya kai mari a tsakiyar kayataccen falon sa, yana rike da waya yana ta
faman kira amma ya ki shiga, shegiyar matar nan mai sanyin murya ke ta gaya



masa (is switch off). Kamar ya yi kuka a lokacin da Haj. Maimuna uwargidansa ta
shigo tana rike da tata wayar tana turo ‘troller’ din kayan abinci.

Ta isa ga ‘dining’ wanda aka yiwa mazauni a gefe guda na falon ta soma jera
‘warmers’ da farantai da cokulla, da sauran kayan da ke cikin ‘troller’ din a kan
‘dining’ din.

Ta juya ga maigidanta a hankali ta ce, “Har yanzu bai bude wayar ba?”

Ya ce, “Kyale ni da ja’iri, yana sane ai ya kashe wayar saboda kar in neme shi. Karo
na uku kenan suna kama min kaya suna jawo min asara, sannan gashi duk ya hana
kananan ma’aikatan karbar cin hancin da nake aika musu, na kuma gargade shi da
ya fita harkar kayana in har ya na so in shirya da shi, amma kin gani.

Yanzu Inspector Nura yake cewa sun kara kama min kaya a Lagos. To wallahi
wannan karon ba zan dauki asara ba, ke da danki za ku biyani naira na gugar naira
har naira miliyan goma.

Tunda ai ke kika daure masa gindi ya tafi (Custom) din, maimakon (Air Force ) da na
ce ya je. A kaina aka soma shigo da Tobbacco Nigeria?

Ko su mutanen da suke shanta, basu san illarta ba suke sha?

Da sana’ata ya tashi ya ganni, ban ga dan abu kazan da ya isa ya hanani ba.....(ya
lailayo ashar ya kunduma)”.

Ita dai Haj. Maimuna sum-sum ta lallaba ta fice, domin idan Alhaji Suraj ya soma irin
wannan bala’in nasa, ba ta tanka masa, don sai ya huce a kanta ko ya ce tasa danta
a gaba su bar masa gida, tunda dan ya nuna aikinsa ya fishi muhimmanci a gare
shi, bayan da kwabon Tobbaccon aka yi karatun da ake tinkaho dashi, amma ake
kuma son a kawo masa rainin wayo.

Yana jira ya ga uban dan da zai iya hana shi shigo da Tobbacco Nigeria. Balle dan sa
na cikinsa.

Ko kallon inda abincin da ta jera masa yake bai yi ba, ya suri hularshi ya fita.
Direbansa Danlami ya taho da gudu ya zube a gabansa yana fadin.

“Ranka ya dade fita zamu yi ne?”
Ya ce a fusace, “In ba fitar zan yi ba me zai fito dani a daren nan?”

Ya mike a sukwane ya jawo mota gabansa, da alama yau Oga na cikin bala’in nasa
da kowa ke gudu a cikinsu. Ya fito ya bude masa. Bai tsaya tambayar sa inda za su
je ba don ya san hali, ya sukwani motar aguje. Buzu maigadi ya wangale musu
girgijejiyar get din suka fita.



Sai da suka hau titi sosai sannan ya ce da Danlami, “Dau hanyar damanka, Airport
zamu, Lagos zan wuce”.

sokokok

Yana zaune a kayataccen ofishinsa, sanye cikin ‘uniform’ dinsa na ma’aikatan
Custom din Najeriya. Da farin gilashin PRADA a idanunsa. Zarkadeden saurayi
Bafulatanin Kumo, ta jihar Gombe.

Bai yiwuwa ka kintata shekarunsa a lokaci daya, saboda ya yi kuruciya ainun da
matsayin Controller na Custom din Nigeria gaba daya.

A jikin aljihun gaban ‘uniform’ din sa, cikakken sunan sa ne wato ALIYU SURA|
KUMO. A kan kafadarshi ta dama ‘rank’ din sa ne na (controller). Fari sol, ma’abocin
gargasa ta gashi a ido, sumar kai da gefen fuskarsa. Haka kuma suka bi duk wata
gaba suka kwanta linkif a fatar jikinsa.

Yana da wasu irin idanuwa tamkar an diga musu silber. Dan shekaru talatin da
daya, wanda ya dama ya kutsa cikin ilimummukan zamani daban-daban.

Da farko dai ‘Engineer’ ne, wanda ya karanci (Electrical Engineering). Tun daga
Digiri har Masta, daga nan ne ya yo ‘course’ din aikin yaki da fasa kwauri a Jami’'ar
‘Lancaster’ da taimakon mahaifin shi Alhaji Surajo, kuma yana dawowa ya soma aiki
da hukumar Custom ta kasa baki daya.

Yau shekara guda kenan da ya hau kujerar (Controller), ba don shekarun shi sun kai
ba, sai don kwarewa, rashin wasa, jajircewa da sadaukar da kai ga aikinsa wanda
(Controller) na baya Alh. Tajuddeen Olayemi ya fuskanta. A shekarar da ya yi ritaya
ya dora shi a kan kujerarsa, ya kuma ci gaba da koyar da shi dabarun sanin
makamar aiki, kuma dama shine ubangidansa a Custom.

Matsala ta farko da Controller Aliyu Suraj ya fara cin karo da ita da hawa kujerarsa
shine; bribery and corruption, (matsalar karbar cin hanci da rashawa), daga
kananan ma’aikata har manyan su.

Wannan ce matsalar da ya fara kokawa da ita daga hawa kujerarsa. Ya tsaya tsayin
daka kan aiki da gaskiya da amana, babu sani babu sabo babu sanayya. Ya kau da
cin hanci da rashawa, yana aikinshi da zuciya daya babu sani babu sabo. Ciki kuwa
har da kalubalantar mahaifinsa a kan sana’arsa ta shigo da Tobbacco, wanda
hatsari ne ga lafiyar al’'umma.

Yana so Daddy ya fahimce shi ya sauya sana’a, amma Daddyn ya ki tsayawa ya
fahimci abin da Aliyun ke son fahimtar da shi, a ganinsa kawai Aliyu ya raina shi ne
saboda ya yi ilimin zamani mai zurfi.



In ban da haka ba da kudin Tobbacon aka yi dawainiyar karatun nashi ba? A ganin
Daddyn, babu wanda ya isa ya sa shi sauya sana’ar da ya riga ya saba da ita, har ta
zamo hanyar cin abincinsa.

Taba ba giya ba ce, ba ‘cocaine’ ba, ba kayan maye ba, ba sholisho ba. Sai dai abu
ce wadda ke da hatsari ga lafiyar al'umma. Duk da dai hukuma ba ta hana shigo da
Tobbacon.

Aliyu, a nashi tsarin, ya hana. Don abu ce da ke wanzar da cututtukan huhu, take
kuma kashe matasa da kuruciyar su.

A jikinta baro-baro ma’aikatar lafiya ta kasa (Federal Ministry of Health) ta rubuta

’

cewa; ‘smokers are liable to die young..... Amma ya rasa me al’'umma ke ji a
cikinta, suna wasa da rayuwarsu suna sane? Da gangan? Shin menene a cikin Taba
ne da ya wuce hayaki da daci?

Ya maida kai ga tarin ayyuka cikin ‘file-file’ din dake gabansa. Aka bankado kofar
ofishin aka shigo babu ko sallama.

Ya cira kai a hankali ya dubi mai shigowa, Daddy ne.
Ya nuna shi da dan alinsa ya ce,

“Wallahi-wallahi Aliyu ka fita daga idona, ka sakar min kaya, ni sa’anka ne ko abokin
wasanka?”

Ya mike yana cewa,

“To Daddy yi hakuri ka zauna tukunna”.

Ya jawo masa kujerar da ke fuskantarsa ya ce,
“Zauna Daddy”.

“Ba zan zauna ba”.

Ya yi murmushi ya nufi dan karamin firjin da ke gefe ya dauko gongonin Coca-Cola,
ya dauko kofin gilashi garai-garai da shi ya bincire hancin, ya juye lemon ciki.

Ya isa ga Daddy ya durkusa a kan gwiwoyinsa, ya mika mishi yana kallon shi yana
murmushi.

“Amshi Daddy!”. Ya fada, cikin sautinsa mai sanyi.

Sai da ya yi kwafa sannan ya amsa, ya zauna ya ce,



“Lumbu-lumbu wutar kaikayi, ai ka iya munafuncin da dole mutum ya karbi
lallashinka”.

Ya sha lemon, Aliyu yana durkushe gabanshi, ya kwantar da kai a cinyoyin Daddyn
ya ce.

“Ka yi hakuri Daddy, zan biyaka kudin kayanka, amma ba zan bada kayan ba!”.
Alhaji Suraj, ya aje kofin bisa tebur ya dube shi sosai ya ce.

“Wai meye illa a sana’ar Tobbacco ne da ka bi ka sawa kahon zuka?”.

A raunane ya ce,

“Daddy it is harmful ga lafiyar matasan mu. Wadanda sune iyayen gobe, kuma
shuwagabannin gobe. Kai kanka in ka yi tunani ai ba sha kake ba, sabida ka san
tana cutarwa, amma kana sayarwa.

Abinda kasan bazaka ci ba, ai bai kamata ka bari wani yaci ta hanyarka ba. Bayan
kana sane da cewa illa ce ga lafiyar al’'umma”.

Ya yi shiru, yana kallon dan nasa. Wai ka haifi da a cikin ka ya fika hankali. Ya gaza
cewa komi, sabida yadda Aliyu ke magana cikin sanyi da girmamawa, tare da
lallashi mai sanyawa dole ka yarda da shi.

Ya mike, Aliyu ma ya mike, ya kama hannun Daddyn har gaban motarsa kirar ‘Opel-
Astra’ baka wuluk, sai sheki take, ya bude mishi ya shiga shima ya zaga ya shiga
mazaunin direba, ya ja motar suka fita daga harabar ma’aikatar suka harba kan titi.

Gidanshi dake Victoria Island ya nufa kai tsaye, suna tafe yana jan Daddyn da hira
mai ban dariya, tun yana kumbure-kumburen, har ya ware suka rika hira da dariya.

Suna isa ya tarar kukunsa Jim ya kammala hada abinci bisa ‘dining’. Sai da suka
fara yin sallah tukunna suka ci abincin, Daddy ya huta.

Aliyu bai gushe ba yana lallashin Daddyn a kan ya canza sana’a, shi kuma ya kafe
kan cewa sana’ar da ta amshe shi kenan, kowa yana da hanyar abincinsa, to shi
tasa kenan.

In kuma shi din yana da wata sana’ar da yake ganin za ta karbe shi to ya samo. A
take Aliyu ya ce.

“Daddy mu gwada sana’ar fata man da kasar Italy? Ana samu sosai”.

Ya ce, “To zai yi tunani”.



A haka suka rabu ya kai Daddy Airport din Murtala Mohammed ya bi jirgi ya koma
gida.

Aliyu ya girgiza kai yana murmushi, ya koma office yana mai godiya ga Allah da Ya
daura shi yau a kan mahaifinsa Alhaji Surajo Tobbaco.

Ya dade yana kyamar sana’ar Daddyn, sai yau Allah Ya sa ya samu kan birkitaccen
Daddyn nasa.

Ya soma addu’a cikin zuciyarshi kan Allah Ya sa sana’ar da Daddyn zai canza ta
zamo mafi alkhairi a gare shi, kuma mai albarka.

kokkk

Saukar Aliyu kenan daga Lagos ranar Juma’a da yamma, ya bude waya yana kiran
Mamanshi ya ce,

“Ina Airport Mama a turo Danlami ya zo
filin jirgi ya dauke ni”.

Mama ta ce, “Ya tafi Kumo dauko Gwaggon Kumo ba ta jin dadi, gani nan da kaina
ka jira ni”.

Ya ce, “A’ah Mama ki zauna kawai zan yo shatar taxi, bana so kina ‘dribing’ dinnan,
ina Hanifah?”

Ta ce, “Hanifah ma ta je bikin kawarta a Mubi, ni kadai ce a gidan”.
“To yi zaman ki Mamana, ba zan iya jira ba gani nan”.

Ya rufe wayar ya sanya a aljihun coat dinshi, yana rataye da karamar bakar jaka
mai dauke da ‘Ipad’ da sauran muhimman abebaden shi.

Ya fito daga filin jirgin ya tadda taxi-taxi masu jiran mai daukan su shata, ya samu
daya ya hawo ya ce “Shango Estate”.

Sanda suka iso, Mama na harabar gidan, kamar ta rungume dan tilon dan da Allah
Ya bata. To saidai fillancin, ya hana.

Hannun su cikin na juna suka isa cikin gidan, fuskar Hajiya Maimuna fal far’'a kamar
wanda ya shekara bai zo ba.

Rabon su da juna yau watanni uku kenan, shima ya yi kewar Mamansa. Yadda ba’a
zato. Abinci kala-kala Maman ta shirya mishi har kala biyar, duka babu wanda ba
fabourite dinshi ba;



Ga dai Sinasir da miyar ganye, ga Kisra da miyar bindin saniya, ga beef sausage, da
stuffed atomy. Duka babu wanda ba zabinsa ba, ya fita masallacin dake makale da
gidan ya yi sallah, can suka hade da Daddy suka taho gida tare.

Mama ta yi serving dan lelenta tana ta zuba mishi hira, sannan ta yi serbing Daddy.
Shi dai yana kallon ta yana dariya a cikinsa, kaunar Hajiya Maimuna da danta Aliyu
Haydar sai Allah, sam ta manta da Daddy balle ita kanta. Sai shi Daddy ne ya cika
filet ya tura mata, ya ce,

“To kowa ya kula da nashi”. Aka sa dariya gabadaya.

Bayan sun kammala Asabe mai aikin Maman ta fidda komai ta gyara ‘dining’. Daddy
da Aliyu na bisa ‘cushion’ suna tattauna lamarin da ya shafe su.

Daddy ya ce,

“Har gobe ina alfahari da haihuwar ka Haydar, kai din nan kwaya daya ka fi min
gayyar ‘ya’ya goma. Shi yasa aka ce da daya kwakkwara, ya fi taron dubu yuyuyu.

Duk shawarar da ka bani in nabi ina ganin fa’idarta. Yaro da tunanin manya.....ina
alfahari da kai da haihuwarka ALIYU-HAYDAR. Allah ya yi maka albarka.

Sai dai kuma alfaharin nawa ba zai cika ba, sai na ganka da iyalinka, kamar
kowanne managarcin mutum, kullum addu’ata kenan Aliyu-Haydar, Allah Ya nuna
min’'ya’yanka kamin ya dauki raina”.

Aliyu wanda kansa ke sunkuye bai dago ba, sai dai kuma da zai dago din, da
Daddyn ya ga yadda fuskarshi ta sauya zuwa wani kwantaccen bacin rai.

Shi fa sam, babu aure cikin lissafinsa, domin a ganinsa duk ‘yammatan zamani
halinsu daya (yaudara, kwadayi da rashin sanin darajar da Allah ya yi musu ta
‘yva’ya mata uwayen al’'ummah, tareda rashin sanin darajar soyayyah ta hakika) irin
tsohuwar masoyiyar shi (Shareekah).

Don haka har Daddy ya gama maganganun shi bai ce komi ba. An sosa wa Mama
inda ke mata kaikayi.

Ta muskuta ta ce,

“Ga ‘yar’'uwarshi ma Hanifah ta ki kowa sai shi, ta dauki soyayyar duniya ta dora a
kansa. Amma ya yi shakulatin bangaro da ita.

Meye laifin Hanifah saboda Allah Daddy? Yarinya mai kyau, ilimi da asali. Sannan
gata ‘yar'uwarshi wadda ta san ciwon sa.

Ni kam in har kana son albarkata da farin cikina to ka aje waccen kabilar daga ranka
ka auri ‘yar'uwarka mai so da kaunar ka saboda Allah”.



Kanshi dai na kasa bai dago ba, sannan bai ce komi ba har suka yi shiru. Ya mike
yana cewa,

“Zan je in huta Mama, ruwa zan watsa in kwanta zuwa maghriba. Amma idan har
Gwaggo ta iso, to a taso ni”. Ya sa kai ya fita.

Uwar da Uban suka bishi da kallo. Kafin da su saki ajiyar zuciya a tare. Sun rasa
mece ce matsalar dan nasu ta kin aure.

Mama ta kasa shiru ta ce, “Nifa ina tsoron anya haka Bayerabiyar nan ta barshi?
Tunda suka rabu ya daina zancen aure, ya kuma tsani ayi masa.

Gashi ni Allah bai bani yawan ‘ya’ya ba, burina kadai in ga ‘ya’yanshi na yawo cikin
gidan nan”.

Daddy ya yi murmushi ya ce,

“Ki bishi a hankali, komai lokaci ne. Idan lokacin aurensa ya yi ko yana so ko ba ya
so dole zai yi. Ki daina turasasa shi a kan zancen Hanifah, ko don ki saya mata
mutunci a idanunsa.

Gobe in Allah Ya kaimu zan ga liman Halilu a fara yi mishi addu’a. Insha Allahu
kwanan nan Aliyu zai yi aure, ina ji a jikina”.

Mama ta ce, “Toh, Allah Ya yarda”.

Suna haka suka jiyo tsayuwar mota, Danlami da Gwaggo sun iso kenan. Daddy ya
mike ya fita ya shigo da mahaifiyarsa, Mama kuma ta nufi dakin da take sauka ta
duba an gyare ko’ina.

Ga katifar gado an sauke mata ita kasa. Kasancewar bata yarda ta hau gado. Anyi
shimfida ta alfarma. Dan firjin dake gefe cike yake da ruwan FARO da fresh milk din
Oldenburger, da madarar Hollandia, an saki labulen, an kashe fanka da A.C, duk
don Gwaggo ba ta son ko daya daga cikin su.

Ta kunna ‘burner’ ta zuba turaren wutar bakhour, ta jawo kofar ta fito tana lale da
Gwaggo.

Gwaggo Hassana ta zauna cikin luntsuma-luntsuman kujerun falon suka gaisa,
gaisuwa ta mutuntawa da ganin girman juna da sirakuta. Sannan suka shiga labarin
‘yan’uwa da abokan arziki dake Kumo. Sannan ta tambayi Maman Hanifah Innani,
da dan lelen ta, jika kwaya daya ya tsoka daya a miya, Aliyu-Haydar.

Nan Mama take gaya mata yadda su kai da shi yanzun nan, kan cewa zai je ya
kwanta ya huta, idan ta iso a taso shi.

Gwaggo ta yi dariya ta ce, “Haydara Zakin Manzo kenan. Kyale shi dai ya yi barcin
shi ai ina cikin gidan duk sanda ya tashi ya ganni”.



Mama ta ce, “Gwaggo hawan jinin ne dai har yanzu?”

Ta ce, “Uhm! Bari ke dai Maimuna, jikin girma sai a hankali. Ga hawan jini, ga ciwon
kafa da baya, sannan ga tarin fika, duk ni kadai”.

Ta yi tarin kuful-kuful, ta ci gaba da cewa, “To ya za a yi? Girman kenan!”.
Mama ta ce, “Allah Ya kara sauki Gwaggo, bari ya fito sai ku tafi asibitin”.

Ta ce, “Ni kam ba inda zan iya zuwa a yau dai, sai ko gobe in Allah Ya kaimu, kafin

Cike da tausayawa Hajiya Maimuna ta ce, “To Allah ya kaimu goben. Da yau da
goben duk daya ne. Ta so muje ki kintsa, ki sha ‘panadol’, zaki ji saukin ciwon jikin".

Ta kama hannunta ta mike suka nufi dakin saukar tata. Mama ta koma ta kawo
mata abinci, ta fiddo ruwa da madara. Ta zauna tana zuba mata abincin suna hira.

Da ta kammala ta sha ruwa da madarar, ta kishingida ta ciro goro cikin ledar
kayanta tana ci.

Mama ta hada kayan ta fita dasu da kanta ta kuma fara aikin tuwon acca miyar
kubewa danya, wanda Gwaggon ta ce shi take so ta ci da dare.

Karfe biyar dai-dai Aliyu ya tashi daga daddadan barcin da ya sure shi. Ya kai idon
shi ga agogon bango, da sauri ya tashi yana “Subhanallah! Lokacin maghriba, ya
fita, ban yi sallah ba”.

[9/4, 12:57 PM] Asmau: Ko da yake ga dukkan alamu, almajira ce, ko daga
annakiyar daudar ta, da ratattakakkun kayan jikinta, da himilin gashin kanta da aka
yiwa wata irin tufka kamar ciyawa.

Doctor Misau ya dubi Aliyu ya ce,
“Kai Yayanta ne?”
Kawai sai ya samu kansa da cewa “Eh, mota ce ta bige ta”.

Ya girgiza kai ya ce, “Ta samu karaya har biyu a kowacce kafa, sannan ta ji
mummunan rauni a kanta, wanda muke addu’a Allah ya sa kwakwalwarta ba ta
tabu ba, ta tashi cikin hayyacinta.

An dora dukkan kafafun anyi mata dinki a kan. Sai mu ci gaba da addu’a Allah Ya
takaita ya kuma tashi kafadunta”.

Ya ce, “Ameen”.

Doctor ya ce, “Sai ka je ka biya ‘bill’ din ka”.



Ya mike ya fita. Ya shiga dakin da aka kai yarinyar ya ce,

“Gwaggo taso in kai ki gida in yaso sai Asaben Mama ta zo ta zauna da ita kamin a
sami iyayenta, zan je in biya ‘bill’ in zo mu tafi”.

Ta ce, “To, Allah ya kiyaye gaba”.
Ya ce, “Ameen”.

Da suka shiga gida Mama na kicin tana kiciniyar hada abincin dare. Jin shigowar su
ta fito falon ta ce, “Lafiya kuwa? Ina kuka makale ina ta kiran layinka a kashe?”

Gwaggo ta zauna tana cewa,

“Tsautsayi kawai Maimuna, yarinya muka bige duk ta karairaye, kai ya fashe, kuma
ba a san daga ina take ba balle iyayenta”.

Mama ta ce, “Subhanallahi! Garin ya ya?”

Gwaggo ta ce, “Garin gangancin sa mana? Kin ga irin gudun da yake yi kamar ya
tashi sama, ina ta fada amma ko ya kalle ni. Kai wannan halin miskilancin na
Haydara bai yi ba wallahi”.

Shi dai bai tanka ba, ya nufi ‘side’ din sa ya sakar ma kanshi ‘shower’, ya yi alwala
ya rama sallolin da bai yi ba, ya canza zuwa caftan na wata jikakkiyar shadda rini,
mai ratsin baki da toka-toka (grey).

Ya taje sumarsa wadda ke kwance linkib tana sheki saboda samun kulawa. Yana
taje sumar, hoton yarinyar da ya buge dazun nan na gilma mishi, hankalinshi a
tashe yake kwarai, don dai bai nuna bane kada Gwaggo ta samu gangara ta ci gaba
da yi mishi bala’i, shi yasa kawai ya yi shiru, amma ko kiyashi ba ya fatan ya kade
balle dan mutum bani Adam.

Cikin gidan ya shigo lokacin Gwaggo na dakinta tana sallar isha. Ya tadda Mama da
Asabe a kicin, ya gayawa Mama zai koma asibitin ta ba shi Asabe ta dinga kwana da
yarinyar kamin ta ji sauki ta fadi inda iyayenta suke a kaita.

Tuni Mama ta hada abinci cikin dan karamin kwando har da fulas din ruwan zafi da
kayan shayi, da duk abin da maras lafiya zai bukata ta fannin abinci mai ruwa-ruwa
da maida kuzari, ga su ‘lucozade’ da sauransus. Asabe ta dauka suka tafi.

Har zuwa lokacin da suka shiga dakin yarinyar bata farka ba. Ya danna kararrawa
Nurse ta shigo ta canza mata ‘drip’, za ta fita ya ce,

“Har yanzu ba ta farka ba?”

Ta ce, “Nan da karfe goma na dare insha Allahu za ta farka”.



Asabe ta shimfida dardumar da ta taho da ita a kasa ta zauna. Shi kuma ya karasa
jikin gadon, ya zubawa yarinyar ido. Bery cute da ita, fara tas mai yalwar gashin ido,
giran ido da sumar kai.

Hatta a hannayenta gashi ne kwance lambam kamar ta hada jinsi da Lebanese. Sai
dai kuma dukun-dukun take, kamar an tsamo ta daga kwatami. Wata daudaddiyar
atamfa ce a jikinta duk ta kekkece, riga da zani da kallabi, suma din wari-da-wari.

Ya ja kujera ya zauna, ya dauki magazine ta asibitin a nan kan ‘side drower’ yana
dubawa. A lokacin Dr. Misau ya shigo suka yi hannu, ya ce, “Sun yi hoton
kwakwalwarta dazu komai normal, insha Allahu lafiya za ta farka nan da awa daya,
idan allurar barcin da a kai mata ta sake ta.

Karfe goman kuwa ta bude ido. Ta dade tana nazarin inda take. Ta ji ta kasa motsa
komai na jikinta, radadi da zugi da kafafunta ke yi suka shige ta.

Ta soma kuka tana kiran “UMMA! Wayyo Umma-wayyo Umma......... "

Kuka sosai, da ta lura duk mutanen da ke dakin babu Ummanta, kuma bata san su
ba.

Asabe ta taso ta iso gareta ta ce,
“Ki yi hakuri ki yi shiru, kinga baki da lafiya.
Ina Umman take aje a kirawo ta?”

Ya aje ‘magazine’ din yana kallon ta. Asabe nata lallashin ta amma ta ki yin shiru,
musamman da ta tuna ta baro Umma a gefen titi ta tsallaka don ta karbo sadaka
wajen wata mai fanke, daga nan ne kuma ta ji anyi sama da ita an watsar, daga nan
ne kuma ba ta kara sanin abin da ke faruwa ba, sai yanzu da ta farka ba ta ga
Ummanta ba.

Ai kuwa ta zabura za ta mike, ta kwalla kara saboda azabar da ta ziyarce ta har
cikin kwakwalwarta. Ta koma ta kwanta tana kuka da nishin azaba sabin gwanin
ban tausayi.

“Hada shayi ki ba ta”. Ya ce da Asabe. Karo na farko kenan da yayi Magana tun
farkawarta.

Cikin sauri ta hada shayi mai kauri wanda ya ji madara da bombita. Ta sa mata
kofin a baki bayan ta tallabo ta, ta jingina mata filo.

Ta kuwa kama sha sosai yana warware dunkulallen hanjinta da ya dunkule waje
daya saboda yunwa. Kan Asabe ta farga sai kofin a hannunta.

Ya ce, “Zuba mata abinci mai ruwa-ruwa”.



Ta zuba faten dankalin turawa wanda ya ji hanta da ganyen alayyahu da tumatur,
ta zauna a bakin gadon tana ba ta da cokali tana shan faten hannu baka hannu
kwarya kamar kunnen ta ya tsinke.

In ba ta yi kuskure ba tunda uwarta ta kawo ta duniya ba ta taba cin abinci mai
dadin wanda ta ke ci yau ba. Nan da nan ta cinye.

Ya ce, “Kara mata!”.

Asabe ta kara ta ba ta tana ci da kanta. Ta balle hancin lemon ‘Mountain Dew’ ta ba
ta, suma nan da nan ta share su. Ta koma ta jingina da filo tana ajiyar zuciya,
nutsuwa ta zo mata. Ta ci gaba da kukan neman Umma.

A nutse Aliyu ya taso ya tsaya a gabanta. Ya fiddo hankicinshi mai kamshi da tsafta
fari sol da shi daga aljihunsa ya mika mata.

“Ungo share hawayenki”.

Ta daga kai tana kallon ma’abocin wannan lallausar murya, lallausar kamshi, da
bayyanannen kwarjini, sai ta ji ta kasa yin musu, ta karba tana share hawayen da
sauri da sauri.

“Ya ya sunanki?” Ya tambaye ta.

“ Habibah, amma (MUHASIN) Ummana take ce mini”. Ta ba shi amsa.
“A wace unguwa kuke?”

“Can karkashin gada”.

“Wace gada?”

“Ta cikin tashar Dukku”.

Ya boye mamakinsa ya ce, “ldan aka je gobe za a samu Umman a can?”
“Ban sani ba”.

“To ki yi hakuri, ki daina tada hankalinki. Gobe in Allah Ya kaimu zan je na taho miki
da Ummanki, in har tana can. Ki daina kuka, tsautsayi ne, nine na buge ki ba da
sani na ba. Yanzu ma dan dare ya yi ne da na je karkashin gadar. Ki yafe ni kin ji
Muhaseen? Insha Allahu zamu kula da lafiyarki har sai kin warke, kwanta ki huta”.

Ta koma ta kwanta, ta lumshe idanunta. Shi kuma ya yiwa Asabe sallama ya tafi.



Washegari Aliyu ya koma dai-dai inda ya kade Muhasin, ya yi ‘parking’ ya fito daga
mota. Ya doshi wasu matasa dake sayar da rake a gefen titin ya yi musu sallama
suka yi hannu.

Ya dubi mai raken ya ce,

“Don Allah dan’uwa tambaya nake”.

Ya ce, “Allah Yasa na sani dan’'uwa”.

“Tashar Dukku nake nema?”

“Ai ko ka baro ta can baya”. Ya kwatanta mishi.
Aliyu ya yi godiya ya koma motar shi ya ja.

Lokacin da ya isa cikin tashar, kowa na harkar gabansa babu wanda ke kula da
wani.

“Alhaji ina za ka? Hajiya ina za ki?’
Abin da yake ta ji kawai kenan, shi kuma bai ga wata gada ba balle karkashin ta.

Ya matsa ga wani shagon aski a nan cikin tashar, mutane hudu a ciki ana yiwa na
biyar din aski.

Ya yi sallama suka amsa duk suka yi hannu, ya ce, “Don Allah tambaya nake?”
Mai shagon ya ce, “Yi tambayar ka".

Ya zura hannayenshi cikin aljihu ya ce, “Shin akwai wata gada ne cikin tashar nan
da mutane ke zama karkashin ta?”

Mai shagon ya ce, “Eh, akwai gada a can gaba da almajirai suke zama, musamman
in ana ruwa”.

Ya ce, “Don Allah a nuna mini, don wata yarinya na buge jiya ta ce mahaifiyarta a
can take, shine nake so in je in dauke ta in hada su da ‘yar ta”.

“Kwarai, akwai wata almajira makauniya da suke tare da ‘yar ta, wasu farare tas
dasu, suna yawan zama a wajen. Don ana cewa ma a nan suke kwana, duk zafi, duk
sanyi”.

Hankalin Aliyu ya kwanta, ya ce,
“Don Allah a raka ni"”.

Dayan ya ce, “Haladu raka shi don Allah”.



Haladun ya mike ya wuce gaba suka tafi. Tunda suka doso wajen gaban Aliyu ke
faduwa, don da alama babu kowa a wajen sai kullin kayansu cikin buhu.

Dan rakiyar ya ce, “Nan ne wurin tambayi mai sai da abincin can ko ta ganta, don
idan ba ‘yar, ba ta fita bara ita kadai”.

Aliyu ya karasa gurin mai dan wake ya yi mata sallama, ya kuma tambaye ta
almajira babar Muhasin.

Ta tabbatar mishi tun jiya ba ta gansu ba, don wani almajiri ma yake gaya mata an
kade ‘yar, uwar kuma wani mai katuwar mota ya sace ta, don yana ganinta ya
danna ta a mota ya tafi da ita.

Hankalin Aliyu ya kai kololuwar tashi, ya yi mata godiya, kafafunsa a salube ya
koma karkashin gadar ya dauki kullin kayan nasu, ya yiwa Haladu ihsani ya nufi
motarsa.

Ko da ya iso asibitin jikinsa a sanyaye yake, yana cewa cikin ransa shi ya shiga uku,
yarinya ta rasa uwarta a dalilinsa, ta rasa kafafunta dalilinsa, yanzu ya ya za su vyi
da ita? Ina za su kaita?

Ya tura kofar ya shiga cikin sallama. Asabe ta amsa, ya shiga. Muhasin din na barci,
amma jin muryar wanda ya ce zai je ya kawo mata Umma ai tuni ta watstsake, ta
kafa mishi kananan idanunta.

Ya ja kujerar robar da ya zauna jiya ya zauna, yana kokarin zakulo murmushin dole
a kan siraran lebbansa.

Ga mamakinshi sai ji ya yi ta ce da shi, “Ina wuni?”

Ya amsa “Lafiya lau kanwata, ya ya jikin? Ina ke miki ciwo yanzu?”

Ta runtse ido, “Duka jikina yana ciwo”.

“Ki yi hakuri kin ji, za ki ji sauki bery soon insha Allahu”.

Ta rufe ido hawaye suka ziraro. Kafin ta amayo da abin da ke cin ta a zuci,
“Baka ga Umman ba ko?”

Ya girgiza kai cikin tausayi,

“Sun ce wai wani mai mota ya tafi da ita. Yanzu haka garinku zai kaita, ina ne garin
ku?”

Ta rushe da kuka tun karfinta, “Wayyo Umma! Wayyo Allah Ummana!! Shi kenan an
sace ki, ba zan kara ganin ki ba”.



Duk dauriya irin ta Aliyu sai zuciyarshi ta tsinke, kwalla ta cika kyawawan idanunsa.
Ya yi kokarin mai da su.

“Take it easy kanwata....., zamu ga Umma in Allah Ya yarda. Nima ina da Ummata
mai kirki kamar Ummanki, za ta rike ki Muhasin kamar Umman ki, har zuwa sanda
Allah zai sada mu da Umma.

In kuma kin san garinku ki gaya min yanzu in je in binciko”.

“Ni ta gaya min sunan garin amma na manta. Ta ce ita har abada ba za ta koma
garin ba saboda abin da Babana ya yi mata. Ta ce sunan sa Umaru, ta ce ni jikar
San-Turaki ce. In suka ganni za su kwace mata ni”.

Ta ci gaba da kuka.

Daga Aliyu har Asabe sauraron ta suke, muryarta mai kumaiji (husky), lafuzanta
masu taushi. Ga irin abubuwan da take fadi cikin kuka, za ka fahimci ba karamar
kauna take yiwa mahaifiyarta ba.

Asabe ta rungumo kafadunta tana lallashin ta, shi kam ido ya zuba mata. Can ya ce,
“Ba za ki iya tuna sunan garin ba? Ki yi kokari ki dan tuna”.
“Ni fa na manta, amma idan na tuna zan fada maka”.

“To shi kenan, fatana yanzu shine Allah ya baki lafiya, zan kai ki wajen Mamana ki
zauna har zuwa sanda za mu ga Umma, zan ba da cigiyarta cikin radio da talabijin,
za a ganta in Allah ya so, kwantar da hankalinki Muhasin, kuka kara ciwon zuci
yake, sannan baya baka abin da Allah bai baka ba. Sai dai ki yi ta addu’a Allah ya
bayyana mana ita da sauri”.

Ta ce, “To".

Ya duba agogon hannunshi ‘swatch’, “Bari in je in kawo muku abinci. Zan iya tafiya
ba matsala MUHASEEN?” Ya fada da wata irin tattausar murya, mai kwantar da
hankalin karamin yaro.

Daga mishi kai ta yi alamar ya tafin. Ya juya ya fita. Da ya kai bakin kofa sai ya kara
juyowa, suka kuwa hada ido, don ita ma bayan shi ta bi da kallo.

Ta yi murmushi ta ce, “Sai ka dawo”. Ya fita ya ja musu kofar.

Yana zuwa gida ya tarar da Hanifah ta dawo, tana mike cikin ‘sofa’ da ‘Ipod’ a kan
cinyarta.

Budurwa baka, ‘yar gaye, mai masifaffen gayu irin wanda ya zarta hankali. Dalibar
‘Law’ a jami’ar Tafawa Balewa dake Bauchi, tana kokarin hada LLB dinta shekara
mai zuwa.



A fuska kam ba ta da makusa sai a ‘structure’ ta yi siranta da yawa, sai dai akwai
tsayi irin wanda MANYAN MAZA ke rububi a wannan zamanin.

Ya yi sallama, ita kadai ce a falon. Ta dago cikin slow tana kallon sa da fararen
kwayar idanunta, kirjinta ya shiga harbawa da sauri da sauri, kamar yadda ya saba
duk sanda ta yi tozali da Yayan nata.

Namijin da yasa ta raina sauran maza, da duk abin da suke takama da shi. Namiji
daya da zuciyarta ke so. Shi kadai ne a duniya take jin za ta iya aura, ta kuma iya
yin rayuwar aure dashi, don in har yana raye, to ba za ta iya auren kowa ba.

Kallon maza take with contempt (a raine) a duk lokacin da ta daga ido ta dube su; a
ganinta babu kamar shi, ta fannin komai; shine kadai cikakken mutum a idanunta
da duniyar zuciyarta.

Amma abin takaicin bai taba yi mata wani kallo bayan na kanwar shi ba. Ita kadai
take sha’aninta.

Ciwon kana so ba a son ka, matukar ciwo ne da shi, amma a yau ji take ta fi kowa
farin ciki da sa’a a duniya, tun sanda Mama ta shaida mata cewa ita din dai zai aura
ba wata ba. Addu’arta ta shekara da shekaru, ba ta tashi a banza ba.

Ta amsa sallamar tashi muryarta tana rawa, bai tsaya ba kai tsaye ya wuce ‘bed
room’ din Mama, don bai ganta a falon ba.

Tana daura kallabi a madubin dogon yaro, ya yi sallama tana kallon shi ta cikin
madubin ba tare da ta juya ba ta ce.

“Ina ka shiga ne? Ga abincin su Asabe tun safe na rasa mai kai musu”.
Ya ce, “Bari ke dai Mama, ina tashar mota tun dazun”.
“Tashar mota? Me ka je yi tashar?”

Ya zauna a kujera cike da gajiya ya soma warware mata yadda abin yake. Mama ta
nutsu tana ji, ba ta katse shi ba.

“Babarta makauniya ce, almajirai ne masu kwana a tasha. Babu wanda ya san daga
garin da suka bullo. Yanzu kuma uwar ta bata, bai san ya zai yi da yarinyar ba, don
ba zai iya barinta ta fada mugun hannu ba.

Ya kare da cewa, “Mama sai kinga yarinyar wallahi za ki ji ta shiga ranki. Naibe and
Innocent.....”

Ta yi murmushi, “Tunda ka yaba nima ina sonta, in ta warke ka kawo min ita tunda
dama duk gidan za ku bari, ni kadai za ku bari, sai in samu bokiyar debe kewa”.



“Da gaske kike Mama za ki rike min Muhasin har in nemo mata babarta?”
Ta baro jikin madubin ta zauna kusa da shi.

“Na taba yi maka wasa ne? Ina nufin abin da na ce, zan rike ta har gaba da abada
idan akwai. Da na kowa ne, sannan tsautsayi yana kan kowa.

Ka daina dorawa kanka damuwar cewa kai ne ka yi sanadin rabuwarta da babarta,
haka Allah ya rubuta mata. Babu kuma wanda ya isa ya kankare mata kaddarar
rayuwarta”.

Ya ce, “Thank you my dear Mum, na san za ki yi min fin haka. Kullum na kalli uwar
wani sai in ce tawa ta fi ta kowa.....”

Ya bawa Mama dariya sosai ganin ya kama hannayenta ya rungume.
Ta ce, “Baka ga Hanifah bane?”
Nan da nan ya yi fuska, “Na ganta”. Ya mike, “Bari in kai musu abincin in dawo”.

“Ka tafi tare da Hanifah ta zauna da mara lafiya din zuwa dare, ka taho min da
Asabe, akwai ayyukan da za ta min in yaso da daddare sai ta koma ku dawo da
Hanifah”.

Bai ce komi ba ya fita. Tana nan a inda ya barta, ta nutsa cikin yanar gizo.
Ya ce, “Ki dauko abinci a kicin ki biyo ni”.

Da hanzarinta ta mike ta yafa mayafin doguwar rigar dake jikinta, ta yi yadda ya ce
din, ta bi bayansa.

A darare ta bude kofar motar gidan gaba ta zauna. Ta aza kwandon kayan abincin a
baya. Zai ja motar ya tuna bai gaida Gwaggo ba yau, kuma sam bai ganta ba.

Ya juya ga Hanifa ya ce, “Ina Gwaggo?”

Tana kallon gefen titi ta ce, “Sun fita da Daddy tun safe wai za su Dukku gidan
abokin Daddy Dr. Omar, matarshi ta rasu”.

Cikin ranshi ya ce, “Allah ya ji kan rai”. Ya ja motar suka tafi.

Sanda suka murda kofar suka shiga, Asabe na sallah, maras lafiyar na jingine da filo
tana shan ‘tea’ a dan kankanin kofi.

Ta yi kuka har ta gode Allah. Idanunta sunyi luhu-luhu sunyi jajir. Ita dai Hanifa tana
kallon ikon Allah, tana kuma cewa cikin ranta “wace ce wannan almajirar kuma ni
‘'ya su?”

Da sauri ya karasa ya zauna a kujerar da yake zama, ya ce cikin damuwa,



“Kuka Muhaseen, why? Ban ce ki daina kukan nan haka ba?”
Ta ja shessheka, ta ce cikin rishin kuka, “Mafarki na yi wai sun yanka Umma......
Ya girgiza kai,

“Mafarki ne kawai, don kin sa hakan a ranki. A duk lokacin da kika tuna Umma
addu’a za ki yi Allah ya bayyanata da gaggawa.

Ina ji a jikina ita ma tana kyakkyawan hannu. Tashi ki ci abinci”.

Hanifa dai na tsaye jikin gado, hannaye rungume a kirji. Uffan bata cewa mara
lafiyar ba.

Asabe ta shafa addu’a ta tsuguna tana gaishe shi, bai amsa ba ya ce,
“Maza zuba mata abincin”.

Ta jawo kwando tana budawa. Yau da kanshi yake ba ta abincin a baki tana karba
tana ci, ya cika mata kofi da kunun gyada ya bata ta soma sha.

Ya mikawa Asabe filet din ya ce ta kintsa su tafi Mama na kiran ta, ga Hanifa nan za
ta zauna.

Ya dube ta ta gefen ido, kamar an barota daga cikin kwai saboda kyau da gayu,
amma ba ta ko dada shi da kasa ba.

Ya ce, “Yarinya ce na bige da mota ba a ga Mamanta ba, ki kula da ita mu zamu
tafi, sai bayan isha zamu dawo”.

Ta turo baki gaba ko uffan ba ta ce ba. Suna fita ta ja tsaki tana kunkuni,
“ni na zaci ma ‘shopping’ zamu shine za a kawo ni jinyar almajira. Mts!”

Ta kara jan tsakin. “Dubi yadda ya ware wannan kulalliyar fuskar tasa yana
tarairayarta, ni ko murmushinsa ban taba gani ba. Na ga wadda za tai jinyar”.

Ta juya tai ficewar ta ta zauna a ‘reception’ tana faman kiraye-kirayen wayar
kawayenta.

Ba ta koma dakin ba sai da aka yi sallar magariba. Muhasin na so a cire mata
‘pampers’ din da Asabe ta sa mata, ta cika taf kuma ta dameta.

Hanifa ta shigo ta ja kujera gefe tai zaman ta tana faman ‘chatting’ da waya. An ce
wai ‘wargi ma wuri shi ka samu....”, tana so ta gaya mata ta cire mata amma babu
fuska, tilas ta yi shiru.

Allah ne ya kawo Nurse Habiba mai kula da ita. Ta cire mata ‘drip’ ta ce ta huta
zuwa anjima sai a mayar.



Ta ce, “Cire min kunzugun nan, na yi bayan gida”.

Ai da jin haka Hanifah ta gudu. Sister Habiba tasa ‘tissue’ da ruwa da sabulu da
‘dettol’ ta wanke mata, ta fita da ‘pampers’ din waje. Ta dawo ta sa mata wata ta
ba ta magani da ruwa a cup ta sha ta fita.

[9/4, 12:57 PM] Asmau: Ya fada ‘toilet’ ya sakarwa kanshi ‘shower’. Daman kuma
Aliyun ba daga nan ba. Dan gaye ne danye sharaf (fresh) na karshe, wanda ya san
sirrin kula da jiki da daukan diresin. Ma’abocin parmanent (tabbataccen) kamshin
turaren American-Crew.

Ya zuba wata sassalkar shadda ‘filted’ fara tas mai santsi kamar boyel, ya taje
kwantaccen gashin kansa. Bayan ya yi sallah ya sunkuya yana daura bakin sandal a
kafarsa na fatar damisa.

Wayar shi na ta ruri amma bai kula ba, sai da ya gama abinda yake. Ya dauki wayar
ya duba ya ga missed call din na Hanifah ne, ya yi tsaki ya jefa wayar aljihu yana
kunkuni......

“Yarinyar nan na nema ta uzzura min don ta ga Mama na bayanta. To ana so dole
ne?” Ya ja wani matsiyacin tsaki, ya fito ya nufi cikin gida.

Ba kowa a falon, Mama na kicin, sai mai aikinta tana goge ‘tiles’ din falo. Ya wuce
dakin Mama ba ta nan, don haka ya bi ta kicin.

Ya tadda tana tukin tuwo, kamshin turarensa ne ya sanya ta juyo ta dube shi. Ita
kanta Aliyu yana mata matukar kwarjini a lokutta da dama, har ta dinga tambayar
kanta anya! Ita ta haifi wannan sardidin Balaraben?

Kyakkyawa ne na karshe, ma’abocin ado; dana ce ado a nan, ina nufin; na suttura
da na zuciya. Babu komi cikin zuciyarshi sai alheri ga kowa. Wato dai; Babu kyashi,
babu hassada. Ba shi da abokin fada, ba a taba kawo mata karar shi ba tun yana
yaro.

Yana jin kanta, kamar diya mace ke gare ta. Shi din nan har girki yake taya ta, da
sauran ayyukan cikin gida, tun yana karami har girman sa.

A wannan zamanin samun da mai halayyar Aliyu-Haydar da wuya. Bai dauki rayuwa
da zafi ba, yana bin komi a hankali. Duk da cewa ya tashi cikin gata, amma bai taba
daukar gatan nasa a matsayin tabbataccen abu ba.

Ta juyo ta dube shi idanunta cike da kauna irin ta Uwa ga dan ta. Ya amshi muciyar
zai tuka mata tuwon, ta yi dariya ta hana shi.

Ta ce, “Goggo ta iso”.



Ya ce, “Kai Mama shine baki taso ni ba, gashi har na makara sallah”.

Mama ta ce, “Ita ta ce in kyale ka, ba ta yarda a katse maka hutu ba, don ta san in
ka tafi kai da hutun kun yi hannun riga kenan”.

Ya yi dan murmushi ya juya ya fita ya nufi dakin saukar Goggon.

Ya yi sallama Gwaggo ta amsa tana daga kishingide a gefen katifarta, ya idasa
shigowa dakin ya zauna kusa da ita.

Ta ce, “Sai da ta taso ka ko?”

Ya ce, “A’a, ba ruwan Mama ni na tashi da kaina. Kun iso lafiya?”
Ta ce, “Alhamdulillahi, ya ya aikin?”

Ya ce, “Komi lafiya, ya ya wajen su Malam Sani (Kaninta)?”

Ta ce, “Kowa lafiya”.

Ya ce, “Daddy ya ce baki da lafiya, gashi kuma na ganki ragas, kin dai ki mutuwa
mu ci gumba”.

Ta yi dariya ta ce, “Dan nema, dani da kai wa ya san gawar fari? Ka ganni nan
daram, sai na goya ‘ya’yanka insha Allahu”.

Ya basar ya ce, “Me ke damun ki ne Gwaggo? Ki yi briefing dina (takaita min) abin
da ke damun ki don in san me zan gayawa likita in mun je”.

Gwaggo ta ce, “Meye wani birifil? In za ka yi min Hausa ka yi min, in ba za ka yi min
ba to ka yi min yarena (Fulfulde)”.

Ya dara sosai ya ce,

“Ina nufin ki takaita min abin da ke miki ciwo, ni ban iya wani Fulfulde ba”.
Ta ce, “Kowa ya bar gida Aliyu.....
Ya ce, “In gidan zai yi adalci, to kada ya barshi.....".
Ta soma gaya mishi nan na ciwo, can na ciwo. Ya ce,

“Dakata-dakata, ai cewa nai ki takaita”.

Suna haka Daddy ya yi sallama a kofa. Gwaggo ta yi mishi izinin shigowa. Ya shigo
yana cewa, “Ke da maigidan naki ne?”

Ta ce, “Sam, ai ni tuni na guntule auren tunda ya ki ya yi min kishiya”.

Nan da nan ya sauya fuska. Daddy ya gyara zama ya ce,



“Ban da abun ki Gwaggo, wacce mace ce take son kishiya? Gara da Allah Ya kawo
ki, ki tambaye shi dalilin sa na kin aure, don mu har yau mun kasa gane kansa”.

Nan da nan ya mike yana cewa,

“Daddy zan leka wajen Al-Ameen ya min (tedt) cewa ya iso kasar yau, mun jima
bamu hadu ba”.

Ya ce, “Za ka gudu dai, saboda kada ayi maka zancen aure, Allah Ya shirya. Manzo
(S.A.W) dai ya ce, “Aure sunnata ne, wanda ya ki sunnata baya tare dani”.

Kamar zai yi kuka ya ce,
“Daddy ku yi min auren, da duk yarinyar da ta kwanta muku, ni bana son kowa!”.
Ya sa kai ya fita. Farin ciki ya kama Daddy, haka Gwaggo.

Ta ce, “Kaga ga Safara’u ‘yar gidan Sani, bana ta gama sakandire, yarinyar na da
nutsuwa, gata son kowa kin wanda ya rasa. Ka yiwa Kawun naka magana”.

Dariya Daddy ya yi ya ce,

“Gwaggo, dan birni ai sai ‘yar birni, ‘yar kauye sai dan kauye. Mamarshi ta yi mishi
mata tuni, diyar yayarta da ta ke riko, Hanifah.

Kinga ita a jami’a take, sannan ta san dukunkunannen halinsa za ta iya fin kowa
hakurin zama da shi, tunda ta san halinsa. Gida daya suka tashi”.

Gwaggo ta ce, “To Allah Ya tabbatar da alheri, kada a tsaya bata lokaci tunda dai an
samu ya yi na’am”.

Ya ce, “Haka ne Gwaggo, bari in kira Maimuna”.

Ya yi waya ya kira Mama. Ta baro aikin wajen mai aikinta ta taho. Ta samu waje
gefen Gwaggo ta zauna.

Nan Daddy ya ba ta daddadan albishir cewa Aliyu ya basu wuka da nama, su aura
mai wadda suka ga ta dace, shi kuma ya zabi Hanifah.

Mama kamar ta zuba ruwa a kasa ta sha don murna. Ta ce,

“Masha Allahu, abu ya yi dadi. Na ji dadi sosai, sai a aikawa mahaifinta can Darazo”.

kokkk



ASALIN SU

Sun bullo daga Kumo, ta jihar Gombe. Malam Sama’ila malamin buzu ne, kuma
daya daga cikin dattawan garin Kumo, wadanda ake ganin kima da mutuncin su,
shine mahaifin Alhaji Surajo.

Duk da cewa ba halinsu daya ba, domin Surajo mutum ne mai wuyar sha’ani wasu
lokutan, gashi da fada da rashin barin ko ta kwana. Duk da haka ya tsaya ya vyi
karatun addini sosai a wurin mahaifinsa kamin Allah ya dau ransa. Ya kuma ba shi
babban jari ya ce ya je ya gwada duk irin kasuwancin da ya kwanta masa.

Surajo bai yi karatun boko ba, sanda ya shigo garin Gombe neman na kai Allah ya
hada shi da wani Alh. Sule Mai-Taba, suka fara sana’ar sayar da taba.

Kanti guda gare su a babbar kasuwar Gombe suna sayar da taba nau’i-nau’i, kuma
suna samu sosai, babu irin tabar da basa shigowa da ita Gombe daga Lagos.

Da abin yai gaba suka soma rarraba ta ga kananan ‘yan kasuwar taba dake sauran
garuruwa. Da suka yi karfi suka koma safarar ta da kansu daga kasar Amurka da
Ingila.

Sanda Surajo ya fara karfi mahaifin shi Malam Sama'’ila ya rasu, shi kadai ya haifa
tare da mai dakinsa Gwaggo Hassana, duk haihuwar da ta yi bayan ta Surajo
mutuwa suke tun basu shekara ba.

Shi kadai Allah ya bar mata, suka gaji abin da Malam Sama’ila ya mutu ya bari.
Tangamemen gida da gonaki biyar, garken shanu da sauran dabbobin kiwo.

Surajo ya ci gaba da kula da gyatumarsa bayan rashin Malam Sama’ila, har zuwa
lokacin da Allah ya hada shi da Maimuna.

Maimuna diya ce ga ubangidan shi Alhaji Sule, ta kammala karatunta na sakandire,
Alh. Sule ya wanke ta ya ba shi auren ta. Mace mai ilimin addini da na boko kwarai
da gaske, mai kyau matuka. A lokacin ya gama ginin katafaren gidanshi da yake
gini a unguwar Shango Estate.

Shekaru biyu da auren su Maimuna ta haifi santalelen danta Aliyu Haydar, gata na
duniya Aliyu ya gani a wurin iyayensa da kakanninsa; Gwaggo Hassana da Alh.
Sulaiman.



Idan aka yi hutun makaranta wani lokacin yana Kumo wajen Gwaggo, wani lokacin
yana wajen kakanninshi na wurin uwa. Sai dai kuma tun haihuwar Aliyu, Maimuna ta
samu matsalar da dole aka juya mata mahaifa, haihuwa sai dai ta ji ana yi a
makota.

Amma hakan bai sa Alh. Surajo ya taba tunanin kara aure ba, domin Maimuna
jarumar mace ce, wadda ta sadaukar da kanta ga mijinta da danta.

Tana mishi biyayya da soyayya ta gaskiya kamar ta kwanta ya bi ta kanta.
Gwaggo Hassana ce ma ta taba dosar shi da zancen ya kara aure, ya ce,

“Na roke ki Gwaggo, kada ki kara wannan tunanin. Maimuna ta wuce in mata
kishiya don in tara ‘ya’ya, wanda Allah ya bani na gode, Allah ya albarkace shi”.

Daga ranar ita ma Gwaggo Hassana ba ta kara tayar da zancen ba har inda yau ke
motsi.

Hanifah, diyar Yayar Hajiya Maimuna ce wadda ke aure a garin Darazo, ta ba ta
rikonta tun tana shekara biyar don ta dinga debe mata kewa, don Aliyu halinsa sai
shi.

Kai shi magana ma wannan aiki ce ja a wurinsa. Baya furuci sai wanda ya zamo
lazim, ba ya magana mara ma’ana ko mara muhimmanci.

Lokacin da Hanifa ta dawo gidan su yana da shekara goma sha biyar, aji biyar a
sakandire. Ita kuma aji uku na firamare. Ba ruwan shi da ita harkar karatun shi
kawai ya sa a gaba.

In ko ta sake ta shiga shirginsa yanzun nan za ta ci dan banzan duka. Don haka take
dari-dari da shi, tun tana kankanuwa.

Aliyu ya yi dukkan karatunshi a jami’ar Maiduguri, kafin ya tafi zuwa ‘Lancaster’.
Sanda ya soma aiki da hukumar ‘custom’ ne suka hadu da Shareekah, diyar
ubangidansa Controller Tajuddeen Olayemi.

Mahaifinta Bayarabe ne, mahaifiyarta mutuniyar Bendel, dukkansu Musulmi ne. Sun
dade suna soyayya, sun aminta da juna, daliba ce a jami’ar Lagos mataki na uku.

Da abin yai nisa har iyayenta sun sani. Ba karamin jin dadin hakan Controller
Tajuddeen ya yi ba, saboda yadda yake kaunar Aliyu kamar dan da ya tsuguna ya
haifa, saboda hazakarsa da kyakkyawar zuciyarsa.

To amma kuma me? Bayan ya kai zancen gida Mama da Daddy duk da basu so ba,
amma suna kaunar Controller Tajuddeen, saboda rawar kaunar da yake takawa a



rayuwar dan nasu wajen ciyar da shi gaba kusan kowanne lokaci a kan aikinsa, ba
za su iya cewa basa son hada jini da shi ba.

Aka kai kudin gaisuwa ga mahaifinta da tambaya kamar yadda yake a al’adar
Hausa-Fulani, aka sa lokaci kowa cike da ganin girman dan uwansa.

Shareekah kyakkyawa ce, baka (black beauty), don sai an tona sosai cikin mata
kafin a samu mai kalar fatarta. Kullum kanta cikin karin gashi yake, don haka ba za
ka iya sanin tana da gashi ko ba ta da shi ba.

Ta ce da shi za ta yi tafiya zuwa Muzambikue an tura su “edcursion” kasancewarta
dalibar ‘geography’ daga makaranta za suyi sati daya.

Tun dai da suka dawo Shareekah ba ta kara zama lafiya ba, ciwuwwuka iri-iri,
haraswa, kasala, zubar da miyau da sauran alamomin mace mai juna biyu, ta kuma
ki yadda kowa ya kaita asibiti har shi din kuwa.

Don ita a tunaninta sauyin waje ne kawai ya janyo mata. Ba ta ankara ba daga ita
har iyayen sai ga ciki ya bayyana tororo wata shida, kowa yana gani.

Ashe ba wani ‘edcursion’, da uban ya rufe ta da duka kamar ya halaka ta kan sai ta
fadi inda ta samo cikin, ba ta rufe ba ta ce,

“Michell ne (tsohon saurayin ta) suka fita hutawa kasar Johannesburgh ya yi mata
fyade.

Tana kuka sosai tana rokar mahaifinta ya rufa mata asiri kada Aliyu ya ji, zai fasa
auren ta, za ta je a zubar da cikin ko ta wanne hali.

Controller Tajuddeen har kuka ya yi, ya kuma kira Aliyu ita ma ya kira ta ya gaya
mishi komai a gabanta.

Sannan ya kirgo kudin gaisuwa da na tambaya da iyayenshi suka kawo ya ba shi. Ya
ce ya je Arewa ya nemi wata cikin kabilarsa. Ba zai aura mishi baragurbi ba.

Aliyu ya ce, “Ba zai karba ba, ya barwa Shareekah duniya da lahira”.

Wannan ne dalilin da yasa Aliyu ya tsani ‘ya’ya mata, ya alkawarta ma ranshi ba zai
kuma son mace ba. Tunda su din mayaudara ne, maha’inta ne.

Duk soyayyar da Shareekah ke nuna mishi ashe a fuska ne kawai. Shin ya ake
soyayya ta gaskiya? Ya ya take? Shin ma akwai ta ko babu? Does it really edist?

Wadannan sune tambayoyin da Aliyu-Haydar ke yiwa kanshi a kullum.



Ya tattara ‘file’ din mace da al’amarinta da ita soyayyar kanta ya aza a gefe, ya
fuskanci al’amuran ci gaban rayuwarshi.

Muhimman abubuwan da ke gaban Aliyu-Haydar sune, aikinsa, kula da iyayen shi
da gyatumar kakarshi Goggo Hassana.

Duk wata kankanba da giringidishin da Hanifah ke yi a kansa ya sani, bai taba daga
ido ya dube ta da sunan so ba, share ta yake kamar bai san Allah ya yi ruwan tsirar
ta ba.

Har kuma zuwa yau da ya yi furucin da ya zo ya dame shi, wato baiwa iyayenshi
dama su aura mishi duk wacce suka ga dama, don ya ga farin cikinsu. Wanda ko
kaffara ba zai yi ba, idan ya rantse cewa Hanifah za su zaba masa ba wata ba.

Ba zai iya dorar da komai a kan Hanifah ba, wato kyawun halinta ko akasin haka.
Don ta tashi a gabansa, tunda ba sakar mata fuska yake ba balle ita ma ta saki jiki
da shi.

Mama dai ta sha gaya masa cewa shi Hanifah take so, tun abin yana ba shi haushi
har ya koma ba shi mamaki. Allah ya kawo mu wani zamani da wai mace ce za ta
budi baki ta ce tana son namiji, a ganinsa karshen wulakantar da kai kenan ga ‘ya
mace.

Duk feleken da ta ke masa dai na nuna ‘caring’ ba ta taba tarar shi fuska da fuska
ta ce ‘ina sonka ba’. Sai dai ya ji a bakin Mama. Wannan ne ya bar mata dan guntun
mutunci a idanunsa.

A wannan daren dai Aliyu barcin shi gashi nan ne, rabi da rabi. Bai ankara ba ya ji

kiran asubahi a kunnuwan sa. Ko masallaci bai iya ya je ba, yana ta tunane-tunane
kan subutar bakinsa, ya ba da farali ya koma ya kwanta, sannan ne ya samu barci
mai dadi ya yi awon gaba da shi.

WASHEGARI

A makare Aliyu ya tashi misalin karfe tara na safe, shaf ya manta zai kai Gwaggo
asibiti. A gurguje ya yi wanka ya kintsa cikin shirt da wando samfurin ARMANI, ya
fesa turare ya yi cikin gida a gurguje.



Bai tadda kowa a falo ba sai Mama tana waya, ga dukkan alama da Hanifah take
wayar, don yana jin yadda Mama ke lallashinta wai ta baro gidan bikin haka nan ga
Yayanta a gida kuma akwai albishir.

Wani haushi ya kama shi, ya yi gaba dakin Gwaggo. Ya taddata ta kintsa shi take
jira, ya zauna a gefenta kamar yadda ya saba. Ta dora hannu a kan kafadun shi
ganin yana ta huci shi kadai.

Ta ce, “Wa ya tabo min Zakin Manzo? A’ah, saki ranka, wannan fushin bai yi maka
kyau ba”.

Ya ce, “Tashi muje Gwaggo, | got lot to do....”

Daddy ya shigo shima cikin shirin fita, ya zube ya gaida Gwaggo ta amsa fuskarta a
sake. Ta ce, “Zamu wuce asibitin”.

Ya ce, “To, sai kun dawo, a yiwa likita bayani sosai, ku je General Hospital can ne
‘file’ din ta yake”.

Ya kai duban shi ga Aliyu ya ga yana ta huci amma bai fasa gaida Daddyn ba. Ya ce,
“Gwaggo ya ya ne ke da angon naki? Wa ya tabo miki shi?”

Ta ce, “Haka nan nima na ganshi”.

Da yake Daddy lallabashi yake kada ya botsare ya ce ya fasa auren, sai ya dube shi
da murmushin lallashi, yana son ya ji damuwar shi.

Aliyu ya mike ba tare da ya ce komi ba, ya doshi kofa, ya ce, “Gara mu tafi Gwaggo
rana tana yi”.

Ta yafa mayafinta ta mike da kyar, Daddy ya yi saurin riko hannunta har jikin mota.
Aliyu ya bude mata kofa ta shiga baya ya rufe, ya zaga ya shiga mazaunin direba
suka fita a harabar gidan.

Shima Daddy tasa motar ya shiga ya nufi inda za shi. Gidan ya rage daga Mama sai
mai aikinta Asabe.

Bayan sun fito daga asibitin gudu sosai Aliyu ke yi a kan titi, Gwaggo ta soma fada,
ita fa idan ba zai daina gudu ba to ya sauke ta ya sa ta a Keke-Napep.

Bai daina gudun ba, kuma bai ce komi ba. Wannan halin shiru din na Aliyu na
matukar ba ta haushi, yana ji kana magana amma ya yi kamar bai san kana yi ba.

Tsautsayi....wanda an ce...ba ya wuce ranarsa!. Wata yarinya ce ta tsallako da gudu
da kwanon bara a hannunta, ta baro uwarta da takewa jagora a daya titin. Duk
kokarinsa na kauce mata, da kwarewar sa wurin sarrafa sitiyari sai da ya kwashe ta
ya watsar a gefe.

Gwaggo ta yi salati ta sanar da Ubangiji, ta ce, “Ka gani ko?



Ka ga abin da nake gaya maka amma ka yi kunnen uwar shegu dani. Maza samu
wuri ka tsaya”.

Ya yi parking a gefen titi, shi kansa zuciyarsa ta tsinke da ganin yarinyar jina-jina
kwance a gefen titi, har mutane sun rufe ta.

Ya fito shima ya keta jama’a ya isa gare ta. Wani daga cikin mutanen dake wajen ya
hau sirfa masa zagi yana cewa,

“Ku masu kudin nan kun mai da jinin talaka kamar na kiyashi, ku sanya hancin mota
ku buge wanda kuka ga dama saboda takamar za ku saya mishi magani. To Allah Ya

Aliyu ya daga kai ya dube shi, bai ce da shi komi ba. Ya dauki yarinyar ya sanya a
bayan mota. Wani tausayi ya kama shi ganin yadda kanta ya fashe jini na zuba, ga
alamar karaya a kafafunta da ke reto.

Ba tare da hankalinshi ya kai ga mahaifiyarta ba, wadda ke tsaye har zuwa lokacin a
daya titin tana jiran diyar tata, ba tare da ta san abin da ya faru ba.

A guje ya ja motar ya nufi wani pribate hospital da ita. Don ya san na gwamnati ba
za su karbe ta ba har sai sun bata lokacin neman ‘report’ din ‘yan sanda da sauran
su. Likitoci uku ne suka rufu a kanta suna kokarin ceto numfashinta.

Aliyu da Gwaggo suna zaune a harabar asibitin, kan wasu kujerun siminti. Kar ka so
ka tona fargabar dake zuciyoyinsu. Idan yarinyar ta rasu a dalilin su yaya za su yi?

Gwaggo ta ci gaba da yi mishi fada a kan gudu da mota kamar ta ari baki, amma
bai tanka mata ba. Don ya fita shiga damuwa.

Awanni uku cur suna zaune sannan likitocin suka fito, aka turota a keken tura
marasa lafiya zuwa dakin aminity wanda Aliyu ya biya.

Likitan ya kira shi ofishinsa, ya yin da Gwaggo ta shiga dakin da aka kwantar da
yarinyar tana ta hirji cikin ranta. Haka kawai tsautsayi ya afka musu, suna neman
tasu lafiyar.

Ta zubawa yarinyar ido, duk kafafunta anyi dori, ga plasta a kanta. Ta ce,
“Na shiga uku ni Hassana, yau ina za mu nemo iyayenta?”

[9/4, 12:57 PM] Asmau: Tana fita Asabe na sawo kai niki-niki da ledoji. Ya biyo
bayanta rike da wasu ledojin bai ga Hanifah ba.

Ya ce, “Ina mai jinyar taki?”I'm

Ta ce, “Ta fita”.



Sai gata ta shigo. Ya balla mata harara ya ce,
“Abin da nasa ki kenan?”

Ta ce, “Ba fa wani waje na je ba, nan din ne ba serbice and | wanna mek a call,
shine na dan fita”.

Bai kara bi ta kanta ba ya mai da duban shi ga Asabe.

“Ga ruwan dumi a filas ki zuba Dettol kadan da wannan ‘bath-gel’ din ki goge mata
jiki sosai da wannan karamin tawul din, ki dauki daya cikin kayan nan ki sa mata.
Amma ki yi da kula, kada ki fama ta”.

Cike da ladabi ta ce, “To".

Ya juya ya fita Hanifah ta bishi, don dama dai duk ta gundura da zaman.

Da suka iso gida suka tarar da Gwaggo sun dawo. Gwaggo ta ce, “Ya ya mai jikin?”
Ya ce, “Ta ji sauki sosai”.

A nan Gwaggo ke bawa Daddy bayanin abin da ya faru.

Ya ce, “Allah ya kiyaye gaba. Ba tun yau ba nake hana ka gudu da mota amma ba
ka ji”.

Shi dai ya mike zai gudu don barci yake ji sosai, gashi gobe zai yi sammako ya
koma Lagos.

Gwaggo ta ce, “Ina za ka ne? Ka zauna magana zamu yi”.
Ta dubi Hanifah ta ce,

“To bamu waje, kin zauna kina rabawa mutane ido, ko a gabanki kike so ayi zancen
auren naki?”

Da sauri ta tashi ta yi dakinta tana murmushi. Ya koma ya zauna yana sauraron su.

Daddy ya ce, “Mun je Dukku yau, ganin kan hanya ne kawai muka shiga Darazo.
Alhamdulillahi tafiya ta yi kyau, don Alh. Abdullahi (mahaifin Hanifa) ya karbi
lamarin sosai.

A take muka gabatar da komai har sadaki, muka yanke lokacin aure farkon watan
April mai kamawa, zamu je can a dauro aure. Yaya? Ya yi maka?”

“April Daddy? Ai ni zuwa lokacin ban shirya ba. A bani nan da watanni shida, don
kuwa ko gidana ban yi tsarin shi da mace ba, yana bukatar gyare-gyare”.

Daddy ya ce,



“Wannan ba matsala ba ce, ai itama karatu take ba binka za tayi ba, za ku zauna a
nan a ‘side’ dinka zuwa sanda za ka gama gyaran gidan a nutse, kafin sannan ita
ma ta hattama karatun ta, tunda saura shekara daya ya rage mata.

Maganar lefe kuwa wannan an dauke maka nauyinsa, za su je Italy ita da Mamanku
ta zabi duk abin da take so sati mai zuwa. Sai me ya rage na shirin?”

Aliyu ya mutu a zaune, ya rasa abin cewa. Sai ya dukar da kai ya ce, “Shi kenan
Daddy, hakan ya yi, Allah Ya kara girma”.

Gwaggo da Daddy suka ji dadi har cikin ransu, suka fara sanya mishi albaka.

*k *k

A daki ya samu Mama yake sanar da ita gobe zai koma office, don Allah ta kular
mishi da AMANAR SA, wato MUHASEEN. Sati mai zuwa zai dawo insha Allah.

Mamaki ya kama Mama, mutumin da sai ya kwashi watanni uku basu ga keyarsa
ba, yau shine mai cewa zai dawo sati mai zuwa saboda ‘yar almajira?

Ba ta dai furta ba ta ce,

“Har da ni da Daddy zamu hadu mu yi jinyar AMANAR KA. Kada ka damu, ka dauka
cewa ni na haifi Muhasin kawai”.

Ya yi godiya ya juya ya fita.

Washegari sammako su kai shi da Danlami, yana kwance a bayan motar shi da yake
amfani da ita a Gombe kirar (Peageout 406) za su wuce filin jirgi.

Sai dai baya jin zai iya tafiyar nan bai ga ya Muhasin ta kwana ba. Bai yi mata
sallama ba. Ya yiwa Danlami magana ya karya kan motar suka nufi SUNNAH
HOSPITAL.



Ya tura kofar a hankali tare da sallama. Asabe na bisa sallaya tana jan carbi tana
gyangyadi, ya yin da maras lafiyar ke sharara barci sadidan.

Ya gai da Asabe kafin ita ta gaishe shi, ya ce, “Yar taki ba ta tashi ba ko? Na zo yi
mata sallama ne, zan koma bakin aiki. Sai karshen sati zan zo insha Allah”.

Asabe ta ce, “Allah Ya kiyaye hanya. Ai jiya mun sha hira, da na goge mata jikin, na
sauya mata riga, sai ta ji dadin jikinta, aka shiga bani labarin Gizo da Koki da Bala
da Babiya sun tafi Bunjuku”.

Ya yi dariya, ya karasa gabanta. Fuskarta sumul, jikinta fes, cikin tsadaddiyar
doguwar riga ‘yar Dubai da ake ya vyi.

Numfashinsa ya ji ya tsaya a wuya, kamar ba zai wuce ba. Akwai wani sirrin kyau a
tattare da ita, haiba da kamala, da bai taba ganin shi a wata diya mace ba.

Fara ce sol mai kananun ido da wadatar dogon karan hanci. Bakinta kamar an sa
reza an yanka mata shi. Muhimmin abu cikin kyawun nata shine, gargasa a ido, da
girar ido.

A koda yaushe idanunta a lumshe suke, cikin kwantaccen gashin ido, mai santsi da
tsayi, kamar ta shafa ‘mascara’ komai nata ‘natural (na halitta), babu kari da na
Bature ko daya, amma sai a zabe ta da gudu a bar Baturiya.

Da kyar ya iya dauke ido a kanta lokacin da Sister Habiba ta shigo za ta ba ta
maganin karfe bakwai.

Ta gaishe su ta ce, “Manya ba a tashi bane?”

Asabe ta ce, “Ba a tashi ba, don jiya bamu kwanta da wuri ba ana ta yi min
tatsuniya”.

Ta yi dariya ta ce, “To nima kam ba zan tashe ta ba kada in sata ciwon kai, idan ta
tashi ki yi min magana’.

Ta ce, “To".

Ta fita tana satar kallon Aliyu. Shi bai ma jinsu don a lokacin waya yake da Alh.
Tajuddeen. Da ya kammala ya wa Asabe sallama, ya kuma bar mata sallahun abin
da za ta fadawa Muhasin in ta tashi, ya fita suka tafi.

Sanda suka isa Airport jirgin da zai hau na Mangal har ya kusa cika. Yana shiga ana
rufewa, jirgi ya soma tafiya cikin kwaltarshi, kafin ya tashi gaba daya suka lula
birnin Ikko ikon Allah.

Washegari Mama da kanta ta yi shiri, bayan sun gama kalaci, da abinci kala-kala irin
masu sanya kashi saurin hadewa, wato romon hanta, faten wake da ganye, da
kuma gasasshen kifi.

Danlami ya ja ta zuwa asibitin, ya nuna mata dakin. Ya biyo bayanta da kayan da ta
taho dasu. Misalin karfe goma na safe.

Asabe ta karbi Danlami tana wa Maman sannu da zuwa. Suka gaisa tana tambayar
ta ya ya mai jikin?

Ta ce, “Jiki alhamdulillahi yana yin kyau. Ai babban likitan ya san aikinsa wato Dr.
Misau. Ya ce nan da sati biyu za a kwance kafafun ta fara tafiya da sanda kafin ta
karasa warkewa”.

Mama ta isa gaban gadon tana kallon kyakkyawar yarinyar da ke yi mata yanayi da
wani da ta sani, amma ta rasa ko wane ne.

Ta kama hannunta ta ce,
“Sannu kin ji?”

Ta yi murmushi, “Ina kwana?”
“Lafiya lau Muhasin”.

Asabe take gaya mata sakon Aliyu cewa ya koma aiki sai sati mai zuwa. Har ranta
ba ta ji dadi ba, domin cikin dan lokaci har ta shaku da shi saboda kirkinsa da
kulawar shi ga al’amarinta. Amma ba ta ce komai ba.

Tana ta kallon Mama saboda tsabar kamannin su da ta gani, ko ba a gaya mata ba
ta tabbatar wannan Yayar Aliyu ce, domin a yadda take cike da kuruciya da
wadatar lafiya ba za ka zaci a haife ta haife shi ba.

Mama ta zuba mata faten waken ta ba ta da ‘tea’ mai kauri ta mika mata ta soma
ci. Doctors suka shigo round suka duba ‘file’ dinta tare da yi mata tambayoyin
yadda take jin kafafun nata.

Bayan sun fita Mama take yi mata ‘yan tambayoyi a kan Ummanta tana ba ta amsa
iya dan abin da ta sani.

Ta ce ita dai ta manta sunan garin da Umman ta gaya mata, kuma ba a can suke
zaune ba a Billiri ta girma, kuma ba ta da kowa a can yanzu, don Baddo marikiyarsu
ta dade da rasuwa.

Mama ta gamsu, ‘ya ce kawai Allah Ya ba ta. Ba za su kaita hannun hukuma ba, a
kaita gidan marayu a sheganta ta in ta girma.



Addu’a sosai Mama ta yi Allah ya bayyana mata Ummanta cikin gaggawa. Su kuma
Allah ya dubi zuciyarsu ya basu ikon rike ta da AMANA.

Haka Mama da Asabe suka ci gaba da jinyarta cike da kulawa. Ko uwar da ta haife
ta karshen abinda zata yi mata kenan.

Idan daya ba ta nan daya tana nan. Daddy ma ya zo har sau biyu. Hanifa ta koma
makaranta yin jarrabawar karshen zango, wanda daga shi za ta shiga shekarar
karshe.

Juma’a da daddare Aliyu ya iso, Danlami ya je ya tarbo shi. Shi da Mama sun dade
suna hira a ranar tare da Gwaggo wadda za ta koma Kumo a washe gari ta yo shirin
biki ta dawo.

Shi yadda suke dokin auren ma dariya suke ba shi, sai ka ce wata macen arziki suka
ba shi ba wannan da ya sha yiwa tsarkin kashi ba. Da me za ta birge shi? Duk
kuruciyarta ya santa, a kan idonsa aka haife ta suka tashi gida daya, to dokin na
mene ne?

Washegari Danlami ya mai da Gwaggo Kumo da magungunanta da likita ya rubuta.
Shi kuma ko kalaci bai nema ba ya karbi karin kumallon su a kwando ya wuce
asibitin.

Sister Habiba ce ke koya mata tafiya da sanduna biyu a harabar karamin asibitin. Ta
hango shi yana tahowa ta bare baki tana dariya. Ya karaso shima dariyar yake
mata.

Ya ce, “Lallai kanwata, lafiya ta samu, kafafu sun yi kyau, Alhamdulillahi”.
Ya juya ga Sister Habiba ya ce, “Muna godiya fa”.

Ta yi fari da ido ta ce,

“Ba komi, aikinmu ne ai”.

Ta karbi kayan dake hannun shi ta ce, “Mu koma ciki”.

Su uku suka yi kalaci har da shi, nan ya yi zaman sa suna ta hira tana ba shi labarai
irin wadanda Ummanta take ba ta yana shan dariya.

Sai da aka yi kiran sallar azahar ya tafi don bada farali. Bai kuma dawowa ba gida
ya wuce ta can.

Tunda ya zo Mama ta huta zuwa asibiti, sai shi yake zuwa. Ranar lahadi ya yi shiri
zai koma ya bar komi a hannun Mama, ya ce shi da zuwa sai wata mai zuwa tunda
Muhasin ta ji sauki.



Bayan sati biyu aka sallame su don komai ya hade, duk da haka da sanduna take
tafiya. Suka koma gida, dakin Hanifah Mama ta kaita.

Asabe ta ci gaba da kula da ita ita da Mama. Kafin sati ya zagayo ta yi shar kamar
diyar Lebanese.

To ga cima mai kyau, ga suttura, ga rabar A.C, ga ruwan wanka na famfo garai-
garai ba na tuka-tuka ba. Ga sabulai masu tsada.

Ai kuwa ta rikide ta yi kyau, daudaddiyar fata ta murje, jiki ya yi sumul-sumul, sai
ka rantse ba Muhasin din karkashin gada ba ce. Ta fi kama da ‘yar Mama ta cikinta,
domin ita ma sol take.

Biki na matsowa, ‘yan’uwa da iyaye na ta shirye-shirye, ango da amarya rana daya
suka iso abin kamar hadin baki, but is just a coincedence (arashi ne kawai aka
samu).

Ita ta gama jarrabawa ana saura kwana biyar daurin aure, ya yin da shi kuma hutu
ya dauka na musamman na sati biyu, wato bayan biki da sati daya.

Washegari Mama da Hanifa suka tashi zuwa kasar Italy, kwanan su uku kacal suka
dawo da sayayya rankatakaf.

Washegari kuma Gwaggon Kumo da sauran jama’arta suka iso daga Kumo. Gida ya
soma cika tun ana gobe kamun amarya. Ita ma amarya ‘yan’'uwanta na Darazo da
kawayenta na ATBU sai isowa suke. Ga dangin Mama ko in ce dangin amarya duk
sun iso.

Nan da nan gida ya yi albarka, biki ya kacame. Sai dai kuma daga amaryar har
angon babu mai neman wani.

Ita tsoron shi ma take ji, shi kuwa ta jinyar Muhasin yake ‘yar kanwar shi da ta yi
mishi kane-kane a zuciya.

Washegari aka yi kamu mai kayatarwa, a nan harabar gidan. Washegari juma’a
kuma aka wuce Picnik din da abokan ango suka shirya a Yankari Game Reserbe.

Mama kuma ta shirya Mother’s da daddare bayan an dawo daga Yankari, komai ya
yi yadda aka so, ya kuma bar tarihi.

Wayewar garin asabar aka daura auren Engr. Aliyu Suraj Kumo da Barrister Hanifah
Abdullahi Darazo.

Daurin auren da ya kunshi manya-manyan ma’aikatan ‘custom’ na Najeriya. Hatta
Tajuddeen Olayemi (tsohon controller kuma ubangidan shi) ya samu halarta.



Aka zarce da yinin biki a ranar. Hatta Muhasin Mama ta yi mata kwalliya da wani
bakin tattausan ‘cotton lace’ mai yarfin ‘dark pink flowers’. Kin san irin wannan
‘colour’ a jikin farar mace kuwa? Ta wanke mata kai sosai da kumfar (head and
shoulder), ta yi steaming din shi. Ta tufke mata shi a baya.

Muddin ka san Muhasin a tasha, ka kuma ganta a yanzu, ba za ka gane ta ba. Kin
san dai bakin kaya da ratsin ‘dark pink’ a jikin farar mace.

Tana zaune cikin kujerar falo tana ta kallon gilmawar ‘yan gayu (kawayen amarya),
duk sun bi sun kikkifa wata hula a kai (goggoro), sannan duk kayan jikinsu iri daya.
Sannan sun saka wani cokalelen takalmi kamar zai karye don sirinta da tsayi.

Abinki da gidan biki, babu wanda ya kula da ita balle a tambayi Mama inda ta samo
‘va. Sai dai ita Maman duk da hidimar dake kanta ba ta manta da ita ba, shiga dari
fita dari idan za ta yi ta hango ta sai ta ce,

“Ya ya ne Muhasin? Kina son wani abu?” Sai ta yi murmushi ta ce,

“A’ah, Mama ki yi hidimarki”.

Ango ne ya ratso jama’a ya shigo gidan wurin Mama, sai sheki yake da walainiya
cikin farar shadda Edcellencior ruwan madara, dinkin ‘yar ciki da babbar riga.

A kuryar dakinta ya same ta tare da kawayenta, ya ce, “Mama kin manta dani yau
ko kalaci baki bani ba”.

Ta ce, “Wannan dutyn ai ya tashi daga kaina daga yau, ka nemi matarka ta baka”.

Ya ce, “Ni naki nake so Mama, ki hada min zan raka Oga Airport zai koma yanzu zan
dawo, ki hada min komai a kai min daki”.

Ta ce, “Zan gayawa Hanifar ta kai maka”.
Ya fice yana kunkuni...., “Kai wallahi Mama so take yarinyar nan ta raina ni”.

Zai wuce a falon zuwa waje ba tare da ya lura ba da mutanen dake zaune ba, ya ji
‘yar muryarta tana cewa

“Yaya na.....!"”

Da sauri ya juyo, saboda yadda muryar ke dukan zuciyarshi a duk inda ya ji ta.
Muhasin ce zaune cikin ‘yammata, ta yi kyan ta yi kyan har ta gaji.

Duka rantsatstsun ‘yanmatan dake wajen ta haske su, tamkar tauraruwa (zarah) a
cikin taurari.



Ya iso har inda take yana murmushi ya ba ta hannu, amma sai ba ta mika mishi
nata ba ta sunke shi a bayanta tana ‘yar dariya.

Ta ce, “Ba kyau shan hannu da maza”.

Ya kama baki ya ce, “Kai Muhasin, nine mazan?”

Ta ce, “Eh mana, maza ne kai babba ma kuwa”.

Ya yi dariya ya ce, “To yanzu ina sauri sai na dawo zamu sha hira”.
Ta ce, “To, sai ka dawo”.

“Me zan siyo miki?”

Ta ce, “Wainar fulawa da awara”.

Ya ce, “Toh? Ai ban san inda ake sayar dasu ba, amma zan gayawa Asabe ta yi miki
ki ci ki koshi, kin ji?”

Cike da murna ta ce, “To, na gode sai ka dawo”.

Har ya raka Controller Tajuddeen ya dawo bai manta da zancen ba. Ya yiwa Mama
waya ya ce a kawo mishi abincin ya dawo. Kuma Asabe ta yiwa Muhasin wainar
fulawa da awara.

Mama ta yi dariya ta ce, “Muhasin kanwar ango mai uwa a gindin murhu. Sai dai ta
yi mata wainar don muna da fulawa, amma bamu da ‘soya beans’ (waken suya).

Ga Hanifah nan zuwa za ta kawo maka abincin”.

Ya mike santala-santalan kafafunshi a kan ‘rest sofa’, subul dasu kamar baya taka
kasa, da ‘yar ciki da wando a jikinsa ya balle botiren na wuya da ‘links’ din hannun
shi, babbar rigar shi na aje gefe yana lallatsa wayarshi.

A sanyaye amaryar ta yi sallama, ba tare da ya dube ta ba ya amsa. Ta shigo ta aje
kwandon da ta riko a kan ‘dining’ ta jera komai, sannan ta dube shi ta tausasa
murya,

“Ga abincin, ni zan koma ciki”.
Ko kallon ta bai yi ba, ya ce,
“A gaishe su, na gode”.

Ta ji haushi, amma fushin fari ai ba nata bane. Tunda ita take so kuma ta ci ribar
samun abin da take son, sai ta lallaba, tunda ta amincewa ranta tana son kayanta a
hakan.



“Wata rana sai labari, zai wuce idan kuka soma samun ‘ya’ya, ya zama kamar ba a
yi ba”. Haka Mama ke yawan gaya mata.

Asabe ta soyo wainar fulawa ta kawo mata, tana dangwala ya ji tana ci, dadi ya ishe
ta.

Washegari lahadi Mama ta shirya walima a gidan gonar Daddy dake bayan gidan ta
mata zalla. Inda Malama Fatima Ja’afar Mai-Yadi (Yakanah) ta yi lacca a kan
HAKKOKIN MIJI A KAN MATARSA, DA HAKKOKIN MATA A KAN MIJINTA.

Ta zaburar da matan aure a kan garabasar dake cikin biyayyar aure, da kuma
tabewar dake cikin wulakanta shi. Ta sanya zuciyar mata ta yi tubus, kuma da yawa
sun dauki sabuwar damara ta inganta rayuwar aurensu.

Daga nan aka kai amarya dakinta, ‘side’ din ango ‘flat’ ne hawa daya, mai manyan
dakunan barci uku falo biyu babba da karami. Cikin kowanne daki akwai toilet
makale, sai tafkeken ‘dining area’ da aka zubawa wani ubansu ‘dining table’ na
‘crystal’ zallah. Kicin na makale cikin babban falo shake da duk wani nau’in na’urar
sarrafa abinci da abin sha.

An jera kowanne cikin tsari. Cikin dakunan barcin gadaje ne maka-maka wanda
kowanne ke amsa naira miliyan daya da dubu dari biyar, sai dai ba iri daya bane
kowanne da irin dizayin dinsa da irin kalarsa, tafiyayyu daga (Lombard) din Italiya.

Su kansu labulayen da aka zuba musu ruwan madara kallo daya ya ishe ka kamanta
darajar su, don babu irin su sam a kasar Hausa.

Amaryar ce ta zabo abinta, baki daya gidan kai ka ce cikin wani ‘flat’ kake a kasar
Turai ba a Najeriya ba, Najeriyar ma a Arewa.

Komai dai ya yi yadda ake so, gidan ‘yan gata, ‘ya’yan so a wurin Hajiya Maimuna
da Alh. Surajo Tobbacco.

‘Yan rakiyar amarya duk suka tafi, suka barta daga ita sai halinta. Ta yi tsuru-tsuru
a gefen gado, don ba ta san da fuskar da angon nata zai shigo ba.

Tana nan zaune cikin mayafi, tun tana duba agogo har ta soma gyanyadi. A nan ta
bingire ta hau barci ba tare da ta ga keyar angon nata ba, dama kuma ta gaji sosai
ta yi lis da gajiyar zirga-zirgar biki da ta sha.

Don haka take ta barci, ba ita ta farka ba sai karfe takwas na safe. Ta yi wanka ta
dauro alwala ta ba da farali, ba ta da damuwar makarar tata don ba yau ta fara
sallar asubahi da safe ba.

Ta yi kwalliya sosai cikin wani jan material da aka yiwa matsatstsen dinki riga da
siket da kallabinsu. Ta yi kyau sosai, ita kanta ba ta san turare kala nawa ta fesa ba.



Ta fito falo tana saita talabijin, ya fito cikin shiri na wagambari mai launin sararin
samaniya (sky blue), dinkin (boda) mai gajeran hannu, kanshi babu hula don har ba
in wani ‘occassion’ bane bai fiya sata ba.

Sassanyan kamshin ‘American Crew’ shi ya fara bakuntar hancinta, kamin ta jiyo
dakakken takun shi yana tahowa a kan ‘marbles’.

Ta san wuce ta zai yi ba tare da ya kula ta ba, don haka zuciyarta ta ce

“Ki fara yakin kwatar ‘yanci, tsoro ya kau, kun zama daya yanzu, ke halalin shi ce
haka shima, don haka tsoro da kunya duk a ajesu a gefe’.

Don haka tana jin shi ya taho sai kawai ta rufe ido ta soma kuka ta durkushe a nan
tana ta yi. Ta tare masa hanya, ya yi dan jim, sannan ya ce.

“Mene ne haka? Kukan me kike yi?”

Ta tsagaita kukan nata ta koma yi a hankali, kukkan kissa, mai raunata zuciyar
namiji. Komai miskilancinsa kuwa.

”

“Ni tunda ka tsane ni to ka mai dani wurin Mama...... .
Ya ce,

“Ai kin san hanya, ki tafi mana ko na daure ki? Kin san Allah, kada ki kara sani a
gaba kina yi min kuka, don ba yankar naman jikinki nake ba. Kauce a nan tun ban yi
kwallo dake ba”.

Bai yi aune ba sai jin ta ya yi a jikinsa gaba daya ta mike ta rungume shi.

“Don Allah Yaya Haidar ka yi hakuri ka so ni, ko da da rabin-rabin son da nake maka
ne. Ka yi tunani, ba fa ni na daurawa kaina kaunar ka ba, Allah ya jarabce ni.

Kada hakkina ya kama ka don Allah Yaya Haidar.....

Ta soma ‘kissing’ dinshi a duk inda bakinta ya kai, a wuya da fuskarsa. Ya gigice ya
kidime. Karo na farko a tarihin rayuwarsa da jikinshi ya hadu da na mace, kuma
matarshi ta sunnah.

Sabon al’amari ne da bai taba tsintar kanshi a ciki ba a gaba daya tsayin
rayuwarshi. Ya kuma kasa yin wani motsi ko yunkuri na hanata. Amma ya kasa
maida martani.

Sai da ta gama yamutsa mishi kaya sannan ta cika shi. Ya fice a hanzarce, ba tare
da ya yi magana ba.

Ta-sani suka wuce shi da su Al’'amin zuwa Darazo, daga nan sai Kumo, daga nan
suka wuce Dukku ya yi ma Dr. Omar gaisuwar mai dakinsa.



Aminin Daddy ne sosai, tare suka yi karatun sakandire. Shi Dr. Omar ya wuce da
karatu wanda har ta kai shi ga zama likitan llimi a jami’ar Bauchi, shi kuma Daddy
ya fada kasuwanci.

Don haka bai samu dawowa gida ba sai karfe tara na dare. Kai tsaye cikin gida ya
wuce wajen su Mama, can ya ci abinci tare da Muhasin da Mama. Ya kuma vyi
zamansa yana hira da Mama sai da ta kore shi tukunna.

Sanda ya shigo matar gidan ta yi barci, don ita dama barcinta karfe goma ne na
dare, ko ta shirya ko ba ta shirya ba zai kwashe ta.

Tana mike cikin ‘three seater’ tana ta sharar barci ya wuce ta yana mamakin ‘yar
bingilar rigar da ta saka, wai ita ma nan ta iya abin jan hankalin namiji. Ya gyada kai
ya wuce yana dariya yana cewa cikin ransa,

“Ai sha’awar ma Hanifah ba ta tasiri idan babu SO!".

[9/4, 12:57 PM] Asmau: Ya yi wanka kenan yana daura igiyar (pyjamas) dinshi
ruwan toka. Ya yi addu’a ya yi light off, ya kwanta kenan sai ji ya yi ta banko kofar
ta shigo, ta fada bayanshi ta makalkale shi.

”

“Yaya Aliyu tsoro nake ji......... :

Ta shige jikinshi sosai ya rasa ta cewa.

Ga lallausan kamshin amarci na fitinar hancinsa, ga tattausar fata kamar ta jariri
yana ji a jikinsa. Sannan feeling din da Allah Ya halitta a tare da kowanne lafiyayyen
dan Adam ya rinjaye shi. Al'amarin ya soma kokarin sauya salo, daga karami zuwa
babba.

Sai da ta raina kanta ta yi dana sanin kankanbarta na kawo kanta inda ba’a nemeta
ba. Lokacin da mai afkuwar ta afku, ihu ta saka tana zaginsa.

Bai juya mata baya ba, rungume ta ya yi tsantsan yana rada mata kalmar.

“l am sorry.....very sorry Hanifahhh.... And | can do anything right now to undo the
hurt | caused you!”

Magana yake kamar ba Yayan ba, kuka ta ci gaba da yi tana kara kunna shi da
salon kissarta.



Ko babu komi Hanifa ta yi daraja yau a idonsa, tunda ta kawo mishi kanta a
kamilalliya, mai cikakkiyar alfarma, abin da bai zata ba.

Saboda yana yi mata kallon wadda idon ta ya bude da yawa. Ashe wayewar ba a
nan take ba, kowacce diya mace da irin tarbiyyarta a zuci, yawanci yanayin rayuwa
ke sa mata da yawa sarayar da mutuncinsu a waje.

Hanifah dai, koma dai yaya ne, ta shayar da shi mamaki. Ko don wannan abin
bajintar da ta yi, ya yiwa kanshi alkawarin zama da ita cikin kowanne hali, ko da ya
kara auren macen da yake so din watarana.

(Kalubale gare ku ‘yanmatan zamani).

kokkk

Tunda Muhasin take gidan ba ta taba dosar gidan Aunty Hanifah ba, domin ba ta
bata fuska sam. Kai hasalima ta tsane ta, saboda kusancin ta da mijinta da yadda
yake kula da rayuwarta. Ta warke sumul, ta zubar da sanduna.

Sai dai kuma tana dan dingisa kafarta ta hagu kadan. Aliyu baya son hakan, don
haka ya soma tunanin kaita Jiddah a gyara kafar sosai.

To dan hutun nashi ya kare. Ranar lahadi ya bi jirgi ya koma Lagos, ita kuma Hanifa
Danlami ya wuce da ita Bauchi ta koma makaranta.

Watanni ukku ya yi bai zo ba, sai dai kusan kullum yana waya da Mama ta ba ta
suyi ta shan hira suna kwasar dariya.

Don Muhasin ba baya ba wajen magana. Idan ta yanko magana yana dadewa yana
mamaki, don kalamanta sun girmi shekarunta.



Rannan take tambayarsa,

“Yaya Haidar?” Yace “na’am” “Wai matan ka nawa ne?”
Cikin mamaki ya ce,

“Me kika gani?”

“To na ga Aunty Hanifa baka tafi da ita ba, tana zuwa mana, to wa yake baka abinci
a Lagos? Wa yake yi maka shara?”

Ya yi dariya ya ce, “Wannan ba matsala ba ce Muhaseen, ina da kuku (Jim), he’s
philipphino (dan Philipphine ne) ya fi Hanifah iya shara da girki”.

Ta ce, “Abokin hira fa?”

Ya ce, “Ba hira na zo Lagos ba Muhasin, aiki na ke yi, tun safe har dare, wata ran
ma a office nake kwana”.

Ta ce, “Allah sarki Yaya na”.

Can kuma ta ce,

“ldan ka dawo za ka dinga koya min karatun boko?”
Farin ciki ya kama shi,

“Da gaske kina son karatu Muhaseen?’

Ta ce, “Wallahi ina so”.

Ya ce, “To, alhamdulillahi, yau kin shayar dani farin cikin da na dade ban yi ba, bani
da lokacin da zan zauna in koya miki karatu, amma zan sa ki a makaranta”.

A dokance ta ce, “Allah Yayana?”
“Na taba yi miki wasa ne?”
llA'aII.

“To ina nufin abin da na ce. Ke dai ki mai da hankali, insha Allahu har jami’a sai kin
je. ldan na zo karshen satin nan zan samu malamin da zai dinga yi miki ‘lesson’
kafin ki fara zuwa makaranta, don in sunyi miki interview ki ci”.

Ta ce, “Allah ya kawo ka lafiya Yayana”.

Hakan kuwa aka yi, a wannan zuwan da ya yi ya samu wani malami dan bautar
kasa sunansa Kayode, Bayarabe ne. Suka tsadance zai dinga yi mata lesson tun



daga A,B,C,D kullum da yamma. Ya sayo mata littattafai da tedt books, (children
readers series) masu saukin koyon turanci da lissafi, Kayode ya soma aikinsa.

Asabar da lahadi kuma wani malamin ne daban da zai dinga koya mata karatun
Alkur’'ani da Hadisin Majma’ul Bahraini, Arba’una, Sirah, Tajweed da sauransu,
shima da nashi albashin.

Mr. Kayode bai taba ganin hazikar yarinya mai kwakwalwa irin Muhasin ba. Duk abin
da ya koya mata yau, washegari ya tambaye ta za ta kawo mishi babu gargada, ya
yi waya yake baiwa Aliyu labari,

“Muhaseen is gifted...”. Abin da yake yawan fada masa kenan. Aliyun na jin dadi a
ransa.

Watanni biyar suka wuce, cike da ci gaba a rayuwar Muhasin, da nasarori ga Aliyu,
cikin duk abin da yasa gaba.



Shima Malam Usaini yana yaba kwazonta, izifinta hudu kenan. Tana kuma iya
kawowa a haddace ba tare da ta duba ‘Alkur’anil- Azeem’ ba.

Don haka a zuwan Yaya Aliyu wannan satin, makaranta ya kaita private. Sunyi mata
duk gwaje-gwajen da ake yiwa dalibi kafin a dauke shi, kuma ba ta baiwa Yaya Aliyu
kunya ba.

Aji biyar na firamare aka sanya ta. Sannan Mr. Kayode da Malam Usaini basu fasa vyi
mata lesson idan ta dawo ba.

Mama ma tana samun lokaci tana koya mata tsarki da alwala, da duk abin da dan
musulmi ya kamata ya sani. Sai dai Allah ya saka musu da mafificin alherin sa.

A karshen shekarar aka yi bikin yaye su Hanifah. Aliyu bai samu halarta ba
sakamakon tafiyar gaggawa da ta same shi zuwa Beijin din China. Mama da Daddy
da Muhasin ne suka je mata can Bauchi, ta karbi kwalin LLB mai daraja ta biyu, suka
juyo gida Gombe.

Kanta kamar ya fashe saboda ganin girman abin da ta yi, sai kuma jiran tafiya zuwa
(Law School).

Satinta daya da dawowa gida Aliyu ya dawo. Akwatina uku cif ya takowa Muhasin da
kaya fal ‘yan ubansu-ubansu ‘designers’.

Hanifah ta samu akwati daya, Mama biyu. Ta kasa boye mamakinta ta ce,

“Yanzu Muhasin ta fini kenan? Da za ka yi mata wannan uwar tsarabar ni ka hadani
da ‘yan wadannan?”

Wani irin tsinannen kallo da ya yi mata shi ya katse ta gabanin karasa babatun ta.
Y Kin aike ni ne?

To idan basu yi miki ba ki bani abina mana? Wawuyar banza, shashashar wofi! Ni na
rasa me kika dauki yarinyar nan?

To ki ji in gaya miki tana matsayin kanwata ne, uwa daya uba daya. Kada ki kuskura
in sake yi mata abu ki yi magana, don ni ba sa’anki bane. Kin ji na gaya miki”.

Ta zumbura baki tana kunkuni, ya fita ya bar mata dakin yana cewa,

“Lallai yarinyar nan, kinga gadon barcina, da wannan ai da zagina kika fito fili kika
yi kiri-kiri ‘short and simple, stupid kawai”.



Muhasin baki ya ki rufo, ta sa wannan, ta cire ta sa wancan. Mama na yi mata
dariya. A haka ya shigo ya same su.

Ta ce, “Yayana Allah ya kara budi, na gode”.

Ya ce, “lt is my pleasure (jin dadina ne). Ta wani fannin kuma hakkina ne. Don haka
kada in kara yi miki wani abu ki yi min godiya”.

Hanifah tana wajen Mama, ya shiga dakinta yana neman safayar mukullan motarshi
da ya ba ta ajiya.

Ya janyo lokar jikin gadonta kenan ya ga faket-faket din magunguna, ya dauka cikin
mamaki yana dubawa. Pills ne (maganin tsarin iyali).

Ya kwashe su yana jinjina kai, takaici kamar ya kashe shi.

Ashe shi hotiho aka maida shi, yai ta bautar mace, yana ci da ita, yana sha da ita,
yana daukar nauyin karatun ta mai tsada, yana biya mata bukatar ta, amma shi ba
za ta iya daurewa ta haifa mishi ‘ya’ya ba.

Ya kwashe duka ya zuba a aljihunshi yana cewa,

“Ba duka, ba zagi, ba tuhuma, amma kuma haihuwa sai kin yi ta, da izinin Ubangijin
halitta”.

”

Ya dau waya ya kira ta, “Ke kina ina ne? Ki zo ina da bukata....”.

Tana so ta yi dariya, amma ta san ba ta isa ba, tayi kadan, don haka ta hadiye
dariyarta ta ce, “Gani nan”.

Dakinta ta fara shiga, ga mamakinta yau shine kwance a dakinta, yana waya ya vyi
kamar bai san ta shigo ba.

Yana kallon ta ta gefen ido ta jawo lokas tana ta dube-dube, fuskarta ta nuna ta
shiga rudu.

Ya cillar da wayar ya fizgo ta ya ce, “Me kike nema ne?”
Cikin rawar murya ta ce, “Uhm...uhm! Panadol nake so in sha kaina na ciwo...”

“Zo in baki babban maganin ciwon kai, har ma da na ciwon jiki gaba daya”.

Tana ji tana gani yau ba ta sha magani ba, gobe ma haka, jibi ma haka. Gaba daya
ma a tsorace take da shi ta kasa sakar jikinta kamar da. Shikuma ya bi ya like mata



kamar kaska yana ta addua Allah Ya bashi rabo albarkar Annabi, da ya ce “ku vyi
aure don ku hayayyafa in yi alfahari da yawan al’'ummata ranar alkiyama”.

A ganinta haihuwa ba tata ba ce yanzu da kuruciyarta. Da ta haihu nono zai fadi,
shafaffen cikin da Aliyu ke matukar so zai yi tumbi ya yagalgale da nankarwa,
sannan jikinta zai bude, to me ya yi saura da za ta burge Aliyun da tun fil’azal ba
wani sonta yake ba, lallabawa take?

Don haka washegari ta tambaye shi fita ya ce, “Ina za ki?”
Cikin sanyin murya ta ce,

“Asibiti, an kwantar da Barrister Halisa zan je in duba ta”.
Ya ce,

“To ki jirani bayan isha’i in dawo sai muje. Na gaya miki ban yarda ki dinga tukin
mota ba indai ina nan, ko dai Danlami ya kai ki duk inda za ki, ko ki hakura”.

Ta ce,
“Amma don Allah da can unguwa kake kaini da yau za ka ce za ka rakani?”

Ya girgiza kai, kamar ya yi dariya, ya ce, “Kika sani ko ‘shopping’ zan biya dake in
yo miki?”

Ya rungumo ta yana ‘kissing’, kafin ya ce,
“Sai na dawo”.

Ta bishi da kallon takaici, a lokacin da yake fita daga dakin. Dama kuma tana zargin
shi da dauke mata magani, tunda dai shi magani ba zai dauke kansa ba, kuma ba
kowa a gidan sai su biyu.

Ga wani kirki da yake yi mata kwana biyu, wai har zai sa ta a gaban mota su fita,
bayan da ko kallon ta a dole yake yi kamar mujiya.

Bai dawo gidan ba sai bayan sallar isha’i, ya same ta a karamin falonta tana waya.
Ba ta ga shigowar shi ba sam take fadin.

“Karya na yi dake, na kuma rasa ya zan yi da ita, cewa na yi zan je duba ki an
kwantar dake a asibiti, don Allah in mun zo ki ce an sallamo ki ne..... na nemi ‘pills’
dina na rasa....shine nake so in je asibiti in samo wasu. To ya kasa ya tsare
kwanakin nan ya hana ni fita.....”

Ba karamar razana ta yi ba da ta daga ido ta ganshi a kanta. Wayar dake hannunta
ta subuce ta fadi kasa, amma da yake lauya ce tuni ta waske, don ba ta da tabbacin
ya ji ko bai ji ba.



“Ka ji ma wai an sallame ta ta koma gida....”
Zama ya yi a gefenta yana kallon ta a kaikaice, ya ce, “Allah ko? Juyo nan”.

Ba ta yi musu ba ta juyo su kai facing din juna. Ya dauke ido a kanta, ya ja aji,
kamar ba da mutum yake magana ba. Duk ta bi ta tsargu.

Can kuma bayan ya gama shaka, ya ce,

“To ke an ce kina sona, kema kuma kina fadi da bakin ki. To amma ina so in san
wane irin so kike ikirarin kina yi mini?”

“Kamar ya ya?” Ta bukata cikin rashin fahimta.

Ya kara daure fuska, “Saboda ni dai na san in kana son mutum, to babban burinka
shine ka hada jini da shi. Ni da na aure ki a bana son ki, ban kyamaci hada jini da ke
ba sai ke?

Kike yi min asarar kwayayena masu muhimmanci a gare ni, kike yaudarata kina yi
min asararsu. Don haka tattara ki tafi wajen Mama kamar yadda kike a da.

Ranar da kika soma sona, son gaskiya, har kike ganin za ki iya haihuwa dani, sai ki
dawo. Ni ba bakon zafi bane, ba kuma sakarai bane da zan zauna da wadda ba za ta

n

haifa min sanyin idaniya ba..... .
Ta soma kuka ta ce,

“Don Allah Yaya Haidar ka yi hakuri, wallahi ba haka bane, ni ba haka nake nufi

Ya ce, “Wallahi sai kin tafi...tunda ke munafuka ce mai ha’intar mijinta...Ki tashi ki
tattara yanzun nan ki tafi tun baki sani na yi abin da zan zo ina dana sani ba. Kada
ki sani in tsitstsinka igiyar da ba wani dadani da kasa ta yi ba".

Ta razana sosai, da yadda yake maganar; a fitittike, idanunshi a lumshe da
tsagwaron rashin son wargi, kwayar idonshi a kaikaice, cike taf da rashin mutunci
kuma ba sassauci, don haka ba ta kara magana ba. Ta share hawayenta ta mike ta
nufi dakinta tana kuka.

Ta zauna gefen gado ta rasa yadda za ta yi. Ta ji takunshi yana tahowa, ai tuni ta
zabura ta mike ta dauki mayafi ta yafa tana cewa cikin ranta....

“Gara dukan Mama, da rabuwa da abinda RAI da ZUCIYA ke SO!!!”,

[9/4, 12:57 PM] Asmau: AMANA TA-2



Mama tana sassan Daddy don haka ba ta san da shigowar ta ba, sai da asuba ta
shigo yin alwala a bandakin ‘bedroom’ dinta ta ganta tana barci a kan gadonta.

Ba ta tashe ta ba ta yi abin da za ta yi ta fita. Ba ta dawo dakin ba sai lokacin tafiyar
Muhasin makaranta, wato karfe bakwai da rabi.

Nan ta iske ta ta tashi tana sallah. Ta sallami Muhasin da Danlami suka tafi, sannan
ta dawo dakin ta taddata ta zuba uban tagumi a gefen gado.

Ta jawo ‘stool’ din madubinta ta zauna ta ce,
“Lafiya dai kika zo min daki kika kwana?”
Hawaye suka zubo, ta ce,

“Shine ya ce in taho”.

Gaban Mama ya yi bala’in faduwa, ta ce, “Me kika yi masa?”
Cikin kuka ta ce, “Wallahi Mama ban yi masa komai ba”.

Ta ce, “Um-um Hanifah, ruwa baya tsami banza.....

Ta ci gaba da kuka ta ki yin magana. Mama ta dau waya ta kira shi, ta yi ta ‘ringing’
ya ki ya dauka don ya san kwanan zancen, ya tattara kayan shi Danlami da ya dawo
daga kai Muhasin makaranta ya kai shi Airport ya yi tafiyar sa.

Sai da ya sauka a Lagos sannan ya fiddo waya ya yiwa Mama (text) ya sanar da ita
wani aikin gaggawa ya same shi a Warri (Porthearcourt) zai tafi gobe, yanzu yana
Lagos, yana neman albarkarta. Yana tura mata ya kashe wayarsa bai kara kunnata
ba.

Mama ta dube ta sosai ta ce,

“Ki gaya min gaskiya Hanifah in har kina so mu shirya, duk yadda aka yi kece baki
da gaskiya, don ni dai bai taba tafiya ba tare da ya yi min sallama ba.

Yanzu ma na san don kar in yi muku sulhu ne ya yi hakan”.

Hanifah cikin kuka ta ce, “Wallahi Mama ban san me na yi masa ba, kawai don ya ji
muna waya da Halisa wai......... "

Ta ki karasawa. Mama dake sauraron ta ta ce, “Wai me?”
“Wai ni munafuka ce ina ha’intarsa”.

“Maza kuke kulawa ke da Halisan?”



Ta zaro ido, “A’a, Mama ita ba ta ma san komai ba, kawai magani nake sha.......
“Maganin me?”
“Contraceptive pills.......

Ji kike tass....... tasss! Mama ta dauke ta da wasu gigitattun mari guda biyu a jere a
dukkan kuncinta.

“Butulcin da za ki yi min kenan Hanifahh? Haihuwar da Allah ya karanta min, ina
nema ruwa a jallo ban samu ba. Duk burina na samun ‘ya’ya na dora shi a kanku.

Muka yi ruwa muka yi tsaki muka baki abin da kike so ba tare da nashi son zuciyar
ba, muna murna ya yi mana biyayya ya zauna dake lafiya bamu taba jin kanku ba,
amma da abin da za ki saka mana kenan?

To nima babu ruwana da ke, kije ki ji da bokon ki. Amma fa kada ki ga laifina ranar
da ya kawo mai sonsa ya ce zai kara aure, don zan bi bayansa ne kawai”.

Hankalin Hanifa in ya yi dubu to ya tashi, ta tsorata sosai ta razana. Ita ba ta dauki
abin da zafi yadda suka dauke shi ba. Hasalima sun yi mata mummunar fahimta. Ya
za'a yi ta ce ba ta son hada zuri’a da su?

Ita dai tana ganin kawai lokaci bai yi bane, ko ‘Law School’ ba ta fara ba. Ga kuma
hujjojinta na sakwarkwacewar jiki, amma ba yadda su suka fassara ba.

Amma da ta yi tunanin karancin haihuwar da Allah ya jarrabesu da ita sai ta yi musu
uzuri, ta dinga baiwa Mama hakuri kamar ranta zai fita, tare da alkawarin duk ranar
da suka kamata da wani laifi makamancin wannan to ta yarda duk hukuncin da ya
kama suyi mata.

Mama na son Hanifah sosai, dole ta hakura suka koma tunanin yadda za suyi su
shawo kanshi, don shi bai iya fushi ba. Da wuya ya yi fushin, amma da wuya idan ya
yi ya sauka da wuri.

Gashi ya ce baya Lagos balle su bishi. Waya kuma tun suna kira har sun gaji. Don
kullum abu daya shegiyar kwamfutar nan take gaya musu, wato ‘a rufe take’.

Dole suka hakura suka sawa sarautar Allah ido, Mama ta san duk ranar da ya huce
zai zo ne, ko don Muhaseen.

A nan sassan Mama ta zauna ta ki komawa gidanta a dakin Mama. Sai dai sam
Mama ba ta jin dadin mu’amalar da Hanifa ke yi da Muhasin, ta tsani yarinyar
kamar mutuwarta, abu kadan za ta yi ta gwale ta, ko ta daka mata tsawa mai gigita
yaro.

Ta mai da ita kamar ‘yar aikinta, in har tana gidan duk hidimarta ta dora mata, har
da wankin inner wears dinta ita take yi mata amma ba ta godewa, balle kuma idan



Mama ba ta gida, ta dinga surfa mata zagi kenan wai tsintacciyar mage mai neman
fin ‘yan gida.

Ita kuma Muhasin din mugun tsoronta take ji, ko muryarta ta ji firgita take balle idan
ta kwala mata kira “Ke!”

Don ko sunanta ba ta kira, don haushin sunan take ji saboda dadinsa.

Haka nan suka zauna har tsayin watanni uku. Ranar wata asabar Mama da Hanifah
basa nan sun je Darazo duba Innani mahaifiyar Hanifa anyi mata operation an ciro
mata ‘ya’ya biyu duk babu rai.

Ilta Muhasin tana gida saboda tana da lesson karfe hudu da Malam Usaini, kuma
suma din ba kwana za suyi ba, don haka ita da Asabe ne kawai a gidan.

Ita tana toilet tana wankin kayan barci da ‘panties’ da ‘bra’ din Hanifah, ita kuma
Asabe tana kicin tana girka musu abin da za su ci.

Tana sanye da doguwar rigar Larabawa ta sha aiki irin wadanda yake kawo mata
duk sanda ya je Umrah. Kalarta ‘coffee’ ne, kanta rufe da kallabin rigar wanda ya
bayyana jelunan kitsonta yiri-yiri da Asabe ta yi mata sun kai guda dari biyu. Ga
‘yan nonuwa sun fara fitowa har ana ganin tudunsu ta cikin rigar.

Asabe ta shigo tana kiranta ta ce, “Bako kika yi yanzun nan”.

Cikin mamaki ta ce, “Ni din kuwa?”

Ta rufe mata ido ta ce, “Kawo goron albishir”.

“Me kike so in baki a matsayin goron idan har albishir din naki mai dadi ne?”
Ta ce, “To muje, kuma kada ki bude idon sai na ce ki bude”.

Ta ce, “To”.

Suka taho main palour, ai tun kan ta bude idon ta shaki American-Crew wanda ya
cakude da Onde - Bertige. Wannan wani kamshi ne da ba ta taba jinshi jikin wani
dan Adam ba, face mutum daya.

Asabe ta bude mata idon. Ta tafi da gudu za ta rungume shi, ko me ta tuna? Sai ta
tsaya kawai gabansa ta sarke hannuwanta a baya tana dariya da fararen hakoranta
kamar kankara.

Yana mike cikin three seater sanye cikin wani lallausan yadi ruwan toka yana latse-
latse cikin wayarshi sabuwar ‘Thuraya’. Ya daga fararen idanunshi masu sheki ya
dube ta kamar ya rungume ta, sakamakon dadewar da ya yi bai ganta ba.

Maimakon hakan sai ya janye kafafunshi ta zauna gefensa.



“Yayana mai yasa ka tafi ka barmu har wata uku? Kullum sai na tambayi Mama
yaushe za ka zo?”

“To me Maman take ce miki?”

“Cewa take yi sai ka gama fushi za ka zo”.

Ya yi murmushi mai sauti,

“Waye ya ce da ita fushi nake?

Ni kuwa me zai sani fushi a duniya bayan albarkar da ta ke sa mini kullum?
Na yi tafiya ne kawai a kan aikin mu”.

“Ina ka je?”

“Na je Warri”.

“Ina ne haka?”

“Niger Deltan”.

“Musulmi ne?”

“A’a, Inyamurai ne”.

Ta jinjina, “Allah yasa ba za ka koma ba”.

Murmushi ya sake yi, “Zan koma. Da nake cewa ma in zan koma zamu tafi tare?”
Da sauri ta ce, “A’a, wallahi ba za ni ba”.

“Saboda me?”

“Saboda ni kyankyamin Inyamurai nake, a ajinmu ma akwai wata Inyamura
Chinyere ban cin abinci da ita sai da Amina”.

“To mu bar wannan chapter, ya ya karatu? Ya makaranta? Me yasa baki bisu
Darazon ba?”

“Makaranta anyi hutu, in an koma zamu fara ‘common entrance’. Abin da yasa
kuma ban bisu ba Mama ce ta ce in zauna kada Malam Usaini ya zo bana nan, yau
zan bashi haddar Suratul Tagabun”.

Shi kansa bai san irin kallon da yake mata ba, ji yake kamar ya janyo hannunta ya
dora ta a kan santar kirjinsa. Ta ji irin bugun da zuciyarsa take yi a kowacce dakika
da kuma duk lokacin da suke tare.



Dauriyar da ya saba yi yau ma ita ya yi. Ya ce, “Gara da kika tuna min zancen
common entrance, don na fara neman form din Federal School. Don makarantar
kwana zan kai ki ta ‘yanmata don ki koyi gwagwarmayar rayuwa, ko ba kya so?’

“Boarding Yayana?” Ta tambaya cikin dariya. “Wallahi ina so ka kaini in dinga wanki
da guga da kaina, don ka ga Mama ba ta barina in yi, sai ta ce wai jika-jika zan yi,
sai dai ta bawa Danfulani (mai wankinsu), ni kuma na fi so in dinga yi da kaina. Don
Allah ba da koyo a kan iya ba?”

Ya yi nisa a cikin kallon ta, yana hasashe masu yawa. Tana kama da wata fuska da
ya sani, musamman dogon hancinta, da idanuwanta kanana masu maiko. Da dan
karamin bakinta tamkar cokali ba ya shige duka ba.

Ba wannan ne kadai abin da ke daukar hankali a halittar Muhasin ba, sai gashin
idonta mai tsayi da gashin girarta mai taushi baki, kuma siriri, gefen kunnuwanta
kuwa duk saje ne mai fallasa cewa akwai fin haka cikin sumar kanta.

Tana ta zuba, ta ga bai kula ta ba, kallon ta kawai yake yi, ba ta san ko jinta baya vyi
ba. Sai kuma ta ji duk kunya ta kama ta da surutun da take ta vyi.

Ba wai halinta ne surutu ba, hasalima in ba shi ba babu wanda take iya bude baki ta
yi doguwar magana da shi. Ta saba da shi sosai, saboda yadda shima yake sakin jiki
ya ji damuwar ta da shirmen ta, ya biye mata su vyi ta yi.

Amma ko Mama basu fiya doguwar hira ba, amma idan shi ne ji take kamar da
aminiyarta take magana.

Ta kai tafukanta ta rufe fuskarta cikin dariya da jin nauyi, sannan ne ya san cewa
“He is lost...” (Ya tafi cikin tunani).
Ya yi saurin dauke idanunshi a kanta, ya ce, “Samo min samosa da Maltina in ci”.

Ta mike ta nufi kicin da gudunta har tana tuntube, ta zubo samosa da cake da

dambun nama wanda Mama ba ta rabo da yin su saboda cimar Daddy ne, ta dauko
gongonin Maltina da lemun ‘Shany’ shima na gongoni, ta shiryo a karamin ‘tray’ ta
kawo masa, ta ja ‘center-table’ dan karami ta dora ‘tray’ din a kai ta tura gabansa.

Yana ci suna hirar karatun ta, har aka kira sallar azahar ya fita masallacin Daddy
dake like da gidansu.

A lokacin ne shi kuma Daddyn ya dawo, bai wani zauna ba shima ya yi alwala ya fita
masallaci.

Tare suka shigo shi da Daddy bayan an idar da sallah. Shima Daddyn ba mazaunin
gida bane, tun sanda ya soma harkar cinikayyar fata da kasar Italiya kullum yana
hanyar Italy da Thailand, suna shigo da takalman fata da jakunkuna nan fata kirar
‘Gucci’ da ‘Burberry’ suna rabawa manyan ‘Malls’ na cikin garin Gombe da wajenta,



kuma suna samu sosai, budi da nasara ta ko’ina, wane cinikin Tobbacco. Don shi
Daddy yanzu har baya son sunan Tobbacco da ya bishi, don ba yadda zai yi ne.

Kamin su shigo tuni Asabe ta shirya tebur, shi da Daddy suka nufi ‘dining’. Suna cin
abincin Daddy ya kira Mama, ta hada shi da Innani suka gaisa ya yi mata ta’aziyya
da sannu, shima Aliyun haka.

Ta ce, “Gasu nan yanzu za su taho zuwa karfe biyar za su iso.

Suna zaune a nan falo suna ta hira shi da Daddy, hirar yaushe gamo, ta Uba da dan
da yake matukar so.

Wajejen la’asar suna shirin mikewa don tafiya masallaci. Muhasin ta fito daga
dakinta cikin hijabinta har kasa, tana rungume da ‘pieces’ na Alkur’ani.

Ta zube a kasa ta gaida Daddy, don ita har ta mance rabon da ta ganshi a gidan. Ya
ce, “Malama Muhasin hadda za a yi ne?”

Ta ce, “Eh Daddy”.

“In ce ko kin yi sallar la’asar kuma kin ci abinci?”

Na yi sallah amma ina azumi ne”.

“To in an sha ruwa ayi mana addu’a, a yiwa Umma Allah ya bayyana mana ita”.
A sanyaye ta ce, “Insha Allahu Daddy”.

“To maza wuce ki tafi kada yai ta jiranki”.

Ta wuce ta tafi da saurinta. Aliyun na jinsu bai sanya musu baki ba, illa jin dadin
hakan da yake yi a zuciyarsa da alfahari da iyayen da Allah ya ba shi, wadanda duk
abin da ya kawo ya ce yana so, sai su nuna sun fishi so. In har abun ba mai illa
bane.

Biyar daidai Danlami ya yi ‘horn’ maigadi ya bude get su Mama suka shigo. Muhasin
da malaminta Malam Usaini suna nan zaune a harabar gidan cikin rumfar adana
motoci yana biya mata sura ta gaba don ta kawo haddar ta jiya.

Dukkansu suka yiwa Mama sannu da zuwa, ta amsa cikin far’a. Hanifah kam ko
kallo basu ishe ta ba, ta yi wucewar ta cikin gida tana kyabe baki, a ranta tana
cewa, “Kai! Wannan yarinyar jaraba ce wallahi, ta zame min karfen kafa. Insha
Allahu sai ta bar gidan nan, don ban ga zaman me take yi ba, ga shegen kyau da
kilbasa kamar rainon karuwai”.



Wani bangare na zuciyarta ya ce, “To wa ya sani ma ko uwar tata karuwar ce ta yi
shegenta ta yar ta gudu? Aliyu ya kwaso musu?”. Ta yi tsaki ta riga Mama shigewa
gida.

Nan ta yi turus, ganin wanda ke kwance cikin kujerun falon yana waya. Wani sanyi
ya ziyarci zuciyarta.

Ta karasa da gudu ta rungume shi, shaf ta manta da wai sun samu sabani. Ta
azabtu kwarai da wannan horon, na rashin gani ko ji daga gare shi har tsayin kwana
casa’in. Sai kuma ta soma kuka, tana ba shi hakuri.

Mama ta shigo ta same su a haka, sai ta yi saurin dauke kanta ta shige ciki. Ya ce,
“Ke baki da kunya ko? To daga ni”.

Ba ta daga shi ba sai kara shigewa jikinsa da ta yi, ya kuwa daddage ya ture ta ya
mike duk ta yi squeezing kayansa (yamutsa shi).

Ya yi kwafa ya ce, “Shashashar banza!” Ya bi bayan Mama.

Maman tana kishingide tana hutawa a gadonta don a gajiye take da zaman mota,
ya zauna a stool din madubinta suka gaisa.

Ta ce, “Ka kyauta kenan abin da ka yi?”
Ya ce, “Me na yi Mama?”
Ta ce, “Ban sani ba, tambayi kanka”.

Ya ce, “Wai don na rufe waya Mama? Ni fa ba don ke fa na rufe ba wannan
shashashar ce bana so ta dame ni”.

Ta dunkule hannu ta ce, “Ungo naka?” Ta yi mishi dakuwa. Ta ce, “Ban haifi
shashasha ba, kuma insha Allahu ba zan haifa ba.

A shekarunta da iliminta ta wuce a kira ta shashasha. A to, ka sani tunda wuri. Don
ba a shashashan Alkali".

Ya yi dariya ya ce, “Wato Mama saboda ‘yarki tana Alkaliya ba za ta yi kuskure a
nuna mata laifinta ba? Who the hell she thinks she is?”

“She is Uwaka-Ubanka!” Inji Mama. Shin ko ka san hukuncin mijin da ya kauracewa
matarsa tsayin watanni uku ba tare da dalili ba? An gaya maka aure abin wasa ne?”

Ya ce, “To ai ni Mama da dalilina da hujjata. Ina so ta fahimci muhimmancin laifin da
ta yi min ne. Har yanzu kuma ban hakura ba, don haka za ta ci gaba da hutawarta a
nan dakin ki, har sai ranar da ta canza kudirinta daga munafuntata. Wai a ce ana
sonka amma....... "



“Duk na ji, ban kuma tambayi ba’asi ba. Ta gaya min komai, na yi mata fada har
dukan ta na vyi.

Saboda haka ka yi hakuri ta gane kuskuren ta, ta kuma rantse ba za ta kuma ba”.
Tasa murya ta ce,

“Hanifah”.

Ta shigo tana rabewa a bayan kofa kamar bera ya ji kukan mage. Duk sai ta bawa
Mama dariya, shi kuwa ya kara daure fuska.

“Zo ki ba shi hakuri”.
Ta zube a gabanshi idanunta cike taf da kwallar SO ta ce,

“Don Allah Yaya Aliyu ka yi hakuri.....

Ji ya yi kamar ya rungume ta, to amma a gaban Mama ne. Yau ne ya taba ganin
weakness dinta (kasawarta).

Duk gayun ta sauke shi ta yi tubus. (Ina ruwan zuciya da abin da take so).

Mikewa ya yi ba tare da ya ce komai ba, amma fuskarsa ta nuna sassauci. Mama ta
ce, “Hada kayanki ku tafi, Allah ya yi muku albarka, ya baku ‘ya’ya masu biyayya a
gare ku kamar yadda kuka yi mana.

Ku dinga hakuri da juna, in ba haka ba ba za a ci ribar zaman tare ba. Shi auren
gaba dayan shi hakuri ne jigon shi da yin afuwa ga juna, in ba haka ba ba zai je
ko'ina ba. Kun fahimce ni?”

Ta ce, “Eh".
Ya fice. Ita kuma ta soma hada shirginta.

Tana shiga dakinta wanka ta yi, ta zuba bakaken nighties na wasu riga da wando
masu taushi. Aka bi ko’ina da sassanyan turaren cool water aka nufi turakar
maigida.

Zaune yake a kan kujera da dan karamin teburin gilashi a gabansa yana shan
coffee, pajamas ne farare a Jikinsa.

Ta kwanto ta bayanshi ta sa bakinta a nashi tana kissing. Kofin hannunshi ya
subuce ya fadi ya zube a cinyoyinsa, ya kuwa mike a fusace kamar zai dake ta.

Ta yi maza ta rungume shi ta hanna shi masifar ta hanyar zuba mishi hot kisses a
wuyansa da bakinsa.



Wata uku ba kwana uku ba, ga cikakken namijin da baya zina, baya nheman mata.
Tuni ta samo kanshi, fada ya koma mai ban mamaki. Ya rungume matarshi suka
shiga barje kuruciyarsu. Shi dai a kan kansa bai san inda lagonsa yake ba, amma
makirar lauyar nan ta sani, shi yasa take saurin rinjayarsa.

Ranar lahadi zai koma Lagos, Mama ta ce ita ba ta yarda ba, yasa matarshi a gaba
su tafi tare hankalinta ya fi kwanciya. Duk wani gyaran gida da har yau ya ki karewa
ayi shi tana cikin gidan.

Murna a wajen Hanifa kamar ta goya Mama. Ta ce, “Kinga kuma Mama a can zan
fara ‘Law School’ dina”.

Daddy ma ya ce tare za su tafi, dole ya sayi tikiti tare da ita. Mama ta hada mata
kayan girki sosai suka tafi.

*okokok

[9/4, 12:57 PM] Asmau: Cikin ‘yan rakiyar kai Muhaseen makaranta ranar litinin har
da Hanifah, don ta ce ba za ta zauna ita kadai a gida ba.

Aliyu ke jan motar da kansa, Hanifa na gaba, Mama, Muhaseen da Asabe suna baya.
Hira suke yi sosai har suka iso Bajoga.

Sai dai Aliyu baya sanya musu baki a hirar su, shi kadai ya san abin da ke damun
zuciyarsa, ko Mama ta sako shi a hirar bai fiya tankawa ba.

Ita kuwa Muhaseen doki take ta yi sai far’a take za ta shiga cikin yara sa’o’inta ta yi
rayuwa, sabanin ita kadai a gida, sai Mama da Asabe.

Suna isowa kai tsaye ofishin principal suka nufa, duk wasu cike-ciken takardu na
daukar dalibi Yaya Aliyu ya yi, ya biya kudin makaranta da dukkan ‘charges’ din,
aka karbi Muhaseen a matsayin daya daga cikin daliban FGGC Bajoga.

Sai da Yaya Aliyu ya juya zai tafi ne idon Muhaseen ya raina fata, ta saki hannun
metron din da aka hada ta da ita ta tafi da gudu ta rungume shi ta baya, abin da ba
ta taba yi ba.

A sanyaye ya juyo shima idanunshi sun kada sunyi jawur, ya rage tsawo shima ya
rungume ta ba tare da ya san lokacin da ya yi hakan ba.

Hanifah na gefe tana kallon ikon Allah, takaici kamar ya kashe ta, ya yi ta maza ya
sake ta ya ce, “Is 0.k Muhaseen, makaranta ce ba wani waje ba, ko yaushe kike son
ganin Mama za ki ganta, ba za ta wuce wata daya ba ta zo ta ganki ba.



Abin da nake so da ke Muhaseen shine, ki tsaya, ki yi karatu, sosai, yadda duniya za
ta yi alfahari dake.

Ban da wasa ban da kawayen banza. Zan yi tafiya ta lokaci mai tsawo zuwa Tel-
Abib, ba zan dawo da wuri ba. Sai dai kullum ki sanya a ranki cewa ina tare da ke,
ina kallon yadda kike ba da himma wajen karatu. Maza jeki Muhaseen, Allah Ya
hada fuskokinmu da alheri”.

Tana kuka sosai ta juya ta tafi, tana waiwaye, tana tuntube, yana daga mata gira,
yana murmushi. Da ta kara waiwayowa sai ta daga mishi hannu, ta juya ta bi
Metron din dake jiranta, ba ta kara waiwayowa ba.

sokokok

“Nifa bana son tafiyar nan cikin Yahudawa, makiya addinin Allah da musulmi, wanne
irin ‘course’ din arziki ne da sai a Isra’ila za a yi shi? Ba Turai ba, ba Amurka ba,
kuma har tsayin shekaru uku. Ni dai ban amince ba”.

Daddy kenan, yake magana da gudan danshi Engr. Aliyu Suraj Kumo, wanda ke
zaune a gefen Daddyn bisa carpet ya sunkuyar da kai yana wasa da ‘yan yatsun
kafafun shi.

A sanyaye ya ce, “Tunda baka so Daddy sai a bari, dama kasashe biyu ne suka bani
zabi, ko Isra’el ko Argentina, inda nake so nan zan zaba”.

Daddy ya dan saki fuska ya ce, “Ko da na ji, amma me ake da Isra’ila makiyanmu?
Makiya Manzonmu? Duk wani musulmi wanda ya yarda da Allah daya ne neman
tsari yake daga sharrin su, amma ba ya tura kanshi cikinsu ba”.

“To Daddy ka amince da Argentinan?”
“Na amince ka je, amma tare da matarka ko?”

“Ya ce, “A’ah, ka manta da lalurar ta ne Daddy? Za ta zauna a Lagos saboda za ta
fara karatun ta a Law School”.

Daddy ya ce, “na manta kam. Amma sai bayan ta haihu za’a je karatun ko?’
“A’a, Daddy ba za su jira ta ba, sai dai in dagawa za ta yi zuwa shekara mai zuwa”.

Daddy ya ce, “Sai dai a dagan, don ni ba zan bar mace mai yaron ciki ta tafi wata
uwa duniya ba, wa zai kula da ita?”

Aliyun ya yarfar da hannu, “Sai yadda ta gani”.

An daga tafiyar Hanifa Law School sai bayan ta haihu, za ta zauna nan wurin Mama
har sai Allah ya sauke ta lafiya.



Ranar lahadi, sha biyar ga watan Aprilu, Aliyu ya tashi zuwa kasar Argentina, cikin
rakiyar iyaye, matarsa da kakarsa, kowa ya juyo gida, cike da dimbin kewarsa.

Ga iyayensa shi mutum ne da suke alfahari da haihuwarsa. Gashi dai shi daya kwal,
amma ya cike musu gurbin ‘ya’ya goma. Basu taba kukan rashin wadatar ‘ya’ya ba

Yana yi musu biyayya tamkar ya kwanta musu.

Ga matarshi shi miji ne abin alfahari, duk da tana da yakinin ba wani sonta ne yasa
yake zaune lafiya da ita ba face biyayyar iyaye, amma kuma bai taba wulakanta ta
ba, balle ya tauye ta ta wani bangare.

Duk da yana da zafi, amma yana kwatanta adalci cikin auratayyarsu. Da wuya ya vyi
mata fada sai dai ya bita ta ruwan sanyi ya ladabtar da zuciyarta da kuruciyarta.

Don haka bayan sun dawo rakiyar shi daga Airport, kowannensu sukuku yake, babu
wanda ya nemi abincin dare, kowanne dakinshi ya nema, kewa kamar ta kashe shi.
Kada Gwaggon Kumo ta ji labari.

Don haka washegari da sassafe ta tada balli a maida ta Kumo, gidan babu dadi,
tunda babu Gadanga kusar yaki.

*okokok

MUHASEEN A FGGC BAJOGA



Rayuwar Muhasin a makaranta, rayuwa ce da ta zo mata da sabon sauyi ta kowacce
fuska. A gida komai Mama ke mata, sabanin a nan da kowa shi zai kula da kanshi.

Muhasin jaruma ce a fannin karatu, bata wasa. Ga son tsafta, kullum sai ta wanke
uniform dinta ta goge. Gadonta kullum tsaf-tsaf abin sha’awa. Ba ruwanta da kowa
karatu kawai take.

Mama ta san principal dinsu Hajiya Ramatu, da yake ‘yar Gombe ce, tare suka vyi
makarantar sakandire. Don haka ita aka bawa amanar Muhaseen tana kula da ita
sosai.

Kullum ka’ida ne kafin ta shiga aji sai ta je ofishin Hajiya Principal kamar yadda suke
kiranta sun gaisa, ta tambaye ta ko tana da matsala?

Sai ta ce, “Babu”. Hajiya kuma ta ce,

“To maza tafi aji Muhaseen kada malami ya riga ki shiga”.

Ranar visiting Mama ce ta zo, Danlami ya kawo ta. Ta yo mata girke-girke masu
dadi, soyayyun kaji fal bokiti. Ita Muhaseen ba ta damuwa da rashin kirkin Hanifah,
tana sonta sosai.

Don haka yau ma sai da ta tambayi Mama ya jikin Aunty Hanifah? Ta ce ta ji sauki
tuni, tana gida. Ba ta gaya mata cewa kin zuwa ta yi ba.

Muhaseen ba ta da wata takamaimiyar kawa, sai dai tana gaisawa da ‘yan dakinsu
da ‘yan ajinsu.

Haka kawai ne dai ba za ta kula ka ba, idan ba wata hulda ce ta hadaku ba. Don
haka da yawan ‘yan dakinsu suke daukar ta wata mai girman kai, kasancewar ta
kyakkyawa kuma ‘yar masu da shi sosai, ko daga irin abincinta da kayan amfaninta.

Hatta bargonta abin kallo ne, domin takanas Mama ta taho mata dashi daga Dubai.
Duk da cewa yawanci daliban duk ‘ya’yan masu akwai ne da manyan ‘yan boko.

Kasancewar FGGC Bajoga sabuwar makaranta a lokacin, tana da tsari mai ban
sha’awa da hazikan malamai, wadanda dukkanin su ‘degree holders’ ne (masu
digiri), da edperience a kan koyarwa. Basu yarda dalibansu suyi magana da Hausa
ba sam, don haka cikin dan lokaci harshen Muhaseen ya juye da turanci zallah, ko
gida ta zo hutu duka rabin maganarta da Turanci ne, ko da wa take magana kuwa.
Ita babu ruwanta. Ko Goggo ce.

Sunyi hutun karshen shekara ta zo gida ta tarar Aunty Hanifah ta haihu kwana uku
da suka wuce, an samu ‘baby girl’ mai kyau kamar ubanta.



Sai dai ta yi duhun Hanifa, ga suma yalala a kanta, yarinyar ta shiga ran Muhaseen
sosai, ko don kamanninta da mahaifinta.

Ta bi ta like a dakin da Hanifah ke jego, tana faman daukan jaririya, da mikawa baki
masu zuwa barka.

Amma Hanifan haushinta take ji kamar ta shake ta, duk sanda kawayenta suka zo
sai ta kore ta, har wasu daga ciki kan ce,

“Haba, ke kuwa ki kyale ta mana, yarinya mai son kanwarta”. Sai ta yi tsaki ta ce,

“Ta fiya kankanba ne”.

Duk gidan babu wanda ya san Hanifa ba ta baiwa baby nono sai madara, don idan
Mama ko Gwaggon Kumo suna tare da ita, sai ta kara ta a jikinta kamar tana ba ta
nonon.

Tuni an tutturawa angon karni hotunan baby ta waya. Ranar talata aka yi suna,
baby ta ci sunan Gwaggon Kumo (Hassana), kuma Gwaggon ta roke su kada su rufe
su kira ta Hassanarta.

Amma Mama ba ta iyawa, don haka take kiranta Walida. Maijego da jaririyarta sun
sha gata, kayan baby har rasa inda za a zuba su a kai da turamen atamfofi.

Ba daga abokan Daddy ba, ba daga kawayen Mama ba, ba daga Dr. Omar ba, ba
daga kawayen maijego ba, balle kuma daga Mama da Daddy.

Shima uban baby kudi ya turo masu yawa ya ce ayi musu duk abin da ya dace.

Bayan suna da kwana biyu Walida ta tashi rannan da dare ta soma kuka. Tun tana
yi kadan har ta shiga callarawa iya karfinta.

Hanifah ta fito daga toilet ta cirota daga cikin ‘net’ sai ta ga wata kumfa tana fitowa
daga bakinta. Ga madarar data bata kafin ta shiga wanka tan dawowa ta hancinta.

Ta sureta da gudu zuwa dakin Mama daga ita sai tawul a daure iya cinyoyinta.
Mama na zaune tana lazimi Hanifah ta shigo da ita tana faman mimmikewa ta dora
ta a cinyar Mama tana ihu.

Mama ta ce,

“Suhbahanallahi!” Ita ma ta gigice ta ce da Hanifah, “Sako riga maza mu tafi
asibiti”.

Ta jefa ‘yar a baya ta goya, ta suri mayafi ta yi waje. “Danlami! Danlami”. Kawai
take kira. Ya taho da gudu ya jawo mota, tun bai san abin da ya faru ba. Hanifah ta
fito riga daban zani daban mayafi daban suka tafi.



Suna tafe a hanya Mama ta ji jikin yarinya dake goye a bayanta ya saki, sannan
kirjinta ya daina bugawa. Saboda tsoro da firgici sai ta ki sakkota kada ta je ta ga
abin da ya fi karfinta. Ba ta sauke ta ba sai a hannun likita.

Da sauri yasa abin awonsu a kirjinta ya kama tsintsiyar hannunta. A sanyaye ya
dube su ya ce, “I'm sorry.....she is no more!”

Wata kara da Hanifah ta saka ta sulale nan a gaban likita ta sume. Nurse biyu suka
shigo suka dagata suka dora a gado suka shiga ba ta taimakon gaggawa.

Mama ta share hawayenta da gefen mayafinta, ta kunshe gawar ‘yar ta dauka ta vyi
waje, ta samu Danlami a waje ta ce,

“Mu tafi. Allah Ya karbi abinSa”.

Ya yi salati ya sanar da Ubangiji ya ce, “Wayyo ubangidana, babu rabon zai ga abin
da Allah Ya ba shi, Allah ya kawo wasu masu albarka, ita kuma Annabi Ibraheem ya
san da zuwan ta”.

Mama ta ce, “Amin”.

Duk dauriyar Daddy sai da ya yi hawaye, Walida ta yi kwanan keso. Washegari da
safe aka yi jana’izarta. Mama ta je asibiti ta taho da Hanifah, ta farfado sai kuka
take tana sambatu.

...... Dana sani da na baki nono. Yanzu haka zuciya kika hadiya saboda na hanaki
nono, kaicona!”

Mama ta yi turus, tana sauraron ta, ta ce, “Me kike cewa Hanifah?”
Ta rushe da kuka ta ce,

“Ban taba bata nono ba Mama, gashi yanzu ina dana-sani....... "
“Saboda me kika hanata?”

Ta yi shiru ba ta yi magana ba. Mama ta sake tambaya a fusace,
“Na ce me ta yi miki kika hanata abincin ta?”

Ta share hawaye ta ce,

“Tsoro nake kada nonon ya fadi ya yi min kishiya....”

Mama ta ajiye mayafi ta rufe ta da duka titim-titim ta ko’ina, ta soma ihu Nurse
suka shigo da gudu suka rike Mama suna ba ta hakuri, fadi take

“Ku barni in kashe yarinyar nan, kafin bakin cikinta ya kashe ni....."”. Ta fashe da
kuka.



Doctor da kanshi yake baiwa Mama hakuri, cewa take

“Ina amfanin boko? Boko bai yi ba kam, in dai haka wasu shashashai suka dauke
shi”.

Ta gaya musu abin da Hanifah ta yi. Duka suka hada baki “Kash! Kin yi kuskure
Hanifahh, babu wani likitan duniya da zai baki shawarar kada ki shayar da danki
nono. Wai don kada halittar ki ta sauya.

Yana da sinadari masu matukar amfani ga rayuwar jariri, balle sabuwar haihuwa.
Shine abincin da Allah ya halatta masa ya tsaftace shi, ya zamar dashi kariya daga
cututtukan da ke saurin kashe jarirai.

Namiji ba dan goyo bane Hanifah. Ko nonuwanki ne suka fi na kowa tsini a duniya in
ya so kara aurenshi zai yi wallahi baki isa ki hana shi ba.

Ban da wauta irin taki ‘ya’yan da za ki haifa masa ma ai sune darajarki da tutarki a
zuciyarsa. Nan gaba kada ki sake wannan kuskuren”.

Mama tana kuka ta ce,

“Don Allah ku rabu da ita, baku san halinta bane. Ai haihuwar ma ba da son ranta ta
yi ta ba. To kuma suman me da kukan me za ki yiwa mutane yanzu? Ba haka kike
so ba? Sai ki ci gaba da gayunki da bokon ki, babu mai yi miki kashi da tumbudi, shi
kuma ya zo in samo mishi mai kaunar shi ta haifa mishi sanyin idaniya”.

[9/4, 12:57 PM] Asmau: Su Muhasin ana tsaka da jarrabawar fita primary, don haka
zama bai ganta ba ita da sabon malaminta Hamisu. Shima dan bautar kasa ne daga
Katsina, don Kayode tuni ya gama ya koma garinsu Abeokuta.

Sam ba ta jin wuyar jarabawar saboda Hamisu har ya fi Mr. Kayode iya lesson, don
shi Bahaushe ne yana fassara mata kalmomin da ba ta sani ba da harshen Hausa.

Suka yi jarrabawarsu lafiya suka gama, sai jiran sakamako. Shi kuma Malam Usaini
ya Ci gaba da ba ta karatun addini sosai da Alkur’ani a cikin zaman jiran fitowar
jarrabawar.

Sau biyu ma yake zuwa, da safe da yamma. Don har albashi Mama tasa Daddy ya
kara masa.

Don mutanen Ikko yau watanninsu uku ba a ga keyarsu ba, sai dai kusan kullum
suna waya, kuma Mama tana kiran Muhasin ta ba ta wayar su yi ta hirar su da
Yayan nata tana ba shi labarin jarrabawarsu, da irin yadda ta tsarge ta, da kyautar
kwamfutar yara da Uncle Hamisu ya ba ta saboda kwazon ta, in ji shi.



Ya ce, “To me kike koya a cikin kwamfutar?”

Nan da nan ta ce dashi, “Akwai games da yawa, akwai Cartoons, akwai National
Anthem, akwai Mavis Beacon....Dictionary...... Encarta da abubuwa da yawa”.

Ya ce, “Kai! Allah ya sakawa Malam Hamisu da alheri, har babur zan saya masa
insha Allahu”.

Ba su zo gida ba sai da Azumin Ramadhan ya kama suka tattaro suka taho. Ranar
kuma sunyi waya sun sanar da Mama tahowar su.

Don haka yau Mama buda baki na musamman take shiryawa a gidan. Tun karfe
biyun rana suka fara aiki su duka ukun, Mama, Asabe da Muhasin. Basu kammala ba
sai karfe biyar da rabi na yamma.

Muhasin ta yi wanka ta shirya cikin Pakistan riga da wando da mayafinsu ‘yan kasar
India, kalar deep orange, ta sha kunshi jawur dashi a ‘yan yatsunta. Ga kitso vyiri-
yiri, don Mama ba ta taba barinta tasa relaxer a kanta ba sai dai a yi mata kitso.

Ta yi kyau kamar Ba’indiyar gaske, tana yanayi da (Priyanka Chopra) sosai,
musamman idan ta yi dariya, duka gefen kumatunta lotsawa suke yi ciki sosai ka ji
kamar ka sace ta ka gudu.

Karfe shida da rabi Danlami ya shigo da jakunkunansu, sun iso kenan. Da gudu
Muhasin ta yi waje tana yi musu sannu da zuwa.

Wata harara da Hanifah ta jefa mata sai ta kashe gwiwarta, amma ba ta fasa karbar
jakar Computer dake hannun Yaya Aliyu ba.

Binta yake da kallo cikin mamaki, yarinya kamar kazar Agric, kamar ana janta
saboda tsayi. Ta cika sosai a watanni hudu da ya kwashe bai ganta ba, kyau kamar
sai ka wanke hannu kafin ka taba ta. Murya mai zaki kamar mazarkwaila.

Ya kama hannunta ya rike cikin nasa ya ce, “Kin kara girma Muhaseen.......
Ta yi dariya ta ce, “Wallahi kaima ka kara tsaho”.

Suka shiga falon Mama suna dariya abinsu, kai da ganinsu ka san yau cikin farin ciki
suke.

Ilta ma Mama bakinta har kunne. Tana tsaye tana kallon kofar da Aliyu zai shigo,
watakila ba don ya girma ba yau da goya shi za ta yi.

Bai zauna ba a gurguje suka gaisa ya nufi masallaci don Daddy ya je Umarah tun
farkon Azumi. Haka yakeyi duk shekara ya shiga halwa. Ita Hanifah dakin Mama ta
yi ta kwanta don ashe wai ba ta da lafiya.

Sai da aka idar da sallah sannan ya shigo, aka hadu gaba daya a ‘dining’ aka yi
buda baki da girkin Mama da yai ‘missing’ har yana zuba santi.



Don girkin Hanifa sunansa “A ci kar a mutu”. Abin da ta kware a kai shine, dafa
Indomie da soya kwai. Amma ko dankali ta soya wani danye wani ya soyu za ka ji.

Yake baiwa Mama labari. Ta ce, “Ni ai bani da laifi, Allah Ya gani ba yadda ban yi da
Hanifa ba kan ta dinga bina kicin amma sai ta ce karatu za ta yi, kamar ita ta fi
kowa son boko.

Don haka ina ganin zan baku Asabe ku tafi da ita, ba girkin da ba ta iya ba. Na
gargajiya dana zamani. In kuma bakwa so to ka dauki kuku wanda ya samu
‘training’ din makaranta a kan girke-girke”.

Ya ce, “Ba zan rabaki da Asabe ba Mama, don tunda na taso na ganku tare. Tana yi
miki komai saboda Allah da zuciyarta daya, kuma tana son Muhasin, ita ma Muhasin
na sonta, ko Muhaseen?”

Ta ce, “Kwarai, amma ba ka ce ‘boarding school’ zan je ba? Ku tafi kawai sai Mama
ta nemi wata, in na zo hutu in dinga taya ta kamar yadda nake taya Asabe, ko
Mama?”

Ta ce, “Haka ne Muhasin, su je kawai, da ya dinga zama da yunwa ko bin gidan
abinci, ana cin kudinsa a banza kullum ta Allah”.

Ya yi murmushi ya ce,
“Zan yi tunani kafin mu koma, don muna nan har bayan sallah insha Allahu”.

Tunda suka zo Hanifa ba lafiya, haraswa take ta kelayawa a kan carpet din Mama.
Muhaseen na aikin gogewa da fesa room fresh, daga baya ma carpet din ta fita
dashi daga dakin gabadaya. Sabida karni. Har ruwa aka kara mata leda biyu.

Mama take tambayar sa “Kun je asibiti kuwa a kan wannan haraswar ta Hanifa?”

Ya langabe kai ya ce, “Oho mata! Ba yadda ban yi da ita ba muje amma ta ki don
kar ayi mata allura”.

Mama ta ce, “Ka ji shirme, ni bari in kaita yanzu”.

Ta shiga daki ta same ta tana kwance tana faman tsirtar da miyau cikin ‘tissue’, ta
ce, “Tashi maza ki shirya mu tafi”.

Ta ce, “Ina zamu Mama?”
Ta ce, “Inda kika aike ni?”
Sai ta yi shiru ta mike tasa after dress ta bi bayan Maman.

Gwajin fitsari na farko da aka yi mata ya nuna tana da shigar karamin ciki wata
biyu. Mama ta hau hamdala tana godewa Allah.



Ilta kam Hanifa fuskarta ba yabo ba fallasa, ba ta farin ciki, don ta sanyawa ranta
cewa da ta haihu jikinta ya canza, dan guntun son da Aliyu ya fara yi mata, dainawa
zai yi.

Don haka ta kudircewa ranta cewa ko ta haihu ba za ta yi shayarwa ba, kada
mamanta su rankwafa, don su kadai ne abin da Aliyu yake so a jikinta.

Ai yau Mama sai da ta karbi goron albishir a wajen Daddy, shi kam Aliyu ya vyi
hamdala a ransa, amma bai nuna mata wani dokinsa ba.

Ya san ba so take ba, don dai an fi karfinta ne kawai, sai ya sa ido sosai a kanta.

Daddy da kansa ya bugawa Gwaggo ya fesa mata labari mai dadi. Ai kuwa ta ce a
zo a dauke ta ta duba Hanifah.

Mama kuma ta gayawa Innani, ita ma ta fesa wa mutanen Darazo.

Washegari Danlami ya je Kumo ya dauko Gwaggo, suka hadu ita da Mama aka yi ta
jinyar mai ciki ana ririta ta.

Ko don wannan Hanifa ta yi sarandar barin cikin ta haifa musu, kada ta karya musu
zuciya. Amma fa daga shi babu kari, don zuwa za ta yi a boye a cire mata mahaifar
gaba daya. Tunaninta kenan.

Tsirfa iri-iri, su kuma da ta ce “Wash!” Za a ce, “Me ya faru?” Ta mai da Muhasin
‘yar aikinta, daga ta yi mata dan-malele, sai ta toya mata dankalin Hausa, ta yi ta ci
kamar Allah ya aiko ta.

Ba ta da abinci sai dankalin Hausa, kuma wai Asabe ba ta iya ba na Muhasin take
so. Haka dai suke ta biye mata suna taya bera bari.

Satinsu biyu da zuwa jarrabawar su Muhaseen ta fito, ta ci makarantar ‘yammata ta
gwamnatin Tarayya dake Bajoga, Gombe, (FGGC Bajoga).

Sune first set wato daliban farko da sabuwar makarantar za ta dauka, za su fara
karatu bayan sallah da sati daya.

Mama duk ta damu, ita dai ba ta so a barta a gida ita daya. Ta ce a maida ta Day
School. Amma Muhaseen ta fi son makarantar kwana ita ma kamar yadda Yayanta
yake so.

Dole ta sakar musu don sun rinjaye ta. Tun ana saura kwana goma Mama ta soma
yi mata shirin tafiya.



Naira ta sha kashi wajen siyayyar Muhaseen, don su mantawa suke cewa ba su suka
haifi yarinyar ba.

Naira dubu hamsin Aliyu ya baiwa Mama ta hada da tata gudunmawar ta yi mata
siyayyar ‘ya’yan gata. Muhaseen gigicewa ta yi sanda Mama ke nuna mata kayan,
gashi sun hana ta yi godiya, amma sai da ta yin.

Ranar sallah sunyi hotuna duk gidan, anyi girke-girke na alfarma. Al’adar Daddy ce
duk sallah ya gayyato abokansa da ma’aikatansa da abokan kasuwancinsa su ci
abincin sallah tare.

Don haka yau ma kamar kullum, duk sun zo, sun cika falon baki. Aka shiga fiddo
kabakin abinci iri-iri na gargajiya da na zamani, da abin sha kala-kala.

Mutum daya ne bai zo ba cikin wadanda aka gayyata, wato Dr. Omar San-Turaki
Dukku. Duk Daddy ya damu, amma ba za ka gane hakan a fuskarsa ba.

Bai iso ba sai da aka gama walimar, amma ya yi waya ya shaidawa Daddy cewa
tayar bayan motarsu ce ta fashe musu a hanya, Allah ya takaita babu abin da ya
same su. Sai da aka canza tayar sannan suka samu suka karaso, don haka sanda
suka iso duk jama’ar sun tafi.

Daga shi sai Daddy a babban falon bakinsa, suka soma hirar yaushe gamo irin ta
shakikan abokai.

Kamin su gangaro kan rayuwar Dr. Omar, inda yake gayawa Daddyn har yanzu bai
kara aure ba tun bayan rasuwar mai dakinsa Hafsatu. Shi yanzu tsohuwar matarshi
ta lalle da suka rabu yake nema ruwa a jallo, har ya saka cigiyar ta a gidan rediyo
da talabijin na Gombe da Bauchi, don ya tabbata alhakinta ne na wulakanta ta da
abin da ke cikinta da ya yi Allah ya hukunta shi da rashin haihuwa.

Gashi a yau har ya manyanta, ba da, ba jika, balle magaiji.
Daddy ya jinjina kai ya ce,

“Sau da yawa ku ‘yan boko kuna da wata akida ta raina zabin iyaye, don kuna
ganin kun fi su sanin abin da yake mai kyau a gare ku. Alhalin iyaye ba za su taba
yin wani abu don su cutar damu ba, ba za su yi mana zaben da yake ba alheri bane
a gare mu.

Tun a lokacin na gaya maka ko za ka kara aure, to ka bar Halima ka tausaya mata
ka zauna da ita ko don albarkacin maraicinta. Amma ka yi kunnen uwar shegu dani
don nima ka dauke ni dan kauye.



To yau wace riba ka ci, kuma dame ka burge da auren ‘yar boko? Kai baka yi zaman
jin dadi da ita ba har Allah Ya amshi ranta, kai baka haihu ba, kudin da kake samu
basu amfane ka da komai ba, tunda babu wadanda ake nema domin su.

Sai dai ka yi ta tarawa tunda ba uwa ba iyali, karshenta ka mutu komai ya zama na
baitul mali.

Don haka ina shawartar ka da ka nemo Halima ka bi ba’asin cikin da ta bar gidanka
da shi. Baka sani ba watakila kwanka kenan a duniya, in ba haka ba wallahi-wallahi
Umar hakki ba zai barka ka zauna lafiya ba”.

Dr. Omar yasa hankici yana tsane hawayen da suka tsatstsafo masa. Ya yi nadama
yau, har gobe ma yana yi. Ga matsayi, ga ilimin, ga mulki ga siyasa, amma ya kasa
gano inda Halima ta shiga da tsohon cikinta.

Ko me ta haifa? Allah masani. Ya ce,

“Ka sani cikin addu’a Tobbacco, ina cikin wata jarrabawar Ubangiji. Aya iri-iri na
ganta a rayuwata.

Na daki mace da tsohon ciki na saketa sakin wulakanci har uku, na wulakanta ta.
Wadda na so ta haifa min ‘ya’yan ita Allah bai bata ba.

Mahaifina har yau yana mai fushi dani saboda Halima, mahaifiyata ce kadai ta yafe
min. Akwai wani makocina Malam Tanko wanda ya dauke ta a lokacin da na
wulakanta ta, na nemi afuwarsa na kuma tambaye shi inda ta tafi ya ce wallahi-
wallahi bai sani ba, don fakar idonsu ta yi ta gudu kada su kawowa iyayena abinda
ta haifa. Amma yace ‘ya macece.

Yanzu ban san ya zan yi ba, duk wata dabarata ta kare, don har kudi na sa masu
yawa ga duk wanda ya kawo min labarinta amma duk a banza, yau shekaru biyar
kenan ina cigiyar kamar malam ya ci shirwa”.

Daddy ya ce, “Ba zamu fidda rai ba Dr. Omar, Allah (S.W.T) ya ce, “La taknadu min
rahmatullah......... " Ya kuma ce, “Inni gafurun rahimun”.

Allah Ya ga zuciyarka ka gane kuskuren da ka yi har kana son gyarawa. To kada ka
fidda rai, mu ci gaba da addu’a, kada mu gaza. Allah zai fiddo mana su insha Allahu
a lokacin da bamu zata ba”.

Har dare suna tare suna ta tattauna matsalolin rayuwarsu, sallah kadai ke tada su.
Bayan sun dawo daga sallar isha Daddy ya yi kiran Mama a waya ta zo su gaisa da
Dr. Umar, kuma a kawo abinci.

Mama ta yi lullubi ta dauki manyan ‘warmers’ guda biyu ta ce da Muhasin wadda
suke aikin tare ta biyota da kwandon kayan marmari.



Suka yi sallama, Daddy ne ya amsa, shi Dr. Omar yana waya bai juyo ba sai
bayansa take gani.

Dogon mutum bafillace, mai jiki kadan na hutu da jin dadi kamar dan shekara
arba’in, amma a zahiri hamsin da biyu yake nema.

Muryarsa kawai ta ji yana magana da harshen turanci, sai ta ji tsigar jikinta na
tashi. Ta dago da sauri tana kallon bayansa. Mama ta ce, “Jeki gida Muhasin ina
zuwa”.

Ta juya ta fita tana waiwaye. Ta so ganin fuskar wannan bakon mai sanyin murya
da tada tsigar jiki tun ba’ayi tozali da shi ba.

Dr. Omar ya gama wayarshi wadda yake yi da mai girma Gwamnan Gombe a kan
wata kwangila mai tsoka da yake so a ba shi, ya juyo ya amsa gaisuwar Mama,
kasancewar shi mutum mai barkwanci yake tsokanarta da cewa.

“Maimuna da gaske dai kin kasa kin tsare kin hana Tobbacco daukar amarya, wai
mene ne sirrin Gombawa ne?”

Dariya ta yi kadan ta ce, “Sirrin kake so ka sani Dr. Omar? To ka tambayi abokinka
mana, ni ba zan sani ba sai shi din”.

Ya juya ga Daddy, “To kai dan’uwa ka ji, me ya hanaka daukar sabuwa, wannan duk
ta tsufa?”

Daddy murmushi kawai ya vyi, ya ce,

“Don Allah ka zo ka ci abinci akwai inda zamu je fa”.

Mama ta yi mishi sallama ta koma ciki. Ya dubi Daddy ya ce,
“Wai ina Haidar ne? Har yanzu yana Lagos din ne?”

Ya ce, “Yana can, amma yanzu yana nan sun zo hutun sallah shi da mai dakinsa.
Nake jin yana ‘side’ dinsa bai san da zuwan ka ba da ka ganshi”.

Ya ce, “Ai kuwa ina so na ganshi, don rabona da shi tun ranar daurin auren sa”.
Daddy ya dauki waya ya kira shi ya ce ya zo dakin bakinsa yanzu.

Ko minti goma ba a yi ba Aliyu ya bayyana a falon cikin sallama. Kyakkyawan
matashi mai kyau har da na ba da labari, yana sanye cikin kwalliyar sallar shi na
farin yadin filted garai-garai mara kauri, amma ya baiwa naira na gugar naira har
naira dubu saba’in baya. Engr. Aliyu Suraj kenan.

Dr. Omar ya mike tsaye ya tarbo shi ya rungume suka zauna a kujera, bai yadda da
Aliyun ya tsuguna masa ba.



Ya ce, “Ya aiki, kuma ya iyali?”
Aliyu ya ce, “Alhamdulillahi Abba”.
Ya ce, “To haka ake so, babu wata matsala in ce ko daga can wajen aikin?”

Ya ce, “Babu Abba, sai dai har yanzu ban samu ‘transfer’ dina zuwa Abuja ba, sun
ce sai bayan na halarci wani ‘course’ na shekara uku a Tel-Abib. Har ‘posting’ din ya
fito, wata mai zuwa zan tafi insha Allah”.

Dr. Omar ya ce, “Ka je Tel-Abib din ka dawo, babu matsayin da ba za ka taka ba a
wannan matakin. Ina yabawa da kwazonka Aliyu, Allah ya baka zuri’a dayyiba”.

Aliyu na murmushi ya ce, “Ameen”.

Ya kuma yi sauri ya gudu kada Daddy ya ce matarshi na da ciki yasa shi jin nauyin
Dr. Omar.

Ai kuwa kamar ya sani, yana fita Daddy ya ce da Dr. Omair,

“Ai na kusa samun aboki ko amarya, Hanifahn na da juna biyu”.

Dr. Omar ya yi hamdala ya ce, “Allah ya raba lafiya, ya bamu masu albarka”.
Daddy ya ce, “Ameen”.

Daga nan suka yi sallama Daddy ya shigo gida, shi kuma Dr. Omar a nan dakin baki
ya kwana.

Da safe bayan sunyi sallar asuba ya wuce Bauchi, ko karin kumallo bai yi tare dasu
ba, yana sauri kada ya makara a office.

[9/4, 12:57 PM] Asmau: Daga Mama har Daddy sun yanke shawarar kada a gayawa
Aliyu Walida ta rasu. Muhaseen ta sha kuka har ta gode Allah.

Inda Allah ya taimake ta tana da hotunanta da wadanda aka dauke su tare ranar
suna, da su ta koma makaranta.

Bayan rasuwar Walida da watanni biyar Hanifah ta soma karatu a Law School dake
Lagos, ta girgije ta koma yadda take so kamar ba ta haihu ba, ta koma ‘yar
gayunta.

Sai dai har ranta tana son ‘yarta, don ba yadda za ta yi ne. Allah ma ya so ta ba ta
kai ga cire mahaifar ba.



Haka rayuwarsu ke tafiya, kowanne ya fuskantarwa rayuwarsa ci gaba. Ga
Muhaseen, rayuwa na zuwar mata da kyakkyawan sauyi, ga ilimi ga girma ya fara
shigarta, ga kyau ga tarbiyya, sannan ga nutsuwa irin ta daliban Bajoga

Yanzu haka sun fara (JSCE Exams), ya yin da Hanifah ta gama karatun ta, ta fito da
kwalin cikakkiyar ‘Lawyer’ tareda takardar daukar aiki a (Lawyer’'s Chamber, Gombe
State), saboda kyawun takardunta. Ana sanya ran dawowar Aliyu gida watanni biyar
masu zuwa.

Sun dauka Aliyu bai san da rasuwar ba, amma ya sani tun sanda Danlami ya vyi
masa waya yana yi masa ta’aziyya. Amma tunda basu gaya mishi ba sai shima ya
kyale su, kullum da hoton yarinyar yake kwana yana kallo cikin wayarsa, har kuka
yake yi. Daga baya ya yi tawakkali ya ci gaba da yi mata addu’a.

Su Muhaseen sun gama jarabawarsu ta kammala karamar sakandire lafiya,
sakamako na fitowa suka wuce ‘senior section’ a nan Bajoga.

Burin Muhaseen shine ta zamo ‘yar jarida, ta dinga karanta labarai a gidan talabijin
saboda tsananin kaunarta da news-caster Fatima Abbas Hassan ta NTA Abuja.

Sannan MU'AZZAM KANTI na CNN (Alkawari Bayan Rai) yana burge ta, kamar
yadda Jamila Tangaza ta BBC London ke sanya ta cikin shauki.

Ga kuma kawar Sumayyah Abdulkadir, Badariyya Tijjani Kalarawi ta gidan rediyon
Freedom da ke Kano, duk tana son su, suna sanya mata ‘interest’ akan ‘mass-
media’.

Don haka ta fi ba da himma a Hausa da Turanci, gashi a ‘science class’ take, don
tana ganin sune za su kaita ga cikar burinta. Wato kwarewa a kansu zai sa ta zama
‘yar jarida idan Allah Ya yarda.

kokskokk

Shekara kamar kwana, a yau jirgin

‘Argentina Airlines’ ya sauke Engr. Aliyu Suraj Kumo, a filin jirgin saman Murtala
Muhammed dake Lagos. Ba tare da ya fada a gida cewa zai iso ba.



So yake ya baiwa kowa mamaki, musamman Muhaseen, duk da bai da tabbacin
tana gida ko tana makaranta.

Kwanan sa biyu da dawowa yana gidansa na Lagos, yana office yana ciccike
takardun dawowar shi bakin aiki, ko waya bai musu ba. Ranar alhamis ya gama duk
abin da yake vyi, ya biyo jirgin (Bell-Biew) zuwa gida, Gombe.

Hanifah tana wajen aikinta ba ta dawo ba, don kullum sai shidda na yamma take
dawowa. Mama da Asabe ne kawai a gidan, suna kitchin suna hada abincin rana.

Danlami da buzu maigadi suka yi sallama a kofar falon suka soma aje dankara-
dankaran jakunkuna bakake wuluk a falon.

Mama da Asabe suka fito daga kicin, Mama na kokarin tambayar Danlami daga ina
wadannan iyayen jakunkuna?

Sai ya sanyo kai cikin falon cikin bakaken ‘suit’ da bakin gilashin PRADA a
idanunsa, dauke da sallama a bakinsa.

Gaba daya ya rikide ya juye ya koma (Argentinian), bai da maraba da su. Fari dan
sardidi, wato ba mai kiba ba, sannan ba mai rama ba. A goshinshi tabon sujjadah ne
ya yi baki sosai, ya fito rangadadau.

Gaba daya falon Mama ya amsa sassanyan kamshin ‘Onde-Vertige’. Gashin kansa
baki sidik na Fulanin usli, ya kwanta lambam a kan wuyansa sai sheki yake.

Karan hancinsa ya kara fitowa a tsakanin dara-daran idanunsa, ya kara kwarjini
sosai na alamun hutu da kwanciyar hankali. Yana zuwa gaban Mama, rungume ta
yayi, ya sumbaci goshinta.

Kunya ta kama Mama, duk da haka ba ta bar murmushi ba. Da daya kwal da Allah
Ya bata, tana son shi sosai, in dai a kanshi ne aje fillacinta take a gefe, babu zancen
fulako.

Ta ce, “Kai kam, baka kyauta ba, za ka taho amma ba za ka sanar damu ba. Gashi
ba a shirya maka komai ba, ba a gyara gidanku ba. Mai dakinka bata nan, ina
amfanin haka?”

Ya yi murmushi ya zauna cikin kujera ya sarke yatsunshi ji kake kas-kas, suna kara.
Ya ce, “To ai ni Mama ba wajenta na zo ba, ke nake son gani, kuma gashi na ganki
lafiya kamar yadda na barki, kin kara kyau kin kara kuruciya, sai Alhamdulillahi”.

Dariya ta yi ta koma kicin, Asabe ma da take jiyo su daga kicin dariya ta yi. Ta fito
tana yi mishi sannu da zuwa.

Ya ce, “Asabe ina ‘yar gidanki ne? Ban ji duriyarta ba”.



Ta ce, “Wai MUHASEEN?”
Ya lumshe ido, ya daga mata kai.

“Tana makaranta, ba ta dade da komawa ba. Idan ka ga Muhasein za ka sha
mamaki, ta yi tsaho ta girma saura kadan ta kamo Hanifah”.

Ya yi murmushi, wani abu na dukan zuciyarsa, ya ce,
“Ki ce gobe zamu tafi Bajoga”.

Ta ce, “A’ah, sai ranar ziyarar dalibai ake zuwa, in ba da wata muhimmiyar larura
ba”.

Cikin ranshi ya ce,
“Ba zan iya ba Asabe, gobe zan je ko da za su kore ni”.

Daddy ya dawo cin abincin rana kamar yadda ya saba, ya tadda bakon da bai zata
ba. Ya bude baki yana dariya, da sauri Aliyu ya rungume shi ya daura kai a kafadun
Daddy yana cewa,

“Alhamdulillahi”.

Don haka farin cikin dake zuciyar wannan family a yau, ba zai fadu ba. Suka ci
abinci tare, suka shiga tattauna hirar bayan rabo, yana baiwa iyayenshi labarin
rayuwarshi a Argentina; Nasarorinshi, da matsalolin da ya gamu da su.

Muhimmi shine rashin iya harshensu, don ba Turanci suke yi ba. Shi kadai ne daga
Nigeria cikin wadanda aka tura ‘course’ din daga ma’aikatun Custom na duniya.

Sai da kyar ya samu wani aboki mutumin Spain mai suna, Roy, ya iya Turanci, shine
ya dage wurin koya mishi ‘Spanish’ da ‘Araucano’ da suke amfani da shi.

Yake basu labarin Argentina kasa ce da matasanta suka fi mai da hankali a kan
sana’ar kwallon kafa na duniya, (world-cup) shima ya yi sosai, har karyewa ya vi,
watanshi guda yana jinya, don ma suna da kwararrun likitocin kashi.

A lokacin ne Mama take sanar da shi Walida ta koma, tun bayan suna da kwana
biyu, ya yi hakuri da sannu Allah zai ba shi rayayyu masu albarka, insha Allahu.

Sai ya yi murmushi ya ce,
“Na fa sani tun lokacin Mama, Allah yasa mai ceton mu ce”.

Gaba daya suka ce, “Ameen”. Har Daddy.



Barrister Hanifah Abdullahi Darazo, ta shigo gida a gajiye likis, tana sanye cikin
bakaken kayansu na lauyoyi da hularsu, ta zagaya dan siririn mayafi baki a
wuyanta, tana rungume da takardu da jakar hannunta.

Ba kowa a falo duk sun tafi sallar magariba. To amma kamshin da take shaka a
falon ya sa ta kusa sumewa don dadi da farin ciki.

Ta watsar da komai dake hannunta a kasa, hada da takardunta kuwa, ta sheka da
gudu dakin Mama. Mama na sallah, nan ta ga dakin fal sabbin jakunkuna da kaya
iri-iri anyi baja-baja da su. Tuni ta nemi gajiyar dake damunta ta rasa, ko ba ta
tambaya ba bakon Argentina ne.

Mama na yin sallama ai kuwa ta fada jikinta kamar wata karamar yarinya tana
dariya. Mama ta ce,

“Kin ga daga ni bana son sakarci, maza tattara ku je ke da Asabe ku gyara gidan
yadda ya sawwaka kafin Allah ya kaimu gobe a gyara sosai”.

Ta mike daga jikin Mama ta fita da gudu tana kwalawa Asabe kira. Mama ta ce,
“Oh! Ni Maimunatu, Hanifah babu ta ido!!".

Cikin dan lokaci Asabe ta ci karfin gyaran gidan, da yake dama ba wani kura ya vyi
ba, don duk bayan sati biyu ana sharewa a goge ko’ina a wanke bayan gida a kunna
turare a ko’ina. Ita kuwa uwargida sarautar mata ana can ana ta kalailace jiki kamar
za a canza fata, zuciyarta kamar madara.

Karfe goma na dare Engr. Aliyu ya shigo, ya rufe ko’ina ya shiga dakinsa ya vyi
wanka, ya zuba pyjamas masu taushi yana fesa turaren barci (Dior, midnight
poison). Ta turo kofar ta shigo.

Ta tafi da gudu ta rungume shi, shima ya shafi kanta ya ce, “Lauya, manyal!”.
Ta ce, “Controller kuma Engineer ai kune manyal!!”.
Ya ce, “Ko?’

Ta ce, “Kwarai, | terribly missed you Yaya Aliyuhh.......

Ya rungume ta jikinshi yana rawa, itama haka, suka lula duniyar da suka bari tsayin
shekaru uku har da doriyar watanni biyar. Kamar basu taba sanin juna ba sai yau.
Da kyar ya yi ‘light off’ ya bar ‘dim light’. Basu kara bi ta kan komai ba sai sauke
tsohon bashi.

Washegari ya yi shiri ya nufi Kumo wajen Gwaggo, ya ga tarba kamar a goya shi,

kamar yayi kuka sabida tausayin tsohuwar da yadda ta damu da shi. Ta kawo fura
ta ji kindirmo babu sukari, da dambun nama da soyayyun kaji duk ta dire masa. Sun



ci tare sun koshi. Sun sha hira. Ta sa aka rakashi wajen sauran ‘yan uwa duk ya
gaishesu ya yi musu ihsanin da ya saba, daga nan ya nufo Bajoga.

Kai tsaye ofishin Hajiya Ramatu ya nufa, ita tasa aka kirawo Muhaseen, ta tsaya a
kanshi yadda Muhaseen ba za ta hango shi ba, shi kuma ya juya yana waya ya
baiwa kofar shigowa baya.

Hajiya Ramatu ta ce,
“Muhaseen meke damun ki ne na ganki duk a yamushe?”

Ta yi rau-rau da ido, sai hawaye....... “Ciwon mara nake yi Hajiya, ga jini yana zuba
daga jikina. Amma wai su Yasmin sun ce lafiyata kalau, suma suna yi".

Hajiya Ramatu ta rungumo ta ta ce,

“Allah sarki diyata, da gaske suke lafiyarki kalau, in ce ko sun koya miki yadda za ki
yi amfani da ‘Always pad?”

Cikin jin kunya ta ce, “Eh’.
Ta ce,

“To ki kwantar da hankalinki, girma ne ya zo miki, yanzu abin da za ki kula da shi
shine, ba ke ba wasa da maza, ba kwanciya a jikinsu, ba yin hannu dasu, duk yadda
kuke dasu. Ke ko hannu kada ki yarda ki kara hadawa da kowanne namiji, in ba
haka ba, ciki zai fito a jikin ki".

Ta zaro ido abin dariya har ta baiwa Hajiya Ramatu dariya, ta ce,
“Hajiya ko dan’uwana ne?”

Sai ta kauce, a lokacin Yaya Aliyu ya gama wayar shi da yake yin magana da
harshen (Araucano), ya juyo yana murmushi yana jinsu. Hajiya Ramatu ta ce,

“Ko wannan ne!”.

Sai ta hangame baki ta kasa rufewa tana dariya, ga kuma hawaye a idonta. A tsaye
yake kyam cikin koriyar shadda ‘getzner, dinkin Mohammed. Dogon matashin nan
ma’abocin ilhama, kwarjini da cikar zati, wanda cikin barci ko a farke, dare ko rana,
tsufa ko kuruciya, fuskarsa ba za ta taba bace mata ba.

Hajiya Ramatu ta ce,

“Rufe bakin kada kuda ya fada.....”



Sai ta fada jikin Hajiya Ramatu tana dariya. Yau ji ta yi Yaya Aliyun ya yi mata
nauyin gani a ido. Ga dai tsayi ya kara, ga kirjin shi ya kara fadi, shi kadai amma
kwarjininsa ya cika ofishin.

Ga wannan kamshin da ba ta jinshi a jikin kowa, in ba shi ba, yana tashi a hankali.
Ta kai siraran tafukanta ta rufe fuskarta tana dariya, farin ciki fal fuskarta da
zuciyarta, bakinta ya ki rufuwa ta ce,

“Yaya Aliyu sannu da zuwa....yaushe ka dawo?”

Zama ya yi a cikin kujerun ‘cushion’ na ofishin, ya kasa dauke ido a kanta. Gaskiyar
Asabe ne. Muhaseen din da ya tafi ya bari ta kara girma, ta zama budurwa mai zati,
‘yar shekaru goma sha shidda, ko’ina a jikinta hutu ke Magana, kugunta ya fito,
kirjinta ya ciko, fatar jikinta ta kara taushi kamar ba ta taka kasa, ga hanci, ga ido. Ji
ya yi kamar ya mike ya rungume ta ko ya samu sauki a cikin zuciya da gangar
jikinsa.

Hajiya Ramatu ta fita ta barsu, sai ya taso ya dawo gaban Muhaseen ya zauna, ya
rasa inda zai sa kansa. Soyayyar dake kwance male-male cikin zuciyarsa ta
Muhaseen, bai san adadinta ba. Wadda kuma ba zai ce ga ranar da ta soma tofo
cikin zuciyarsa ba. Yau ta fito muraran, a fuska da cikin kwayan idanunsa.

Wallahi-Wallahi!! Tun ranar da ya fara ganinta, ta dishe hasken ko wacce diya mace
daga idanunsa. Ita kadai ce yake gani cikin mafarkansa a matsayin matar da yake
so, uwar ‘ya’yansa kuma matarshi har a Aljannah.

Mika hannu ya yi zai kamo nata, sai ya tuna da wa’azin da malamarsu ta gama yi
mata yanzun nan, ya yi saurin mai da hannayen shi baya ya sarke su.....

“Tell me how much you missed me Muhaseen.......
Dariya tavyi,

“Kaima dai Yayana ai ka san ba zai fadu ba!”.

Ya daga gira, cikin kallon ta,

“Wani lokacin sai mu yi ta hasashe na mafarkanmu Muhaseen, kowa da irin
mafarkansa.

Wannan ranar tana daga cikin renakun mafarkaina. Abin nufi, ranar da zan yi tozali
dake kin mallaki hankalin kanki, ko na ce rana ce da na zaba na gaya miki wasu
maganganu masu muhimmanci, da mafarkaina na kullum, ko kin san mene ne
mafarkan nawa?”

Ta girgiza kai, duk da ba wani fahimtarsa ta yi ba. Shima sai ya basar, ya dauko
wata maganar daban.



“Yaya karatun? Meye labarin bayan rabo?’
Wannan karon ma dariya ta vyi,

“Karatu alhamdulillahi, ni da nake makaranta ina nake da labari? Kai zan tambaya,
kana ganin ‘yan kwallon kafa a Argentina?”

Ya yi murmushi ya ce, “Sosai ma kuwa, nima na shiga na yi lokacin da ake World
Cup”.

Ya fiddo wayarshi yana binciko mata hotuna wadanda suka yi suna ball din, da
wadanda ya yi tare da manya-manyan ‘yan kwallon Argentina.

Tana ta gani tana dariya ta ce, “To ka ce ma ashe course din kwallo ka je?”

Ya ce, “Oh-oh, oh-oh! Meye gamina dasu? Na dai yi sha’awa ne lokacin da nake
‘free’ . Amma ina ruwan ma’aikacin ‘custom’ da kwallo?”

Haka suka yi ta hira yana biye mata curiosity dinta (kwakkwafinta) ba tare da
gazawa ba.

Hajiya Ramatu ta shigo ta ce,

“Aliyu ka zo ka tafi, Muhaseen za ta koma Hostel an tashi daga class, gashi ka janyo
mata rashin darasin karshe”.

Ya ce,

“Babu komai Hajiya, ai AMANATA ba daga nan ba, na san gobe za ta karba wajen
kawayenta ta kwafa, ba za ta bari darasin ya wuce ta ba”.

Ta tafi tana waiwayon shi, yana murmushi yana daga mata hannu. Bai daina kallon
hanyar da ta bi ba, sai da ta kulewa ganinsa.

Ya lumshe ido a hankali, ya sauke ajiyar zuciya, sannan ya mike tsaye, ya yiwa
Hajiya godiya da sallama ya juya ya fita.

Sanda ya iso gida yamma ta yi sosai. Hanifah ba ta dawo ba, ya yi kwafa yana cewa
a ransa, wannan aikin barin shi za a yi, wallahi ba zai yiwu ba.

Sai gata ta shigo cikin kayanta na lauyoyi, tana cilla jakarta sama tana cafewa, sam
ba ta lura da tsayuwarshi a gefe ba, don har waka take yi ta zabiya Nancy Agram.

Ya ce,



Look! Ni fa ba sa’an ki bane, da za ki dinga fita tun sassafe ki dawo sanda kika ga
dama, don haka wannan gantalin na soke shi daga yau, tunda babu rashin ci babu
rashin sha, balle zanin daurawa.

Don haka yau ce rana ta karshe da za ki kara fita. Ki rubuta resignation letter ki yi
zaman aure cikakke irin na kowacce macen mutunci”.

Ta harare shi ta zumbura baki,
“Kaima wasa kake.....".

Tasa kai ta yi shigewar ta dakinta tana rage kayan jikinta. Ya bita har dakin yana
cewa,

“To ki kara fita ki gani, tunda wasa nake, ai kin san dama sa’an wasanki ne ni, go
ahead.

Amma wallahi duk ranar da kika kara sa kafa kika fita daga gidan nan ki wuce
Darazo in kin dawo, 0.k?” Shima ya juya yai tafiyarsa.

Ai kuwa ta fashe da kuka, ta biyo bayansa tana fadin

“Me kake nufi? Kana nufin karatun da na kwashe shekara goma ina yi ya tashi a
banza ko me? To wallahi ban yarda ba, ai dama na san neman hanyar rabuwa dani
kake shi yasa ka biyo ta nan.

Babu Darazon da zani, don a nan na tashi na ganni. Sai dai in tafi inda na fi wayo”.
Ko tanka mata bai yi ba, ya banko kofar dakinsa.

Ta kulu iyakar kuluwa, ta koma dakinta ta rasa abin yi, sai ta tsinke da kuka. Ta yi
mai isarta ta gaji, daga karshe ta lallashi kanta don ta san ko kukan jini za ta yi ba
zai zo ba balle ya lallashe ta. Ta ce cikin ranta

“Ai yana da na gaba dashi, dole a kwato mata ‘yancinta”.

Da safe ta yi shirin ta za ta fita, amma tana jin tsoro. Ta koma cikin falo ta zauna
tana sharar hawaye.

Ya fito cikin shirinsa, riga da wando samfurin ‘Marc Jacobs’, bakake masu ratsin fari.
Ya yi masifar kyau, har ta samu kanta da binshi da kallo.

Wani masifaffen SO na kara keta zuciyarta, har ta samu kanta da tausayin kanta,
kan soyayyar wanda bai san tana yi ba, yana zaune da ita ne kawai don biyan
bukatarsa, amma babu burbushin soyayya, ko kadan babu!

Tana kuka kashirban ta kira Mama a waya ta fara gaya mata, Mama ta ce



“Ki zo yanzu gashi nan a dakina sai in ji matsalar”.

Ta yi sallama a bed room din Mama, yana zaune a gefen gadon Mama yana shan
‘tea’ a dan kankanin ‘mug’. Bai dago ya kalle ta ba sai Mama ce ta amsa mata
sallamar.

Ta zauna a kan stool din madubi tana share hawaye da gefen gyalenta.
Mama ta ce, “Duk me ya yi zafi har da kuka haka, me ya faru?”

Ta ce cikin rishin kuka,

“Wai cewa ya yi na daina zuwa aiki, in ajiye shi”.

Mama ta dube shi cikin mamaki,

“Don me?

Ya za ka ce ba za ta mori iliminta ba? Ga aikinta mai tushe daga addini na taimakon
wanda aka dannewa hakki. An sha gwagwarmayar karatu shekara da shekaru,
amma a kare a zaman gida?”

Kamar ba zai yi magana ba, can kuma ya ce, “Ni kuma a wane matsayi nake
Mama?”

Ta ce, “Kamar ya ya?”
Ya ce, “Sunan auren namu nake so in sani, jeka-nayi ka, ko me?

[9/4, 12:57 PM] Asmau: Ya fada daga can bakin kofar shigowa falon, ashe tuntuni
yana tsaye yana kallonsu yana murmushi, kuma duk sai kunya ta kama ta, ta ga
kamar ta yi wauta.

Ta juya ta tafi dauko mayafin duk suka mike suna sallama da Mama, godiya ta ki
karewa a bakin su.

Ita ma ta dauko nata mayafin tana cewa, “Ai ban ga ta zama ba, dani za a tafi kada
ku rike min ‘ya daga bada aro”.

Aka sa dariya gaba daya. Aunty Badi’'a ta ce, “Ni da har zamu wuce Abuja ta ga
‘yan’uwanta ashe ba za a bani ba Mama”.

Mama ta ce, “Don dai ‘yan kwanaki biyu ko uku ai ba za a hanaki ba, tunda an
gama makaranta”.

Ta ce, “A’a, hutu za a zo min na wata uku, kwana biyu sunyi kadan Maman
Muhaseen”.



Mama ta ce, “A’a, in wannan ne kam ba za ki samu ba, sai ki yi hakuri da wanda ya
samu”. Aka kara yin dariya.

Motocin suka jera reras har garin Dukku. Muhaseen na motar Yaya Aliyu ita da
Aunty Badi'atu da Hajiya Antu, ita ce a gidan gaba. Mama na motar su Yaya Khaula,
kowa cikin annashuwa.

Lokacin da suka iso gidan San-Turaki wato family house din su, hannunta na cikin
na Badi’'a, ta ki sakinta har turakar San-Turaki Abdullahi.

Nan suka tadda Daddy da Dr. Omar, ai da ganinsa Muhaseen ta ja baya ta rushe da
kuka. Daddy ya ce,

“Ke bama son sakarcin banza, za ki shigo ko karkashin gadar za ki koma?”
Shi kam Dr. Omar cewa ya vi,
“A’a, bari in fita tunda dai ni kadai ne wanda ba a son gani, to alhamdulillahi”.

Shi haushin Daddy ma ya ji da ya yi mata tsawa. Yarinya a kan gaskiyarta ta. Ya
share idonsa da hankici, don farin cikin da ke cikin zuciyarsa ba zai taba
kwatantuwa ba.

Bukatarshi ta duniya ta gama cika saura guda daya shine, Allah ya nuna masa
Halima kafin ya dau ransa, ko ba ta komawa auren sa ba, to ta yafe masa abin da
ya yi mata ko ya samu rangwame wurin Ubangiji.

Farin dattijo mai farin gemanya, ya tsufa tukuf, domin a kalla ya yi shekaru dari,
amma da jin sa da ganinsa tangararau. Yana kishingide a kan tuntun amma saboda
ganin jikarsa diyar Halima, sai ya yunkura ya tashi ya zauna yana cewa.

“Ya ki Muhaseen rabu dasu, wurina ai kika zo ko? Ba wurin babanki mara kirki ba, to
taho mu gaisa....”

Da sauri ta karasa gare shi ta zauna a kan traditional carpet irin nasu na sarauta da
ake yi mahadin tuntun da ya kishingida na fata, ya dora hannu a kanta yana ta sa
mata albarka.

Turaki yasa aka kirawo Mal. Tanko da mai dakinsa Ta-Birni ya ce su zo su ga
bakwainin da suka ceta diyar Halima yau Allah ya kawo ta da kafafunta, uwar ce dai
har yanzu ba a ganta ba.

Ta-Birni ta rungume Muhaseen tana hawaye tana cewa,

“Halima bata kyauta min ba, shammata ta tayi ta tafi, da ba zan barsu suje ko’ina
ba”.



Duk ihsanin da Dr. Omar ya yiwa Mal. Tanko don ya wanke kanshi, Mal. Tanko ya ki
amsa, ya ce,

“Ni ba don kai na yi ba sai don Ubangiji da hakkin makwabtaka.

Ka tuna abin da na gaya maka a wancan lokacin cewa.....wata rana sai ka nemi ‘yar
Halima da kanka, a lokacin da nadama ba za ta yi maka amfani ba.

Yanzu ina amfanin haka? ‘Yar da ka haifa ba ta son ganinka, sannan bokon bai baka
abin da Halima ta baka ba”.

Shi dai Dr. Umar ya yi lakwas, ko me aka ce ya yi amsawa yake ya bada hakuri abin
gwanin ban tausayi.

Turaki ke tambayar Daddy ko Muhaseen ta fidda miji? Don gata nan zokaleliya da
ita. Daddy ya ce,

“Ita bata san wannan ba, karatu take yi a saninsa. Sai dai a tambayi Aliyu don
shine amininta.

Turaki ya juyo ga Aliyu wanda duk hayaniyar da ake bai tofa tashi ba, kyawawan
idanunsa na kan Muhaseen, wadda ke kwance jikin tsohonta ya ce,

“Ali wane ne gwanin amaryar tawa?”

Kai tsaye ya ce,

“Babu kowa sai NI ranka ya dade”.

Duka basu fahimce shi ba. Turaki ya ce, “Kamar ya ya sai KAI?”
Ya yi kasa da kansa ya ce,

“Ni nake son Muhaseen.....ni zan AURE TA!”

Mama ta yi saurin dagowa ta dube shi kansa na kasa bai yarda ya hada ido da ita
ba. Don ita yake gani a matsayin mahaifiyar Muhaseen.

Turaki ya ce,

“Kai wannan abu ya yi min dadi, (da yake tuni ya san Aliyu, don duk sanda ya zo
wajen Dr. Umar sai ya zo ya gaishe shi kafin Dr. Umar ya koma Bauchi tun yana
yaro).

Ilta kuwa Muhaseen fiddo ido ta yi waje abin dariya, amma ba ta ce komi ba. Ya
dago yana yi mata kallon don’t you lobe me? Ta yi saurin dauke idonta ta sunkuyar
da kanta, duk wata gaba ta jikinta ta yi la’asar.



Ilta kuma Mama dadi ne ya rufe ta, amma kuma a ranta tana cewa a hada Hanifa da
Muhaseen kishi ai bai yi ba, kuma ita Hanifa za ta yi blaming cewa da amincewarta.

Don haka ta bude baki ta ce,

“ldan ita din ta amince ko? Ko fin karfi kake so ai mata, da tun farko baka fada ba
sai yau?”

Daddy ya harari Mama don ya gane ‘yarta Hanifah take tayawa kishi. Ya ce,
“Ai kuwa yanzu ne ya dace ya fada, a gaban madaura aure, bari ki gani....”

Ya kaikaice ya zaro kudi a aljihunsa ko kirgawa bai yi ba ya kaisu gaban Turaki ya
ce, “Ga kudin tambaya....”

Ya sake kaikaicewa ya zaro wasu ya ce, “Ga kuma sadaki, Allah ya ja da ran
Turaki.... zamu iya shafa fatiha yanzu?”

Turaki ya yi murmushi dadi ya rufe shi, amma sai ya ce,

“Abi a hankali Surajo gaggawar ta mece ce? Kai da ‘yar ka? Amma kamar yadda
Maimuna ta fada ne a bari a ji ta bakin yarinya, gaggawa daga shaidan ce”.

Aunty Badi'a da ta fi kowa karadi da farin ciki da son Muhaseen farat daya ta ce,
“Muhaseen ai kina son shi ko?”

Ta yi saurin kai gyalenta ta rufe idonta kamar ta ce da kasar ta tsage ta shige
saboda kunya.

Aliyu sai wani irin murmushi yake wanda bai taba yin kwatankwacin sa a rayuwarshi
ba. Daddy ya ce,

“Tunda ta rufe ido ai fulakon kenan. Bari in kira Dr. Omar”.

Ya dauko wayarshi yana neman layinsa, Turaki ya ce duk matan su shiga gida
yanzu za su daura auren ALIYU da MUHASEEN".

Badi’a ta kaikaice ta rangada wata zazzakar guda, suka mike suna rige-rige wajen
jawo Muhaseen su fita, wadda har zuwa lokacin ta kunshe fuskarta cikin gyale har
tana tuntube da dokin kofa. A haka suka yi cikin gidan dakin Maman su Khaula wato
uwargida Dijah.

Karfe biyar na yammacin ranar ta litinin iyaye da ‘yan’uwa, da mutanen garin
Dukku, suka shaida Muhaseen ta zama matar Aliyu Suraj Kumo, a kan sadaki mai
albarka, wato mafi kankanta.



Washegari mata suka zarce da yinin biki. A can waje kuma fadar San-Turaki maroka
ke ta zuba mashi kirari shi da Dr. Omar suna kwasar rabonsu, domin kyauta ta
bajinta Turaki ke ta yi ta karsanoni da kujerar Makkah.

Shi kuwa Dr. Omar kyautar baburan Lifan yake ta yi ga matasan garin Dukku
talakawa, ana ta busa algaita da kade-kaden kalangu irin nasu. Ana ta fidda kabakin
abinci ga mabukata da mahalarta bikin. Wai a hakan ma don bikin ya zo ba cikin
shiri bane, ba a yo gayya ta nesa ba.

Aunty Badi’a ta roki Mama ta ba ta amarya ta wuce da ita Abuja in ya so bayan sati
daya sai a je can a taho da ita Gombe.

Mama ta ce sam ba ta yadda ba, ita za ta gyare ‘yarta. Amma Daddy ya roke ta ya
ce a barsu suje, wannan mulkin mallaka har ina? Ita Mama gani take kamar kwace
Muhasin Badi’a ke son yi.

Badi'a ta ce,

“To ban da abinki Haj. Maimuna, ai ‘ya ta ta riga ta kara zama ‘yarki, mu ‘yan kallo

n

ne .

Mama ta yi murmushi. Kanta ya fasu. Aliyu ne ya dauke su ita da Daddy suka wuce
Gombe don fara shirye-shiryen tarbar amarya.

kokkk

Hanifah na gida ita kadai ba ta san me ake yi ba. Don ita tun safe har yamma tana
kotu. (Ina ruwan Alkaliya mai Shari’a).

Ya dai yi mata text cewa sun tafi Dukku

an gano iyayen Muhaseen, amma ba ta taba kawowa ranta cewa Dr. Omar ne
mahaifin Muhaseen ba, don ta san shi farin sani, shi ya samo mata aiki.

Shima Aliyun shi ya shigar da shi aikin kwastam. Don haka ta san shi farin sani a
matsayin aminin Daddy tun suna kanana.

Karfe shida na yamma, ango sha kamshi, ya danno hancin motarsa gate din
gidansu, ita ma tana sako hancin tata motar (Honda).

Maigadi ya wangale gate suka shiga a tare, kafin ta gama ‘parking’ ta kwaso
komatsanta a kujerar baya shi har ya shige ciki.

Ilta da Mama suka shiga gidan, shi Daddy masallaci ya wuce. Ta yiwa Mama sannu
da zuwa ta nufi sashinta.

Mama kamar ta kirata tai mata bayani sai kuma ta ce a ranta,



“Oh-oh! Ku karata can ke da mijinki, kada ki sa min hawan jini da haukan ki”. Ta
nufi saman Daddy.

Yana kwance a makeken gadonsa bayan ya idar da sallar magariba, don yau ko
masallaci bai iya ya je ba.

Yana waya da Aunty Badi’a yana so ta hada shi da Muhaseen amma kememe ta ki
yarda ta karbi wayar.

Aunty Badi'a tayi-tayi amma ta ki, don ita yanzu Yayan ya zame mata dodo,
kunyarshi da al’ajabin yadda aurensu ya kasance duk sun cika ranta.

Da gaske an mata fin karfi, ko tana son Aliyu a karkashin ranta, ba ta taba
kwatantawa zuciyarta ta zama kishiyar Aunty Hanifa ba. Ina ita ina kishi da Hanifah,
gaskiya an sata a uku. Da anyi shawara da ita, da cewa za ta yi a’ah.

Suka gama wayarsu da Badi’a ta aje wayar a gefe, ta harare ta tana cewa.

“Ke wallahi in za ki ware ki ware, wannan kunyar ko shirme zan ce babu inda za ta
kai ki. Gidan kishiya za ki, kyankyasassar ‘yar boko, maza irin su Aliyu sai da
tarairaya, in ba haka ba wallahi za ki zama ‘yar kallo kina ji kina gani”.

Ta zumbura baki ta ce,

“Saboda Allah Aunty Badi’a haka ake aure babu shiri babu soyayya? Ni fa Yaya Aliyu
Yayana na dauke shi na jini, ya ya zan yi da shi a matsayin miji? Gaskiya ni dai
a’'ah”.

Ta shagwargwabe fuska. Badi’'a ta yi dariya ta mike tana cewa,

“Kya gaya masa can in kun hadu a ‘football-field’, ni meye nawa a ciki? Ban da
gulma sanda aka tambaye ki me yasa baki ce a’a din ba sai yanzu?”

Za ta yi magana Badi’a ta dakatar da ita, “Tashi ki je ki kwanta, kin san jirgin 5:00
am zamu bi gobe zuwa Dubai, kada ki kasa tashi a kan lokaci”.

Hanifah ta tsaya a kanshi kawai tana kallon shi, ga alama yau cikin farin ciki da
nishadi yake, irin wanda ba ta taba ganin shi a ciki ba.

Ya aje wayar ya juyo ya dube ta yana murmushi ya ce,
“Ran uwargida ya dade an dawo?”

Ya mika hannu ya janyo ta, ta fizge tana cewa, “Kai da wa kake waya kake wannan
nishadin?”



Kai tsaye ya ce, “Da amaryata!”
Ta dauka zolayarta yake don haka ta ce, “Uhm....su amarya manya”.
Sannan ta fada jikinsa tana cewa,

“Don Allah yi min tausa, wallahi wata shari’a muka yi yau mai sarkakiya na gaji
sosai”.

Ya kuwa hau yi mata tausar yana cewa, “Oh! Sorry.... my dear darling....”
Kanta ya fasu, ta yi murmushi ta manta da zancen tausa ta rungumo abinta.

Washegari da safe tana shiri za ta fita, yana zaune gefen gado yana kallon ta.
Yadda take wa aikin rawar jiki shi ba ta yi mai rawar jikin, sunan wai ana sonsa.

Ya rasa abin da take samu a kan aikin nan wanda ya sa ta kallafa rai a kanshi. Shi
dai ya san yana iya kokarinsa wajen sauke hakkokinta da suka rataya a wuyansa, ci
da sha da suttura da bukatar auratayya.

Hatta kudin fetir din da za ta zuba a mota yana ba ta duk wata. Ya rasa me take yi
da kudin da take samowa. Ita ba ma’abociyar kyauta ba balle a ce alheri take yi
dasu.

Ya girgiza kai, yanzu kam bai da damuwa, ya rage nata, ta dinga kwana ma a wajen
aikin ba abinda ya dame shi bane.

Ya yi gyaran murya ta juyo daga ‘dressing mirrow’ ta dube shi.

“Ya aka yi?”

“Zo nan ki zauna sako zan baki”.

Ta ce, “Ka ga fa ina nema in makara, ba za ka bari sai na dawo ba?”
Ya ce, “Nima ina da abin yi, ba zan bari ba”.

Ba da son ranta ba ta zauna kusa da shi ta ba shi hankalinta don ta ga ba alamun
wasa a tare da shi.

Chekue ya dauko ya yi rubutu na kudi masu yawa ya dora mata a kan cinyoyinta.

“Kudi ne na kayan fadar kishiya ki sayi abin da ya yi miki. Abin ne ya zo ba cikin
shiri ba, don haka ban yi muku wani shirye-shirye ba don ko lefe ban hada ba, balle
in yi tunanin inda za ta zauna, don haka ki kwashe kayan ki daga dakin dake kallon
naki nan za ta zauna kafin in karasa ginin da nake yi a Federal Lowcost ku koma can
baki daya....."

Ai bai karasa ba ta zuba wani uban ihu ta yi kanshi da shaka.......



“Gara in kashe ka kowa ya rasa, da dai in ganka da wata a matsayin matarka.....!

Kyaleta ya yi, ta dinga zuba masa shaka, cizo da yakushi, da duka. Amma da ya ga
abin ba dama, tana neman ji masa ciwo sai ya yi kwallo da ita.

Ta fado a kan bakinta ya kuwa fashe ya yi suntum, ya shige toilet ya barta a nan
tana ta kuka.

Da ta ga kukan ba zai mata ba sai ta wancakalar da rigar lauyoyi da hularsu, tana
kuka ta yi sassan Mama.

Mama na kicin tana hadawa Daddy abin karin kumallo, ta jiyo ihun Hanifah ta doso
kicin din.

Ta ce a ranta,
“To fa! Balli ya tashi kenan”.

Ta daure fuska sosai tun kan ta shigo, tana shigowa kuwa ta daka mata tsawa mai
gigitarwa ta ce,

“Bana son hauka, koma me ya sameki ki ce ‘Innalillahi wa’inna ilaihi raji'un’ amma
ba wannan kafircin ba.

Kafiri shine ke yin ihu idan masifa ta same shi amma ba dan musulmi ba”.
Ta fada jikin Mama tana rage sautin kukanta...

“Wai aure ya yi Mama....ni ban sani ba. Mama da sanin ki aka yi hakan ko zolayata
yake yi?”

Mama ta ce, “To dagani in gama aikina sai in zauna mu yi maganar”.
Ta daga ta, ta rurrufe komai ta kashe gass ta ce, “Muje”.

Suka koma falon Maman. Ta zauna a kujerar dake fuskantarta ta ce,
“Me ya yi zafi Hanifah har da fasa baki haka?”

Ta share hawaye ba ta ce komi ba. Mama ta ce, “Ki kwantar da hankalinki, ba wata
kishiyar zafi ba ce, cewa nake nan gabana ya gaya miki sharadinsa, ko ki aje aiki Ki
zauna a gidanki, ko ya kara aure?

Don haka ban ga dalilin da za ki tashi hankalinki ba tunda kin kwana da sanin
hakan. Muhaseen ce fa! Me za ta yi miki? Ko me za ta gutsire a jikin mijin?”

Ihun ta sake kurmawa wanda ya tsorata Mama. Sai ta tsaya tana kallon ikon Allah.
Cikin kuka ta ce.



“Dama tuntuni na gane, Mama bakya sona da danki, kin fi son wannan tsintacciyar
magen a kaina.

Na san kuma da yawunki aka yi min haka! Kin munafunceni Mama. Gara in zauna
da mata dubu da in zauna da wannan yarinyar, kuma daga yau na hakura da auren

Ji kake dau! Mama ta zabga mata mari, “Ni kike zagi Hanifah? Nice munafuka? To ki
yi duk abin da ranki ya raya miki.

Tunda ke baki da hankali, duk shekarunki da kwalin ilmin ki na banza ne, fitar min
daga daki tun ban lakada ki ba”.

Ta juya ta fita daga dakin har tana hadawa da gudu-gudu tabar sassan.

Tana shiga dakinta jaka ta dauko ta soma hada kayanta. Ta samu Danlami a
harabar gidan ta ce ya kaita Darazo.

Ya ce,

“Ai zaman nan da kika ga na yi, Oga Aliyu nake jira ya fito, zan kai shi Airport zai
tafi Abuja....... "

Tun kan ya karasa ta yi gaba ta barshi a nan. Yau abin da ba ta taba yi ba tun
tasowarta shi ta yi, wato shiga motar haya zuwa Darazo.

Kan azahar sun iso saboda gudun da suke yi. Innani na bayan gida lokacin da ta
shiga, ta shige uwar dakinta ta kwanta a kan gadonta tana ta rasgar kuka.

Ta fito daga bayan gida ta yi alwala a gindin famfo ta tashi. Nan ta tadda
takalmanta da katuwar jaka, ta shiga dakin ta cimmata.

Ta tsaya a kanta ta ce,
“Ke lafiya? Wani ne ya mutu?”
Ta yi mata shiru ta ci gaba da kukanta. Innani ta ce,

“Ai kuwa baki isa ki zo ki sani gaba da kuka ba, kuma in tambaye ki dalili ki yi min
banza ba....”

Sallamar Alh. Abdullahi tasa Innani dakatar da fadanta, ta ce,

“Shigo, watakila kai ta yi maka bayanin wannan balaguron da ban san dalilin sa ba.
Ta sani a gaba kuma sai kuka take, na yi tambayar duniyar nan ta yi kunnen uwar
shegu dani”.



Alh. Abdullahi ya ce,
“Auren kika kaso in ce ko?”

Ta girgiza kai, don tana tsoron Babansu, bashi da wasa ko kankani, duk girmansu
kuma basu wuce ya sa tsabga ya zane su ba idan suka tabo shi.

Don haka cikin shesshekar kuka ta ce, “Aure ya kara, kuma da sanin Mama”.
Ya ce,

“Au, to saboda ya kara auren ne da sanin mahaifiyarsa shine kika taho? To wajen
wa kika zo? Wace ce uwarki a nan? Don ni dai Hajiya Maimunan na sani a matsayin
uwarki.

Don haka duk wata matsalarki da mijinki ki neme ta. Kada ki kara wanko siririyar
kafarki ki zo mana nan da irin wannan shirmen kin ji na gaya miki.

Don haka taso yanzun nan sawunki a likkafa in mai da mata ke, tun ranki bai baci
ba. Ba a aure ke aka aure ki shashashar banza? Taso tun ban taka ki ba a dakin nan
wallahi-tallahi....”

Jikinta yana rawa ta mike, Innani ta mika mata mayafinta ta biyo su da jakar. Har
soron Karshe ta raka su suka shiga mota suka tafi.

Ta dawo cikin gida duk ranta a jagule, don ta san Hanifa da shegen kishi tun tana
karama. A ranta ta ce,

“Allah ya basu zaman lafiya”.

Ta kira Mama a waya suka gaisa ta ce, “Hanifah ta zo yanzun nan amma gasu nan a
hanya tare da Alhaji”.

Mama ta ce,

“Ai ki rabu da Hanifa kawai, halinta sai Allah ya sawwake. Wai Hanifa ta dubi tsabar
idona ta ce na munafunce ta bana sonta na fi son Muhaseen.

Don haka ni na cire hannuna a kan wannan maganar ta je su karata ita da mijinta,
ai ta san shi farin sani, ni nake sawa yake russunawa, amma tunda haka ta ce, ai shi
kenan, ni din babu hannuna....”

Innani ta dinga ba ta hakuri kamar itace karama, kamar ta yi kuka. Mama ta ce,

“Uh-uh! Ni kam me zai sa raina ya baci tunda ba yau na san Hanifah ba?



Ba yau na soma shakar bakin cikinta ba? Don haka ni na zama ‘yar kallo tunda har
ta kaimu ga haka”.

Suka yi sallama zuciyar kowannensu babu dadi.

Da suka iso Mama da Alh. Abdullahi gaisawa kawai suka yi, yasa Hanifa ta baiwa
Mama hakuri.

Ta ce, “Ke za a baiwa hakuri tunda ke aka yiwa laifi.. Sai dai tunda bani na kar
zomon ba, bai kamata a bani ratayarshi ba.

Da kin san yadda a kai daurin auren da kin sha mamaki....”

Ta shiga basu labarin duk yadda abin ya faru, da rikon da taiwa Muhaseen alhalin
ba ta san ko ‘yar waye ba, da yadda Allah ya bayyana mahaifinta da dangantakar
Daddy da Dr. Omar wanda ita Hanifan ta san shi.

Mama ta kare da cewa,

“Kin san yarinyar nan Muhaseen ba bakuwarki ba ce, kin san halinta kin san
ladabinta.

In nice ke aka yi min kishiya irin wannan ba zan daga hankalina ba, da dai a je a
kwaso min wadda burinta ta kame miji ta kore ni.

Don haka ya rage naki ki kwantar da kai ki bi mijinki, ko ki yi ta rashin hankalin
naki”.

Haka Alh. Abdullahi ya tafi ya barsu Mama na ci gaba da yi mata fada. Ta rakata har
sassanta ta koma lallashinta.

Sai dai fa Hanifa ta girgiza da jin cewa Muhaseen din da ta raina diya ce ga Dr.
Omar, duk jikinta sai ya yi sanyi, don ta san ta fita gata da ‘power’ a cikin gidan nan
nesa ba kusa ba.

kokkk

Kwanan su Muhaseen uku a Dubai ana yi mata gyaran amarci daga aljihun Aunty
Badi'a, sannan suka koma saye-saye, duk yawancin kayan gyara jiki ne da kayan
kichin, don Daddy ya ce bai yarda wani cikin su ya sai wa Muhaseen ko cokali ba

har shi Dr. Omar din, ya riga yayo odar komai daga ltaly, ko gara ba zai karba ba.
Tunda tare ya gansu.

Duk da haka sai da ‘yan’uwa suka hada kudi masu dama suka dankawa Dr. Omar,
sabida suma ba abinda baya yi musu kan hidimar rayuwarsu data’ya’yansu,
musamman ta fuskar karatunsu, ya hada da nashi ya budewa Muhaseen account da
Guaranteed Trust Bank.



Shi kuwa San-Turaki kyautar karsanoni bakwai ya yi mata, za a ci gaba da yi mata
kiwon su a can Dukku.

Ranar laraba jirgi ya sauke su a Abuja, Aunty Badi’a na kunna wayarta wayar Aliyu
na shigowa, ya gaya mata yana cikin Abuja.

Ta ce, “Muma saukar mu kenan munje Dubai”.
Ya ce, “Me kuka je yi?”
Ta ce, “Inda ka aike mu”.

Ya yi murmushi ya ce ta bashi adireshi. Ta yi text din adireshin ta tura mishi, suna
unguwar (Ministers Hill) ne.

Kusan a tare suka iso, don suna shiga gida yana shigowa. Aunty Badi’a ta sa aka
bude mishi falon baki, ta ce da Muhaseen ta yi wanka ta shirya ta zo ta kai mishi
abinci da ruwa.

Ta lura sai wani lakai-lakai take wajen yin wankan da shiryawar kamar ba ta son
zuwa, don dai ba za ta iya ce mata ba za ta je bane.

Ta karbi man tana shafa mata, ga lallenta ya fito ya yi bakikkirin ya yi kyau sosai.
Jikin nan ya kara yin taushi kamar na jarirai, sai sheki take. Inda duk ta gitta wani
lallausar kamshi ke tashi da ba za ka iya tantance na kowanne irin turare ne ba.
Sakamakon wankan turare da ake ta yi mata a Dubai.

Atamfa super koriya shar da ratsin rowan goro ta bata ta ce ta sanya, ta karbi
kallabin ta daura mata ya zauna cif a kanta kamar nadin inji.

Riga da siket ne, siket din ya kamata sosai daga sama ya bude daga kasa sosai, ya
fidda ‘shape’ mai ban sha’awa.

Ta kara fesa mata turare, ta ba ta gyalen kayan shima ruwan goro, ta kamo
hannunta suka fito.

Kai tsaye kicin suka nufa, Zulai mai aikin Auntyn na ta firar dankali suka gaisa,
sannan Auntyn ta hada komi cikin kwandon kayan abinci ta rako ta dashi har kofar
dakin baki, ta yi mata murmushi, sannan ta juya.

Ta dade a tsaye a kofar ta kasa shiga saboda wata mashahuriyar kunya da ta
lullube ta, kunyar Yaya Aliyun da a yau ya tashi daga Yaya ya koma husband anya
za ta iya shiga?

Tana kokarin juyawa, don ta rasa da idanun da za ta dubi Yayan da su. Ba ta vyi
zaton ya san da tsayuwarta a gun tun dazun ba, tana jinshi yana waya ne da
harshen ‘Araucano’.



Yasa hannun hagu yayin da na daman ke manne da waya a kunnensa ya dage
labulen ya janyo ta da hannun hagun ta fado kirjinsa.

Kadan ya rage ta suma, saboda kunya da tsorata. A haka ya jata har tsakiyar falon,
ta sulale ta zube daga jikinsa zuwa kan kilishi.

Ya gama wayarshi ya tura aljihun shudin wandon ‘jeans’ dake jikin sa. Ya dagota ya
rungume a kirjinsa. Runguma mai karfi, kamar ya tsaga kirjinsa ya sanya ta.

Yana sakin wata ajiyar zuciya mai nauyi. Kafin ya sake ta ya dago habarta da
hannun damanshi yana murmushi yana kallon kyakkyawar fuskarta da ta canza
mishi baki daya.

Ta runtse idonta gam, jikinta yana rawa da karkarwa. Ya ce,

“Relax Muhaseen, ....feel free with me. Me ya yi zafi na wannan tsorata haka? Yaya
Aliyunki ne, ba dodo ba!”.

Dariya ya ba ta sosai sabida yadda yayi maganar cikin sanyin zuciya, sai da ta
murmusa. Hannunta ya kama suka zauna a cikin kujera, ya soma ba ta labarin
Gwaggo mai ban dariya, sai da ya ga ta ware sosai har tana kyalkyala dariya. Bai
kuma kara kai hannun shi jikinta ba, don ta saki jiki da shi sosai. Ya ce,

“To dauko abincin da kika baro a bakin kofa za ki gudu, ki zo ki zuba min, yunwa
nake ji”.

Ta mike a nutse ta je ta kawo, ta zauna sosai a kasa tana zuba mishi, yana hilatar ta
da hira, har tana ba shi labarin Dubai, ta manta da zancen wani aure can, ta dauka
tana serving Yaya Aliyunta ne kawai as earlier.

Suka shantake da hira har tana tambayar Mama da Aunty Hanifah, ya ce,
“Suna gida, Mama ba ta san na taho ba, da ba za ta barni na zo ba”.
Ta ce, “Saboda me?”

Ya kalli tsakar idonta yai murmushi bai ce komai ba. Ya zuba lemon ‘Rani’(soft
orange) a tambulan ya mika mata.

Ta ce, “Na koshi”.
Ya ce, “Ki karba ki sha, me kika ci?”
Ta ce, “Bamu dade da cin abinci a jirgi ba”.

Sai ya ajiye a gefe ya koma ya jingina bayan shi da kujerar falon, ya lumshe zara-
zaran gashin idonsa, yana yiwa Allah godiya mara iyaka cikin zuciyarshi. So yake ya
janyota ya dora ta a kan kirjinsa, ta ji irin bugun da zuciyarshi ke yi a kowacce
dakika da sonta da kaunar ta.



Amma bai yi hakan ba, tunda ya samu ta saki jiki da shi wannan din na tafe nan
gaba, insha Allahu.

Ba makasudin aurenshi da ita kenan ba, ya aure ta ne kawai don yana sonta, yana
kaunar ta, yana son rayuwa da ita har zuwa karewar numfashinsa.

Bai bar gidan ba sai da aka kira magariba. Ya koma Hotel din Rock-view ya kwana,
washegari ya wuce Gombe.

Ya hurawa ma’aikatan gidanshi wuta kan su yi maza su karasa ginin. Sannan ya
koma gida, bai samu Hanifah a gidan ba, Mama ta gyara dakin amarya sosai, ciki
daya ne like da bandaki, ba a zuba mata kayanta da Daddy ya yo (order) daga Italy
ba sai kadan, kamin Aliyu ya karasa ginin shi.

Shi da Mama suka shiga dakin, ya yaba komai, kai ka ce dan karamin ‘palace’ ne.
Kalar ‘marbles’ din ruwan madara, haka gadon da labulaye duk ‘milk and choculate’
ne.

An manna mata karamar ‘Plasma’ daga kudu maso gabas din dakin, komai sai
daukar ido yake.

Ga wani lafiyayyen bed-sheet da Mama ta shimfida shima milk and choculate. Mai
kananan pillows. Baka ga kallo ba sai a toilet “Jacuzzi” shima da duk kayan kawar
dake cikinsa ruwan madarar ne, Komai ya zauna a muhallinsa kai ka ce Turawa ne
suka shirya komai ba Mama ba, ko’ina sai tashin kamshin sabunta yake.

Ya zauna a gefen lafiyayyen gadon ya dubi Mama yana murmushi ya ce,
“Mama kina ji da Muhaseen sosai, ni ko tsinke baki canza min ba”.

Ta ce, “Ka bani ajiya ne?”

Ya ce, “A’ah, wai hakkin makwabtaka ai ko?”

Ta ce, “To ban yi niyya ba”.

Ta sashi gaba suka fito ta rufo dakin, har da murza key. Ya bi bayanta yana yi mata
dariya.

Ranar lahadi tun safe Gwaggo ta iso da tawagarta, za su tafi Abuja dauko amarya.
Su Innani da sauran ‘yan’'uwan Mama duk a nan suka kwana.

Karfe sha daya na rana motoci biyar suka tashi tafiya Abuja a jere reras, duka
bakaken ‘Cruisers’ duk ‘yan dauko amarya ne.

Muhaseen ko kukan nan da amare ke yi in za a tafi dasu ita ba ta yi ba. Ba don
komai ba sai don ita ba ta ga wani bambanci ba don an maida ta wurin Mama,
dama Abujar ta ishe ta, ga Aunty Badi’'a ta hanata sakat da ciye-ciye da jike-jiken
magunguna duk ta kosa ta tafi.



Don haka Yaya Khaula na cewa ta taso za a tafi ta gyara lullubinta ta mike ta
sunkuya tana daura (flat cover shoe) dinta a kafafunta.

Aunty Badi’a ta ce,
“La’ilaha illallahu! Yanzu Muhaseen ba za ki yi kuka ba?”
Ta ce, “Ina zani da zan tsaya kuka, ba wajen Mamata bane?”

Badi’'a ta yi dariya ta tafa hannuwa ta ce, “Ko? To a gaida Mama, amma idan labari
ya sauya, wayata a bude take, a bani in sha”.

Ta ce cikin rashin fahimta da rashin baiwa zancen muhimmanci,

“Wane labari ne kuma zai sauya ban da abinki Aunty Badi’a? Ba inda zani wanda ya
wuce wurin Mama. Ba abin da zai kai ni sassan Aunty Hanifah balle ta yi min rashin
kirkinta”.

Ita dai Badi’a dariya take, don ta lura sam-sam Muhaseen ba ta san me aure ya
kunsa ba. Ita kuma ba za ta tsaya bata lokacinta wajen yi mata bayani ba.

A ranta ta ce, “Ki je in ta yi wari zamu ji".

Ta kamo hannunta ta gyara mata lullubi suka shiga motocinsu Gombe ta diba.
Badi’a na rungume da ita.

A Dukku suka tsaya don ta yi sallama da Turaki da mahaifinta. Addu’a sosai Turaki
ya yi mata, sannan ya kawo littafi mai kunshe da addu’o’i na tsarin jiki da kariya
daga magauta ya bata.

Dr. Omar yana gefe zaune cikin carpet yana danna wayarshi, ta kai idanunta a
hankali inda yake ta ce.

“Ina wuni?”

Ya yi saurin dagowa ya dube ta, bai amsa ba, sabida yadda muryarta ta doki dodon
kunnensa ba don ya zata ba.

Turaki ya yi kiranta gaban shi, ya kama hannunshi ya hada da nata ya ce,

“Ku yafi juna haka Muhaseen, ki yafewa mahaifinki, kuruciya ke dibansa a wancan
lokacin. Amma a yanzu ki dube shi sosai, babban mutum ne ba yaro bane. Ki yafe
masa kin ji Muhaseen?”.

Hawaye suka zubo mata, na tunawa da Ummanta, inda take cewa, .......
“Ban baki wannan labari don ki kullace shi ba, sai don hankalinki ya kwanta”.

Sai ta fada jikinsa tana kuka ta ce, “Na yafe maka Daddy, nima ka yafe mini”.



Ya ce,

“Ni baki yi min komai ba Muhaseen, ni ne mai neman afuwarki. Allah ya yi miki
albarka, ya zaunar dake lafiya a dakin mijinki, ya baku zuri’a masu albarka”.

Ya kamo hannunta zuwa wajen su Badi’a, har da shi aka taho Gombe kawo amarya.

Tarbar girma kuwa sun ganta a wurin Mama da ‘yan’uwanta su Innani. Duk abin nan
da ake Hanifa tana dakinta ta kulle ba ta shigo sassan Mama ba, har su Innani ba ta
zo inda suke ba, don duk fushi take dasu, don wai basu kaunar ta.

Su suka kulla aka yi mata kishiya da Muhaseen diyar cikinta kuma yarinyar da ta
tsana fiye da kowa a duniya. Don ta tabbatar tuntuni daman Aliyun na son ta, ko
daga irin kallon da yake yiwa yarinyar ma wanda ya sha ban-ban da wanda yake
yiwa sauran mutane wanda ita Muhaseen din sam ba ta san haka ba.

A nan Gombe ‘yan Dukku suka kwana, sai washegari da safe suka hau motocinsu
suka koma.

Sai Aunty Badi’a wadda za ta bi jirgin karfe biyu na rana zuwa Abuja, ita da yaranta
hudu, Anas, Husna, Jamila da autarta Nusaiba.

Bayan sunyi wanka sun shirya sassan amarya da uwargida suka nufa ita da Mama.
Tuni Hanifa ta fice, don ranar litinin ce tana da ayyuka da yawa.

Suka shiga dakin amarya komai a gyare (neat and tidy), suka kara kunna turare a
‘burner’, suka yi ‘yvan gyare-gyare suka koma sassan Mama.

Saura kadan dariya ta kwace musu, ganin Muhaseen da tsintsiya da abin sharo
yana tana ta gyara dakinta dake nan kusa da na Mama.

Mama ta dube ta tana murmushi ta ce, “Muhaseen aiki ake yi ne haka?”

Ta ce (ba tare da ta juyo daga sharo yanar da take yi ba), “Eh, Mama dakin ya yi
kura sosai, ga yana. Hala tunda na tafi Abuja ba a share ba?”.

Mama ta ce, “To ai ke yanzu baki da bukatar dakin, don tashi za ki yi ki koma dakin
mijinki”.

A nutse ta juyo, “Mama ni dai na fi so in zauna nan a wajenki”.

Mama ta karasa ta rungumeta ta, sakamakon yadda tayi maganar da zuciyarta

daya, ta ce, “Shi kenan Muhaseen gyara dakin ki, duk inda kike so nan za ki zauna,
ni ba zan hanaki ba”.



Aunty Badi’a tayi dariya har ta gode Allah. Da gaske Muhaseen ba ta san mene ne
aure ba. Na farko dai ba ta da kawaye na jiki, sannan ba ta karance-karance da
kallace-kallace. Gashi ta hadu da wata irin Uwa mai gudun bacin ranta, to ya ya za a
karke da shi angon? Anya ba za su hadu su kware shi ba ita da Mamanta?

Za ta so ganin karshen wannan diramar ta Mama da ‘ya’yanta. To amma babu
lokaci maigidanta yana ta kiran ta a waya.

Don haka karfe daya dai-dai tasa yaranta a gaba suka tafi Airport. Danlami ne ya
kaisu, sai da ya ga tashinsu sannan ya dawo.

Muhaseen ita da Mama da Asabe suka shiga kicin suna shirya abincin rana, da yake
basa yin ‘lunch’ sai 3pm.

Lokacin ne Daddy yake dawowa gida cin abincin rana. Da suka gama ta shiga
dakinta ta yi wanka, ta shafa lotion dinta (FaceRain) ta fesa deodarant spray din
fahrenheit, ta zuba doguwar riga (Omanis) ruwan shanshanbale. Kunshinta ya fito
sosai ya yi bakikkirin. Ta taje kanta ta kame shi da ribbon kalar kayanta, ta nada
dankwali a kanta kai ka ce bakuwa ce daga Beirut.

Ta dauko wayarta za ta fito don ta tambayi Mama inda ta ajiye mata ‘charger’. Tana
kokarin fita, shi kuma yana sawo kai, sai suka yi karo garam...!

Ta yi saurin ja da baya ta bashi hanya tana cewa,
“I'm sorry Yayana....ban ga tahowar ka ba”.

Ya limshe ido. Ya jingina da kofar ya harde hannuwansa a kirji yana murmushi yana
ta faman kallon ta, kamar yau ya fara ganinta, gabadaya ta canja mishi, kallonta
kawai yakeyi, da kauna da mamaki, idanunshi a lumshe, kansa a langabe jikin kofar.

Sanye yake da bakin wandon ‘Jeans’ da ‘shirt’ fara samfurin ‘BVulgari’, gashin nan a
kwance bakikkirin da shi na fulanin Kumo yana sheki kai ka ce relaxer ya ke sa
mishi.

Ga mikakken hancin kamar karas, irin na Mama. Ya zauna sosai a tsakanin
lumsassun idanun shi kai ka ce saurayi ne mai tashen ashirin da bakwai. Kai ita a
rayuwarta baki daya ba ta taba ganin mutum mai kyau da sigar Yaya Aliyu ba, dole
Hanifah ta haukace da kishin abinta.

Ta dauke idonta cike da kunya ta ce, “Ka shigo mana Yayana, wucewa zan yi”.
Ya ce, “Waye Yayan naki? Yayan nan, ya fita a bakin ki Muhaseen....... "
Ta yi shiru. Ya kauce ya ba ta hanyar ya ce, “Wuce”.

Ba ta san yasa mata kafa ba, saura kadan ta kifa, sai ya dagata gaba daya bai dire
ta ba sai a gadonta.



Hannuwanta ya rike da hannun damanshi, yayin da ya yi amfani da na hagun wajen
tallafo kanta, a hankali ya soma ‘kissing’ dinta gently, tun daga bakinta, sassan
wuyanta, har zuwa yatsar kafarta............

Duk wasu kafofin sadar da jini cikin gangar jikinta sun daina aiki, sun karbi sakon
sassanyar ‘kiss’ da Aliyu ke turawa a kowacce kusurwa mai bukatar hakan a
jikinta.......

Ta bude baki za ta yi kuka sabida dimaucewa, ya yi saurin toshe mata baki yana
girgiza mata kai, idanunshi sun canza launi daga yadda ta sansu, sun zama a
shagide, kuma a juye da tsimin soyayyar shekara goma! Wadda ta taso
gabadayanta a yau, ta soma warware kanta.

Wasu irin kalamai yake gaya mata cikin kunnuwanta da kananun shekarunta da dan
turancinta ba za su iya fassarawa ba. Zuciyarta ke karbar sabon al’amarin da bata
taba ji cikin gangar jikinta ba. Ya ci gaba da sumbatarta yadda ranshi yake so, ko
motsi ta kasa, ta zamo ‘pale’ cikin wannan unexpressable moment da Aliyu ya jefa
ta. Bakidaya ta manta a inda suke......

Can a tsakar kanta ta jiyo muryar Mama na kwala mata kira. Ta hada karfinta wuti
guda ta ture Aliyun da ba shi da wani sauran karfi ko katabus ta mike. Ta lalubi
dankwalinta ta daura ta fita da sauri saura kadan ta kifa

“Wato wannan shine abin da ake cewa AURE!”

Muhaseen ta fada a ranta.

“In haka ne auren abu ne mai nauyi kwarai, da sai an kai zuciya nesa sabida
GIRMAN sa, wanda yafi karfin tunaninta, hankalinta da tsinkayenta.

Ba don komi ba sai don kunya da matsayin data bawa Yaya Aliyun na YAYAN TA.
Amma kuma ai is so sweet; zuciya da gangar jiki na karbarshi. A shekarunta ta
goma sha takwas (18), sai ta ji hakan ya sa ta kara son mijinta kuma Yayan nata;
mahaukacin so kuwa. Wanda bata taba yiwa wani mahaluki a duniya
kwatankwacinsa ba.

Ya kuma samu wani matsayi na daban a zuciyarta da bazata iya kwatantawa ba.
Wanda har ta ji a yau tana KISHIN Aunty Hanifahhh....., kishi kuwa ba dan kadan
ba!!!



[9/4, 12:57 PM] Asmau: Ki duba ki ga jiya na dawo bayan tafiyar shekara uku da
doriya, amma a ce matata washegari ta tafi aiki tun bakwai na safe har magariba.

Yarinyar nan ba ruwanta da halin dana wuni balle ta yi tunanin ta bani abinci.
Tsakanina da ita sai dare, a hadu wajen kwanciyar barci.

Ba ta san ta kula da komai nawa ba balle ta alkinta, sannan tana fita da dan figigin
mayafi cikin taron maza ta yadda har ba za ka bambance ta da mara aure ba.

Don haka aiki bana so, na soke shi. Sai ta zaba; aurenta ko aikinta!”
Ya aje kofi ya mike zai fita.

Mama ta ce,

“Koma ka zauna”.

Ta dubi Hanifah wadda har zuwa lokacin sharar ido take. Mama ta ce,
“To ke kin ji, me kika fi so a ciki?”

“Mama ni duk ina so, auren da aikin”.

“A’a, taura biyu ba ta tauno Hanifah, ya ya kuna matsayin ma’'aurata amma shi
yana gabas ke kina yamma saboda aiki? Idan don albashi ne ki fadi nawa kike
dauka ya dinga baki duk wata, tunda baya so, amma ki tsaida hankalinki waje
daya”.

“Ni fa Mama ba don kudi nake aiki ba, ra’ayina ne da sha’awa. Amma na yarda ayi
min ‘transfer’ zuwa can Lagos akwai ‘branch’ din mu”. Mama tace

“anyi ba’a yi ba!”

Ya balla mata harara ya ce,

“To ni kuma Mama zan kara aure!”.

Ilta da Maman suka dago a zabure suka dube shi, sai dai firgitar ta fi yawa ga
Hanifah, wadda ta ji kamar ya daba mata wuka a kahon zuci.

Mama ta ce, “Bana son rigima ka ji ko, ‘yar matsalar da ba ta fi a warware ta ba
cikin dan lokaci. Ka yi yaya da mata biyu kai da ba zaune kake waje daya ba?”

Ya yi wani irin murmushi ya ce,



“Sai in sa amaryar a gaba mu tafi, duk inda na dauke kafa ta maida tata. Ta bani
kulawar da nake nema.

Ilta kuma uwargida sarautar mata shugabar lauyoyin duniya ta zauna a (Magistrate
Court) na garin Gombe, duk sanda ta samu lokaci sai ta kai min ziyara, don jaurar
nan ta ishe ni, ba zan iya zuwa ba sai bayan watanni uku-uku. That is final!” Ya
mike ya fita.

Mama ta dube ta cikin takaici,

“To ai kin gani irin abubuwan da nake gaya miki kina kunnen uwar shegu dani, kin
san dai yadda aka lallaba aka yi auren nan, maimakon ki kwantar da kai ki yi ta
biyayya, ‘a’ah, sai ki yi ta wauta.

Mazan yanzu ana lallaba su ana kula dasu ma ya aka kare balle kana hutsanci? Ke
kika sani, sai ki je ki gyarawa kishiya daki, don ni ban isa in hana shi aure ba saboda
ina son ki, tunda Allah ya halatta masa”.

Mikewa ta yi ta fada jikin Mama tana kuka,........
“Don Allah Mama ki hana shi, wallahi na hakura.......

Mama ta yi dariya ta gode Allah ta ce, “Ina! Kin baro gini tun ran zane, na rantse da
Allah yanzu ba zai saurare ki ba. Da dai ba shi din bane”.

Ta yi ficewarta ta tafi wajen Daddy ta barta tana koke-koken ta. Da ta gaji ta nufi
‘side’ dinta tana cewa a ranta.

“Wallahi ba zan bar aikina ba saboda da namijin da ba alkawari ne da shi ba, ko ina
aiki ko bana yi ba fasa rashin mutuncinshi zai yi ba, balle wannan shugaban marasa
mutuncin”. Ta yi tsaki ta banko kofa.

Satinshi biyu da dawowa ya tattara ya koma bakin aikinshi. Sun ninka mishi albashi
da sauyin wurin aiki, an mai da shi Niger Delta. Ya barta tayi ta lauyacinta, amma fa
maganar karin aure, babu gudu babu ja da baya.

Sanda Muhaseen ta zo hutun karshen shekara wanda daga shi za ta shiga aji biyar
na sakandire, Yaya Aliyun baya gida yana can Warri. Sai dai kusan kullum suna
waya idan ya kira Mama tana hada su suyi ta hira, daga baya ma da ya kira Mama
ko dagawa ba ta yi za ta bata.

Ya yi mata alkawarin waya mai kyau idan ta gama aji biyar, yanzu kam bai sonta da
rike waya saboda tana hana karatu.

Ilta dama bata sa a ka ba, duk da yadda hankalin mutane manya da yara ya raja’a a
kai, ita sam ba ta dame ta ba, don karatun dake gabanta kadai ya ishe ta.

Muhaseen ta yi suna a FGGC Bajoga saboda hazakarta, ta kai ta kawo duk malamai
da dalibai babu wanda bai santa ba.

Don haka a farkon shigar su aji shidda aka ba ta dankwalin ‘Head Girl’, wato
shugabar dalibai na shekarar baki daya.

Yayan ya cika alkawari kamar yadda ya ce, ya saya mata waya mai kyau da tsada,
sai dai ba ta zuwa da ita makaranta sai dai in ta zo hutu.

Da suka shiga aji shida kuwa basu kara zuwa hutu ba saboda shirye-shiryen SSCE,
har sai da suka gama gaba daya.

Ranar da suka rubuta takardar karshe (Geography) makaranta ta shirya musu send
up party. Sun sanya gown na education.

Duk ‘yan’uwa da iyaye sun hallara. Sai dai Muhaseen ba ta cikin walwala duk da ga
Daddy da Mama har da Asabe sun zo mata. Ba don komi ba kuwa sai don rashin
halartar Yayanta, wanda ya ce da Mama ba zai samu zuwa ba, sakamakon ayyuka
da suka yi mishi yawa. Amma so yake kawai yayi ‘surprising’ Muhaseen.

Bayan shugabar makaranta Hajiya Ramatu Ibraheem Alkaleri ta bude taro da
addu’a. MUHASEEN ALIYU SURAJ, ita ce farkon wadda aka kira.

Cikin tsaftataccen Turanci ta yi sallama ta gaida iyaye, ‘yan’'uwa da malamansu. Ta
yabi hazakar malamansu da yadda suka sadaukar da kansu don mai da su masu
amfani ga al’'umma.

Ta godewa iyayensu wadanda suka dauki nauyin dawainiyar karatunsu tsayin
shekaru shidda ba tare da gazawa ba. Ta yi musu addu’a da fatan alheri, ta yi
sallama ta koma sansanin dalibai ‘yan’uwanta ta zauna.



Ilta ce wadda aka fara kira domin karbar kyautar dalibar da ta fi kowa iya lissafi, iya
Turanci, tsafta, sarrafa ‘Computer’ da ‘Sport’ daga hannun kwamishinan ilimi na
jihar Gombe. Dr. Omar Abdallah (San-Turakin Dukku).

Kamar an ce da ita daga kanki, ta daga kai a hankali ta dube shi. Anyi sa’a shima ya
dago don ya kalli wace ce wannan hazikar yarinyar.....?

Sai kyaututtukan dake hannunsa nade cikin wrapping sheet suka subuce suka zube
a kasa.

Ta maimaita sunan shi da ta ji an kira....... Dr. Omar San-Turakin Dukku....gashi
kamarsu daya, haske kurum ta fishi. Omar shine (UMARU),..... San-Turaki shine
kakanta,..... DUKKU shine sunan garin su mahaifiyarta. Idan har memory dinta yana
‘recalling’ abubuwa dai-dai yana kuma aiki sosai.... to tsinkayenta gaskiya ne.
Wannan shine BABA UMARU!.

Sai ta watsar da kayan ta sulale ta zauna a kan gwiwoyinta, numfashinta na
sassarfa tana nuna shi da dan yatsanta ta kasa cewa komai.

Daga can cikin dakin taron Controller Aliyu Suraj, ya keto jama’a ya fito gaban dakin
taron cikin shiga ta alfarma. Farar shadda kal babbar riga, ‘yar ciki da wando da
hular kube a kanshi.

Ya kamata ya mikar da ita tsaye ba ta fasa nuna mutumin da ke amsa sunan Umar
San-Turaki Dukku da hannayen ta ba. Ta tafi luuu! Ta fada kirjin Aliyu, ba ta kara
sanin inda kanta yake ba.

Ta farfado ne ta ganta a cinyar Mama, ga su nan dukkansu zagaye da ita, Mama,
Aliyu, Daddy da Dr. Omar dake ta hawaye yana yi mata firfita da gefen babbar
rigarsa.

“Bana haufi ke ‘yata ce Muhaseen, ke ce kwaina da na wulakanta a duniya. Ina
Halimatu? Don Allah, ina take?”

A sukwane ta tashi zaune ta yi bayan Mama ta buya,

“Bana sonka, bana sonka! Ni ba ‘yarka ba ce, ka je birni ka nemo ‘yarka....ni ‘yar
ALMAJIRA HALIMA ce, bani da wani uba bayanta... Mugu azzalumi..!”

Ji kake “taasss...!” Aliyu ya wanke ta da wani gigitaccen mari sai da ta ga walkiya....
sannan yace

“Mind your tongue, ko in tsinke miki shi yanzun nan!”.

Ta fita aguje tana kuka ta yi dakinta ta banko kofa, har da murza ‘key’, ta kuma
barshi jikin kofar.

Mama ta bi bayanta tana bugu tana cewa, “Nice Muhaseen, bude min kofa”.

Cikin rishin kuka ta ce, “Wallahi Mama ko zan shekara ba zan bude ba sai wannan
mutumin ya bar gidan nan, mugu ne azzalumi ne, shi ya makanta min uwa, ya vyi
sanadiyar rabuwarmu, ya wulakantata karshen wulakanci, ko me zai gaya muku
karya yake ba sona yake yi ba, ya sheganta ni”.

Ta ci gaba da kuka kashirban. Mama ta jinjina kai ta rasa abin cewa, ta koma wajen
su suka ci gaba da al’ajabin wannan ikon Allah.

Dr. Omar kuka yake sosai. Shi kuwa Daddy cewa yake,

“Hikimar Ubangiji yawa gare ta, ashe ni ‘yata ce nake rike da ita ban sani ba.
Wallahi duk shekarun nan goma da muka yi tare da Muhaseen, duk sanda na kalleta
a fizge sai in ga kamar na san fuskarta, amma Allah bai taba sawa na yi tunanin da
kai take kama ba. Sai in ce a raina kama ce kawai”.

Aliyu ya ce, “Ni kam na sha zargin hakan, don lokacin da na kade ta da mota na
tambaye ta inda ta fito, cewa ta yi ita jikar San-Turaki ce, to San-Turaki na da yawa,
gashi ta ce ita ta manta sunan garin da Ummanta ta ba ta labari.

Na yi na yi ta tuna ta ce ta manta, sai kawai na kyale ta. Amma abin kullum na vyi
min yawo a ka".



Mama ta ce, “Yanzu dai a kyale ta zuwa gobe idan ta huce a hankali sai a lallaba ta
a rarrasheta. Ban taba sanin Muhaseen tana da zuciya haka ba.

Lallai kam anyi kuruciya a lokacin, an bata musu ita da mahaifiyarta, wadda muma
bamu san inda take ba, tun muna cigiya har mun gaji mun barwa Allah ikonsa.

Ban da abin Muhaseen ai farin ciki ya kamata ta yi gata ga mahaifinta Allah ya hada
su, ita ma mahaifiyar da sannu Allah zai bayyana ta.

‘Yar halak kenan, mai yin fushi da fushin mahaifiyarta”.
Dr. Omar ya mike,

“Ai zama bai ganni ba, bari in wuce Dukku in sanar da Turaki da sauran ‘yan’uwa”.

Ai kuwa washegari sai ga dangin Muhaseen mota-mota daga masarautar garin
Dukku, manya da kanana, yara da ‘yanmata.

Har zuwa lokacin Muhaseen na daki ba ta fito ba, amma ta bude kofar da ta
tabbatar Dr. Omar ya tafi, don duk hirarrakinsu daga falo tana jinsu.

Aliyu ya shigo falon yana daura ‘links’ din hannun rigarshi, ya tadda falon Mama
cike taf da jama’ar Dukku mazansu da matansu, amma Muhaseen din ta ki fitowa
don tana tsaye ta taga tana kallon hamshakan matan dake fitowa daga manyan
Jeep-Jeep har da tsofaffi, ita abin ma tsoro ya bata, wai yau ita ce da wannan taron
dangin amma suka barta cikin watagigin rayuwa. Sai da ta gama gwagwarmayar
rayuwar ta sannan za su bayyana, to su yi mata me?

Ta yi tsaki ta saki labule ta yi kwanciyar ta tana jinsu suna ta rangadawa Mama
godiya da fatan alheri. Suka kara da cewa basu da abin da za su biya su sai addu’a,
Allah ya duba gabansu da bayansu, ya yi musu sakayya da mafificiyar Aljannah.

Kai tsaye ya wuce ‘dining’ din Mama, ya hado ‘tea’ mai kauri, ya zubo samosa biyar
a kan karamin farantin tangaran, ya yi sallama a dakin ta amsa tana daga kwance.

Ya isa gabanta ya yi wani dan durkuso abin dariya, ya ce,
“Takawar ki lafiya, ‘yar mutanen Dukku!”

Sannan ya karasa gare ta, ya tsuguna a kan gwiwoyinsa, ya daura mata ‘plate’ din a
kan cinyarta, ya nufi bakinta da shayin.

Ita abin ma dariya ya bata, amma da yake she is not in the mood...., sai ta zumbura
masa baki ta ce,

“Ni ba ‘yar Dukku ba ce, ‘yar karkashin gada ce, ba abin da ya hada ni dasu, in
kuma suka nemi shiga harkata to wallahi zan gudu, kuma ba za ku kara ganina ba”.



Ranshi ya baci sosai, ya ce,
“Koh?

To ga fili ga mai doki, ki gudu.... Dr. Omar ba zai kasa rayuwa ba, in sha Allahu!!!”.

Jikinta ya yi la’asar, sakamakon yadda ya yi maganar cikin sanyi? Me yasa suke son
Dr. Omar haka? Don dai basu san shi din wani irin azzalumi bane, don ba ta taba
basu labarin da Ummanta ta bata ba.

Ya sake mika mata kofin shayin da ke hannunsa, fuskarshi babu walwala,
“Karbi ki sha!!”.

Ba musu ta karba, ta soma sha a hankali, duk da zafin sa. Amma ta kasa cin ‘snack’
din, hawaye fal idonta.

Ya zauna kusa da ita har kafadunsu na gugar na juna ya ce,

[

“Muhaseeeeen.....!

Ta dago a hankali ta dube shi ba tare da ta amsa ba. Wasu irin kibbau ta ji suna
keta zuciyarta daga kyawawan idanunsa. Gaba daya sun rikide, sun juye kamar ba
Yayan ba.

Ji ta yi tsigar jikinta na tashi, sannan bugun kirjinta ya tsananta. A take ta ji wani
zazzabi-zazzabi na neman kama ta.

Ta yi kokari sosai kafin ta iya dauke idonta, don gaba daya ta galabaice da sabbin
abubuwan da ke zarya a zuciyarta da gangar jikinta, akan Yayan nata.

Tunda take ba ta taba jin wadannan abubuwan da ta ke ji yanzu game da Yaya Aliyu
ba, wasu sabbin feelings ne wadanda a shekarunta na yanzu, (18), za ta iya fassara
su da KAUNA wadda jigonta shine SOYAYYAH!!!

In haka ne kuwa zuciyar ba ta yi mata adalci ba, da ta kai kanta inda Allah bai kaita

ba. Ta soma jan hirji cikin zuciyarta, tana addu’ar Allah ya cire mata wannan sabon

al’amari da ta tsinci kanta a ciki, rana daya, lokaci daya, cikin dakikan da basu wuce
goma ba.

Ba tare da ya lura da halin da take ciki ba ya soma magana.



“Muhaseen, dukkaninmu ajizai ne, babu wanda baya kuskure, mahaifinki ya yi
kuskure ya kuma gane kuskurensa, ba tun yau ba, ba tun jiya ba. Tun ma kafin ya
ganki.

Don Daddy ya yi min bayanin komai. In kika ki yafe masa kin yi butulci da
rahamomin da Allah yayi miki. Sannan su danginsa idan shi ya yi miki laifi, su mene
ne laifin su don sun zo gare ki da so da kauna?

Idan har kina so in ci gaba da shiri dake, to ki yi hakuri ki yafewa mahaifinki.
Ubangiji ma muna neman afuwarsa ya yafe mana balle ke baiwarsa? Yin afuwa ga
wanda ya saba maka daya ne daga cikin dabi’'un Ma’aiki (SAW.)

Ki mike yanzun nan ki shirya cikin kyakkyawar kama ki je ga iyayenki.....idan fa har
na isa in fada miki ki ji kenan. Na barki lafiya!”. Ya mike ya fita.

Ita wace ce Yaya Aliyu zai nemi alfarma ta kasa yi mishi ko wacce iri ce kuwa a
wannan duniyar? Ta mike a hanzarce ta fada bayan gida (toilet) tana wanka, tana
kukan tuna Ummanta, tana magana ita kadai,

“Ka fi karfin komi a wurina Yaya Aliyu!”.

Ta fito ko mai bata shafa ba. Tana daura atamfar super a jikinta tana hawaye.
Mama ta shigo ta sameta a haka.

Ta karbi zanin ta daura mata, ta taimaka mata ta sa riga ta dauki turare a kan
madubin kwalliyarta ta fesa mata. Ta daura mata kallabi, ta jawo hannunta ba tare
da ta tsaya yi mata wani ‘make up’ ba suka fito.

Har rige-rige ake wajen rungumar Muhaseen tsakanin Yayar Dr. Omar wato Yaya
Haula, da kanwarsa Aunty Badi’'a.

Dukkansu farare sol dasu kamar Dr. Omar, kuma ita da Aunty Badi’a kamar an
tsaga kara.

Mahaifiyar Dr. Omar lya Ramatu ta rasu tuni, amma mahaifinshi San-Turakin Dukku
yana raye, sai dai tsufa ya cimmasa sosai. Sauran matansa ne guda hudu, Hajiya
Dijah, Hajiya Antu, Hajiya Saude da amaryarsa Inna Bintu. ‘Yammatan ‘ya’yansu ne
da jikokinsu suna da yawa sosai.

Aunty Badi’a wadda da alama duk ta fi su wayayyen kai, da yake aure take a Abuja,
tana auren Ministan shige da fice na kasa, ita ta dinga yi mata bayanin kowa,
sunansa, da alakar dake tsakanin su. Ta roketa ta bisu su tafi Dukku kakanta San-
Turaki ya matsu ya ganta gashi ba shi da lafiya.

Ta ce, “Amma za a dawo dani wurin Mama ko? Kuma ba za ki kaini gidan Baba
Umaru ba?”



Kowa ya sa mata dariya. Mama ta ce,

“Da nan da can duk daya ne Muhaseen, inda kike so kika zaba a nan za ki zauna. Ba
wanda zai rabamu sai Allah da ya hadamu”.

Ta ce, “To bari Yaya Aliyu ya zo in tambaye shi, in ya yarda sai muje, in bai yarda ba
shi kenan...”

“....Balle ma ba zan hana ba, nine babban dan rakiya. Maza dauko mayafinki, ga
kafata ga taki, haka zamu je mu dawo...”

Mama ta yi dan jim, tana nazarinta, idanunta sun sauya launi, jikinta ya yi sanyi, ya
kuma saki sharaf!.

Ta ce,

“Baki da lafiya ne?”

Girgiza mata kai ta yi wato “A’ah”.

Ta ce, “To wuce mu ci abinci, har karfe hudu baki sa komi a cikin ki ba tun safe”.

Ya fito daga dakin yana waya ya fita da sauri ya wuce su, Mama ta bishi da kallo,
sannan ta dawo da kallon ta ga Muhaseen da ta yi tsuru-tsuru ya-bera a gaban
kyanwa.

Ta ce,
“Ce min za ki yi maigida ne ya zo, ba ki yi ta zaro min idanuwa ba”.

Ta ji kunya sosai, ta wuce ‘dining’ ba ta yiwa Mama magana ba sai kunya da ta kara
kama ta.

Mama ce ta yi serving dinta ta tura mata plate cike da farfesun zabuwa ya sha
hade-haden kayan manya.

Ta ce, “Shanye shi tas, yanzu ki bani farantin”.

Ta zumbura baki a ranta tana cewa, “lta ma Mama kamar Aunty Badi’a, sai suyi ta
turawa mutum magungunan da bai san na mene ne ba, kuma ba za a yi masa
bayani ba”.

Haka nan dai ta sa ‘fork’ (cokali mai yatsu) da cokali tana yaga tana ci a hankali.
Mama ta ce, “Har romon za ki hada ki shanye tas”.

Ta yi dariya ta ce, “Toh”.



Sai da suka gama sannan ya shigo, shima ya ja kujera a ‘dining’ din ya zauna ya ce,
“Mama ni ina nawa?”

Ta ce, “Bamu dafa da kai ba, ka bari Hanifah ta dawo sai ta dafa maka”.
Muhaseen ta dago a sanyaye ta ce,
“Kuma Mama sai ya yi ta zama da yunwa har sai ta dawo?”

Mama ta yi murmushin jin dadi ta ce, “Gaskiya kam, mai mata biyu ba zai yi maraici
ba!”.

Ta hau zuba mishi abincin tana cewa, “Wasa Mama take yi maka Yaya Aliyu, amma
da kai aka dafa”. Dadi ya kashe shi, kansa ya kumbura, Muhaseen ta birgeshi, yana
ta murmusawa ‘softly’

Mama ta ce, “Ko? Maza gama ci muje in raka ki dakin ki ki yi ta dafa masa mai miji"”.
Ta zaro ido ta ce, “Don Allah Mama ki yi hakuri ni a nan zan zauna’.

Ta ce, “A’a, Muhaseen ba za a yi haka ba. Ni sai in zama uwar banza idan na kyale
ki, ki yi hakuri wannan shine auren, dake wuyan ‘ya’ya mata baki dayansu.

Ko bakya ganin muma a dakunan mazajenmu muke zaune? Kuma ba gashi gida
daya muke ba? Ko da safe kike son tahowa ki taho, ni ba zan hanaki ba, amma
kwana kam, baki kara yin sa a sassan nan.

Bari Hanifa tadawo sai in raka ku baki daya”.

Shi dai yana jinsu, yana cin abincinshi bai tofa musu ba, ji yake kamar ya goya
Mama don fisabilillahi yana son daukar matarsa, wadda ta sauya duniyar zuciyarshi
baki daya.

Ta sauya tunaninshi a kan diya mace, ta mallaki dukkan soyayyar da Allah Ya halitta
a zuciyarshi wadda shi kansa bai san adadinta ba. Kuruciyarta na birge shi. Ita
kanta gaba dayanta birge shi take (ko cikin fushi take).

Karfe shida daidai Hanifah ta shigo gidan, kai tsaye sassan su ta nufa, don har
lokacin ita fushi take da Mama.

Mama ta kira wayarta ta ji ta a kashe. Ya fita don samun jam’in sallar magariba, can
ya hadu da Daddy sai da aka yi sallar isha suka shigo tare.

Mama da Muhaseen duk suna daki suna sallah, ya wuce sassanshi. Nan ya cimma
Hanifah a falo daga ita sai gajeriyar rigar barci tana kwance cikin 3-seater tana shan
‘cream-soda’ (SANS) da ‘remote’ a hannunta tana canza ‘channels’.

A ciki ta amsa sallamarshi, kai tsaye dakinshi ya wuce ya yi wanka ya canza zuwa
wasu fararen kayan barci masu kauri don ana tsaka da sanyi.



Ya fito dakinsa uffan shima bai ce mata ba, idan miskilanci ne gidan shi ta tarar. Da
ta kasa jurewa sai ta mike ta yi dakinta tana kuka sosai.

Zuciyar Aliyu mai laushi ce, musamman akan mace, a take ya ji tausayinta ya kama
shi, musamman da ya tuna cewa yadda fa yake son Muhaseen, haka Hanifah ke son
shi.

Shin ya ya zai ji idan shine, ranar da Muhaseen ta yi mishi kishiya? Ai a hakan ma ta
yi kokari, don in shine da Muhaseen din da kishiyar zai hada ya kone, in yaso shima
a kashe shi.

Da wannan tunanin ya sauka daga kan keken motsa jikin duk ya yi gumi, duk da
sanyin da ake tsulawa.

Ya murda dakinta ya shiga, tana kife da kanta a kan filo tana rusar kuka. Sai ya
dago ta a hankali ya rungume ta, ya ce.

“Me ya yi zafi Hanifahh?”
Ta kara kwanciya sosai a jikinshi tana jan shesshekar kuka, ta ce,

“Ai shi kenan tunda ka auri wadda kake so ni sai ka banzatar dani? Yaushe rabonka
da shigowa dakina? Balle bincikar halin da nake ciki, ko in mutu ko in yi rai ba abin
da ya dame ka bane.

Wannan tun kafin Muhaseen ta shigo kenan, ranar da ta zo ni kuma sai yadda Allah
Yayi da ni”.

Ya rasa ma me zai ce mata don ya amsa a zuciyarshi cewa ya vyi laifi. Sai dai nata
laifin ya fi yawa, zuwa yanzu ba zai iya cewa baya son ta ba.

Ko babu komi ‘yar’'uwarshi ce ta jini, shi dai kawai halayenta ne baya so, ga dukkan
alamu ita kuma ba za ta daina ba, musamman aikinta da gadarar ta.

Ya zaunar da ita bakin gadonta, ya zauna kusa da ita ya dauki tishu a kan ‘side
drower’ dinta ya mika mata.

“Ungo share hawayen, ki nutsu, sai mu yi maganar”.

Ta yi yadda ya ce din. Ya bata mintoci kafin ya yi magana, ya dube ta a hankali ya
ce.

“ldan kina yi min gadara, ba zan iya yi miki adalcin da kike so ba”.
Ta dube shi da fuskar neman karin bayani.

Ya ce cikin daga gira,



“Yeah, aikin ki ya fini muhimmanci a gare ki, kina da lokacinsa baki da lokacina. Ni
da kwata-kwata ma ba mazauni ba”.

Ta ce, “Ba haka bane?”
Ya kalle ta a kaikaice,
“To yaya ne?”

Ta yi shiru ta rasa abin cewa, don dai kam ba zai samu yadda yake so ba, wato raba
ta da aikinta, ta dogara da namiji wanda ba shi da tabbas. Ta manta haka Allah
Yace diya macen ta yi.

Sai da ya kara shakar iska sannan ya ce, “Sai abu na biyu, meye dalilin da don na
auri Muhaseen za ki daga hankalin ki? Kamar wata annoba na kawo miki?

Idan kana son mutum ko kare yake so taya shi son shi kake, balle mutum
bil’adama. Yarinyar nan a gabanki ta tashi, kin san dukkan halayenta, da me za ta
cutar dake?”

Nan ma shiru ta yi, don ita kanta ba za ta ce ga halin Muhaseen guda daya mara
kyau ba.

Ganin ta fara amsa laifinta a fuska, ya juyar da kai wani sashen daban, ya ce (ba
tare da ya dubi inda take ba).

“Abu na uku shine, kin kulla gaba da iyayen mu, wadanda basu da hannun komi
cikin kaunata da Muhaseen balle auren ta.

Yaushe rabon ki da shiga sassan Mama ki gaishe ta? Kwanan Innani uku cikin gidan
nan baki je inda take ba.

Ba fa gaya min ake yi ba ina hankalce ne, kina tunanin wannan shirmen naki shi zai
sa, ko shi zai hana?

Ga ki babba, ga ilimin ki, amma kina yin abubuwa wadanda mutum mai hankali ba
zai yarda dasu ba.

Tunda kin dage kina son aikinki ni ba zan hanaki ba. Tunda na dinke tawa matsalar.
Amma don Allah Hanifah ki gyara halayenki, sai nima in gyara miki nawa.

Muhaseen AMANATA ce na baki, kamar yadda Allah Ya bani AMANAR TA. Ki zauna
da ita lafiya, ki kama girmanki, sai itama ta ci gaba da ganin mutuncin ki. Don
wallahi ni kam (Aliyu) ba zan iya rayuwa ba tare da ita ba!

Koda ace ba’a ga iyayenta ba, ni niyyar AURENTA ta ne a zuciyata, tun daga ranar
da na fara ganinta cikin tsumma.........



Kina tunanin wannan soyayyar ta wasa ce? Soyayyar shekara goma! Excuse me
Hanifahh (ki gafarce ni) ina son ta ‘very-very much to the extent .......... " Ya girgiza
kai, “I can’t say! (bazan iya cewa ba)”.

Ya juyo ya dube ta, hawaye ke ta gudu a kan fuskarta, ya dora kanta a cinyoyinshi
yana share mata da tafukansa.

“Ban fada don ranki ya baci ba, gaskiyar zuciyata nake gaya miki. Don ban iya
munafunci ba. Ki taya ni mu so ta, sai kema in so ki, ki tsaneta, nima in tsane ki.

Daurewa za ki yi, na san is not easy ka hada tarayya da wani a kan abin da kake so.
Amma idan ka dauki hakan da sauki, sai ka ga ya zo maka da sauki.

Ina so (idan fa har na isa da ke kenan) in Allah ya kaimu gobe ki je ki baiwa Mama
hakuri, da kin san yadda take son ki, da baki yi mata haka ba”.

A sanyaye ta ce, “Allah Ya kaimu”.
Yace “Innani fa?”
“ltama zan kirata....”

Aka shiga danna kararrawa, ya sunkuya ya sumbaci goshinta, sannan ya mike ya
fita. Ta bi bayanshi da kallo har ya fita, wata sabuwar soyayyar shi na kara ratsa
ilahirin zuciya da gangar jikinta, ta lumshe idonta a hankali ta ce,

“What a brave man!"

Mama ce da Daddy suka shigo, tana rike da hannun Muhaseen wadda ke lullube
linkif cikin katon mayafin karan miski kalar (cotton lace) navy blue dake jikinta.

Ya basu hanya suka wuce cikin falon, Mama ta ce ya kira Hanifa, sai gata ta fito da
‘after dress’ a jikinta.

Daddy ya yi musu fada sosai, na su zauna lafiya cikin amana da biyayya ga mijin
auren su, ya ce su duka ‘ya’yansu ne, babu wanda basa so a cikinsu.

Don haka duk wanda ya nemi takurawa dan uwansa to fa ba za su yarda ba. Jikin
Hanifah ya kara yin la’asar.

Ita kuwa Muhaseen kuka take sosai cikin mayafinta. Don ji take kamar shi kenan an
raba ta da Mama da Asabe ne. Mama ta rufe da doguwar addu’a suka shafa. Daddy



ya mike, ita kuma ta kama hannun Muhaseen ta kaita har gefen gadon ta ta zaunar
da ita, ta shafi kanta, ta juya ta fita, ta bi bayan Daddy.

Ilta kuma Hanifah ta ce mishi sai da safe, ta nufi dakinta. Allah kadai ya san halin da
zuciyarta ke ciki.

Mikewa ya yi ya bi bayanta, sai dai da ya murda kofar sai ya tarar ta rufe. Bai tsaya
bugawa ba, ya juya ya nufi dakin Muhaseen.

Ya yi sallama, nan ya tarar da ita har yanzu kukan take. A hankali ya zauna a
gefenta, kafadunsu na gugar na juna.

Ya bata lokaci kafin ya yi magana.

“Kukan ki na nuna kina cikin bacin rai ne, me aka yi miki? Ni ne baki son zama dani?
Koko ni din ne baki so Muhaseen?”

Ya furta daga can karkashin makoshinsa, ta yadda ba don ta kasance cikin masu
kyakkyawan ji ba, da ba za ta ji shi ba.

Da sauri ta girgiza kai, wato ba haka bane.

A sukwane ya ce, “To yaya ne?’

Ta yi saurin tsayar da kukan.

Ya kai hannun daman shi ya zare mayafin. A lokacin da take fadin.
“Ni na fi so in zauna a wajen Mama ne”.

Ya ce, “To ni kuma fa Muhaseen?”

Ta yi shiru.

Ya ce, “Ni baki son zama dani?’

Ta girgiza kai.

Ya mika dogayen hannuwanshi ya rungume ta, yana shakar sassanyan
numfashinta, ya kwantar da ita a hankali ya yi light off.

Ya ce, “Kwanta ki yi barcinki a jikina Muhaseen, I'm your husband.... (ni mijinki ne
mahadin rayuwarki) na fi Mama bukatarki. Idan kuma sona ne bakya yi, to tashi in
maida ki wajen ta...”

Ta yi saurin cewa, “A’ah!”.



Ya janyo drower din jikin gadonta ya dauko turaren ‘Onde - Vertige’, ya feshe su, ya
feshe shimfidarsu, ya sa ‘remote’ ya kunna A.C, ya ja lallausan bargo ya lullube su.

Ya ce,

“Ki yi barcinki Muhaseen, ni ba abinda zan miki. Feel free with me. Are you 0.k?”

Ya fadi cikin wata sassanyar murya da ba ta taba jin ya yi magana da irin ta ba,
murya ce da ta kasa amincewa cewa ta Yaya Aliyu ce, murya ce da ta ratsa har
cikin kwanyar kanta. Ta bi ta kashe duk wata laka dake cikin gangar jikinta. Sabida
taushin ta da sirantar ta.

Murya ce da ta tayar da tsigogin jikinta. Kukan ya tsaya don kansa, ba tare da ta vyi
wani kokari ko yunkurin tsayar da shi ba.

Ta samu kanta da sakin jiki sosai da kara kwanciya a jikin Aliyun. Al’amari ne da ko
a mafarki bata taba katarin yin irin sa ba. Lallausar kamshin sa na ratsa zuciyarta,
wata sabuwar rayuwa ce wannan da ko cikin mafarki mafarkinta bai taba hasaso irin
ta ba. Wai ita ce yau cikin mayafi daya da YAYAN nata. Wannan wani abu ne da
bata taba zato ba ‘even in her imaginations’. Wani barci mai dadi ya soma fizgarta.

Karfe biyar na asubahi alarm da ya saita ya tashe su, suka yi alwala suka yi sallar
jam’i su biyu, sannan ya ce da ita su kara da nafila ta musamman.

Suka yi addu’o’i masu yawa a kansu, ‘ya’yansu da iyayensu. Sannan suka koma
suka kwanta.

Sai labari ya sauya, domin Yayan ya birkice mata baki daya, duk rokonta, kuka,
yakushi da cizonta, Yaya Aliyun bai tausaya mata ba, bai saurara ba, sai da ya bare
AMANAR SA a leda....... !

Bai farga da aika-aikar da yayi ba, sai da ya lura Muhaseen ta sume masa. Daukar
ta ya yi gaba daya bai aje ta ko’ina ba sai cikin ‘Jacuzzi’.

Ta bude idonta ta soma yi mishi kuka duk ya rikice, domin kuka take sosai. Ta
kankame jikinta ta ce.

“Ni dai ka fita zan yi wankana, kuma wallahi wajen Mama zan koma tunda kashe ni
za ka yi".

Ta ci gaba da kuka sosai. Yana so ya yi dariya ya gintse. Ya karya kai, ya langabar
kamar ba Yayan ba.

“So nake na gani ko kin iya wankan?”



Ta balla mishi harara ta ce, “Ni dai ka fita, wallahi in baka fita ba yanzun nan zan
tafi in gayawa Mama abinda ka yi min, kuma wallahi ba zan dawo ba”.

Ya yi saurin fita yana cewa,
“Na tuba, na bi Allah na bi ki. Kaina bisa wuyana, na fita”. Ya fita ya ja mata kofar.

Ta dade a cikin kwamin tana kuka. Da ta gaji ta bude ruwan dumin ya fita, ta vyi
wankan tsarki yadda Mama ta koya mata na jinin haila.

Ta rasa kayan da za ta sa ta fito, sai ta kara saka kuka.

Kafin idonta ya kai ga tawul kala-kala dake jere a ma’adanarsu. Ta zari biyu ta
daura daya, ta yafa daya, sannan ta fito tana ta kumburi.

Yana kwance cikin ‘sofa’ yana kallon ta ta gefen ido, ta bude wardrove ta zari
doguwar rigar barci ta koma bandakin ta saka, sannan ta fito.

Ko kallon shi ba ta yi ba ta nufi gadonta za ta kwanta da niyyar da zakara ya yi cara
ta tafi cikin gida.

Sai ta tarar ya cire wancan (bedsheet) din ya canza wani. Ta yi kwanciyarta kanta
da jikinta duk ciwo suke.

Shi dai yana kallon ta zuciyarshi na harbawa, ji yake in bai maida Muhaseen cikin
kirjinshi ba, zuciyarshi zata tarwatse..... (another taste of passion....... )

A kowacce dakika zuciyarshi kara harbawa take da kaunar MUHASEEN ta yadda har
yake jin zai iya fansar ranta da ranshi, zai iya mallaka mata duk abinda ya mallaka a
duniya.

Tasowa ya yi ya yaye bargon nata ya shige ciki, ya kamota ya makalkale ta.
Kalaman da yake gaya mata a yau Muhaseen ta ce.

“Sirrinsu ne”.

Shi kansa bai san me yake fada ba. Ta ce, “Don Allah ka cikani, za ka balla ni, rikon
yayi min tsauri”.

Bai cika tan ba, sai ya kara kankame ta. Cewa ya ke......

“Muhaseen na baki AMANATA da AMANAR rayuwata, raina fansa ne a gare ki, ki yi
hakuri ki rufa min asiri ki zauna da ni. If not, I'll become shattered....... !

Ki rufe sirrina. Mama Uwarmu ce, ko ita Allah bai ce mu fallasa mata sirrin auren mu
ba. Na hadaki da Allah ki yi hakuri. Ki yi ta dukana har sai kin huce bacin ran ki,
amma kar ki gayawa Mama, ba zan sake ba!”.

Ta ce, “To cika ni”.



Ya sake tan, ya kwantar da kanshi a kirjinta, idanunshi a rufe. Yana shakar lallausar
kamshin ‘oud-abyad’ dake tashi daga fatar jikin ta a hankali.

Sai tausayinshi ya kama ta, babba da shi, da ajinsa, da mukaminsa, da ilminsa,
amma ya kwantar da kai yake rokon ta haka, kada ta fallasa sirrinshi ga
mahaifiyarshi. Ita wace ce?

Ba ta san sanda hannunta ya kai cikin sumar kanshi ba, tana murza yatsunta a ciki
a hankali. Saura kadan Aliyu ya sume.

“To na hakura ba zan gaya mata ba, amma kaima ka yi min alkawarin....”
Sai ta yi shiru.

“Alkawarin me? Fadi yanzu a aikata shi ko mene ne Muhaseen, komin tsaurinsa.
Gida? Ko mota? Ko kujerar Makkahhh?”

Ta kyalkyale da dariya sabida yadda yayi maganar a sukwane, ta ce, “Allah ya
sauwake in ce ka bani kudi, ni me zan yi da gida da mota?

Ni dai kawai kada ka kara auren kowa....ni da Aunty Hanifah mun ishe ka, wallahi
bana son kishiya, sam bana son ta!”

Mamaki ne ya lullube shi, Muhaseen ta san KISHI, ta dandani ni'imar aure har ta san
ta yi kishi a ‘yan shekarunta da basu kai ga shiga ashirin ba. To nan gaba kuma fa?
Idan ta zama cikakkiyar matar aure?

Rungumeta ya yi ya sumbaci shafaffen cikinta........

“Ga ni kashe ni Muhaseen! Idan na kara kallon wata, kallon da bai yi miki ba.
Believe meee..... ke AMANATA ce..... da in na ci ta Allah zai hukunta ni, ki yarda don
junanmu Allah Ya halicce mu, ‘we are meant for each-other. And I'll remain yours
forever ...... , In sha Allahu!

Na fara sonki Muhaseen ba tun yau ba.....ba tun jiya ba, ba tun shekaranjiya ba, tun
ranar da na fara ganin ki ‘in rugs (cikin tsumma) na yarda cewa matata ce uwar
‘ya’yana Allah Ya hada ni da ita.

Ki yi duba cikin wannan soyayyar ta shekara goma, ki so ni ko da rabin-rabin yadda
nake son ki ne. Zan samu Muhaseen?”

Ta lumshe zara-zaran gassun idonta, ya soma sumbatar idanun yana cewa,
“Muhaseen don Allah!”

Sai ta rufe fuskarta da tafukanta tana murmushi ta ce.



“To ai ni dama ina sonka”.

Ya kwaikwayi ‘yar muryarta ya ce, “Ni ba wannan son nake nufi ba, so nake ki soni
son MATA ga MIJINTA, ki bani dukkan AMANARKI, ki mallaka min zuciyarki da ilahirin
gangar jikinki. Ki so ni har cikin kashi da bargo. Ki so ni son matar aure ga uban
‘ya’'yan ta.

Idan na samu wannan Muhaseen ko yau Allah Ya dauki raina bani da kaico, don na
san inada wacce za ta dauwama tana yi min addu’a, ko da bani da ‘ya’ya......... "

Ta yi saurin toshe masa baki da tattausan tafin hannunta ta ce.
“Tare zamu mutu Yaya Haidar, insha Allahu!” (Sai hawaye....).
Ya sanya halshe yana side hawayen ya ce

“Haba Muhaseen, godiya zamu yiwa Allah ba kuka ba.

For me, (agareni) duk wasu mafarkaina na duniya sun gama cika, tunda na same ki
Muhaseen, ke ai za ki haifa min ‘ya’ya ko? Kuma za ki basu abinci daga jikinki don
su tsotso kwakwalwarki da halayenki?

Ba za ki damu da canzawar structure din jiki ba? Wanda ke sanya duk miji mai
hankali da imani kara kauna da tausayin matarshi?

Ban aure ki don jikinki ba Muhaseen, sai don ina son ki ke kanki. Za ki yi min
wannan alfarmar Muhaseen ki haifa mini ‘ya’ya?”

Ya kwantar da kai a kan kirjinta, yatsun hannunshi duka biyu cikin sumar kanta. Ba
ta san lokacin da ta rungume mijinta ba, runguma (bery tight) mai nuna gesture din
da ke cikin zuciya.

Ta ce, “Allah Ya bani Yaya Haydar, nima ina son ‘ya’ya”.

Ya ja bargo ya rufe su, ya dau ‘remote’ ya kashe A.C, babu wanda ya kara jin
duriyarsu a gidan har karfe (12pm).

Sai sha biyu da kwata ya fito ya nufi dakinsa ya kintsa.

Tuni Hanifah ta fice, ga kuma kayan karin kumallo nan a kan ‘dining’ da alama daga
wajen Mama suke ko tabawa ba a yi ba, wanda ke nuna haka ta fita ko ruwa ba ta
sa a cikinta ba.

Zai iya rantsewa ya san jiya ko rintsawa ba ta yi ba. Tausayi ne sosai ya kama shi,
ya wuce bathroom dinsa.

Ya fito cikin shiri ya dawo dakin Muhaseen, nan ya tarar ita ma ta yi wanka daure da
tawul tana shafa mai a gaban mudubi.



Ya zagaya ta bayanta ya kwantar da kai a kafadunta, kyawawan fuskokinsu suka
bayyana cikin madubin. Ya karbi man ya karasa shafa mata, ya bude wardrove,
kaya ne a jere ‘yan ubansu-ubansu, ya zabar mata wani bakin ‘material’ mai yarfen
‘golden’ ya ba ta ya ce.

“Ki yi maza ki shirya muje wurin Mama, gashi har Daddy ya fita”.

Ta ce, “To laifina ne? Ba kai bane ko Yaya na yi kokarin in tashi sai ka sake
makalkale ni?”.

Dariya ya yi, ya sake makalkaletan, yasa ta a gaba sai da tasa kayan duk kunya ta
isheta, ya kamo hannunta yana duban kyawawan yatsunta sunyi kyau sosai da
bakin lallen da aka yi musu, sannan ya janyo ta zuwa ‘dining’.

Abincin ma shi ke bata a baki, tana tayi mishi zumbure-zumburenta. Wanda ke sa
shi nishadi kamar yayi yaya? Hakoransa farare kal duk a waje, ya kasa rufesu sai
dariya yake, irin wadda bai taba yin irinta a rayuwarshi ba tun daga kuruciya har
girma. A hakan dai suka tsatstsakura suka mike, hannunta cikin nashi har dakin
Mama.

Bai kuma cika hannun ba har suka zauna gefe da gefen Mama, suka sanyata a
tsakiya. Har suna hada baki wajen cewa “Mama kin tashi lafiya?”

Ta dube su ranta kamar takarda don haske, bata taba ganin Aliyun cikin wannan
nishadin, walwalar da sukunin zuciyar ba, ta ce,

“Kai, ku kam baku da kunya wallahi. Ko da yake kai ka koyawa Muhaseen, da ba
haka take ba”.

Muhaseen ta yi saurin kai tafukanta ta rufe fuskarta. Shi kuma ya yi murmushi ya
ce, “Mama in mun tsaya jin kunyarki wajen wa za mu je? Gobe insha Allahu jirgin
karfe takwas zamu bi zuwa Porthercourt, ayi mana duk shirye-shiryen da ya dace”.

Ta ce, “Za a yi, Hanifah kuma fa?”

Ya ce, “Ba haka take so ba Mama, ta yi ta aiki tana tara kudi, ni ba zan takura mata
ba, Allah Yasa ta fi Bill Gate kudi”.

Mama ta ce, “To ai shi kenan, Allah Ya kaimu”.

Ilta da Asabe suka shiga kicin a tare suka soma yi musu shirin tafiya. Kayan girki,
soyayyar miyar attaruhu, dambun nama, cake, samosa, ‘traditional spices’ da
sauransu.



Ga kuma kayan gara su alkaki, nakiya, dubulan, gireba, bakilawa da sauransu da
aka kawo daga Dukku. Shi ya fito mata da duk kayan da ya kamata ta tafi dasu ta
shirya su cikin babbar jakar lefenta.

Hanifah ta dawo da yamma, ta yi tunanin bari ta je ta gaishe ta don tun safe ba ta
ganta a gidan ba.

Ta yi sallama a kofar dakinta daga ciki ta amsa, ta ce,
“Yes, come in”.

Ta murda kofar ta shiga ta same ta a kan study-table da farin gilashi a idonta,
takardu da manyan littattafan lauyoyi fal a gabanta.

Har kasa ta tsugunna ta ce,
“Aunty Hanifah mun wuni lafiya?”

Ta dan tsaida idonta a kanta tana nazarin ta, ita bata taba ganin inda kishiya ta
durkusawa kishiyarta ba.

Ta tuno kalaman Aliyu,

“Don me za ki daga hankalinki don na auri Muhassen? Kamar wata annoba na kawo
miki? Yarinyar nan a gabanki ta tashi, kin san dukkan halayenta, kin fi kowa sanin
ladabinta. Da me za ta cutar dake?”

Sai ta ji zuciyarta na yin sanyi. Ta amsa gaisuwarta, a nutse ta ce,
“Mike ki zauna mana Mahaseen ga kujera nan”.

Ta ce, “A’ah, ina sauri ne zan yi sallar maghariba, dama tun safe ban ganki ba sai
yanzu Mama ta ce kin dawo, shine na ce bari in zo in gaishe ki”.

Ta ce, “To, na gode, a kula da ango sosai ‘amarya’, kinga ni abubuwa sun min
yawa”.

Cike da jin nauyin sunan data kirata dashi ta ce, “Toh, sai anjima”.

“Mu jima lafiya”.

Tana shiga dakinta bayan ta yi sallah ta murzawa kofarta key, ba ta kuma zare shi
daga jiki ba. Kada Yaya Aliyu yau ma ya zo ya nemi kashe ta.

Shi kuma da ya dawo sallah ya zo ya murda kofarta ya ji ta a rufe sai ya nufi dakin
Hanifah. Yadda Muhaseen ta barta haka ya sameta. Ta zare gilashin idonta ta ba shi
attention dinta.



Ya ce, “Ina Muhaseen ta yi ne kofarta a kulle?”

Ta ce, “Tun dazu ta bar nan, ko ta tafi kofar Mama ne?’
Ya ce, “Ai daga can nake ba ta can”.

Ta ce, “To mai yiwuwa kulle kofar ta yi”.

Sai ya matsa gareta ya rungumota ta baya, ya soma kissing, da abinda Aliyun ke cin
lagonta kenan, yake mata cin kashin da ya ke so take shanyewa; ta dade da sanin
cewa mugun dan soyayya ne shi wanda yayi bala’in lakantar hanyoyin kassara
gabban diya mace ta hanyar gamayyar ‘romancing’ kadai ba sai an kai ga babban
al’amarin ba. A da kam, ‘she has no objection (bata iya bijirewa). Amma a yau sai ta
yi namijin kokarin kwatar kanta, data tuna cewa da wata fa ya kwana jiya ba da ita
ba, kuma cikin kwanakin waccan ne. A fusace ta ce,

“Kada ka yi haka, cin amana ne.......

Ya ce, “To ba ta kulle kofa ba? Ni kuma a bukace nake....... " yanayin idanunshi
kadai ya tabbatar mata da hakan, kodayake dama a yawancin lokuta haka suke.
Amma na yau ya fi na kullum.

Ta balla masa harara tana mamakin rashin ta idon da namiji, wai me (sweet 16) ne
da aka kawo mishi ita jiya, zai ce yana da bukatar mai (32 years). Ta manta an ce
“a rashin uwa akan yi uwar daki”. Tayi bala’in zuwa wuya. Ta ce,

“Ka ga, bi nan...."”.
Ta nuna mishi kofa.
Ya ce, “Ni kike kora Hanifahhh?”

Ta ce, “Na kore ka, nace na koreka din, kana kara taba ni zan rotsa maka ‘crystal’
din nan a tsakar kanka.....”

Gwiwa a sage ya ce, “Toh?, me ya yi zafi? Na fita!”.

Ya juya ya fita, don daga ganin kwayar idonta a juye, ya san ba cikin hayyacinta
take ba, za ta iya yi masa abin da ya fi haka. Sabida bakin cikin da yake kunsa
mata.

Ilta ma Muhaseen din bai buga mata kofa ba saboda kunyar idon Hanifar dake
haukace cikin mahaukacin kishi.

Ya koma dakinshi ya kwanta ya rasa inda zai sa kanshi, ya juya nan ya koma can,
daga karshe dabara ta zo mishi, ya dau waya ya turawa Muhaseen text.



“Ki taimaki mijinki Muhassen ki bude mishi kofa.... ko kin zabi ki kwana cikin
tsinuwar mala’iku ne?

Ya tura mata, nan da nan sai ga reply ya shigo.

“In bude ka kashe ni???".

Murmushi ya yi..........
“Don’t you said we’ll live and die together?”

”

Sai tace “Am not ready to die now..... .

Ta bashi amsa. Nan ma murmushi ya yi, ya tura...

“Shi kenan Muhaseen, ki barni ni in mutun....kuma idan kinga gawata da safen, ki
tabbata alhakin mutuwata yana wuyanki”.

Ta turo.

“You will not die now either.....it'’s not the high time... ka fasa haihuwar Yaya
Haydar?”

“Ba kin ce ba za ki karba ba, zan haihu ni kadai ne?”
“A’ah (dariya).

“To ki bude kofa in baki BABY!”

“Na ki wayon...” (murmushi)

“Idan baki bude ba zan balla ta...... " (sad face).....

[9/4, 12:59 PM] Asmau: Ta rufe wayarta ta tura cikin ‘pillow’ tana dariya, Yaya
Haydar ya iya siye zuciyar diya mace cikin ruwan sanyi da dadadan kalamai,
wadanda zaka yi mamaki ace daga bakinsa suke fitowa idan ka ganshi, to shi kansa
bai san yana yi ba, (amma fa da Muhaseen kadai), ta yi kwanciyarta. Me za ta ji?

Ta zabura ta mike tana cewa,
“Don Allah ka yi hakuri Yaya Haydar, zan bude.... wasa nake.”.

Ina! Ta makara, domin kofa ta balle. Shikadai ya san yadda yayi ya bude ta. Tana
budewa ta fado timmm! A gabanta. Allah ya so ta ba a kan kafar ta ba.



Ta bude baki za ta yi kara don tsorata amma bai bata damar hakan ba, idanunshi
kadai data kalla ta san cewa yau lamarin sai ya zarta na jiya, jikinshi yana masifar
rawa, nata na yin na tsoro da tausayin kai. Rigar barcin jikinta tsaga ta ya yi tun
daga sama har kasa...........

A wannan daren Muhaseen ta yi kuka har ta gode Allah. Data san haka auren yake
da bata yarda ta amince ba. Ita ma Hanifah kwana ta yi kukan kishin mijinta, don
duk tana jin sanda ya girgije kofa.

Kankanuwar yarinya ta haukata mata miji, ta sauya shi gaba daya. Ta mayar da shi
mai arha, duk ajin nan nasa, ta mai da shi mara kunya da kawaici, alhalin a da ba
haka yake ba.

Rungume yake da ita, tamkar ya tsaga kirjin sa ya sanyata su zama abu guda, ita
tana kuka shi yana sauke numfashi mai nauyi (feeling satisfied and contented,
ever), yanayi ne marar misali da bai taba tsintar kan sa a ciki ba a tsayin
shekarunsa guda goma da aure, bai lura da rashin tausayin da ya yi ba, sai da ya ji
jikinta ya dau zafi sosai.

Ta ce cikin kuka,

“Wallahi na fasa binka, baka jin tausayina, mugunta kake yi mini....ban gama
warkewa ba, gashi bani da lafiya, ni wajen Mama zan koma....” Ta ci gaba da kuka
sosai.

Shi dai bai tanka ba, bai kuma rabata da kirjinsa ba, sai da ta yi mai isarta tukunna.
Ta shafeshi da hawaye da majina.

Ya sassauta rikon da ya yi mata, ya ce, “Duk ke kika jawo Muhaseen, na biki ta
lallami kin ki, ke kika sa na yi miki muguntar, in ban zo wajen ki ba ina za ni?

Ita ta kore ni saboda ke, ke kin rufe min kofa, zina kuke so in je in yi ko me?”
Ya kai tafin hannunshi yana share mata hawaye.

Ya ci gaba da cewa, “Duk ranar da kika sake rufe min kofa, wallahi fin haka zan yi.
Ni za ki rika garawa kamar gare-gare abin wasan yara?

Na yi kama da sa’anki? Ko da yake Mama kawai zan dinga gayawa kina rufe min
kofa, in kin bini a hankali irin haka ba za ta faru ba.

Sonki nake Muhaseen da dukkan zuciya, ruhi da gangar jikina, ‘to the extent that |
cannot control myself (bana iya sarrafa kaina) akanki, ba zan iya raba makwanci



dake ba in ba dole ba. Kada ki sake, kin ji? Nima ba zan sake irin hakan ba. I'm

”

Ya fada yana mai jan sorrrry....din tun daga karkashin zuciyarsa. Ya sumbaci
cikinta, sannan ya kara rungume ta.

“Kin hakura Muhaseen? Za ki bini?”
Ya fada cikin kwantaccen sauti a kunnuwanta.

Ba ta da yadda za ta yi, Yaya Aliyu ya bala’in sanin weakness dinta, ya koya
matawata irin soyayyah a yau da bazata iya bari ba, ita mata san bogi kawai take
yi da ta ke cewa za ta koma wurin Mama, alhalin ta zama cikakkiyar matar Aliyu, ta
san wane ne shi, ta san me yasa mata suke kishin mazajensu. Don haka dole ta
karbi lallashinsa, bambadancinsa da ban bakinsa. Don itama kanta tasan bazata iya
zaman ba ta barshi. Da wannan sabuwar rayuwar da ya tsunduma ta, mai cike da
abubuwa masu ban mamaki da bazata iya fayyacewa ba.

Ya sake cewa, “Za ki bini Muhaseen? Muhaseen ki taimake ni, na tuba, idan na kara
to na yarda ki dawo wajen Mama..... Muhaseen don ALLAH!”

Ya fada cikin wata murya mai jan zuciya uwa lantarki.

Ba ta da zabi, ban da ta daga masa kai. Ya sumbaci idanunta dake lumshe, ya kara
rungume ta.

“To kwanta in yi miki tausa”.

kokkk

Karfe tara na safe sun gama kintsawa, Danlami ya sa jakunkunan su a mota. Ya
shiga dakin Hanifah da yake asabar ce tana gida don suyi sallama.

Tana zaune bakin gado tana shan Kuaker Oat, data dama da madarar peak, idanun
nan sunyi mitsi-mitsi, gashin kanta a hargitse, kallo daya ta yi mishi ta dauke
idonta.

Bai yi fushi ba da rashin gaishe shi, don dama ba dabi’arta ba ce gaida na gaba da
ita. Ya zauna gefenta ya karbi kofin daga hannunta ya ajiye a gefe, ya kama
hannuwanta biyu ya ce.

“Zamu tafi, babu matsala?”
A sanyaye ta ce, “Babu”.

Ya karkace ya zaro kudi tun kan yai magana ta ce,



“Mai dasu, bani da bukatarsu, a saiwa amarya balangu, a gyara mata kofa!”.
Dariya ya yi, (amma ko kadan bai ji kunya ba) sannan ya girgiza kai.

“To ai shi kenan, tunda gyaran kofa da balangu ne kawai ba sai an diba cikin
kudinki ba, wannan hakkinki ne dole ki karba ko ke ce ‘yar karuna, kuma idan na vyi
niyyar abu babu wanda ya isa ya sani in fasa, so karbi, in har fa kina son mu vyi
rabuwar arziki”.

Ta ce, “Na ce maka bana so ko?”

Ya dora mata a kan cinyarta.

“Kina iya yin ‘flushing’ din su, ko ki bawa mai gyaran kofa, duk daya”.
Ya mike ta bishi da kallon haushi, a ranta tana cewa.

“Allah Ya sa kar ku dawo, in huta da bakin cikinku”.

Fita ya yi yana cewa, “Ki huta lafiya, ran uwargida ya dade, shugabar lauyoyin
duniya. Wadda ta zabi aiki a kan auren ta. Ko da wannan aka barki kullum cikin
kunci da bakin ciki za ki kasance”.

Ta ce, “Ba damuwarka ba ce, tawa ce, in ma cikin kuncin nake meye naka ciki?” Ya
fice yana yi mata dariyar da ta kara kular da ita.

Mama ce ta shigo ta ce. Lallai sai ta tashi ta shirya an raka su Airport da ita. Kamar
ta yi kuka ta ce.

“Don Allah Mama ki yi hakuri wallahi bana jin dadi”.

Mama ta ce, “To ai daga can sai mu wuce asibiti a duba ki tunda kan hanya ne,
amma ayi ta zama da ciwo?”

Dole ba da son ranta ba ta shirya duk Mama na tsaye ta sa ta a gaba, ta rike mata
jaka suka fita.

Ba karamin firgita ta yi ba da ta ga kyan da Muhaseen ta kara. Tana sanye da lesi
ruwan hanta (maroon) da mayafi kalar adon lesin wato ‘milk’. Kafarta wani arnen
takalmi ne siriri baki mai igiya mai tsayin dunduniya samfurin ‘channel’ haka ma

jakar da ta ke rataye da ita.

Far’'a ta yi sosai da ganin har da Auntyn ta a ‘yan rakiya, shima Aliyun sai kula ta
yake a motar amma ta share su, hankalinta yana kan wayarta.

A ranta tana cewa,



“Munafuki dan abu kazan uba.....kawai”. (wasu gunduma-gunduman ashar)
zuciyarta ke ta lafta masa. Kamar ta shakeshi ya mutu kowa ya huta.

Sai da suka ga tashinsu sannan Danlami ya juyo dasu gida. Ta tattaro inata-inata ta
yo sassan Mama tana jide su a dakin ta na da, wato dakin Muhaseen ta rufo sassan
gaba daya.

Mama ta ce, “Lafiya?”
Ta ce, “Tsoro nake ji Mama ba zan iya zama a wannan katon gidan ni kadai ba”.

Mama ta jinjina kai ta ce, “Kin fiya wauta Hanifah, shin don Allah meye ribar da kike
ci a wannan aikin da kike wanda yake nisanta ki da mijin auren ki? Yana mai da ke
koma baya a zuciyar mijinki?

Shin da gaske ne kina son mijinki ko ko takura miki a kai kika aure shi?”

Ta yi shiru, ita kanta ta fara ganin wautar kanta. Ta sallama mijin kenan? Duk
dimbin soyayyar da take yi masa?

Amma ita bakin cikin da yake shaka mata ne ba za ta iya jura ba, amma ta yarda da
gaskiyar Mama, yin nisa da take da Aliyu tauraruwarta take dakushewa a idanunsa.

Ta kwantar da kanta a kafadun Mama hawaye na zuba a idonta, ta ce, “Addu’a za ki
yi min Mama, ina da kishi mai zafi. Ba zan iya jure ganinsu tare ba, gara dai muna
yin nesa-nesa da juna.

Idan na bar aiki na bishi na nemi wani aikin a inda nake, shi ba zaunanne ne a wuri
daya ba, na yi ta canza wajen aiki kenan?”

Mama ta ce, “Shin shi aikin dole ne? Ba za a iya hakura da shi ba tunda anyi
karatun duniya a tsaya a nemi lahira?”

Ta ce, “Ina tunanin yin hakan nan da wani dan lokaci, amma ba yanzu ba. Na sha
wuyar karatu Mama, ina so al’'umma su amfana da ilimina, musamman kasar
haihuwata (AREWA).

Yaya Haydar ba damuwa ya yi dani ba Mama.....

“Ki daina fadin haka”. In ji Mama. “Baya son ki zai zauna dake har tsayin wannan
lokacin?”

“Ko ya fara sona Mama yanzu ya samu wadda ya fi so.... Kema kin san haka Mama
(ta yi murmushi). Kina bani ‘hope’ ne kawai!”.

Ta sake yin murmushi. “Ina ji a jikina Mama kamar na kusa barin Haydar...... amma
ban san wane lokaci ne ba”.



Mama jikinta ya yi la'asar, ta rungume ta, “Bana son irin wadannan maganganun na
yanke kauna da gangan Hanifah.

Zan rantse Aliyu yana sonki, amma kuna da banbancin ra’ayi da akida. Ki yarda
dani, ki karyata tunaninki. Shaidan ne yake son kashe miki gwiwa, ya saka miki
was-wasi, ki bari Hanifah”.

Ta ja hannun ta suka shiga cikin gida.

kokkk

Sun sauka lafiya a Warri, direban office da wasu customs guda uku dake karkashin
Aliyu su suka zo da mota suka kwashe su zuwa ‘Camp’ din su. Inda gidajen
ma’aikatan custom yake, flat-flat ne hawa-hawa suna a (No. Thirty) hawa na farko.

Gidan Aliyu ya fi sauran gidajen kayatuwa da sabunta, kasancewar shi gidan
(Controller) gaba daya kuma bai dade da shiga cikin shi ba.

Ko’ina kal-kal sai daukar ido yake kamar a kasar waje. Domin yaronshi John ya zo ya
gyara gidan tun jiya, kukunsa Bicky ya yi cefane ya adana komai cikin ‘freezer’, ya
kuma ajiye sauran kayan bukata kowanne a muhallinsa, irin su potatoes, plantain,
albasa, busasshen kifi da sauran su, amma har kayan gwari (tattasai, tumatir,
attaruhu) ya markada ya adanasu cikin dirkekiyar freezar kitchen din. Nama nau’i-
nau’i kowanne ya yi masa ma’ajiya daban, ya samu takarda da salatif ya rubuta
sunan kowanne a kan shi ya makala.

Aliyu ya yi kiran shi a waya ya ce ya zo maza ya sama musu abin da za su ci. Ya ja
hannun Muhaseen ya kaita dakinta wanda ke shimfide da gado da shimfidu na
alfarma.

Ko’ina a dakin ‘marbles’ ne fari sol mai daukar ido da sheki. Ta sunce ta shiga
wanka shima ya nufi dakinshi ya yi nasa. Suka fito kusan lokaci daya, kowanne cikin
sassaukar shiga.

Shi ruwan madarar jallabiya ce a jikinsa irin mai hade da hular nan, saidai bai sa
hular ba, tana reto a bayanshi, gashinnan a kwance sai sheki yake ga sajensa
kwance a gefe da gefen fuskarsa kamar balaraben Kuwait, ita kuma riga da zani na
danyar ‘super’ shudiya ta sanya dinkin ya bi kirar jikin ta ya kwanta. Gidan duk ya
gauraye da kamshin girkin Bicky, ya hadu da sassanyan kamshin Onde Vertige da
ango da amaryar ke yi, sai ya ba da wani launin kamshi, mai sanyi da sanyaya
Zuciya.

Bicky ya jera musu komai a ‘dining’ ya gaishe su ya fita. Bayan Aliyu ya ba shi
sallahun abubuwan da zai sayo ya taho musu da shi gobe.



Suka hau tebir, shi ya zuba ya tura mata, loma daya, biyu ta yi na stuffed cabbage
ta aje cokali tana yamutsa fuska, salam ba gishiri balle maggi.

Ta ture plate din ta ce, “Ni dai a barni in dinga yin girki na da kaina”.
Ya ce, “Za ki iya?”

“To meye amfanina cikin gidan in ban girka maka abinda za ka ci ba?” ta fada a
sanyaye.

Ya ce, “Shi kenan zan sallami Bicky. Amma to wa zai dinga tayaki aiki? Wanke-
wanke, shara da goge-goge?”

Ta ce, “Duk ni zan yi ai gidan bai kai gidanmu girma ba, gashi sabo kal, aikin shi ba
zai wahala ba.

Don haka in dai don ta nice duk ka sallame su ka bar mai cefane, wanki da guga
kawai”.

Ya ce, “Ko? To ban yarda ba, don ba aikin wahala na kawo ki kiyi ba, amarci na zo
dake kiyi”.

Ta ce, “To a nemo mace, amma ban yarda da wannan Baturen mai kallon kurilla ba,
da wasu idanuwansa irin na mage (kyanwa)”.

Dariya ya yi, “Baki da dama Muhaseen”.

Yau dai ‘pillow-talk’ kawai aka yi, (ko kinsan ‘pillow-talk?” Tambayi ALIYU da
MUHASEEN. Muhaseen tace in gaya muku (wani lokacine da ma’abota soyayyah
suka zaba don tattauna abinda ya shafesu a lokacin barci, kansu na bisa pillow
guda), don dukkansu sun gaji basu dade suna hirar ba barci ya dauke su.

Sai da safe ne ya kira Mama ya sanar da ita sun sauka lafiya. Sannan ya kira Hanifa
ita ma, amma wayarta tana kashe.

Sai ya sake kiran Mama ya ce ta hada su. Ta karba tana mita,
“Ni Mama ki kyale shi, bana son damu”.

Duk yana jinta, a fusace ta amsa,

“Ya aka yi?”

Ya yi kwafa ya ce, “Da ni kika yi! Idan ni dan halak ne ba zan sake kiran ki ba. Ni
kike cewa na dame ki? Don na bugo in ji lafiyarki?”

Ya kashe wayar ya vyi cilli da ita yana mamakin hali irin nata.



kokkk

Cikin asibitin (Saudi-German) dake cikin birnin Jeddah, Dr. Bello Sajoh, ke warware
bandejin dake like da idon patient dinsa, wadda ya yiwa operation sati biyu da suka
wuce. Cike da tararradi.

Sauran likitocin ido da suka yi aikin tare suna tsaye a gefe-gefe tare da ma’aikatan
jinya. Cikin rauni da fidda rai da kwantaccen sauti ya ce.

“Yaya Halimah aikin bai yi ba ko?”

A hankali ta soma kokarin bude idanunta, wani haske da ya dallare mata ido, ba
shiri ta mayar da idanunta ta rufe.

Ta sake kokarin budewa a karo na biyu, tana kallon inuwar likitocin dake kanta
dusu-dusu. A hankali idon ya ci gaba da washewa yana sabawa da hasken, har ta
bude su tangararau.

Salati ta yi tare da godewa Allah, ta tashi daga kwanciyar ta rungume dan’uwanta
tana ta yiwa Ubangiji tazbihi, gwanin Sarki wanda babu wanda ya kai shi hikima.

Zubewa ta yi a kasa ta yiwa Ubangiji sujjadah. Kai daga karshe rushewa ta yi da
kuka, ta rasa wacce irin godiya za ta yiwa Allah wanda ya saukar da cuta tare da
maganinta.

Sati guda ta kara a asibitin ana ci gaba da treatment dinta, kafin su ba ta sallama
gaba daya da idanunta da koshin lafiya.

Dr. Bello kusan ya fi ‘yar’'uwarshi farin ciki, don saboda nasarar wannan aikin har
girma aka kara mishi zuwa consultant a bangaren ido.



Suka wuce gidan Dr. Bello wanda ke nan cikin gidajen likitocin Saudi-German.
Matarshi Dr. Saudah ta ci gaba da kula da ita har tsayin sati biyu.

Daga nan suka yi shirin tahowa Umrah su duka da yaransu biyu, Musbah da
Miftahul-Khair zuwa cikin Makkah.

*okokok

Tun tafiyar su Hanifah ba ta da lafiya, Mama ke ta jelen asibiti da ita. Abubuwa da
yawa sun damu zuciyarta.

Ga kishi ga son mijinta. Ta soma nadamar irin wautar ta. Tana son yin sulhu da
mijinta amma ta kasa kiran shi, shi kuma bai kara kiran ta ba, tun wulakancin da
tayi masa.

Ciwon hanta ne (Hypertitis B) in ji likitoci, hantar ta ta huje tana bukatar ayi mata
aiki, in har tana son ci gaba da rayuwa.

Mama tana cikin tashin hankali ba kadan ba, ta yi waya Innani ta zo suka ci gaba da
jinyarta tare.

A rana ta bakwai da fara ciwonta kwana ta yi tana suma suna shafa mata ruwa tana
farfadowa. Mama ta yiwa Aliyu waya a lokacin watannin su biyu da tafiya Warri, ta
ce lallai ya zo ya sa hannu za a yiwa Hanifah aiki ba ta da lafiya sosai.

Haka ya tsallake aiyukansa suka taho. Ita ma Muhaseen din ba ta da lafiya, laulayin
karamin ciki ne sai dai daga ita har Aliyun basu sani ba.

Ba karamin dadi ta ji ba da ya ce da ita za su taho gida, don in ya tafi aiki ita kadai
yake bari a gidan, ta yi ta fama da amaye-amayen ta, sai mai aikinta Tina dake
tayata ayyukan gida.

Yamma lis Danlami ya je filin jirgi ya debo su. Su Mama suna falo Hanifa tana ciki.
Danlami ya shigo da jakunkunan su kafin su biyo bayansa.

Muhaseen ta fada jikin Mama ita ma ta rungume ta. Ta gaida Innani, sannan suka
karasa dakin Mama wajen marar lafiyar.

Hankalin Aliyu ya tashi sosai da ganin halin da Hanifah ke ciki, ko wanda ke kanta
ba ta sani ba. Ya ce da Mama a yau zai juya Abuja ya yi musu (bisa) dukkansu su
wuce Jeddah a duba ta a can.

Cikin kwana biyu komai ya kammala. A daren ranar suka tashi zuwa Jiddah har
Innani da Muhaseen.

Motar asibitin Saudi-German ta je ta dauko mara lafiyar a filin jirgi da yake tuni sun
tattauna komai da likitocinta na gida Najeriya ta yanar gizo.



Suka nemi ‘hotel’ suka sauka, shi da Muhaseen daki daya, Mama da Innani daki
daya. Bayan sun kintsa suka dawo asibitin.

Dr. Saudah Bello, ita ce likitar da ‘case’ din Hanifah yake hannunta. A ranar Aliyu ya
sanya hannu aka shiga da ita dakin tiyata.

Suna waje cikin harabar asibitin, kowanne carbi ne a hannunsa ban da Aliyu, wanda
ke ta faman safah da marwa daga nan zuwa can.

Bai san yana son Hanifah har haka ba, sai yau da rayuwarta ke hannun Ubangiji.
Idanunshi sunyi jajir, a ranshi yana ta yi mata addu’a. Sabida dai yana zargin kanshi
akan rashin yi mata adalci ga soyayyar data ke yi masa.

Asibitin basa bukatar ‘yan jinya, suna da kwararrun ma’aikatan jinya. Amma Aliyu
ya kasa barin asibitin, kullum a nan yake wuni har sun saba da Dr. Bello mijin Dr.

Saudah, sabida yadda duk inda Dr. Saudan tayi Bellon na biye da ita kamar jela in
bashi da aiki, yana tayata nata aikin, kasancewar shi Bahaushe shi da matarsa.

Basu barsu sun shiga wajen Hanifah ba sai bayan sati guda da yin aikin. Ta samu
sauki sosai har tana zuwa toilet da kanta, kuma sun tabbatar aiki ya yi kyau yadda
ake so.

Ilta ma Hanifah ta saba da Dr. Saudah saboda yadda take kula da ita, kulawa ta
musamman.

Bayan wata guda da yin aikin, Dr. Saudah ta basu sallama, ta gayyaci Hanifah cin
abincin dare a gidanta dake nan cikin asibitin.

Shi kuma Dr. Bello ya gayyaci Aliyu, shi kuma ya tattaro su Muhaseen da su Mama
duk suka yi shiri suka shiga motar Dr. Bello suka taho gidansa.

Muhaseen sanye take da bakar abaya mai kauri da mayafinta siriri. Baka ganin
komai sai shatin kyakkyawar fuskarta da tafukan hannayenta wadanda ta kawata
da zobban farin zinare guda uku, da kuma zanen jan lallen ‘Rani’ akan yatsun
hannunta zara-zara, ban da haka hatta kafarta cikin bakin cober shoe take maras
tsayin dunduniya.

Ya yin da Hanifa natibe dressing dinmu ta yi, wato atamfa super ruwan hoda da
mayafi kalar kwalliyar atamfar.

Aliyu manyan kaya ne a jikinshi, farar shadda har da babbar riga. Su Mama ma duk
atamfa ce a jikinsu da ganinsu dai ka ga cikakkun ‘yan Nijeriya. Ban da Muhaseen,
wadda ta saje da Larabawan Jeddah.



Dr. Bello ya danna kararrawa Dr. Saudah ta bude, matashiya kyakkyawa da ba ta fi
shekaru talatin ba, amma cikakkiyar likitar fida ce ‘yar asalin garin Maiduguri daga
kabilar Shuwa.

Bakinta cike da far’a ta bisu da runguma daya bayan daya. Ta kama hannun
kawarta Hanifah ta kuma rungumo kafadar Muhaseen suka isa kayataccen falonta.

Hira sosai ake yi a falon tsakanin Dr. Bello da Engr. Aliyu. Dr. Saudah da Hanifah da
su Mama.

Ita dai Muhaseen tunda suka shigo falon gabanta yake faduwa, ta daga kai tana
kallon tangamemen hoton dake arewa maso kudu na dakin. Dr. Bello ne da Dr.
Saudah rungume da wata mace mai tsananin kama da Ummanta.

A lokacin da Dr. Saudah ta shimfida ledar cin abinci, ita da mai aikinta suka shiga
jera abinci nau’i-nau’i cikin ‘yan kananan tangaraye.

Muhaseen mikewa ta yi ta isa ga wannan hoton, ta kai hannunta tana shafa shi a
hankali, wannan idan ba Ummanta ba ce, to kuwa kanwarta ce.

Ba tare da Dr. Saudah ta lura da halin da take ciki ba ta ce da ita,

“Kina kallon ‘family picture’ dinmu ne? Wannan Yayar Doctor ce Aunty Halimah,
tana aure a makotanmu garin Abha....."”

Sai ta durkushe a nan ta rushe da kuka, cewa take, “Ummata ce, wallahi Ummata
ce...... " Sai ta zube a wajen ta sume.

Likitocin gaba daya suka tsallake abincin suka yo kanta da gudu. Dr. Saudah na
shafa mata ruwa a fuska. Shi kuwa Aliyu ciccibarta ya yi ya dora a kan cinyoyinsa
yana kiran sunanta. Ta yi doguwar ajiyar zuciya ta bude idanunta tana kallon su.

Sai ta fashe da kuka ta rungume Dr. Bello tana cewa, “Kai ne Bello kanin Ummana?”
Ya ce, “Ni ne Muhaseen, ki yiwa Allah godiya, kin zo gida!”.

Kowa ya cika da al’ajabi da mamaki, kudurar Ubangiji ta wuce haka. KUN FA-YA-KUN
ne fa, wanda in ya ce “kasance” sai ya “kasance”.

Dr. Bello rike yake tsam da Muhaseen kamar mai jin tsoron kada wani iftila’i ya
ratsa ya raba su.

Wannan abinci kowa kasa cin shi ya yi, jikin Hanifah ya kara yin sanyi sosai. Mama
da Dr. Bello ke magana yana ba ta labarin irin neman Muhaseen da suka rika vyi
lokacin da Allah ya hada shi da ‘yar'uwarsa a Gombe ya zo ganin wani likita
abokinsa a babban asibitin garin Gombe.

Ya ce,



“Ganinta na yi a gefen titi tana ta kuka, ga idanunta a bude amma ba ta ganni ba.
Sai da na kama ta na tura ta a mota na ce da ita, kwantar da hankalinki nine dan
uwanki Bello Allah Ya hada mu”.

Sai muka rungume juna muna ta kuka, musamman da ta bani labarin rasuwar
mahaifinmu da Innarmu Baddo. Na gaya mata dalilina na rashin dawowa Dukku
bana kasar ne ina KL (Kuala-Lampur) ina karatun likitancin ido har tsayin shekaru
bakwai.

Malamin da mahaifinmu ya kaini hannunsa a Maiduguri babban malami ne sosai,
yana samun alfarmomi daga gwamnatin garin Maiduguri, sabida tarin ilminsa da
yadda ake girmamashi.

Gwamnan Borno mai ci a lokacin ya ba da (form) din mutum goma ga Malam Goni
ya rabawa almajiransa guda goma, gurbi ne na yin karatun likitanci a Kuala-Lampur.

Nine mutum na farko da malam ya sanya sunana. Domin mahaifina tunda ya kawo
ni bai kara zuwa ba. A lokacin ni kuma bani da wayon da zan kawo kaina Dukku tun
daga Maiduguri.

Shekaru biyar muka kwashe muna karatu muka zo gida hutu. Malam bai barni na
koma ba sai da auren diyarshi Saudah gata nan. Muka taho tare ita ma ta fara
karatu a can da yake ta samu (scholarship) itama.

Ban dawo Maiduguri ba sai da na zama cikakken likitan ido. Na tura takarduna
neman aiki ta yanar gizo a asibitoci daban-daban. Ciki harda nan Saudi-German.

Ita Saudah ba ta kare nata karatun ba, don haka can na barota lokacin da (Saudi-
German) suka kirani interview, ba da dadewa ba na fara aiki tare da su.

Na zo Nigeria ne ta’aziyyar Babanmu Malam Goni, wanda Allah Ya karba bayan
gajeruwar rashin lafiya. Na wuce Gombe wajen wani abokin karatuna Dr. Ahmad
Rasheed, inda Allah ya yi haduwa ta da ita a gefen titi a makance,.

Dama zuwan nan da na yi wajen Dr. Rasheed Dukku zai rakani in je gare ta da
mahaifina, sai take gaya min rasuwar babanmu tuntuni, tun ranar da ya kawoni.

Ta kuma gaya min labarin aurenta da dan Turaki, da abin da ya yi mata, da batan
diyarta Muhaseen.

Mun yi yawon ofisoshin ‘yan sanda na Gombe har ba adadi da gidan marayu amma
bamu samu Muhaseen ba. Dole muka hakura na yi mata bisa ta residence permit
muka taho Jeddah.

Wata guda na share ina binciken matsalar idanun Yaya Halimah, cikin kwamfuta da
sauran kayan aikinmu, kwayar idonta ba ta fashe ba, wasu jijiyoyi ne suka tsittsinke,
jini kuma ya taru ya kwanta a karkashin idanunta.



Umrah na yi musamman a kan al’amarin ni da Saudah, na yi dawafi ina rokon Allah
ya bani nasara a kan aikin da zan mata.

Da hankali ya nutsa muka yi mata aikin ni da sauran manyan likitocin ido na Saudi-
German. Cikin ikon Allah, Allah Ya bamu nasara muka shawo kan matsalar.

A yanzu zancen nan da nake muku Yaya Halimah ta yi aure a garin ‘Abha’ (probince
of Asir) da wani babban dan kasuwar Najeriya da Saudiyyah. Suna zaune a Abha, ta
Saudi-Arabia. Yaransu uku duk maza, Abubakar, Usman da Aliyu. Suna zuwa Umrah
duk karshen wata, kuma suna zuwa nan Jeddah duk sanda suka zo, muma muna
zuwa akai-akai. To kun ji".

Ya sake kama hannun Muhaseen ya rike sosai cikin nashi ya ce,

“ ‘Ya ta Muhaseen mu godewa Allah, da ya hadamu ya takaita wahala, gobe insha
Allahu za ki ga Ummanki”.

Ta sake kwanciya sosai a jikinshi tana kuka da dariya gaba daya....har da majina
take sharewa, wadda ta hadu ta jike da hawayen; idon Umma ya bude....za ta ga
Ummanta....har kanne an mata....me za ta ce da Ubangijinta ban da ta yi maSa
sujjadah?

Don haka ta kai gwiwoyinta kasa ta yiwa Allah sujjadar. Tace (sajadat wajhy lillazee
fadaras-samawati wal ardhi hanifan wa ma kana minal mushrikeen).

*okokok

[9/4, 12:59 PM] Asmau: Dukkansu nan gidan Dr. Bello suka kwana, basu koma
masaukinsu ba. Aliyu ne ya koma ya debo musu kayansu, shima a nan dakin bakin
Dr. Bello ya kwana.

Duk wadda ya kira cikin matan nasa sai ta kashe waya, ita Muhaseen sabida kunyar
Mama, ita kuwa Hanifah ta lafiyar jikinta take, ya yi kwafa ya ce, “Da ni kuka yi”.

Yau kam Muhaseen ko rintsawa ba ta yi ba, kwana ta yi sallah tana godewa
Ubangijinta. Sai ta ga daren ma kamar yayi tsaho gari ya ki wayewa. Da suka vyi
kalaci ne Mama ma ta baiwa Dr. Bello labarin rayuwar Muhaseen tare dasu, da
yadda a kai ta zo hannun su, karatunta da ganin mahaifinta, da kuma yadda
aurenta da Aliyu ya kasance.

Dr. Bello ya ji dadin rayuwar da Muhaseen ta yi tare dasu, musamman tushen
ingantaccen ilmin da suka dora ta akai.Ya yi ta yiwa Mama godiya. A ranar ya nema
musu (entry bisa) suka tafi garin Abha cikin babbar motar ‘Golf’ din Dr. Bello.



Umma Halimah, tana kwance a falonta tana kallon tashar Al-jazeera, da yake ranar
makaranta ce su Abubakar duk suna makaranta.

Alh. Idris ya je Riyadh kan harkokinsa ta ji ana danna mata kararrawa. Sannan kiran
Dr. Bello ya shigo, ta daga ya ce da ita suna kofar gidan ta.

Da matashiyar budurwar ta fara tozali, mai tsananin kama da Umaru, wanda
kamanninsa ba za su taba bace mata ba.

Wani irin feeling ne take ji a kan yarinyar, yana sauka a zuciyar ta, duk da cewa
bata taba ganinta ba. Ta kasa dauke ido a kanta, sannan ba ta bata hanya ta wuce
ciki ba. Muhaseen ta rungume ta tana cewa,

“Umma! Umma nah!”

Muryar ‘yar diyarta Muhaseen, wadda ta bace mata tun tana da shekaru goma, ko
mutuwa ta yi ta dawo ba za ta mance muryar Muhaseen din ta ba. Suka rungume
juna suka rikice da kuka.

Dr. Bello ne ya yi musu jagora suka shiga falon. Muhaseen ta kasa sakin Ummanta,
tana kallon irin daular da Ummanta ke ciki abin kamar a mafarki.

Babu wanda cikin su bai share hawaye ba saboda tausayin Halima da diyarta. Sai
da suka gama koke-koken su sannan ta soma entertaining bakinta, tana yi musu
sannu da zuwa.

A take tai kiran maigidanta ta ce ya zo ya tayata murna, yau ga ‘yarta Muhaseen
Allah Ya bayyana ta.

Kan ka ce meye wannan Hajiya Halima ta cika gabansu da cima iri-iri karshen
kwadayinka. Ita da masu yi mata hidima.



Ba ita kadai ce matar Alh. Idris ba, akwai uwargida a gida Najeriya. Yaranta su
Abubakar suka dawo makaranta suna ta yi musu kallon bakunta.

Usman ya tafi da gudu jikin Dr. Saudah yana cewa, “Aunty Dr. baki zo da su
Miftahul-khair ba?”.

Ta shafa kansa tace, “Suna makaranta shi yasa, sai anyi hutu zan kawo muku su, in
sha Allahu™".

Ta yi musu nuni da Muhaseen wadda ke ta kallon kyawawan yaran tana murmushi
ta ce, “Ga Auntyn ku Muhaseen, yau Allah Ya kawo mana ita!”.

Duk suka juyo suna kallon ta. Abubakar ya ce, “Ke ce Yaya Muhaseen da kullum
Mama take bamu labari?”

Ta jawo shi ta jingina da jikinta ta ce, “Eh, Abubakar Saddik, nice Yaya Muhaseen”.

Sai Usman ma ya taho gare ta, Aliyu sai zare ido yake, duk ta hada su ta rungume
su hawayen kauna da farin ciki na ziraro mata.

Aliyu da Dr. Bello fita suka yi don Aliyu ya ga gari, bayan sunyi sallah sun ci abinci,
sune har da wucewa Da’if da Tabuk, don sai dare sosai suka dawo.

Lokacin su Mama sun dade da yin barci, sai Muhaseen da Ummanta wadanda suka
raba dare suna bawa juna labarin rayuwarsu.

Yadda Dr. Bello ya basu labari haka Ummanta ta maimaita mata. Ita ma ta ba ta
labarin rayuwarta a gidan su Aliyu bayan ya kade ta da mota, da yadda ya taimaka
wajen inganta rayuwarta positibely. Karatun da ta yi, haduwarta da Baba Umaru, da
yadda aurensu ya kasance, har zuwa yadda suka hadu da Dr. Bello da matarshi Dr.
Saudah.

Ta ci gaba da ba ta labarin Dr. Omar, ta sanar da ita ya yi nadama sosai, in kin
ganshi yanzu Umma dole ya baki tausayi, duk da mukaminsa, da matakan girman
da ya hau a rayuwarshi. Yet, he’s incomplete, ba Da, ba jika Ummah.

Ta kare da cewa, “Umma ki yafewa Dr. Omar don son Annabi da godiyarmu ga
Ubangijin da Ya hada mu, ya kyautata rayuwarmu. Ta hanyoyin da bamu taba zato
ba.

Ko wannan kadai aka duba sakayya ce bayyananniya Allah Ya yi mana, tunda shi
yanzu bashi da da ba jika sai ni din da ya sheganta, nice din dai kuma ba shi da
abin son da ya wuce ni.

Umma ki yi duba ga irin rayuwar da kike ciki da ‘ya’yan da Allah Ya baki, da miji da
idanu, ki yafe masal!!!”.



Murmushi ta yi, “Na taba ce dake na kullaci Babanki? Dai-dai da rana daya ban taba
kullatarsa ba. Na yafe mishi duniya da lahira, Allah Ya yafe mana baki daya”.

Muhaseen ta fada jikinta, kai ka ce yarinya ce ‘yar karama. Umman na kara
rungumeta. Ta yi murmushi ta ce, “Mijinki kyakkyawa da shi, har ya fi ki kyau, dan
gaye, mai kirki.”.

Ta ji kunya sosai ta sunne kanta a kafadunta. Ta ce, “Umma Yayana ne fa?”
Ta ce, “Kuma ‘darling’ ko?’

Suka kyalkyale da dariya gabadayansu.

Ta ce,

“Ga kishiya mai hankali Allah Ya hadaki da ita, ko ido ba ta iya budewa ta kalli
mutane sosai”.

Ta ce, “Tabdi! Aunty Hanifan? Lallai baki santa ba. Yanzu ne da ta ga ta kusan
mutuwa ta shiga makarantar ta-nutsu”.

Ummanta ta sake yin dariya ta ce, “Baki da dama Muhaseen, har yanzu bakin yana
nan cau, kamar mazarkwaila”.

Ta ce, “Umma in baka bude baki kana magana sai a raina ka".
Haka suka yi ta shan hira suna dariya abinsu. Kamar wasu kawayen juna.

Washegari Alh. Idris tun basu tashi ba ya iso. Ai kuwa su Aliyu sun ga tarbar girma
kamar a hadiye su. Godiya suke ta yi har babu bakin yinta.

Mama ta ce don Allah su daina, ita Muhaseen diyarta ce ko da Aliyu bai aure ta ba,
Allah ne ya hadasu, ba mutum ba.

Washegari dukkansu suka nufi Makkah da niyyar aikin Hajji, don an fara sauke
Alhazai. Shi dai Aliyu ya zubawa Hanifah da Muhaseen ido, tunda duk sunyi mishi
kaura, kowacce ta likewa uwarta, musamman Muhaseen wadda ba ta da koshin
lafiya.

Wani irin ciki Allah Ya hadata da shi mai gudun kusantar da namiji, don haka duk
wata hanya da ta san za ta sadata da angon nata gudunta take.

Ta kashe waya ta boye, tsakaninsu sai in an hadu wajen cin abinci, shima din tana
toshe da hanci ba ta son kamshin ‘American Crew’ da ya kama jikinsa, ko bai fesa
ba..

Ilta kuma Hanifah gani take ba ta gama murmurewa ba. Mama ke kula da
Muhaseen, Dr. Saudah na kula da Hanifah.



Daga Mama har Innani babu wacce ta yi tunanin kawaicin da Aliyu ke yi. Fisabilillahi
a takure yake matukar takura kuwa. Don haka ya yi kaura ya koma Hotel shi kadai
ya bar musu gidan da suka sauka. Duk kasar ta gundire shi. Ya yiwa Daddy waya ya
sanar da shi duk halin da suke ciki da bayyanar Hajiya Halima.

Daddy ya ji dadi sosai duk da yana Italy, har magana ya yi da Dr. Bello yana ta yi
mishi godiya.

Daddy ya ce, “Babu komai Muhaseen diyarsa ce, domin shi amini ne tun na
kuruciya da mahaifinta, balle kuma yanzu da ta zama diyarsa baki daya”.

A take shi kuma ya fesawa Dr. Omar, ya gigice ya kidime, amma da ya tuna saki
uku yai mata sai murnarsa ta koma ciki. Gashi Daddy ya ce ta yi auren ta har da
albarkar ‘ya’ya.

Kuka ya rinka yi, kukan nadama....... wadda AL-AMEEN BELLO MAKAREFI ya kira
NADAMA MARA AMFANI (Duba Siradin Rayuwa).

Gaba daya suka tattaro suka taho gida Najeriya bayan kammala aikin Hajji. Innani
an sako dallelen hakorin Makkah.

A Abuja jirgi ya sauke su suka kwana gidan Badi’a kamar ta goya Muhaseen, sun
sha hirar yaushe gamo.

Washegari suka kamo hanya aka sauke Innani da tsarabobinta rankata-kaf a
Darazo. Daga nan suka shiga Dukku.

Gidansu ya rushe ya zama kango. Umma Halima dai gidan Malam Tanko ta sauka
dakin Ta-Birni ita da ‘ya’yanta. Alh. Idris yana tare da Dr. Bello a gidan saukar bakin
da suka kama. Su Muhaseen suka wuce (family house) dinsu wato gidan Turaki.

Turaki ya tura su Hajiya Dijah gidan Malam Tanko lallai a zo mishi da Halima. Ya
kuma kira Dr. Omar ya ce lallai ya baro duk abin da yake yi ya zo.

Yau sai ga Dr. Omar da Halimar da ta firgita shi, rantsewa za ka yi Muhaseen
kanwar ta ce ba diyar da ta haifa ba.

Turaki ya yiwa Halima fada sosai a kan abin da ta yi, yana raye, ta tsallake shi ta
jefa kanta a uku.

Ya ce, “Na dauka za ki dauke ni uba Halima kamar yadda Sajoh ya dauke ni? Ko me
Umaru yai miki na dauka nine mutum na farko da za ki nema? Tunda ni na kulla
auren ku?

Kin yi wauta Halima, nan gaba kar ki sake maimaita irin ta. Allah ya albarkaci
‘yarku, ki yi hakuri ki yafe masa”.

Ta ce, “Babu komai, ni tuni na yafe masa”.



Ya ce, “Me zai hana ki koma dakin ki Halimah?”

Ta yi wani murmushi na jin nauyi, ta ce, “Aure nake har da yara uku a kasa, tare
muke da maigidanama”.

Sai jikin Turaki ya yi sanyi. Shi Dr. Omar dama tuni ya sani. Ya yi musu addu’a, ya
kuma ce a kawo yaranta ya gansu.

Ya dinga shafa kan su Abubakar yana cewa, “Masha Allah, ‘yan samari masu babbar
riga”.

Ya kawo alheri mai yawa ya basu ya kuma ce da Halimah har gobe shi Babanta ne,
duk wata matsala da take da ita ta neme shi, kada ta yi la’akari da wai ba ta auren
dansa, tsakanin shi da Malam Sajoh ya wuce haka.

Ta yi godiya ta mike yana ci gaba da sanya mata albarka.

Ya mai da hankalinsa ga Dr. Omar wanda ke sunkuye da kai a gabansa ya ce, “Wata
daya na baka ka samo mace ‘yar mutunci ka aura, wannan zaman naka haka ya
isheni. Tashi ka bani waje tun baka ga fushina ba”.

Ya mike jikinshi babu kwari ya fita. Wa zai aura? Duk wani tanadin rayuwarshi na
yanzu, ya yi shi da Halimahh ne, zai iya kare sauran rayuwarsa a haka, tunda ya
rasa Halima....... !

*k *k

Kwanan su uku a Dukku suka tattaro suka taho Gombe. Alh. Idris ya wuce wajen
iyalinsa a Maiduguri ya bar Umma tare dasu, shi kuma Dr. Bello yasa aka rushe
gidansu aka fara yi masa ginin zamani don su rika sauka idan sun zo.

Ya kuma yiwa Ta-Birni da Malam Tanko alkawarin kujerar Hajji idan Allah Ya kaimu
shekara mai zuwa.

Shi da Dr. Saudah hotel suka kama a Gombe. Mama ta sauki Umma Halima a dakin
Muhaseen na da, sauka ta alfarma.

Asabe ta rungume Muhaseen tana tayata murnar ganin Umman ta. Umma ta kori
amaryar da uwargidan da suka like mata ta ce, “Suje su yiwa mijinsu tausar gajiyar
hanya”.



Shi ko inda suke bai kalla ba, shiri ma yake gobe zai wuce Porthercourt ya nemi ta
uku a can ya aura, tunda ya lura duk sun daina son shi. Kamar a kansu aka fara
ciwo a duniya.

Mama ce ta raka su har cikin gidansu tare da Asabe don ta gyara musu. Muhaseen
tana ta kumbure-kumbure, ita wallahi ba ta son turaren Yaya Aliyu, tashin zuciya da
kwannafi yake sa ta.

Mama ta ce, “Anji".

Hanifah ta ce, “Zan kwashe duk turarukan in boye, tunda ya ce ba zai daina fesawa
ba, ga turaren ya riga ya kama komi nashi”.

Bai shigo gidan ba sai karfe sha daya na dare. Hanifah ce a falo cikin kayan barci
tana nazarin takardunta. Kallo daya ya yi mata ya dauke kai ya wuce dakinsa yana
rike da falmaran din Spanish-suit din dake jikinshi bakake.

Tuni Muhaseen ta yi barci, yana kokarin rufe kofa ta rike murfin kofar tana
murmushi ta ce, “We are sorry...!”

Sai kuma ta rungume shi tana kissing dinsa passionately, abin da Muhaseen ba ta
iyawa.

Tun yana daurewa, yana ciccijewa har ya bada kai bori ya hau. Ba don komi ba sai
don tsabar matsuwar da yake ciki ta lokaci mai tsawo. Don haka ya saki, ya rage
zafi da ita, amma gamsuwar shi a auratayya na ga MUHASEEN, mace daya tamkar
dubu, mai tattare da wasu sirrikan da daga shi sai Ubangijinsa suka sani.

Amma haka ya yi hakuri, ya jure. Tun kan ta bude kofa ya tsufa a Airport shi da
Hanifah, saboda yana so ya nuna mata fushinsa.

Da ta yi sallar asubah, ko lazimin da ta saba yi yau ba ta yi ba saboda gajiya. A nan
kan sallayar barci mai dadi ya yi awon gaba da ita. Ba ta farka ba sai karfe goma na
safe.

Ta yi wanka ta shirya ta fito, falon wayam! Dakunan jama’ar gidan a kulle, sai kayan
karin kumallo a kan tebir. Ba ta tsaya ba ta nufi sassan Mama watakila ko suna can.

Mama ce kadai a falon tana waya, tana zaune cikin kujerun falonta. Ta zauna a kusa
da ita tana raba ido. Mama ta kashe wayar ta dube ta da murmushi ta ce.

“Sai yanzu?”
Ta ce, “Tun fa dazu na tashi Mama na tsaya wanka da shiryawa ne”.
Mama ta ce, “Break fast fa?”

Ta ce, “Bar ni kawai Mama, yau (mandako) nake son ci”.



Yadda ta yi maganar tsakaninta da Allah ya bala’in baiwa Mama dariya. Ta yi
dariyarta ta more ta ce.

“Mandako Muhaseen?”

Daidai lokacin da Ummanta ta fito daga daki da Aliyu a hannunta yana rigima.
Muhaseen ta karbe shi tana rarrashinsa:

“Yi shiru mai sunan Yayana,...... duk mai suna Haydar baya kuka, jarumi ne cikin
kowanne hali....."”

Mama ta ce, “Zo ki tayani dariya Hajiya Halimah, yau masu ciki mandako suke son

n

ci”.
Umma ta yi murmushi ta ce, “Lallai aiki ya same ku”.

Mama ta mike tana cewa, “Kwarai kuwa, bari in taso Asabe ta tafi kasuwa siyen
rogo da kuli-kuli”.

Ta dubi Ummanta ta ce, “Umma haihuwa da wahala?’

Ta ce, “Ba wani wahala kina barci ma za ki tashi ki ga abinki kusa dake”.
Muhaseen ta yi dariya, “Uhm-uhm! Umma kada ki zurmani da wayo na”.
Ta ce, “Kin san hakan kika tambaye ni? To neman baki ne ko me?”

Mama ta dawo Asabe na bayanta. Asabe ta ce, “Kada ki damu uwar dakina, yanzun
nan mandako zai kammalu, bari ki gani. Mama kawo kudi”.

Mama ta zaro gudar N500 a jakarta ta ba ta, da saurinta ta tafi.

Umma ta yi dariya ta ce, “Mama da Asabe masu daurewa karya gindi, in ban da
haka duk abincin da ke tebirin nan babu wanda mai ciki za ta iya ci sai an tashi
takanas an je kasuwa?”

Mama ta ce, “To meye abin wahala a nan? Kowanne ciki da irin laulayin sa, wallahi
in ma garin za a bari a nemo mandako, yau sai an nemo shi”.

Muhaseen ta yi dariya ta yiwa Umman gwalo a keyar ta, ta ce, “Mama yau Aunty
Hanifah sammako ta yi ne? Shima da na tashi ban ganshi ba”.

Ta dube ta cikin mamaki ta ce, “Bai gaya miki yau zai koma Warri ba tare da
Hanifah?”

Wuta ta daukewa Muhaseen, wani kululun bakin ciki ya taso ya tokare a wuyanta.
Kishi na bala’i ya turnike ta.



Mama da Umma suka zuba mata ido ganin yadda yanayinta ya sauya lokaci daya,
kawai sai ta mike ta yi dakin Mama ta kwanta rub da ciki tana kokarin hadiye
kishinta ko don albarkacin Mama kada ta ce tana kishi da Hanifah.

Mama da Umma suka bita da kallo,. Mama ta ce, “Yanzu haka tana barci suka tafi,
bai yi mata sallama ba, kadan da halinsa, in dai shi ne”.

Umma ta ce, “Can ta matse musu”.

Ta dauki danta tana makala mishi pampers. Mama ta yi niyyar bin Muhaseen daki ta
tambaye ta basu yi mata sallama bane? Sai kuma ta fasa ta shige kicin tana cewa a
ranta tunda baki gaya min ba bari in kyale ki.

Ba ta fito ba sai da cikinta ya soma kiran mandako, ta fito dakin Mama tana mika
sannan ta nufi kichin, nan ta tadda Asabe tana dunkula mata mandako.

Ta yatsina fuska ta ce, “Kin yanka albasa a ciki?’

Ta ce, “A’ah”.

Ta ce, “To marmasa shi ki yanka albasa a ciki kadan sannan ki dunkula”.
Asabe ta ce, “To ranki ya dade”.

Mama na jinsu tana dariya.

[9/4, 12:59 PM] Asmau: Tasa mandakon ta a gaba da gwangwanin (Mountain Dew) a
gefe tana ci kamar Allah Ya aiko ta. Nan da nan ta tashi dashi duk yawansa fal
katon plate. Ta kora lemonta ta mike ta nufi sassan su, ta debo ‘yan kayan
amfaninta ta koma sassan Mama,ta ce ita ba za ta iya kwana ita kadai a can ba, za
ta taya su Abubakar kwana.

Umma ta ce, “Ba ta yarda ba, ta tafi dakin mijinta ta kwanta, ba ta san ladan dake
cikin hakan ba”.

Ta marairaice fuska ta ce, “To Umma don Allah yau daya dai ki zo muje dakina ki
tayani kwana, daga yau ba zan kara ganinku ba sai an dade, don Allah Umma....”

Ta kama baki, “Yau ni Halima na ji abin da ya fi karfina, in tafi dakin mijinki in kwana
Muhaseen? Ina kika taba jin wata uwar kirki ta yi haka?

Ga Abubakar nan da Usman ki tafi dasu ki bar mani Aliyun saboda yana rigima cikin
dare”.

Mama ta sako baki, “Ke kuwa Umma don Allah ki je ki tayatan, in kunya ce babu
mai ji daga ni sai ku, ki yiwa Allah ki taya ta, in kun tafi gobe za ta dade bata ganku
ba, don sai Allah ya sauke ta lafiya zamu zo".



Dadi ya kama Muhaseen ta rungume Mama, “Yauwa Mama tayani rokonta ko Asabe
ba za ta san kina can ba”.

Suka sanyata a tsakiya da naci da magiya dole suka samo lagonta, ta shiga daki ta
dauki abin da take bukata, Muhaseen ta dauki Aliyu ta kama hannun Abubakar da
Usman suka tafi, murna kamar ta kashe ta.

Wannan ne ya sanya ta manta da bacin ran abin da Yaya Aliyu ya yi mata. Domin
kwana suka yi hira da Ummanta.

Ta daga ido tana kallon irin daular da Mama ta shirya a wannan daki, sai rabar A.C
ke tashi da sassanyan kamshin turaren wutar ‘touch-me’ dake hayaki a hankali cikin
‘burner’.

Ta rasa wace irin godiya za ta yiwa wadannan kariman mutane. Wai yau ita ce da
Muhaseen dinta cikin wannan rayuwar da ko a mafarki basu taba hasaso irin ta ba.
(To ina ruwan Allah? Yarzuku man yasha’u bi gairi hisabin).

Duk yadda Muhaseen ta yi Umma ta hau gadonta ta kwanta Umma ta ki, blanket
mai laushi ta shimfida ta dora filo. Muhaseen na kwance rigingine gefen gadonta
tana fuskantar ta suna hira, su Abubakar duk shimfida ta yi musu a kasa, a cewar ta
ba a hawa gadon mace mai aure, babu kyau.

Ta ce, “Bana so in bar garin nan ban je Billiri na gaida Hajiya Ta-fisu da Maigari ba,
gashi gobe zamu tafi in Allah ya kaimu”.

Muhaseen ta ce, “Ai Billiri ba nisa har da ni za’a je, zamu iya zuwa da safe mu dawo
da azahar, tunda jirgin ku sai biyar na yamma zai tashi. Nima ina so in ga Hajiya Ta-
fisu wadda ta yi miki jego na”.

Umma ta ce, “Idan kin tambayi mijinki ko?”

Ta ce, “Mama ba za ta hanani zuwa ba, ni ba zan masa waya ba.....” Sai ta balle da
kuka.

Umma ta ce, “Ke kam, ban san yaushe za ki daina kuruciya ba, da abinda ya isa, da
wanda bai isa ba duk ki bare baki kina musu kuka”.

Cikin kuka ta ce, “Umma ko sallama bai min ba ya dauki Aunty Hanifah suka tafi.
Ban san laifin da na yi masa ba”.

Umma ta ce, “Wannan ne abin kuka? Don ya dauki wadda ya ga damar tafiya da ita
sun tafi? Ke baya tafiya dake? Sai kin masa laifi zai dauke ta? Ban da abinki ma ke
da kike fama da kanki in ya kwashe ki ya tafi dake ya zai yi dake? Ina zai je kasar
Inyamurai ya nemo miki abubuwan da kike son ci?”



Ta yi shiru. Can kuma ta ce, “Ni ba don bai tafi dani bane na ji haushi, Umma ko
sallama bai min ba ni shine abinda ya bani haushi, in ba laifi na yi masa ba me yasa
zai min hakan?”

Umman ta ce, “Sai ki yi mishi waya ki ce ka tafi bamu yi sallama ba, lafiya?”

Ta zumburi baki, “Allah Umma yana sane, ni ba zan kira shi ba. Suyi ta tafiya duk
inda za su, su fi jirgi sauri, nima ba na huta jarababben Turaren shi ba?”.

Umma ta ce, “Baki da wayo, shi miji lallaba shi ake, ba a mishi girman kai da zafin
kai. Balle ke mai kishiya, ba a nuna mishi an gundura da shi, shi ma sai ya daina yi
dake duk son da yake miki ya rungumi mai kula da shi”.

Ta yi dariya ta ce, “Da dan gaskiyar ki kam Umma. Kinga Aunty Hanifah aiki fa take,
ba yadda ba a yi ba ta aje aikin ta ki, amma da ta ga ya tafi dani shine yanzu ta
watsar da aikin ta bishi, ni za a yiwa wayo?” tayi kwafa “To da wayo na!”.

Umma ta yi dariya ta ce, “To ai kin gani, haka nake so ki daina shirme, ki dinga bin
komi a hankali ba da fushi ba.

Yanzu dai ki yi mishi wayar ki tambaye shi yadda suka isa, kada ki nuna kin ji
haushi. Ki kwantar da kai ki tambaye shi me yasa baka yi min sallama ba? In laifi na
yi l am sorrry.....”

Ta kyalkyale da dariya ta ce, “Umma yaushe kika iya turanci?”
Ta ce, “Sanda ubanki ya haife ki"”.

Ta sake yin dariya ta ce, “Ni kin tuna min ma, ban kira babana na gaya mishi yadda
muka iso ba”.

Ta ce, “Au, Uba ya fi miji?”
Ta ce, “Sosai ma, amma ba miji irin nawa ba;

He is like an angel to my life Ummahh ....... , Ya so ni tun ina cikin tsummokara na,
ya kula dani a sanda na rasa ki. Ya tsaya tsayin daka ya dora ni a kan turbar ilimin
da na ke buri, ya mai dani MUTUM.

Ina son shi sosai Umma, shi yasa nake KISHIN sa.....Umma na ji haushi da ya dauki
Aunty Hanifah ya barni, duk da ya san bani da lafiya”.

Umma ta ce, “Ki yi mishi uzuri Muhaseen, baki da masoyi a duk duniyar nan daga
iyayenki sai shi. Ki ji abin da nace dake, ki kira shi ki ba shi hakuri”.

Ta ji kunya sosai, ta ce, “To".

Umma ta juya ta gyarawa danta kwanciya ita ma ba’a jima ba barci ya dauke ta.



Muhaseen ta lalubo wayarta a karkashin pillow, hoton fuskar Yayan da ta sa a
fuskar wayar yana murmushi, shi ta fara yin tozali da shi. ‘Shower’ ya fito kanshi da
fuskarshi jike da ruwa yana yarari, singileti ne fara tas kawai a jikinsa, a haka akayi
hoton, siraran lebbansa dauke da murmushi.

Ta lalubo sunan “HAYDAR DINA... ta soma kira, ta yi kara har sau uku bai daga ba.
Daga karshe ma da ta ci gaba da kira sai ta ji ya kashe wayar baki daya.

Duk inda hankalin Muhaseen ya ke in yayi dubu ya kai kololuwar tashi, wani
dunkulallen abu ya zo ya tokare ta a makoshi. Tabbas Yayan fushi ya yi da ita, to
laifin me ta yi masa?

Sai ta sake dabara ta rubuta mishi text ta tura. Fiye da awa daya bai dawo mata da
reply ba.

Sai ta tura wayar karkashin filonta, ta kwanta sosai tana kuka a hankali. Soyayyar
mijinta na kara tunzura kukanta.

A wannan ranar yadda ta ga rana haka ta ga dare. Ta rasa inda za ta tsoma ranta ta
ji sanyi. Me ta yiwa Yaya Aliyu haka da har yai irin wannan fushin da ita?

Don haka da ta tashi washegari idanunta sun kumbura sun kuma vyi jajir, kanta na
ciwo sosai, a haka suka yi shiri Danlami ya kwashe su a mota suka dauki hanyar
Billiri, har da Mama.

Tambayar duniyar nan sun yi mata a kan me ya samu idonta amma ta ce ciwo yake.
Mama duk ta damu, ita kuwa Umma hidimar ‘ya’yanta kawai take a motar.

Da kwatance da tambaya aka nuna musu gidan maigarin Billiri. Yana zaune a soro
da ‘yan jikokinshi suna cin abinci suka yi sallama a zauren. Ya amsa ya basu izinin
shigowa tare da shimfida musu tabarmar kaba.

Suka zazzauna aka gaisa. Umma tana murmushi ta ce, “Baba maigari baka gane ni
ba ko?”

Ya dube ta sosai yana nazari, kamar ya san fuskar. Ta katse tunanin shi da cewa,
“Halimah ce makauniya Babar Muhaseen, wadda ta zauna a nan wajen ku ‘yar
Baddo mai rasuwa”.

Maigari ya mike tsaye cikin al’ajabi ya ce, “Halimatu ke ce? Ina Muhaseen?”

Ta nuna mishi ita da dan yatsanta. Muhaseen ta matso tana gaishe shi. Ya ce,
“Allah da iko Ya ke, ku kama ta mu shiga ciki wajen Tafisu”.

Murmushi ta yi ta ce, “Da idanuna Baba maigari”.



A zabure ya juyo cike da mamaki ya ce, “lkon Allah, ina kuka fada Halimatu duk
tsayin wannan lokacin?”

Ya yi musu jagora suka shiga ciki har dakin Tafisu, cewa yake “Fito Tafisu ga Halima
babar Muhaseen yau Allah Ya kawo ta”.

Da gudu ita ma ta fito ta rungume Muhaseen, don kallo daya tayi mata ta gane ta,
ta kama hannun Umma suka shiga dakinta, ta rasa inda za ta saka su.

Maigari ya kara gigita ta da al’ajabi da cewa, “Da idanunta fa, tas take ganin mu”.
Ta rafka salati ta rungume Halimah tana yiwa Ubangiji tasbinhi.

Sauran jama’ar gidan duk suka shigo aka gaisa kowa na mamakin yadda Halima ta
koma kamar Baturiya, ga ‘ya’ya abin sha’awa, ga idanuwa ras, iko sai Ubangiji!.

Sun dade suna hira tare da maigari da Hajiya Tafisu. Ta sa Muhaseen ta dauko
katuwar jaka da ta ciko da sittiru musamman saboda Hajiya Tafisu. Nata daban na
maigari daban, shadda-shadda da jallabiyoyi da yadiddika masu tsada.

Haka na jikokinta suma daban. Ta basu labarin rayuwarta bayan ta barsu da yadda
ta rabu da Muhaseen. Haduwarta da dan’uwanta da aikin da ya yi mata, da aurenta
da Alh. Idris duk ta gaya musu.

Ba wanda bai yi al’ajabi ba. Ta ce su shigo Gombe suyi (passport) shekara mai zuwa
za ta tafi dasu su sauke farali insha Allahu. Kuma su ga muhallinta.

Tsaraba sosai irin ta kauyen fulani Hajiya Tafisu ta hada musu ita da Mama, kwan
zabbi, kindirmo, manshanu, takanda (Rake mara kauri) da kayan kamshin gargajiya
aka rabu cike da kaunar juna da yiwa juna addu’ar alheri.

Sanda suka iso Gombe Alh. Idris ya iso yana tare da Daddy shi da Dr. Bello da Dr.
Saudah. Wajen karfe uku na rana, don haka basu bata lokaci ba aka yi sallama
Danlami ya kwashe su a Jeep din Daddy har su Muhaseen sai Airport.

Basu baro filin jirgin ba sai da jirgin su ya daga. Muhaseen ta rungume Mama tana
kuka sosai, Mama na shafa bayanta tana lallashinta, suka taho gida.

BAYAN TAFIYAR UMMAH HALIMAH

Sai me? Kadaici da damuwa suka yi mata sallama, don ma Asabe na debe mata
kewa da hirarrakin kauyensu masu ban dariya.



Muhaseen ba ta yi fushi ba, a karo na wajen hamsin ta sake kiran number Yayan,
amma ya ki dagawa.

Bayan tana ganin suna yawan yin waya da Mama, amma bai taba cewa a bata ba.
Ilta Mama ta yi zaton suna waya tunda akwai waya a hannunta.

Hanifah ta kira ta sau biyu ta ji lafiyar jikinta, ita ma ba ta nuna mata komai ba ta
saki ranta suka yi hira sosai.

Ta ce, “Haka Porthercourt ke da dadi amma kika ki tahowa Muhaseen?”

Hawaye ya ciko idonta saboda kishi mai tsanani da ya kamata, wato hakan ya gaya
mata cewa ita ta ki zuwa, amma sai ta ce, “Na fi son nan din ne Aunty Hanifah, ko
don irin abinci na”.

Suka yi sallama ta aje wayar ta rufe fuskarta da tafukanta biyu tana kuka a hankali.

Wasa-wasa sai da suka cika watanni biyu Aliyu bai nemi Muhaseen ba, in ta kira shi
ba ya dauka. Wannan hukunci yayi tsaurin da Mahaseen bazata iya jurewa ba. Don
haka hakan ya shafi walwalarta da sukuninta a cikin gidan gabadaya.

Tun Mama ba ta gane ba har ta fahimci Muhaseen na cikin matsananciyar damuwa,
a zuciya da fuskarta da yanayin jikinta.

Ta yi sanyi sosai, duk walwalarta ta ragu. Bata da aiki sai kwanciya, abincin ma ba
sosai take ci ba. Zuwa wannan lokacin cikinta ya cika watanni hudu, amma
girmansa yana baiwa Mama tsoro, ya turo ta karkashin zaninta sosai. Kamar na
watanni bakwai. Laulayin ya ragu, daga mandako aka koma cin dafaffiyar masara,
kullum sai Asabe ta dafa mata, akalla guda goma. Ta sa a gaba ta yi ta gaigaya
kamar ta cinye totuwar.

Mama ta murda kofar dakinta a hankali a wani marece, sai ta taddata tana waya da
Ummanta tana kuka, tana gaya mata har yau Yaya Aliyu bai neme ta ba, kuma in ta
yi tedt ba ya replying, haka in ta kira shi baya dauka, ta rasa laifin da ta yi mishi.

Mama ba ta ji abin da Umman ta ce ba, amma ta lura lallashinta take. Domin tana
ta share hawayenta da bayan hannun ta. Sai ta juya ta maida kofar ta rufe a
hankali, ba tare da Muhaseen ta ji shigowar ta da fitar ta ba.

Ta zauna a gefen gadonta ta dauki wayarta ta kira shi, bugu na biyu ya daga yana
kokarin gaisheta ta dakatar da shi.

“Me Muhaseen ta yi maka?”

Ya runtse idonshi kirjinshi na bugawa, da ambaton sunan ‘Mu-ha-seeeen’ da Maman
tayi. Suna mafi soyuwa a gareshi.



Da Maman ta ji shiru, ta dauka aje wayar ya yi, sai kuma ta ji a hankali cikin sanyin
muryarsa ya ce, “Cewa ta yi na yi mata laifi?”

Mama ta ce, “Ban sani ba, amma ka yi a hankali ba’a barin mai juna biyu cikin
damuwa, duk abinda ka yi mata ai Allah Yana gani, idan ka boye mini. Kai da
bakinka ka fada Muhaseen AMANA ce, Allah Ya baka, haka ake rikon AMANA?”

Cikin mamaki ya ce, “Ciki Mama? Don Allah Mama da gaske?” Ta yi tsaki ta kashe
wayarta.

Ture tulin takardun dake gabanshi ya yi, akwai ‘file-file’ na mutane da yawa dake
kan layin ganawa da shi. Amma haka ya tsallake komi ya basu hakuri, ko gida bai
koma ba, direban shi na office ya wuce da shi filin jirgi.

Shap, ya manta ya baro Hanifah a gida. Sai da ya sauka a filin jirgin saman garin
Gombe ya bude waya ya kira ta ya ce, “Ina Gombe, yanzu na sauka”.

Takaici ya kama ta, ta ce, “Amma ka san ni kadai ce a gidan ko?”

Ya ce, “To me zai ci ki? Kina cikin ‘Camp’ karkashin kulawar sojoji da makotan
kirki?”

Ya kashe wayarshi ya kira Danlami cikin dan lokaci ya iso suka taho”.

Mama ba ta zata ba ta ji sallamar shi a falonta, tana bisa carpet tana nazarin wani
littafin girke-girke na Turanci (FROM MY KITCHEN) Na Hadiza Umar Dogon Daji
uwargidan Jelani Aliyu.

[9/4, 12:59 PM] Asmau: Ta aje littafin ta dube shi domin ya yi mata bazata. Ta sa
mishi ido har ya karaso cikin ‘uniform’ dinshi makale da anininshi mai dauke da
sunanshi da ‘rank’ din (Controller Aliyu Suraj Kumo). Kayan sun karbeshi sun mishi
kyau, sun kara mishi kwarjini ainun. Cikin ranta take yiwa Allah tazbihi, domin ita
kanta kwarjinin Aliyu da zatin shi yana bata tsoro, don haka ne kullum ta ganshi
addu’ar neman kariya daga sharrin mutum da aljan take yi mishi a zuciyarta.”

Har ya zauna kusa da ita Mama ba ta yi magana ba, ya kama hannunta ya rike cikin
nashi cike da damuwa, don ko sallamarshi a ciki ta amsa ta.

“Mama in laifi na yi miki ki yi hakuri ki yafeni”.

Ta ce, “Ni kuwa laifin me za ka yi mini Haydar? Ina dai son in san laifin me
Muhaseen ta yi maka?”

Ya yi wani miskilin murmushi ya ce, “Rabu da Muhaseen Mama, tunda ta ga
Ummanta shi kenan ta daina SO na”.

Mama ta yi dariya sabida yadda yayi maganar cikin sanyi? Ta ce, “Ya ya a kai ka
san ta daina son ka, alhalin baka shiga zuciyarta ka gani ba?”



Ya lumshe ido ya bude su ya ce, “Mama kiri-kiri ta nuna mini, ko ganina ba ta son yi.
Ko inda nake ta daina zuwa, ta daina kula ni, ko kiran ta na yi a waya sai ta kashe
wai ba ta son turarena. Ina ruwanta da turare na?

Da can ba ta san ba ta son turaren nawa ba sai yanzu? Har ta koyawa Hanifah, suka
hade min kai tun a Saudiyyah. Da muka dawo ita Hanifah ta zo inda nake ta bani
hakuri na kuma karbi uzurinta na rashin lafiya ne, amma Muhaseen fa? Kulle kofarta
ta yi Mama, don ba ta son ganina.... shine na bata fili ta sarara ni kuma in je in nemi
ta uku in aura, wadda zata so ni yadda nake son ta, ta darajanta son, ta kimanta
shi, ta kula dani yadda zan kula da ita, tunda Mahasin bata yi dani yanzu...... tunda
ta samu Ummahnta”.

Mama dariya take ta ce, “Wai don Allah duk girmanka zaka ce baka san alamomin
mace mai juna biyu ba? Muhaseen ba ta da ishasshiyar lafiya duka cikin laulayin ciki
ne.

Ga damuwa duk da bata fada min ba, kowa da irin yadda juna biyu yake zuwa masa
Aliyu. Ai sai ka tambaye ta dalili ko? Ka bata damar yi maka bayani, amma ba ka vyi
fushi da ita ba, nawa Muhaseen din ta ke?”.

Ya kai yatsunshi cikin sumar kanshi yana murzawa yana murmushi, ya dan kau da
kai ya ce, “Tana ina ne?”

Mama ta ce, “Inda ka ajiye ta”.

Dakinta na da ya fara lekawa, ba ta nan. Sai ya nufo dakin Mama. Daga can karshen
gadon Mama ya hango ta tayi linkif cikin bargo mai taushi da ‘yan makarantar
kwana ke kira ‘locomotion’ tana barcin ta sadidan.

Ya karasa ya tsaya a kanta yana kallon ta da idanun rahama da kauna. Duk kuma
sai tausayinta ya rufe shi da ya tuna tana dauke ne da babynsa karkashin
mahaifarta tsayin wani lokaci ba tare da ya bata kulawarshi da soyayyarshi ba. A
daidai lokacin da take matukar bukatar hakan

Daidai kanta ya zauna, ya dauki kanta ya aza a cinyoyinshi. Ta rame kwarai ta yi
fari sosai, jikinta ya kara taushi da sulbi sosai, duk ta dashe kamar jikin jariri
sabuwar haihuwa.

Ya janye bargon ya dora hannu a kan cikinta ya tasa sosai kamar ya wuce watannin
shi, yayi mamaki sosai, ko da yake shi bai ma san ko wata nawa bane.

Ya dage ‘yar yaloluwar rigar barcin ya sumbaci cikin sannan ya rungume ta.

Muhaseen na barci tana mafarkin wai ga Yayan ya dawo ya rungume ta, ta kuwa
kara gyara kwanciya sosai a jikinsa itama ta kara rungume abinta, tana sauke
sassanyar ajiyar zuciya.



Sai dai kuma juyawar nan da za ta yi sai ta ji dan karfen aninin jikin ‘uniform’ din sa
ya soke ta, sannan sassanyan kamshin Onde-Vertige dake tashi a hankali daga
jikinsa ya mamaye numfashinta.

A hankali ta bude ido, ta tabbatar ba mafarki take yi ba; Aliyun ne da gaske, kwance
rungume da ita kamar zai balla ta. Don ma katon cikin ya tokareshi.

Don dadi sai ta fashe da kuka, amma da ta tuna abin da ya yi mata sai ta soma
kokarin zame shi ta mike. Ya yi saurin cafko hannunta ta fado kan kirjinshi.

Ta bude baki za ta yi ihu ya yi saurin toshe bakinta da nasa. Sai da ya yi ‘kissing’
din ta yadda ranshi yake so sannan ya sauka a gadon ya kwantar da kai a cinyoyin
ta, kwalla ta cika masa ido.

Ya ce, “Ki yafe ni MUHASEEN, ban kyauta ba, ban sani ba, ban san kina dauke da
babyna ba Muhaseen, don Allah ki yi hakuri. Duk na dauki laifin koma na mene ne
na dora a kaina”.

Cikin kuka ta ce, “Wato ba don ina da cikin ba da ba za ka zo ba? Sai ka ci gaba da
wulakanta ni? Me na yi maka? In ka daina sona ne sai ka.....”

Ya sake toshe mata baki da tafin hannunshi na dama, “shiiit, talking rubbish
muhasin, ba haka bane fushi na yi saboda nima kin daina sona, tunda kika samu
Umma... ba ruwanki dani, balle halin da nake ciki, in na ce zan zano miki laifuffukan
da kika yi min a Saudiyya wallahi sai na kwana ban gama ba.

Amma dai yanzu na HUCE..., so let the bygone be bygone. Tashi mu tafi gidanmu,
na gaji sosai, kuma ina son hira da Baby na”.

Ya mike yana murmushi ya mika mata hannu, ta zumbura baki sannan tana
kunkuni, tana kauda kai “Ni ba inda zan je....”

“Kada ki yi min haka Muhaseen, saboda ke na baro dukkan ayyukan dake gabana,

ko sallama ban yiwa Hanifah ba....this is not the kind of wellcome | deserve....!

Dole ta mike da tsinin cikinta, ji yake kamar ya tsaga kirjinsa ya sanya ta. Ya dauki
zani ya daura mata a karkace, ya sanya mata hijabin sallar ta ya duka ya ce.

“Hau in goya ki”.

Dariya ta yi ta harare shi idanunta cike da kauna mara algus, ta yi gaba ta kyale shi.
Ya biyo bayanta yana cewa,

“Ki tsaya mu jera, don Mama ta san kin huce”.

Ya kama hannunta suka fito falo. Maman ma ta yi hayewarta saman Daddy ta rabu
dasu, sai ya ciccibe ta itada zungureren cikinnata, bai ajiye ta a ko’ina ba sai a
katafaren gadonsu.



A wannan ranar Muhaseen ta ga kauna ‘yar usuli daga Yayan nata, hadi da
sassanyar soyayya mai tsayawa a zucci.

Abinki da mace mai yaron ciki, sai hakan ya kara armasa al’amarin, cikin su babu
wanda bai yi kuka ba, sabida soyayyar dan uwansa.

Motsi kadan za ta yi ya ce, “Ya ya ne?”

Hatta numfashi ji yake kamar ya yi mata, lallashi, tausayi da tattali kamar ya haife
mata jaririn.

Washegari bayan sun kintsa sassan Mama suka nufa.Daddy da Mama suna bisa
table suna karya kumallo.

Daddy ya bishi da kallon mamaki, don bai san a gidan ya kwana ba. Mama ke mishi
bayanin cewa ai tun jiya ya zo.

Suka kwashi gaisuwa suka zauna aka ci gaba da yin kalacin tare da su. Sai da suka
kintsa ya ce, “Mama in babu matsala zamu tafi Warri”.

Mama ta kama haba, ta ce, “Da wa? Ba dai da Muhaseen ba?".
A razane ya dago ya dube ta.

Ta ce, “Yarinyar da yaron ciki wanda ya fi girman watanninsa zan baka ka hau jirgi
da ita?”.

Ya dukar da kanshi kamar ya ce, “Wayyo Allah!”

Ya ce, “Mama babu matsala tunda ga Hanifah ma a can na san za ta kula da ita,
nima ba zan dinga yin nisa ba”.

Muhaseen kanta na sunkuye. Daddy ya ce, “Ina ruwanki? Mutum da matarshi kin
fishi son ta ne? Ni kam bana jin dadin wannan mulkin mallakar da kike yiwa mutane
a kan Muhaseen, alhalin baki fisu iko da ita ba".

Mama ta sha kunu ta ce da Muhaseen, “To ke kina so ki bishi ne ko kuwa?”
Kanta a kasa ta ce, “ni Mama duk yadda kike so, haka za a yi”.

Ta ce, “Bana son gulma, kun gama kulla tafiyar ku can a daka ke da mijinki. In
yadda nake so ne ki yi zaman ki tare dani in kula da ke har sai Allah ya sauke ki
lafiya kin yi arba’in sannan ko ma gaba da Fatakwal ne ku yi ta tafiya”.

Daddy ya ce, “To basa son kulawar taki, Allah shine mai kula da bayinSa. Ku tashi
ku tafi, jirgin karfe nawa za ku bi?”

Aliyu kamar ya rungume Daddy, ya ce, “Ban sani ba sai mun je zan duba, don sai na
yankar mata tikiti ba da wanda na zo zamu yi amfani ba”.



Duka suka ce, “To Allah ya sauke ku lafiya”.

Ya ce, “Ameen”.

Mama ta ce, “Ya maganar aikin Hanifah?”

Ya ce, “Har yanzu dai hutun rashin lafiya take. Ban san me ta yanke ba”.
Daddy ya ce, “Ina neman alfarma?’

Ya dago ya ce, “Ta mece ce Daddy?”

Ya yi dan shiru, sannan ya ce,

“Ka bar Hanifah ta yi aikinta”.

Ya ci gaba da rarrashin shi. Ya ce, “Ka duba muhimmancin aikinta ga al'umma,
gashi ta sha wahala ta yi karatu mai wahala, ka yi hakuri don Allah”.

Ya ce, “Shi kenan Daddy. In zan zo hutun karshen shekara zamu taho gaba daya,
lokacin komi na ginin ya kammala sai ta zauna a gidan ta koma aikin.

Ilta ma Muhaseen makaranta zan sa ta in ta haihu, don Dr. Bello ya roke ni suna so
ta yi karatun likitanci ba wanda take so ba, har ya fara nema mata gurbi a Jami’ar
Sarki Abdul’'aziz.

To amma Daddy? Daya ta yi gabas, daya ta yi yamma, ni na yi kudu, ya ya zan yi?”

Daddy ya dafa kafadun shi yana murmushin bada kwarin gwiwa, ya ce, “Haydara!
Wannan shine “cigaba”, wanda zamani ya kawo, wanda bashi dashi yanzu ko kallo
bai ishi duniya ba, ba kwanciya a gida ba, hakuri za ka yi ka daure, kada ka danne
musu ‘yancinsu, ka basu dama su amfani al’'umma kai kanka abin alfaharinka ne,

kuma taimakon ‘ya’yanka watarana.

Don munyi maganar da Dr. Omar ma ya ce ya samar mata gurbi a ATBU na ce zan
yi shawara da kai. Don ban san ra’ayinka ba”.

Ya ce, “Shi kenan a bari ta haihu din kafin nan ‘transfer’ dina zuwa Abuja ya fito, sai
ta yi karatun a can, ko bana nan ga Badi'a”.

Daddy ya ce, “Hakan ya yi, Allah ya taimaka”.

Ya ce, “Ameen, don Allah Daddy kasa ido a kan aikin gidan nan don ma’aikatan
suna wasa don sun ga ni ba mazauni bane”.

Daddy ya ce, “Insha Allahu kan ku dawo komai ya kammala, kuna dawowa za ku
shige gidanku da yardar Allah. To yanzu me za ka ce da Dr. Bello?”



Ya ce, “Hakuri zan bashi Daddy, ba zan iya nisa da Muhaseen ba balle ‘ya’yan da

”

za'a haifo mana daddy..... .

Ta dago da sauri tana mamakin rashin kunyarsa, sai ta bige da cewa, “Ni Daddy na
fi son Bauchin sai in zauna a gidan Baba Umaru, tunda ka ce ya kusa aure har an sa
rana”.

Juya kwayar idanunshi ya yi yana yi mata wani kallo a kaikaice wanda ita kadai
tasan rikicin dake cikin kallon nasa, ba shiri ta yi shiru.

Daddy ya ce, “To kai ka ji, ya za a yi?”
Ya ce, “Rabu da ita Daddy tana shirme ne”.
Ta shagwargwabe fuska, “Allah Daddy ba shirme nake ba da gaske nake”.

Ya ce, “A’a kam, nima wannan karon ban yadda dake ba, tunda mijinki ya ce ga
yadda yake so, baki isa ki ce a’ah ba”.

Ta ce, “Shi kenan Daddy.... Tayi narai-narai da ido kamar zata fashe da kuka”.

Mama ta ce, “Ga Asabe nan ku tafi da ita na baku aronta zuwa lokacin da za ku zo
hutu don ta rika kula da abincin da Muhaseen ke so, don Hanifa ba ta iya abin arziki
ba, ita kuma Muhaseen in ta ji kamshin girki, to ba za ta ci ba”.

Ya ce, “Babu matsala”.
Ya mike yana cewa, “A gayawa Asaben ta kintsa”.
Don murna Muhaseen rungume Mama ta yi tana yi mata godiya.

Shi ya hada mata kayanta cikin ‘troller’ din sa da duk abin da za ta bukata. Babbar
murnar Muhaseen (tafiya da Asabe).

Suka yi sallama da kowa, Danlami ya debe su sai Airport, Porthercourt ta diba. A

cikin jirgin ma Muhaseen rungume take a kirjin Aliyu, lokacin da jirgin ke rugugin

*okokok



A WARRI

Suna sauka Aliyu waya ya dauko ya kira direban ‘office’ dinsa Mr. Jamoh ya debe su
zuwa gida.

Hanifah na kitchen tana dafa abincinta (Indomie) ta ji ana danna kararrawa. Ba ta
bude ba saboda tsabar tsoro sai da ta tambaya, “Wane ne?”

Asabe ta ce, “Nice Asaben Mama"”.

Ta bude ta dube su tana dariya ta basu hanya suka shige tana mamakin girman
cikin Muhaseen, ta karbi (handbag) dinta da ‘troller’ din hannun Aliyu.

Ta ce, “Cewa za ka yi amarya ta yi kira, shine ka manta da uwargida ita kadai a
gida ka tafi ka dauko ta?”

Ya ce, “To laifi ne?”

Ta ce, “A’a, ai ni na ji dadi, musamman saboda kadaici ya dame ni, ga ni ba gwanar
bin gidajen makwabta ba. Sannun ku da zuwa Muhaseen, kun sha hanya ya Mama?”

Ta juya ga Asabe, “Asabe ya hanya?”
Ta ce, “Kowa da komi lafiya, a bani masauki in rage mara ta”.
Ta yi dariya ta ce, “Dauko kayanki”.

Ta ciccibo rindimemiyar tsohuwar jakarta Hanifa ta kaita Baskwata. Muhaseen
kwanciya ta yi a doguwar kujera saboda gajiya.

Shi uban gayyar bai tsaya ba, dakin shi ya wuce ya yi wanka ya sauya kaya ya fice
da sauri, don tsallake ayyukanshi ya yi ya tafi Gombe.

Hanifah ta zo tana yi mata magana cewa ta tashi ta shiga dakinta ta kwanta sosai
ta huta, sai ta tarar har ta yi barci. Sai ta wuce ta kyale ta.



Aka shiga kitchen wai za a yiwa maigida da baki abinci, aka debo Indomie shida da
kwai goma sai ga Asabe.

Ta kalli abin da take yi ta yi dariya ta ce, “Aunty Hanifah Indomie za a dafa mana
ne?”

Ta ce, “Eh wallahi, kin san ta fi sauri”.
Ta yi murmushi, “Hutar da kanki, matsa ki gani”.

Ta dau katuwar tukunya ta dora ruwan zafi, ta ce, “Akwai samobita ko farar
shinkafa?”

Ta ce, “Duk akwai, zo ki gani”.

Ta bude mata ‘store’ dake shake da nau’i-nau’i na kayan abinci, amma abin takaicin
ko buhunhunan ba’a bude ba balle a dafa, ta ce, “Gasu nan”.

Ta diba kofi hudu ta wanke ta debi fulawa da za ta daure tuwon da ita, nan da nan
ta mulmula lafiyayyen tuwon shinkafa fari tas da shi, ta nade malmala-malmala a
leda.

Cikin kayan da suka zo dasu ta debi garin kuka da daddawa, tuni Hanifa ta gudu ta
barta, ta debi kaji biyu a ‘freezer’ ta tafasasu da wadatacciyar albasa, garlic, maggi
da dan gishiri da traditional spices, ta kada kuka mai shegen dadi.

Ta kammala ta debi ‘warmers’ ta juye, yadda dai Mama take yiwa Daddy, ta ware
na Muhaseen ta kai mata dakinta.

Sauran ta aje a ‘dining’ ta canza shimfidar gado, ta share ta goge ko’ina sai sheki
yake. Ta fesa room fresh ta kunna split ta rufo mata dakin.

Da ta fito falo Muhaseen ta tashi tana mika, ta ce, “Uwar dakina an tashi?”

Ta yi murmushi, ta rakata daki ta shige toilet dan ta yi wanka da alwala, nan ta ga
food flasks a gefe Asabe ta ajiye mata.

Ta yi wanka ta yi sallar magariba da isha, sannan ta caba adonta da riga da wandon
India (deep orange) tasa dryer tana busar da gashinta da ta wanke da kumfar head
and shoulder. Sannan ta zauna a nutse tana cin tuwon. Asabe ta leko tai mata sai
da safe ta dauki nata abincin ta wuce baskwata.

Daga bakin kofa ya tsaya yana kallon ta yana murmushi, cikin uniform dinsa yake,
idanunshi sun kankance sun nuna gajiya da bukata. Ya karasa shigowa ya je toilet
dinta ya wanke hannun shi yayi ‘brush’ ya fito, ya sa hannu a tuwon suna ci tare.

Ta yi mai wani kallo kamar na jin haushi kamar kuma na soyayya, ta ce, “Ya ya za
ka zo ka cinye min tuwo na? Naku yana dining”.



Ya ce, “Namu ni da wa?”
Ta ce, “Kai da Aunty Hanifah mana, kafin in zo ba tare kuke ci ba?”

Ya ce, “To ai yanzu kin zo, kada ki kara cin abinci ke kadai. Tare zamu dinga ci in
har ina gida, in bana nan ku ci tare”.

Ta ce, “To".

Da suka kammala da kanshi ya kwashe kayan ya kai kicin ya dawo falo ya zauna,
sai ga Hanifa ta fito. ‘Shirt’ din ‘gucci’ ce fara kal a jikinta da bakin siket din
(versace) wanda bai kai kasa sosai ba, ta zauna kusa da shi.

Ya dube ta sosai ya ce, “Ya batun aiki?”
Ta ce, “Tunda ka ce baka so ina zaton ai mun wuce wannan maganar”.
Ya dan harareta. Ya ce, “Daddy ya ce ki ci gaba da aikin ki, Allah Ya taimaka”.

Ta rungume shi tana godiya sai ga Muhaseen ta fito. Ganinsu haka sai ta koma
kamar ta rusa ihu don kishi. Jin rufe kofar ta ne yasa suka dubi kofar.

Ya ce, “Muhaseen!”

Daga ciki ta amsa a wahalce, “Na’am”.

Tuni ya fahimci abinda ta ke ciki. A raunane yace

“Zo mana!”

Sai da ta kwashi mintuna biyar tana fama da zuciyarta sannan ta bude kofar ta fito.

Hannunta ya kamo ya zaunar da ita a gefen Hanifah, shi ya tsaya a kansu. Ya dubi
Hanifah,

“Me kuka tsara game da girki?”
Suka dube shi cikin rashin fahimta.

Ya ce, “Ina nufin wace ce za ta fara karbar girki, kuma kwana nawa-nawa za ku
dinga yi a tsayin watanni uku da zamu yi?”

Hanifah ta ce, “Duk yadda ka ce”.

Muhaseen tsakanin ta da Allah ta ce, “Ni na yafe, na barwa Aunty Hanifah duk wata
ukun, bana jin dadin jikina”.

Ya balla mata harara, “To ni ban yafe ba, ko ke kika fi kowa ciwo? Ita ce ma mara
lafiya ba ke ba. Cikin watanni hudu kacal ki ce ba za ki iya daukar larurar mijinki ba?



Kina ina masu ciki wata tara ke tare da mijin su suna hidimta masa, kokuwa don ke
Mama ta shagwabaki?

Don haka na raba muku girki kwana biyu-biyu, Muhaseen za ta fara yau”.
Hanifah ta ce, “Ba komi”.

Nan suka ci gaba da hira Hanifah ta mike ta ce, “Na barku lafiya, lokacin shan
magani na ya yi”.

Muhaseen ta ce, “Allah ya tashe mu lafiya”
Ta ce, “Ameen”.

Ai tana rufo kofa ya suri Muhaseen dinshi yai dakinsa. Brush suka yi, suka kuskure
da ‘mouth-wash’ din ‘listering’, dakin suka dawo suka kwanta rigingine suna hira
yana yi mata tausa a kafafunta da suka fara kumbura, sun yi jawur sun yi suntum.

Ya ce, “Muhaseen muyi hira, me kike so ki haifa mana? Mace ko namiji?”
Ta yi wani irin murmushi ta ce, “Duk wanda Allah Ya bayar, daya ne”.

Ya ce, “Ni baby girl nake so mai kama dake, in sa mata sunan Mama, ko kin fi son
namiji?”

Ta ce, “Na ce maka ni duk wanda Allah Ya bayar”.

Ya ce, “Ba wani nan, namiji kike so don kisa masa suna Dr. Omar”.

Ta kyalkyale da dariya ta ce, “Kai haba, ba a sa Daddy ba za a sa Baba Umaru?”
Ya ce, “Yap, sai in ba namijin bane”.

Ta ce, “Ni dai addu’a za ka ke yi min Allah Ya raba mu lafiya, ni kadai na san bidirin
da ake a cikina”.

Dariya ya yi yace, “Ya fara motsi ne?”

Ya fadi can kasan makoshinsa yana kara mannata a jikinshi.
Ta ce, “Tun yaushe?”

Ya dora hannu a kan cibinta, ya kuma kasa kunne “Bari mu ji".

Ya kara kasa kunne ta ture shi tana dariya, ya yi maza ya rungume ta sosai, ya yi
light off, yana warware mata sirrin soyayyahhh.....!



Haka rayuwarsu ta kasance a Warri, cikin zaman lafiya da kwanciyar hankali. Asabe
zaune take dasu tsakaninta da Allah, tana kula dasu da cikinsu, su kuma suna kula
da mijinsu kowaccensu da zuciya daya.

In ma da kishin, to kowacce ba ta nunawa ‘yar’'uwarta sai dai ta nunawa mijin. Haka
Aliyun ke so, yadda duk ya tsara, babu mai cewa a’ah. Wannan ya fi komi dadi ga
Controller Aliyu Suraj Kumo, wannan shine cikar mafarkansa. Wato mallakar
AMANAR SA Muhaseen!

Ya yi kyau ya yi kiba, ya kara haiba da kamala, kowa ya ganshi ya san yana cikin
kwanciyar hankali a gidansa. Ga naira na kara zaunawa, ga addu’a da albarkar
iyaye baibaye dasu. Aliyu mutum ne wanda ya san hakkin iyalansa, yake kulawa da
tattalinsu cikin kokarin yin adalci, duk da soyayyar shi a kan Muhaseen mai karfi ce
ta yadda har wani lokacin yake sha’afa ya bayyana ta gaban Hanifahh.

Ga Hanifah, yanzu ba wannan ne a gabanta ba, ciki take nema Allah ya ba ta ruwa a
jallo, babu. To shi Allah ana mishi wasa ne? Ta yi nadamar wautar ta, kullum tana
tebirin likita suna kuma gaya mata lafiyarta kalau Allah ne bai kawo lokacin ba.

Tattali da kulawar da Aliyu ke wa cikin Muhaseen shi ne ya kara tunzurata. Ashe ma
mijin ya fi son ka in za ka haifa mishi da? Wannan dana-sani da yawa yake. Bature
ya cucemu, da akidojinsa na banza wanda muka ara muka yafa babu gaira babu
dalili. Mun manta Manzo (SAW) cewa yayi “muyi auren don mu hayayyafa, yayi
alfahari da yawan al'ummarsa ranar alkiyama.

Ta yi nadama sosai, kullum cikin damuwa take. Muhaseen ce take ba ta baki ta ce,
“Lokaci ne Aunty Hanifah!”

sokokok

Dr. Omar ya kawo musu ziyara shi da amaryarsa Dr. Salwa da ya aura, mijinta
Minista ne ya rasu a hadarin mota, tana da yara hudu duk mata ta aurar dasu.

Mace mai kirki da far'a sosai, kyakkyawa ajin karshe, kamar ta hadiye Muhaseen.
Kwanansu biyu suka koma Gombe.

Sarkoki ne na daham da ‘yan kunnaye da manyan warawarai na ‘white gold’ ya
kawowa Muhaseen tsarabar Umrah da suka je da amaryarsa.

Ita ma Hanifa ya ba ta sarka da dan kunne. Ya kuma ce da Muhaseen motarta tana
gidan Daddy tana jiranta, ta yi maneji da ita kamin wadanda ya yo oda daga
‘General Motors’ su iso.

Ya yi musu addu’a sosai suka rabu Muhaseen na ta shagwaba yana rarrashinta, wai
ita sai sunyi mata sati.

Ya ce ta yi hakuri yana da ayyuka ne da yawa, in ya samu lokaci zai dawo.



Kullum tana waya da Turaki tsoho mai ran karfe, suyi ta kwasar hira. Haka Aunty
Badi’a, duk cikin danginsu ta fi shiri dasu. Turaki ya gaya mata shanunta uku sun
haihu. Ta ce da sun dawo za ta zo ta gansu insha Allah.

Watanni uku kwarara wadanda suka yi dai-dai da cikar cikin Muhaseen watanni
bakwai. Amma in ka ganta sai ka tausaya mata, kai ka ce gobe za ta haihu. Cikin ya
yi girma ya yi fadi da tsini, ko mikewa da kyar take yi shima sai asabe ko hanifah
sun kama ta. Sallah kuwa sai a zaune.

Aliyu ya dauki annual leave din shi suka tattaro suka taho gida Gombe jiran
haihuwa. Suka tare a sabon (bungalow) da Aliyu ya gina a Federal Lowcost,
kowacce part dinta daban, shima maigidan haka. Sai su shekara basu hadu ba
saboda tsarin gidan in basu nemi junan su ba. Mama ta hakura ta barwa Muhaseen
Asabe, ita ta nemi wata. Duk da tasan bazata taba samun kwatankwacin Asabe ba
sai dai ayi maneji.

Ilta ma Hanifah an samo mata wata bazawara daga Darazo lya Abu, tana yi mata
aikin gida idan ta tafi office.

Da cikin Muhaseen ya cika watanni tara, Mama ta sawa Aliyu rigima lallai ya tarkato
Muhaseen ya kawo mata ita dakinta, ta kuma hana su yin ‘scanning’ ta ce babu
kyau. A barwa Allah ikon Sa.

Dole haka ya daure ya kai mata Muhaseen, don shi kansa bata iya tsinana masa
komai, sai dai kullum ya tare a dakin Mama dashi ake rainon cikin. Ba ya tafiya sai
Mama ta kore shi.

Ranar wata asabar Muhaseen ta idar da sallar asubah a zaune kamar yadda take vyi,
ta ji kafafunta sun rike. Ta muskuta za ta gyara zama ta ji baya ma ya rike, da wani
irin gigitaccen ciwo da bata taba ji a rayuwarta ba.

Mama ta shigo tana mita,

“Ni kam ka ishe ni wallahi, ba kuma za ka shigo min daki ba, wannan binbini har
ina? Tashin mu kenan daga barci, ko gwauro ne kai sai haka. Yarinya na ta kanta ka
hanata sakat. To wallahi ka fita a idona haydar tun bamu sa kafar wando guda ba”.

Ya idasa shigowa cikin dakin yana cewa, “Mama ni ganinta kawai zan yi, in sumbaci
Baby in yi musu addu’a, sai in tafi ba zama zan yi ba”.

Ta yi banza da shi. Ya raba ta gefenta ya shige. Ta fice ta rabu da shi don kullum ya
zo da irin launin rashin kunyar da zai kunso yayi a gabanta, muhasin din bata ko
kulashi don ta-kanta take. Sanye yake cikin rowan tokar shaddah ‘excelsior ’ dinkin
Mohammed kanshi babu hula, sumar nan baka wuluk ta fulanin usli kamar wani
balaraben Marocco.Ya karaso dardumar Muhaseen ya sunkuya yana yi mata



magana cikin kunnen ta, sassanyan numfashinsa a fuskarta, kamshin ‘albaan’ din
bakinsa a hancinta, yau bai fesa turaren ba da bata so amma kamshi yake na
musamman mai kwantar da zuciya,

“barka da asubah sarauniyar zuciyata, dare tsaho yake yi min idan na laluba babu
ke. Makwancin fadi yake yi min. Rayuwar ‘seem to be difficult, without you life is
vile’, idan na rintse ido barcin baya zuwa HABEEBAH!!! (karo na farko a rayuwarsu
da ya taba kiran sunanta na asali). Ya ga sai wani uban gumi take hadawa tana
yamutsa fuska, kamar tana hadiyar allura, dai-dai sanda Mama ta shigo dakin, ya
ce,

“Ya ya dai? Kike wannan gumi haka da sanyin safiyar nan?”
Mama ta yi saurin juyowa ta ce, “Mene ne Muhaseen?”

Ko magana ta kasa sai nishi take idanu a warwaje. Mama ta figo mayafi ta yafa ta
figowa Muhaseen din, ta ce, “Kama ta maza muje, ina zaton haihuwar ce”.

Sai kawai ya dauke ta da ita da tirtsetsen cikin nata yai waje, Mama ta rufo musu
baya. Ya sata a motar da ya zo Mama ta shiga baya kusa da ita.

Ya ja motar ya yi ribas aguje maigadi ya yi saurin wangale gate ya hau titi aguje.

Ko kafin su iso General Hospital Muhaseen ta fice daga hayyacinta. Ba ta san inda
kanta yake ba, balle wanda ke kanta

Da gudu ya shiga asibitin ya turo Nurse suka zo da gadon daura marasa lafiya aka
shiga da ita dakin haihuwa.

Nakuda gadan-gadan amma faya ta ki fashewa. Wuni guda ana bu daya. Aliyu ya
kasa ya tsare ya ki fita daga dakin haihuwar duk da korar da likitoci ke masa.

Idan ya dubi Muhaseen tana murkususu sannan tana kiran sunan Allah da sunan
shi, sai ya kara gigicewa.

Ya yi gumi kashirban, idanunshi sun kada sunyi jawur, yana tallafe da kanta. Cewa
yake da Dr. Adam shi dai su cire cikin baya so ya hakura.

“Ka yi hakuri, haka haihuwar fari take, musamman da ya kasance ba da daya ne a
cikinta ba”.

Ya zaro ido daidai lokacin da Muhaseen ta yi wani nishi mai karfi ta kankame shi sai
ga lafiyayyen baby ya fado, unguwar zoma ta yi sauri ta dauke shi, mintuna biyar a
tsakani sai ga kyakkyawan Hussain ya fado, amma Muhaseen ba ta daina
murkususu da ihu da salati ba.

A’al Kowa al’ajabi ya ishe shi, likita ya latsa cikin ya ce, “Da saura...”

Aliyu yace “da me....?"” Likita yace “da saura!”



Aka kara ledar ruwan nakuda, fiye da rabin awa sannan sankaceciyar budurwa ta
biyo baya, suka zaro mahaifa, suka shiga ba ta taimakon gaggawa domin sumewa
ta yi sabida azaba.

Tuni Nurses sun kwashe ‘ya’yan suna shirya su. Shi kuwa rungume yake da
Muhaseen yana kuka sosai, yana kallon ‘ya’yan da take ta haifo mishi, suna callara
kukan isowa duniya lafiya cikin koshin lafiya. Har aka yi mata dinki aka shirya ta,
aka tura ta dakin hutu, barci mai nauyi ya dauke ta.

[9/4, 12:59 PM] Asmau: Su Mama suna wajen dakin haihuwar ita da Daddy da ta
yiwa waya, da Gwaggo da Asabe, Nurses uku suka fito rungume da jarirai a cikin
tattausan farin ‘showell’ suna murmushi, suka mikawa Gwaggo daya, Mama daya,
Daddy daya.

Sai Mama ta zube a wajen ta yiwa Ubangiji sujjadah, shi kuwa Daddy sai hawaye,
Asabe guda ta rangada ta hada Hassan da Hussaini ta rungume, don Mama farin
ciki ya hana ta dauka.

Shi kuwa Daddy bakin shi ya ki rufuwa da kyakkyawar amaryar shi dake hannunsa
mai kama da Muhaseen jajur da ita, da girmansu kamar ba tripple ba (‘yan uku).

A take Mama ta buga waya Saudiyyah, Daddy ya bugawa Dr. Umar, Asabe ta kira
Hanifah dake office, ita kuma Mama ta kara bugawa Innani.

Cikin awannin da basu gaza uku ba asibitin ya cika taf da mutanen Dukku da
‘yan’'uwan Mama da jama’ar Gwaggo daga Kumo.

Aunty Badi'a ce kawai ba ta iso ba, duk da jirgi ta biyo sai dare ta iso. Har zuwa
lokacin Muhaseen barci take, barcin wahala sadidan da ta dade ba ta yi irin shi ba.

‘Ya’ya kuwa Dr. Umar ya hana a dauka, duk me son ganinsu ya gansu cikin
gadonsu, an jere su cikin ‘pink’ din kayan sanyi an rufe kafafunsu da ‘socks’ abin
sha’awa, sai addu’ar Allah Ya raya cikin tarbiyyar Islama.

Daddy da Dr. Omar su suka yiwa jarirai khutbah a kunnuwansu da addu’o’in kariya
daga zina a al’aurarsu. Shi kam Aliyu bai bi ta kan ‘ya’yan ba, sai da Muhaseen ta
bude idon ta, ta ganta rungume a kirjinsa. Ga iyayensu zagaye dasu. Amma shi ko a
jikin sa.

Kunya ta kama ta, ta zame ta kwanta a kan ‘pillow’. Ya yi saurin rankwafawa gareta
ya ce, “Ba inda ke ciwo Habeebah??”

Ta ce, “Alhamdulillahi sai rashin karfin jiki”.

Ya kira Nurse suka cire ruwan da ya kare suka makala mata wani, duk hannuwanta
sun kumbura da hudar allura abin tausayi.

Ta shafi cikinta cikin rada ta ce da shi, “Ina baben?”



Murmushi ya yi, bai ce komi ba. Mama da Daddy, suka karaso da jariran a
hannunsu, Dr. Omar da ‘yar budurwa suka jera mata su a gabanta.

Sai ta fashe da kuka don dadi, shima Dr. Omar kuka ya saka, yana share ido da
babbar rigarsa, ya dafa kanta yana ta tofa mata addu’a, yana shi mata albarka,
yana kuma godiya ga Allah da ya ba shi tsahon ran da ya dau jikokinshi tun da

sauran karfinsa.

Kwanansu biyu aka basu sallama domin daga maijego har yaranta suna cikin koshin
lafiya.

Gidan Mama ya cika taf da dangi ba masaka tsinke, su Innani duk sun iso da abin
arzikin su. Aunty Badi’a da Hanifa an kasa tsaye an kasa zaune, sune tsaye akan
komi. Mama ce ke mata wanka da runhu, Gwaggo na wanke angwayenta da
kishiyarta.

A ranar kauri, wato kwana biyar da haihuwa, mutanen Saudi-Arabia suka iso, amma
babu Umma. Dr. Bello da Dr. Saudah da Alh. Idris, Abubakar, Usman, Musbah da
Muftahul-khair. Aliyu yana can wajen Umma. Matar Dr. Umar ma ta zo ana gobe
suna.

Ranar suna Turaki aka kawo Gombe shi ya radawa yara suna Suraj da Umar, sai
Maimunatu, don ya ce basu da abin da za su biya Daddy da Mama rikon da suka
yiwa Muhaseen.

Aunty Badi'a ta soma kiran Maimuna da (Leena), Suraj (Taufeek), Umar (Arfat). Sai
kowa ya kama.

Suna kam an yi shi sunan dangi, ba irin abincin da ba a ci ba, ba irin zanin da
Muhaseen ba ta daura ba. Ba irin abin alherin da basu gani ba daga ‘yan’uwa da
abokan arziki da iyayensu.

Hanifah ta yi, Oga ya yi, su Mama sunyi, Dr. Umar ya yi, Dr. Bello da Alh. Idris sun
yi. Turaki ya yi, to haka ‘yan’uwa da abokan arzikinsu, sai fatan Allah Ya raya. Ya
albarkaci ‘yan ukku cikin tarbiyyar Islama.

Kayan jarirai sai a ‘store’ aka loda su aka kulle, kudi kuwa a ‘account’ dinta na G.T
ake ta loda su. Turamen manyan atamfofi da lesuka akwati-akwati, jaka-jaka haka
ake dora daya kan daya.

Aunty Badi’a da ba ta rabo da tsokanar Mama, washegarin suna ta ce za ta tafi da
masu jego Abuja, in sunyi arba’in su dawo.

Wani kallo da Mama tai mata sai da ta koma ba ta hakuri tana dariya, ta ce, “Wasa
nake Maman Muhaseen, ni na isa?”

Ta yi dariya ta ce, “Ke dai kika sani”.

Dr. Bello ya shigo dakin Muhaseen inda take jego wato dakinta na ‘yammatanci, ya
zauna a kan kujera tana bakin gado tana shayar da Arfat.

Lecture ya shiga yi mata sosai a kan yadda za ta kula da lafiyar jariranta. Ya ce ta
daure ta dinga shayar dasu sosai, in suka shiga wata hudu sai ta kara musu da wata
madara ta musamman da zai kawo mata, ba a samun ta a nan sai a can Saudi.
Ruwan nono ba zai wadacesu ba.

Ta ce, “To".

Sai kuma ta fashe da kuka ta ce, “Saboda Allah me na yiwa Umma zan sha wannan
wahalar amma ta ki zuwa ta ga lafiyata, balle ta jikokinta?”

Ya ce, “Ki yi hakuri, kunya take ji, amma ai za ta zo daga baya idan mutane sun
ragu”.

Ta tura baki tana kumburi, ya shiga rarrashinta har ta huce, amma ta ce ita lallai
Umma ta zo nan da wata daya in ba haka ba ita ma Saudiyyah za ta bita ta kai
mata ‘ya’yan.

Ya ce, “A’a, ba yanzu ba, sai sun yi kwari Mahasin”.

A haka su kai sallama ya dauki su Taufeek hotona a wayarsa, ya karbi ‘account
number’ dinta na G.T zai zubawa su Arfat kudi.

Dr. Saudah ta rungume ta ta sumbaci goshinta, ta shafa kan Arfat sannan suka sa
‘ya’yansu a gaba suka yi sallama da kowa. Alh. Idris na jiransu a Airport suka tafi.

Kowa ya watse taro ya lafa, sannan ne Aliyu ya samu damar shigowa yana ganinsu
yana tayata hidimar yaran.

Mama ta ci gaba da yi musu wanka ita da Gwaggo, su Asabe ne ‘yan dora ruwa da
kwashewa. Hanifa kullum ta taso aiki tana nan. Ita da Ogan suke haduwa ayi ta
raino, in ta fita ya hada ‘ya’yan da matarshi ya rungume ya samu ‘yar nutsuwa,
yadda ranshi yake so kawai su koma gidansu don Mama ta sa masa ido ta takura
masa ta hana shi sakat da kora. Har sha biyun dare suke kaiwa sai Daddy ya kore
Su ya ce zai rufe kofar gidansa.

Sun gama wanka, sunyi kiba sunyi kyau, kamar sunyi wata uku. Taufeek da Arfat
‘photocopy’ ne na ubansu, yayin da Leena ta debo komi na Muhaseen shi yasa Aliyu
ya fi sonta.

Mama ta hana su komawa ta ce lallai sai sun yi wata uku, yadda Muhaseen da
Asabe za su iya kula dasu. Kamar ya yi kuka, ya ce, “Mama ba sai a dauki mai raino



ba a hada da Asabe? Hutu na ya kusa karewa, Abuja zamu koma ‘transfer’ dina ya
fito”.

Mama ta ce, “Allah ya sanya alkairi, sai ka fara tafiya. Amma ba zan baku jarirai uku
ku kaisu bariki ba su yi kwari ba. Watanni uku kamar yau ne, za ka zo ka dauke su
in Allah Ya yarda”.

Ya langabar da kai kamar karamin yaro, ko da yake duk girman mutum a gaban
mahaifiyarshi yaro ne.

Ya ce, “Mama sai in zauna ni kadai kwal kamar maye? Ita waccan kun ce na barta
tai aikinta, na barta. Wadda nake da ‘hope’ a kanta kun hanani.....ba abin da zai
samu jikokinki Mama.

Zan yo hayar ‘proffessional Nanny’ daga (Stratford) har itama Muhaseen ta koma
makaranta, don admission da na nema mata a jami’ar ‘Baze’ ya kusa fitowa".

Mama ta ce, “Kai! Kada fa ka dame ni da tsari, na ce ba za su tafi ba”.
Ya mike a kumbure ya ce, “Na tafi Mama, na barki lafiya”.
Ta ce, “Umma ta gaida Aissha”.

Duk Muhaseen tana jiyo su daga daki, tana dariya, sai kuma tausayin Baban Arfat
din ya kama ta. Duk jikinta amsawa yakeyi da son sa da kaunar sa. Bata ga dalilin
da Mama zata dinga kyarar sa ba akan jikokinta, ta ma lura Mama ta fi son
jarirannan akan Aliyun, sai kuma tayi la’akari da Karin maganan nan da hausawa
suka ce “abin cikin kwai ya fi kwan dadi”.

Washegari da safe ya zo musu sallama zai wuce Abuja. Kallon Muhaseen yake da
idanunshi da suka kankance suka yi ja. Zaka iya karantar tashin hankalinsa da
damuwarsa karara. Yana zaune a gefen katifarta da Leena a hannunshi.

Ya sumbaci bakin ta ya ajiye ta, ya dauko Taufeek yana shafa gashin kanshi.
Muhaseen ta kwantar da kanta a bayan shi ta ce.

“Ka yi hakuri Baban Arfat, kamar yau ne wata ukun za ta cika, don Allah mu yiwa
Mama biyayya, da alheri take son mu ba wani abu ba, ka duba ka gani tun haihuwar
nan bata kara zama ko na rabin awa ta huta ba, sai hidimarmu, ko bacci bata yi
sabida farkawar yarannan cikin dare suyi ta ihu in rasa yadda zan yi dasu ita kadai
ke iya lallashinsu, ko Daddy bata da lokacinsa wallahi”.

Ya ce, “Ai na hakura Muhaseen, ina tunanin yadda zan jure rayuwar ne ba tare da
ku ba”. Murmushi tayi, tasa yatsan ta cikin ‘cleft’ dinsa (lotsawar tsakiyar gemu), ai
kuwa ta kara kunno shi, ya janyota jikin shi dake masifar rawa yana cewa “matso
nan don Allah in ji dumin jikinki, in sumbace ki kadan ko na samu sa’idah”.



kokkk

Bayan tafiyarshi Mama ta shigo dakin ta sauke Arfat dake bayanta a gadonsa, ta ja
lallausan shawul ta lullube shi. Ta dauki takwararta tana canza mata diaper, ta dubi
Muhaseen ta yi dariya ganin yadda take daddauke mata kai.

Ta ce, “Wai ke yanzu saboda Allah in aka ce ki bishi sai ki bishi? Duk wahalar da
kika sha kin manta har kina marmarin yin wata kwana biyu ko?. Ga ‘ya’ya bul-bul
cikin koshin lafiya amma kina so ku lalata su?”.

Ta yi shiru bata yi magana ba. Mama ta ce, “To ki bishi mana, amma wadannan
bayin Allah babu inda za su je, ki bar mini su”.

Ta ce, “Kai don Allah Mama, ni na yi magana ne?’

Ta ce, “Uh-uh! Na ga dai kina harara ta ne a fakaice. Gata nake miki, ya dandana
rashinki na lokaci mai tsawo zai fi marmarin ki”.

Ta yi dariya ta ce, “yayi marmari na sai ka ce wata abinci Mama?”
Ta ce, “Abinci ce mana, abincin Aliyuuu”.

Ta rufe fuska tana dariya, kunya kamar tace da kasar ta tsage ta shige, itama
Maman ta fada ne daman don tasa ta dariya.

Tunda ya tafi bai kara waiwayo su ba, ayyukan dake gabanshi kawai ya sa a gaba.
Dr. Saudah ta yi mishi waya bayan sun gaisa ta ce, “In da hali me zai hana ya yiwa
Hanifah shirin tafiya Belarus (Russia), akwai wata shahararriyar likitar mata
malamarsu a Kuala Lampur, ta duba ta sosai. Irin wadannan matsalolin kanana ne a
wurin ta. Ita za ta raka ta har Russia. Ya ce ba matsala zai mata biza kuma zai dauki
nauyin komai.

Cikin sati biyu biza ta kammala, sai dai jirgin Saudiyyah Hanifah ta hau, suka hadu
da Dr. Saudah. Kwanan su uku a Jiddah suna karasa shirye-shiryen tafiyar, a rana ta
hudu suka daga kasar Russia.

*okokok



A kwana a tashi ba wuya a gurin Allah, yau su Muhaseen sun cika wata hudu, ‘yan
uku sun fara koyon zama, sunyi bulbul dasu tubarkallah.

Don haka Mama ta shirya musu tafiya yawon zaga dangi. A lokacin Hanifah ta dawo
daga Belarus, tana kan treatment din Dr. Janny.

Har da Mama da Asabe aka yi shirin tafiyar. Tripple sun sha ado, kamar ka sace ka
gudu. Kumo aka fara zuwa.

Gwaggo ta rasa ina-taka-saka-ina-taka aje da ‘yan tattaba kunnen ta, gidajen dangi
daya bayan daya tasa aka raka su. A ranar suka juyo da abin alheri fal bayan motar
su, hatta Danlami ya samu kaji biyar, zabbi biyar da kwarya cike da kwan zabo.

Washegari dangin Mama dake nan cikin Gombe aka zage, daga nan suka wuce
Dukku. Abin tausayi Turaki yana kwance babu lafiya duk ‘ya’ya da jikoki sun zo.

Dr. Umar ma da mai dakinsa suna can. Duk da haka dangi sunyi murna da ganinsu,
har Aunty Badi’a tana nan.

Turaki yana daga kwance amma bai kasa gane Muhaseen ba, aka jera masa tripple
a gabansa, idon shi a rufe yake shafa kansu yana murmushi yana yi musu addu’a.

A nan suka kwana bayan sun je gidan Mal. Tanko sun ga yara. Cikin dare jikin Turaki
ya rikice kuma ya ki yarda a kai shi asibiti, sai likita aka kirawo yake ba shi taimako
a dakin sa.

Da aka yi sallar asuba Dr. Umar da Hajiya Dijah suka shigo don su ga ya ya jikinsa,
sai suka tarar ya rasu.

Wannan ‘family’ sun ga tashin hankali irin wanda basu taba gani ba. Muhaseen kuka
take sosai saboda tana kaunar dattijon ba kadan ba. Ga sabo da shakuwa, ga
kaunar da yake mata ita da Ummanta. Dr. Omar kuwa hawan jinin shi ne ya tashi
sai da likita ya ba shi taimako.

Wayewar garin dubban al’'ummar garin Dukku da wajenta suka halarci jana’izar
mutumin kirki mai kaunar talakawa San-Turaki Abdullahi. Muhaseen ta gode Allah
da tana nan Turaki ya rasu ba labari aka ba ta ba, kuma ya ga ‘ya’yanta. Sannan ta
yi mishi addu’a tun kan a saka shi a kabarinsa. Wannan gagarumin rashi shi ya
tunkudo Baban Arfat gida a ranar sadakar uku. Aka ci gaba da karbar gaisuwa da
shi.

Tunda ya zo bai ga Muhaseen ba saboda yadda gidan ya cika, gashi yana jin kunya
ya aika wani, kuma ta rufe wayarta, yana so ya yi mata ta’aziyya don ya san yadda
take son Turaki.

Sai Aunty Badi’a ya kira ya ce don Allah ta turo mishi Muhaseen soro na uku. Ta ce
za ta zo yanzu. Ta kuma sa aka bude mishi wani karamin falon Turaki, da kyar ta ga
Muhaseen a dakin Hajiya Antu tana tare da Mama da Dr. Salwa.



Ta kamo hannunta ba tare da ta ce da ita komai ba har zuwa karamin falon sannan
ta sake ta ta juya.

Sanye yake da shaddar ‘getzner’ baka wuluk, sai sheki take dinkin Mohammed. Kin
san bakar kala a jikin farin mutum mai gogaggen jiki, kanshi babu hula, sumar shi ta
kara kwanciya sosai a wuyanshi ta fulanin usli kai ka ce bako ne daga ‘Frankfurt’.
Agogon ‘Swatch-blustery’ sai sheki yake cikin tattausar fatar hannun shi.

Tana isowa bude hannuwa ya yi ya rungume ta, yana yi mata ta’aziyya. Sai a
lokacin ne da ta ji ta jikin Baban Arfat ta samu hawayenta da suka kasa zuba suka
balle a kan kuncinta.

Ta kara rungume shi itama ta ce, “Na yi rashin mai kaunata Yaya Aliyu!”.

Ya ce, “Bai yi gaggawa ba Muhaseen, dukkanninmu na haka ne. Gashi ya mutu
kowa na fadin alherinshi, dubban jama’ar da suka halarci jana’izar sa kadai abin
farin ciki ne a gare mu, ya samu kyakkyawar shaidah!”.

Kinsan ance duk mutumin da akallah ya samu mutum arba’in a jana’idarsa ana yi
mishi kyakkyawan zaton rahmar Ubangiji. To Turaki ya samu sama da dari, don
haka muyiwa Allah godiya abisa rahmominsa a garemu”.

Ya zaunar da ita bisa tuntu, shi kuma yana kan carpet. Ya kama hannayenta biyu ya
dago habarta yana dauke hawayenta da halshen sa.

Ya soma sumbatar ta a take ya gigita ta ya mantar da ita bacin ranta. Sannan ya
sake ta ya ce ta je ta debo su Taufeek ta kawo mishi.

Ta ce, “Ba zan iya ba kunya nake ji suna dakin Hajiya Dijah, ni ba a dakin ma nake
ba”.

Ya ce, “To meye labari? Mama har yanzu tana nan tana ta wanke ku ko? Ni ba ta
tausayina, ba ruwanta da halin da nake ciki balle me nake ci?”.

Ta yi murmushi ta ce, “Allah sarki Mama, wallahi kullum tana zancen ka”.
Ya ce, “To me take cewa?”

Ta ce, “Haka kawai sai ta ce, Allah sarki Baban Arfat, yana fushi dani ko waya ba yai
mini. Ko in suka rikice mata da kuka sai ta ce, “ku yi shiru in dai don ubanku ne ban
raba ku ba, so nake ku yi kwari kada ya lalata ku”.

Ya yi dariya sosai ya ce, “Mamana kenan, ya ya za ai in lalata su?”

Muhasin da ba'a rufa asiri da ita ta ce, “Oho! To nima dai ban sani ba, don ban
tambaye ta ba. Amma ta ce in na bika wani cikin zan samu da wurwuri su kuma
wadannan su lalace”.



“Mama kenan, wato har ‘ya’yan sun ishe ta ita mai cewa so take in cika mata gida
da ‘ya'ya?”.

Ta ce, “A to, nima dai ba zan sake yarda da wannan abin ba, don baka san ya ake
haihuwar ba ne...”. Ta sake kwanciya sosai a jikinsa tana cigaba da cewa “babu
maraba da ciwon mutuwa” Ya yi dariya sosai irin wadda ya dade bai yi ba, ya ce,
“Ni da nake addu’ar ‘nedt year’ mu haife ‘yan hudu?”

Ta yi mishi wata irin hararar kauna kamar ta hadiye shi, ta ce, “A’a, mantawa ka vyi
‘yan shidda, tunda nice akuya sarkin haihuwa”.

Ya rungumo ta yana ‘kissing’ ya ce, “Ba tare muke nakudar ba? Ko ba ina tayaki ba?
Insha Allahu har ‘yan goma sai mun haife”.

Badi’'a ta yi sallama tana dauke da Arfat, ‘yarta Husna da kanwarta Jamila suna
dauke da Taufeek da Leena.

Mikewa ya yi yana godiya ya karbi Arfat da hannu daya, Taufeek da hannu daya, ya
ce, “Shi yasa nake son ki Auntyna”.

Murmushi ta yi ta ce, “Koh?’ yace “wallahi..”

Su Husna suka gaishe shi, Jamila ta dorawa Muhaseen Leena a cinyarta suka juya
suka fita.

Sai ya jere su a kan lallausar ‘carpet’ din yana yi musu cakulkuli suna ta bangala
dariya. Ya koma sunsunarsu da sumbatar su, yana ta mamakin girman su. Don
kauna kamar ya hadiye su. Ya ce,

“To yanzu yaushe za ku koma gida?”
Ta ce, “Mama ta ce sai anyi addu’ar bakwai”.

Ya ce, “To Allah ya kaimu, ni zan koma, zan dawo upper week ki taya ni rokon
Mama ta bani ku. | promised to take care of you, as I'll take care of my
nakedness...... karshenta dai kenan ko? Ki nunawa Mama muna bukatar juna don
Allah ki daina fulako. Don ita ba ta san shi ba”.

Ta yi dariya ta ce, “Wallahi babu ruwana, duk abin da Mama ta ce shi zan yi”.
Ya tsare ta da kaifafan idanunshi sosai, “Umarnin Mama ya fi nawa?”

Ta ce, “Don Allah ka bari, ni ba nufina kenan ba. Amma ka san ba za ta ce in yi abu
in ce a'a ga yanda zan yi ba”.

Ya kwantar da kai a kafadunta yana sunsunar ni‘imtaccen kamshin ta ya ce, “You
are right Muhaseen, balle ma insha Allah ba za ta hana ba”.

Ta ce, “Ina Aunty Hanifah? Ba za ta zo ba?”



Ya ce, “Watakila ba ta sani ba, ko kin mata waya?”

Ta ce, “Ni tunda muka zo na ga Turaki ba lafiya ban kara tuna inda na jefa wayar
ba”.

Da kyar suka yi sallama ya debi biyu ta dauki daya ya rakata har soron karshe, sai
ga wata dattijuwa za ta shiga, ya bata yaran ta dauke su suka shiga ciki shi kuma

ya juya.

Washegari Muhaseen ba ta zata ba ba ta tsammana ba, ta fito daga wanka sai
ganin Ummanta ta yi zaune tare da Mama ita da Dr. Saudah.

Ba don gidan makoki bane da ihu za ta saka, sai ta karaso a hankali ta rungume
Ummanta.

Ta ce, “Ummana na kusa lekawa lahira amma baki zo kin ganni ba”.
Ta ce, “To ai gashi na zo yanzu, kin dawo daga lahirar lafiya?”.
Ta shagwargwabe fuska ta ce, “Wallahi ba wajenmu kika zo ba, gaisuwa kika zo".

Ta koma ga Dr. Saudah itama ta rungume ta tana ta yi musu shagwaba suna biye
mata.

Ranar da aka yi sadakar bakwai suka nufo Gombe, su Umma Maiduguri suka wuce,
daga can za su tashi har uwargidanta. Ta wuce tare da su Ta-Birni da Maigari da
Hajiya Tafisu, duk tare za su tashi aikin Haijji.

Lokacin da Aliyu ya dawo a sati na sama Mama ta gama duk gyaran da ta ke so ta
yiwa Muhaseen. Don haka ta yi musu izinin tafiya washegari tare da Asabe.

Ta yi musu shirin tafiya sosai, wannan karon a mota suka tafi. Aliyu na tuki tana
gefensa rungume da Arfat, Asabe na baya rike dasu Leena. Dole ya kashe A.C
saboda yaran sun soma atishawa.

Tafiya sannu-sannu mai dadi, da sanya nishadi, suna tafe suna hirarsu ta masoyan
da ke tsananin kaunar junansu.

Sun tsaya a Kaduna a ‘masjidul musafir’ sunyi sallar azahar da la’asar kasaru,
sannan suka dibi hanya basu tsaya ba sai a Minna. Suka shiga wani gidan abinci
suka ci abinci sannan suka mika har Allah ya kawo su Birnin Tarayya lafiya.

*okokok



Rayuwar Muhaseen a Abuja da ‘ya’yanta da maigidanta Controller Aliyu Suraj Kumo,
rayuwa ce da aka gina ginshikinta da soyayya ta gaskiya da AMANA, irin wadda tayi
karanci a wannan zamanin. Rayuwa ce abar kwatance, kuma abar sha’awa ga duk
wanda ya san me rayuwa ke nufi.

Rayuwa ce wadda ke cike da kauna da soyayya, yarda da girmama juna. Babu abin
da suka sanya a gaba daga aikin shi sai kula da ‘ya’yansu da taimakon jarumar
dattijuwa Asabe.

Da dai Hanifa ta ga abin ba dama, domin Baban Arfat ya manta da ita, ba ta
gabanshi kwata-kwata. Sai ta sallama aikinta na Gombe akan kashin kanta, don sai
ya yi watanni uku bai neme ta ba, ‘ya’yanshi da matarshi sune kawai a gabansa.

Tana kuka ta gayawa Mama, ita ma za ta koma Abuja. Ta ce, “Aikin fa?”

Ta ce, “Na hakura Mama, ban da kudi, me nake samu? Ba soyayyar miji, babu
‘yva’ya! Babu bautar aure domin tanadin gobe kiyama!”.

Mama ta sa habar zaninta ta share hawaye saboda tausayin Hanifah, ta ce, “Ta je ta
debo kayanta ta rufo gidan ta kawo mata mukullin”.

Ta yi yadda mama ta ce. Mama da kanta ta sa ta a mota Danlami ya ja su zuwa
Abuja.

Yana tsakiyar babban falon shi daga shi sai singileti da ‘short nicker’ yana yiwa su
Arfat sukutun doki suna ta kyalkyala dariya, Leena na cinyar Mamanta tana jera



mata ‘ribbons’ a gashinta wanda ya yi tsaho sosai, ga sulbi da santsi sai sheki yake
saboda samun kulawa.

Kararrawar kofar shigowa ta yi kara har sau biyu, Muhaseen ta aje Leena a cikinsu
ta nufi kofar ta ce, “Waye?”

Mama ta ce, “Baki ne”.

Da sauri ta bude tana dariya ta rungume Mama, ta sake ta ta rungume Hanifa
sannan ta yi musu jagora zuwa ciki.

Baya falon ya shiga dakinsa domin ya sauya kaya. Su Arfat duk sun makalkale
Mama, Leena kuwa tana kwance jikin Hanifa. Yarinyar na sonta sosai, ita ma tana
son ta kamar ita ta tsuguna ta haife ta.

Ya fito cikin jallabiya ruwan toka ya zauna a kujerar dake fuskantar Mama suka
gaisa, aka tambayi lafiyar juna data iyali.

Ya ce, “Mama zuwa haka babu sako babu waya? Allah dai yasa lafiya”.
Ta ce, “Lafiya kalau, Hanifa na rako”.
Ya daga oily eyes dinshi a slow ya dubi Hanifan, ya ce, “Wani abu?”

Ba ta yi magana ba, sai ma ta sunkuyar da kai tana wasa da yatsun Leena. Mama ta
gyara zama ta ce.

“Ta dawo nan ne don na ga alamar ba za ka iya rike mata biyu ba a gari daban-
daban, shine ta dawo nan, a gyara mata dakinta”.

Ya ce, “To dama Mama wa ya ce kada ta zauna? Ita ce ta nuna ba ta son zaman. To
amma aikin nata fa?”

Ta ce, “Ka yi mata ‘transfer’ in zai yiwu ta dawo nan, in ba zai yiwu ba ka nema
mata wani”.

Ya ce, “Shi kenan ba matsala, Muhaseen za ta fara zuwa makaranta sati mai zuwa,
sannan Nanny dana hayo daga (Stratford) za ta iso gobe, duk hidimar yaran tana
wuyanta.

Asabe sai ta kula da gida da kitchen a ci gaba da yi mana addu’a”.

Mama ta ji dadi sosai, ta ce, “Addu’a kam kullum yi muku muke, Allah Ya raya muku
zuri'arku, Ya baku hakuri da juna, Ya kuma yi muku albarka”.

Duka suka amsa da “Ameen”.



Tarbar girma Muhaseen ta yiwa Mama da Hanifah, girki na musamman ita da Asabe
duk da ba ta san me ya kawo su ba.

Sai bayan Mama ta ci abinci. Ta huta a dakin Muhaseen take yi mata bayanin
dawowar Hanifa wajen su.

Ta ce, “Kai Mama na ji dadi, kuma hakan ya fi. Wallahi kullum da tunanin da nake
kwana nake tashi kenan, mu zauna waje guda don Baban Arfat baya son jaura,
kuma idan ya fita tun safe sai dare, wani zubin ma a office suke kwana ga yawan
tafiye-tafiye”.

Da kanta ta je ta gyara dakin Hanifa fes ta shigar da kayanta, don tunda suka shiga
daki ita da mijinta ba ta kara jin duriyarsu ba.

Asabe ke ta hidima da yara, ita kuma tana tare da Mama suna tattauna matsalolin
su da na ‘yan’uwa.

Washegari Mama da Danlami suka juya. Kuma a ranar ne Nanny Synthia ta iso
Nigeria, babba ce sosai don za ta yi shekaru arba’in da biyar.

Aka sauke ta a dakin yaran wanda ke cike taf, da duk abin da zai sa yaro farin ciki.
Tun daga kan motoci da jirage masu aiki da batir, liluna, teddy da ire-iren su.

Synthia ta soma kula dasu, Asabe ma in ta gama ayyukanta, goya su take, tun
Synthia na bala’i har ta gaji ta kyale ta. Don Asabe ce mata take “Mungo Park ma
mun ga karshen sa balle ku asararru, nasara asarar duniya, tun da aka haifesu nake
goyasu kafafun su basu lankwashe ba sai yanzu da kike tare da su? Da wani
wuyanki kamar marikin lema, ”

Ba kuma ruwanta da cewa Synthian din ta ji abinda take cewa ko bata ji ba? Asabe
kenan.

Ranar litinin Muhaseen ta fara daukar lacca a jami’ar Abuja don ‘Baze’ basa
bangaren da Dr. bello ke so, tana karantar medicine, za ta yi specializing a kan
Idanu, kamar yadda Dr. Bello ya zabar mata. Ko don gorin ilimi da aka yiwa
Ummanta, ya ce ba za ta yi karamin karatu ba. Balle wani aikin sadarwa.

Insha Allahu idan ana kure ilimi sai Muhaseen ta kure shi, ko da zai rasa duk abin da
ya mallaka a duniya. Balle kuma mijinta wanda ya lullube ta da duk wata alfarma da
dan Adam ke nema a wannan duniyar don kyautata rayuwar shi.

Muhimmi shine soyayyar da yake yi mata, da kwarin gwiwar da yake ba ta akan
dukkan al’amuranta.

Sai dai kuma ba a dade da fara karatun ba laulayin ciki ya ce salamu alaikum. Oga
Aliyu bai yi da wasa ba, burin shi duk shekara a haife mishi da, don haka Oga babu
sassauci.



Haka Muhaseen ta daure ta cije take jifan tsuntsu biyu, da dutse daya. Wato
haihuwa, kula da maigida da sauke dukkan hakkokinsa dake wuyanta da kuma
karatun, tunda ba ta nemi komi ta rasa a rayuwar ta ba.

Shekara na zagayowa ta sake dire musu ‘yan biyu, maza zar. An bar musu sunan su
wato Hassan da Hussaini.

Dr. Umar ya kwashe Arfat da Taufeek tunda aka yayesu. Muhaseen ta tattara kayan
Leena da komai nata ta dankawa Hanifah. Wadda a lokacin ita ma yaron ciki ne da
ita. Sai dai ba mai laulayi irin na Muhaseen ba. Babu wanda bai yi murna ba, kuma
Aliyu ya bude mata office nata na kanta a matsayin lauya mai zaman kanta a nan
Abuja.

Haihuwa akufi-akufi ga Muhaseen don shekarar su Hassan biyu ta haife Gambo mai
sunan Ummanta, wato Halimatus-Sa’adiyyah.

Hanifa yaro namiji ta haifa mai kama da Arfat da Taufeek. Suka hada kai suka
rungume mijinsu suna tarbiyyantar da ‘ya’yansu. Ga albarkar da iyayensu ke sa
musu kullum.

Umarah ba ta wuce su duk azumi, daga farkonsa har karshen sa, haka aikin Hajji
duk shekara. Ko zuwa hutu Abha da Jeddah. Suma basa shekara basu zo ba.
Rayuwarsu, (in ji MUHASEEN) sai “ALHAMDULILLAHI!"

Masha Allah Lakuwwata llla Billah!.

Anan na kawo karshen littafin Amanata. -ina godiya ga duk makaranta litttafan
Takori, Allah Ya sada mu da alherinsa.



